ཁ་ཡིག
 
༄༅།། བོད་ཁུལ་གྱི་དམིགས་བསལ་རིག་གནས་དང་ཁོར་ཡུག་ལ་བསྟུན་པའི་ཨེ་འགོག་ཉིན་རེའི་ལན་རེ།
 
ཆོས་དཔལ་བཟང་པོས་བརྩམས།
 
 
བོད་རྒྱལ་ལོ།  ༢༡༤༠  ཕྱི་ལོ།  ༢༠༡༣ ལོར་འཕྲུལ་དེབ་ཏུ་ཕབ།
 
ནང་བསྟན་རིག་མཛོད་ངེས་དོན་དཔེ་ཚོགས་འཕྲུལ་དེབ་ལྟེ་གནས།
གཙོ་སྒྲིག་ཚོགས་ཆུང་།
 
 
སློབ་སྟོན་པ།	  མཁས་དབང་བདེ་ལེགས་རབ་རྒྱས།
  མཁན་པོ་ཚུལ་ཁྲིམས་དར་རྒྱས།
 
གཙོ་སྒྲིག་པ།	  བེ་རི་རིག་པའི་རྡོ་རྗེ།
 
 
 
བོད་རྒྱལ་ལོ།  ༢༡༣༩  ཕྱི་ལོ།  ༢༠༡༢ ལོར་འཕྲུལ་དེབ་ཏུ་ཕབ།
 
ནང་བསྟན་རིག་མཛོད་ངེས་དོན་དཔེ་ཚོགས་འཕྲུལ་དེབ་ལྟེ་གནས། 

དབང་ཚད།
 
 
དེབ་འདིའི་པར་དབང་རྩོམ་པ་པོ་དང་།  ནང་བསྟན་རིག་མཛོད་དྲ་བར་ཡོད་པས།  ཆོག་མཆན་མེད་པར་བསྐྱར་དཔར་དང་སྒྱུར་བཅོས་སོགས་བྱེད་མི་ཆོག་པ་རྒྱལ་སྤྱིའི་དཔེ་དེབ་ཁྲིམས་ལུགས་ལྟར་ཡིན།
 
འབྲེལ་བ་བྱེད་ཡུལ།
 
Tashi Choeling Buddhist Center  
 1889 Fiddlestick Ln
Charlottesville, VA 22903 USA

ཆེད་བརྗོད།
 
ཉེ་བའི་དུས་རབས་ནང་བློ་གཟུ་བོར་གནས་ཤིང་བློ་གྲོས་ཀྱི་ནོར་དང་ལྡན་པའི་སྐྱེ་བོ་མི་ཉུང་བ་ཞིག་གིས། ང་ཚོ་མིའི་རིགས་འདིའི་ཉིན་རེའི་འཚོ་བའི་ཐད།   ཕྱི་དངོས་པོའི་དགོས་མཁོ་ལས་ནང་བསམ་བློའི་དགོས་མཁོ་གལ་ཆེན་དུ་མཐོང་ནས།  འདོད་རྔམ་ཅན་གྱི་དངོས་གཙོ་སྨྲ་བའི་ལྟ་གྲུབ་དང་།   རེས་འཇོག་ཅན་གྱི་ཚན་རིག་གི་ལག་རྩལ་ཁྱབ་འཕེལ་གྱི་ཁོར་ཡུག་ལས་ཡོངས་སུ་བརྒལ་ཏེ།   བོད་ཀྱི་ནང་བསྟན་རིག་པའི་གཞུང་ལུགས་ལ།   ཚད་ངེས་ཅན་གྱི་ཐོག་ནས་དོ་སྣང་དང་གདེངས་འཇོག་བྱེད་བཞིན་པའི་སྐབས་འདིར།   
ང་ཚོ་གཞན་ཕན་གྱི་ཐུགས་རྗེ་དང་བྱམས་སེམས་ཀྱི་ཞི་བདེས་ཐུགས་རྒྱུད་ཡོངས་སུ་གཏམས་པའི་སྟོན་པ་སངས་རྒྱས་ཀྱི་རྗེས་འཇུག་དཀྱུས་མ་ཞིག་གི་ངོས་ནས།   ཇི་སྐད་དུ།   “མ་དར་བ་རྣམས་སུ་དར་བར་བྱེད་ཅིང་།   དར་བ་རྣམས་དག་ཅིང་འཕེལ་བ་དང་།   ཉམས་པ་རྣམས་གསོ་ནུས་པར་གྱུར་ཅིག”  ཅེས་གསུངས་པ་ལྟར།   སྟོན་པ་མཆོག་དེའི་བསྟན་པའི་སྙིང་པོའི་སྙིང་པོ།    ཐེག་པ་ཐམས་ཅད་ཀྱི་མཐར་ཐུག   ངེས་དོན་དབུ་མ་ཆེན་པོའི་རིང་ལུགས་ལས་བརྩམས་པའི་ཆེས་ངོ་མཚར་རྨད་དུ་བྱུང་བའི་ལེགས་བཤད།   ངེས་དོན་མདོ་བཅུ།  སྙིང་པོའི་མདོ་ལྔ་སོགས་དང་།   བྱང་ཆུབ་སེམས་དཔའི་འགྲེལ་བ་སྐོར་གསུམ།   ད་དུང་བསིལ་ལྗོངས་ཀུན་མཁྱེན་རྟོན་པ་བཞི་ལྡན།   རྗེ་བཙུན་ཐམས་ཅད་མཁྱེན་པ་ཏཱ་ར་ནཱ་ཐ།   ཀརྨ་པ་རང་བྱུང་རྡོ་རྗེ།   ཀུན་མཁྱེན་ཀློང་ཆེན་རབ་འབྱམས།   འཇམ་མགོན་བླ་མ་ཙོང་ཁ་པ་ཆེན་པོ་སོགས་འཛམ་གླིང་ཧྲིལ་བོའི་ཁྱོན་དུ་ཉི་ཟླ་ལྟར་ཡོངས་སུ་གྲགས་པའི་འཕགས་བོད་མཁས་གྲུབ་རྣམས་ཀྱིས་མཛད་པའི་གསུང་རབས་ཁག   ༼ངེས་དོན་སྙིང་པོའི་དཔེ་ཚོགས་༽ཞེས་པའི་ཚན་རྩལ་དཔེ་མཛོད་ཀྱི་སྟེགས་བུར་བཀོད་དེ།   འདོད་དང་ཐར་བ་དོན་དུ་གཉེར་བའི་རྒྱལ་སྤྱིའི་ཤེས་ལྡན་མི་སྣའི་གཙོས།   བོད་དང་བོད་ཡིག་ལ་དགའ་བའི་སྐྱེ་བོ་རྣམས་ལ་ལྷག་བསམ་མཚོན་པའི་ལེགས་སྐྱེས་སུ་ཕུལ་བ་ཡིན།   
དཔེ་ཚོགས་འདིའི་མ་ཡིག་ཁག་ཅིག་དཔེ་རྙིང་དཀོན་རིགས་ཡིན་སྟབས།   མ་དཔེ་ལ་ལ་རྙིང་རུལ་དུ་སོང་བས་ཡི་གེ་མི་མཐོང་བ་དང་།   མ་དག་པ་ཡང་གང་འཚམ་འདུག་པས།   ཡི་གེ་མ་དག་པ་རྣམས་སོར་བཞག་བྱས་ཏེ་གུག་རྟགས་འདིའི་༼༽ནང་དག་བཅོས་བྱས་པ་རྣམས་བཀོད་ཅིང་།   ད་དུང་གཞུང་གི་མཆན་བུ་རྣམས་ཀྱང་གོང་བཞིན་རྟགས་དེའི་ནང་བཞག་ཡོད།   
འདིར་དམིགས་ཀྱིས་ཞུ་དགོས་པ་ཞིག་ནི།   ང་ཚོའི་ནུས་བསྟུན་གྱིས་ཞུས་དག་ཐེངས་འགར་བྱས་ཤིང་།   ཀློག་བདེའི་ཆེད་ས་བཅད་རྒྱས་པ་གསར་བསྒྲིགས་ཞུས་ཡོད་མོད།   ང་ཚོར་འདིའི་ཐད་ཉམས་མྱོང་ཞན་པ་དང་།   དུས་ཚོད་ཤིན་ཏུ་དཀོན་པའི་དབང་གིས།   ད་དུང་སྐྱོན་དང་ནོར་འཁྲུལ་མི་ཉུང་བ་ཞིག་ཡོད་པ་གདོན་མི་ཟ་བས།   ཤེས་ལྡན་རྣམས་ཀྱིས་དེ་ལུགས་ཀྱིས་དགོངས་ཚུལ་ཐད་ཀར་གསུང་ན།   ང་ཚོས་འཕྲལ་དུ་བསྐྱར་ཞིབ་དང་དག་བཅོས་ཞུ་རྒྱུའི་ཁས་ལེན་ཡོད།   
གང་ལྟར་ཕྱི་ནང་གི་མཐུན་རྐྱེན་ཅུང་འཛོམས་པའི་གོ་སྐབས་ཐུང་ཐུང་ཞིག་བྱུང་བ་དེ་དམ་འཛིན་བྱས་ནས།   དཀའ་བ་དང་བླངས་ཀྱིས་སྟབས་བདེའི་འཕྲུལ་དེབ་སྣ་མང་དེབ་གཟུགས་སུ་བཟོ་བསྐྲུན་བྱས་ཏེ།   རིག་མཛོད་དྲ་བའི་ངོ་མཚར་འཕྲུལ་དེབ་ཏུ་བཀོད་ཡོད་ནས།  ཁྱེད་ཚོར་རིན་མེད་དུ་ཕུལ་བ་ལགས་ན།   དུས་རབས་འདིར་ཕན་རླབས་ཤིན་ཏུ་ཆེ་བའི་བསླབ་བྱ་དང་ལེགས་བཤད་འདི་དག་ལ་ཞིབ་དཔྱོད་དང་།   ཐུགས་དམ་ཉམས་བཞེས་ལྷོད་མེད་ཡོང་བའི་རེ་འདུན་བཅས།
ངེས་དོན་སྙིང་པོའི་དཔེ་ཚོགས་ཀྱི་གཙོ་སྒྲིག་པ་བེ་རི་རིག་པའི་རྡོ་རྗེས།  བོད་རྒྱལ་ལོ།  ༢༡༣༨ བོད་ཟླ་ ༡༠  ཚེས་ ༡༡  ཕྱི་ལོ་ ༢༠༡༡ ཟླ་ ༡༢ ཚེས་ ༦ ཉིན།

ཁ་ཡིག
 
 
༄༅།། བོད་ཁུལ་གྱི་དམིགས་བསལ་རིག་གནས་དང་ཁོར་ཡུག་ལ་བསྟུན་པའི་ཨེ་འགོག་ཉིན་རེའི་ལན་རེ།
 
 
 
ཆོས་དཔལ་བཟང་པོས་བརྩམས།

མགོ་བརྗོད།
 
 
   སྤྱི་ལོ་༢༠༠༨ལོའི་ཟླ་༡པའི་ཚེས་༢༧ཉིན།  ཕྲན་ཆུང་ཀྲུང་དབྱང་མི་རིགས་སློབ་གྲྭ་ཆེན་མོའི་སློབ་དཔོན་ཐུབ་བསྟན་ཕུན་ཚོགས་ལགས་དང་། སི་ཁྲོན་ཞིང་ཆེན་དཀར་མཛེས་བོད་རིགས་རང་སྐྱོང་ཁུལ་ཀྱི་འཕྲོད་བསྟེན་ལས་ཁུངས། དཀར་མཛེས་ཁུལ་རིམས་ནད་སྔོན་འགོག་ལས་ཁུངས། དཀར་མཛེས་ཁུལ་དམངས་སྲིད་ལས་ཁུངས། དཀར་མཛེས་ཁུལ་རྒྱང་བསྒྲགས་ལས་ཁུངས་སོགས་ཀྱི་དབུ་ཁྲིད་ཁ་ཤས་དང་མཉམ་དུ་ཡུན་ནན་ཞིང་ཆེན་དུ་ཨེ་ཛིའི་སྐོར་ལ་ལྟ་སྐོར་དང་སློབ་སྦྱོང་དུ་ཕྱིན་པ་ནས་བཟུང་། བོད་ཁུལ་ནས་ཨེ་ཛི་ནད་ཡམས་སྔོན་འགོག་བྱ་དགོས་པའི་གལ་ཆེའི་རང་བཞིན་རྟོགས་ཤིང་། དུས་དེ་ནས་བཟུང་སྔ་གཞུག་ཏུ་ཁྲིང་ཏུའུ་དང་ཞི་ཨན་གྲོང་ཁྱེར་སོགས་སུ་ཕྱིན་ཏེ་འབྲེལ་ཡོད་ཀྱི་ཤེས་བྱར་རྒྱུས་ལོན་དང་སློབ་སྦྱོང་བྱས་པ་དང་། ལས་ཁུངས་ཀྱི་ཚོགས་འདུ་དང་གསོ་སྦྱོང་ཆེ་འབྲིང་ཆུང་གསུམ་གྱི་སྟེང་ནས་རང་ནུས་གང་ཡོད་ཀྱིས་ཨེ་ཛི་སྔོན་འགོག་གི་བྱེད་སྒོ་མང་པོ་ཞིག་སྤེལ་ཁུལ་བྱས།
      ལྷག་པར་ཏུ་༢༠༡༠ལོའི་ཟླ་༡༢པའི་ཚེས་༡ཉིན་ནས་བཟུང་། རྒྱ་རིགས་རབ་འབྱམས་པ་ཀྲང་ཅིན་ཙོ་（张君佐博士）སོགས་ཀྱི་སློབ་སྟོན་དང་རོགས་སྐྱོར་འོག སྐེ་དཀྲིས་དམར་པོ་ཨེ་འགོག་ཚོགས་ཆུང་ཞེས་པ་ཞིག་ལས་ཟུར་ནས་བཙུགས་ཁུལ་བྱས་ཤིང་། དཀར་མཛེས་ཁུལ་དང་ཁྲིང་ཏུའུ་གྲོང་ཁྱེར་སོགས་ནས་བོད་རིགས་འདུས་སྡོད་དང་འགྲོ་འོང་མི་སྣར་ཨེ་ཛི་སྔོན་འགོག་གི་བྱེད་སྒོ་མི་ཉུང་བ་ཞིག་སྤེལ་ཁུལ་བྱས་པ་དག་ལ་ཁམས་པའི་བརྙན་འཕྲིན་དང་དཀར་མཛེས་ཁུལ་ཚགས་པར་སོགས་ཀྱིས་རྒྱབ་སྐྱོར་ཅུང་ཐོབ་རུང་། ལས་ཀ་ཕར་ཆེ་བ་མི་རྐྱང་རྟ་རྐྱང་གིས་བྱས་ཁུལ་བགྱིས་ཡོད་པས། ནུས་པ་མངོན་གསལ་ཅན་ཞིག་ཅི་ཡང་ཐོན་མ་སོང་ལ། སྐབས་མང་པོར་འབྲེལ་ཡོད་ཀྱི་ལས་ཁུངས་དང་མི་སྣས་དགའ་བསུ་མི་ཐོབ་པས་མ་ཚད། སྐབས་རེ་གྲོགས་པོ་ཡིན་རུང་ཟུར་ཟ་དང་འཕྱ་སྨོད་བྱས་པ་ཐེངས་མང་པོ་ཡིན་ལ། ཐེངས་མང་པོར་སེམས་ཤུགས་ཆགས་ཤིང་ལས་མཚམས་འཇོག་དགོས་མིན་གྱི་ཐད་ལ་བསམ་བློ་བཏང་མྱོང་།ཡིན་ནའང་། སྤྱི་ལོ༢༠༡༢ལོའི་ཟླ་༡༢པའི་ཚེས་༡ཉིན། མཁན་ཆེན་ཚུལ་ཁྲིམས་བློ་གྲོས་མཆོག་དང་མཁན་ཆེན་བསོད་ནམས་དར་རྒྱས་མཆོག་རྣམ་གཉིས་ཀྱིས་བོད་ཁུལ་ནས་ཨེ་ཛི་སྔོན་འགོག་གི་བགྲོ་གླེང་ཚོགས་འདུ་ཞིག་འཚོགས་པར། ཕྲན་ཆུང་ལ་ཚོགས་འདུ་དེ་རྩ་འཛུགས་དང་མདོ་འཛིན་བྱ་བའི་གོ་སྐབས་བསྩལ་བྱུང་ཞིང་།  དུས་དེ་ནས་བཟུང་། ཁོ་བོའི་ཨེ་ཛི་སྔོན་འགོག་གི་ལས་ཀ་དེར་དངོས་ཤུགས་བརྒྱུད་གསུམ་གྱིས་རྒྱབ་སྐྱོར་ཐོབ་མཁན་ཇེ་མང་དུ་གྱུར་ཅིང་། ད་ཆ་མཁན་ཆེན་རྣམ་གཉིས་ཀྱི་ཨེ་འགོག་རང་འདུན་པ་གསོ་སྦྱོང་འཛིན་གྲྭ་རིམ་པ་སོ་སོའི་བོད་སྐད་ཀྱི་རྩ་འཛུགས་དང་མདོ་འཛིན་གྱི་འགན་གཉེར་ཁུལ་ཡིན་ལ། རྒྱལ་ཕྱི་ནང་གི་སློབ་གྲྭ་ཆེ་ཁག་ཁ་ཤས་ཀྱི་ནང་དུ་ཕྱིན་ཏེ་འབྲེལ་ཡོད་ཀྱི་ཉམས་མྱོང་བརྗེ་རེས་བྱ་བའི་གོ་སྐབས་ཀྱང་ཐོབ་པས་སྦྱངས་བ་དང་ཉམས་མྱོང་ཡང་ཐོབ་དང་ཐོབ་བཞིན་པའི་སྒང་ཡིན།     དེ་བཞིན་དུ། དེང་སང་བོད་ཁུལ་སྤྱིའི་མང་ཚོགས་ཀྱི་འཕྲོད་བསྟེན་འདུ་ཤེས་དང་ཨེ་འགོག་སློབ་གསོ་བ་རེ་ཟུང་གི་སློབ་ཁྲིད་བྱེད་ཐབས་ལ་རྒྱང་ལྟ་བྱས་སྐབས། ང་ཚོར་མི་རིགས་རང་གི་རིག་གནས་དང་ཁོར་ཡུག་ལ་འཚམས་པའི་སློབ་དེབ་བམ་དཔྱད་གཞིའི་དྲྭ་ཡིག་ཅིག་ཅིས་ཀྱང་མ་ཡོད་ཐབས་མེད་དུ་བསམ་ནས། ༢༠༡༣ལོའི་ཟླ་༦པའི་ཚེས་༡ནས་བཟུང་། མི་སྒེར་གྱི་འཕྲིན་ཕྲན་དང་ཚོགས་པའི་འཕྲིན་ཕྲན་སྤྱི་སྟེགས་བརྒྱུད་དེ་ཨེ་འགོག་ཉིན་རེའི་ལན་རེ་ཞེས་པ་ཞིག་སྤེལ་ཁུལ་བྱས་པར་རྒྱལ་ཕྱི་ནང་གི་གྲོགས་པོ་ཚོས་གསན་ཐེངས་དྲུག་ཁྲི་བཞི་སྟོང་ལྷག་མཛད་འདུག་ཅིང་། སྤུན་ཟླ་རེ་ཟུང་ཙམ་མ་གཏོགས་ཐམས་ཅད་ཀྱིས་རྒྱབ་སྐྱོར་དང་དགའ་བསུ་བླ་མེད་ཐོབ་ཡོད་ལ། མ་འོངས་པར་དེ་དག་དེབ་དང་ཟེར་སྡེར་ཏུ་བསྒྲིགས་ཤིང་མང་ཚོགས་སུ་བཀྲམ་ཐུབ་ན་ཤིན་ཏུ་ནས་གལ་འགངས་ཆེ་ཚུལ་གྱི་རེ་བ་བཏོན་པ་བཞིན། མཁན་ཆེན་རྣམ་གཉིས་ཀྱི་རྒྱབ་སྐྱོར་འོག་དཔར་འདེབས་དང་འགྲེམ་སྤེལ་བྱ་བའི་ཐག་བཅད་པ་ཡིན་ནོ། །  
     སྤྱིར་ཁོ་བོས་འཛམ་གླིང་མཉམ་འབྲེལ་རྒྱལ་ཚོགས་དང་། འཛམ་གླིང་ཨེ་ཛི་མནའ་འབྲེལ།  ཀྲུང་གོའི་མཚན་ནད་དང་ཨེ་ཛི་འགོག་བཅོས་ཞིབ་འཇུག་ཚོགས་པ། སི་ཁྲོན་ཞིང་ཆེན་འཕྲོད་བསྟེན་ཐིང་དང་སི་ཁྲོན་ཞིང་ཆེན་མི་རིགས་ཨུ་ཡོན་ལྷན་ཁང་སོགས་ཀྱི་རྩ་ཆའི་ཡིག་ཆ་དང་བོད་ཀྱི་གསོ་བ་རིག་པའི་ཡིག་ཆ་གལ་ཆེན་མང་པོར་དཔྱད་གཞི་བྱས་ཤིང་། ཐོག་མཐའ་བར་གསུམ་དུ་སྤྱི་ཚོགས་ཀྱི་བདེ་འཇགས་དང་མི་སེར་གྱི་ཁེ་ཕན་གཙོར་བཟུང་། རང་ཉིད་ཀྱི་སྐད་ཆར་འགན་འཁུར་བཅས་ཡོད་པའི་སྒོས་ཉི་མ་རེ་རེའི་དྲིས་ལན་སྤེལ་ཁུལ་བྱས་རུང་། གཅིག་ན་གསོ་རིག་ཆེད་སྦྱངས་ཀྱི་ཉམས་མྱོང་མེད་ཅིང་། གཉིས་ན་རིག་གནས་ཀྱི་ཆུ་ཚད་ཞན་པ། གསུམ་ན་ཡོད་ཚད་ནངས་ནུབ་དང་མཚན་མོ་སོགས་སུ་ལས་ཟུར་ནས་སྤེལ་བ་ཡིན་པས་སྐྱོན་དང་ནོར་འཁྲུལ་མི་ཉུང་བ་ཞིག་ཡོད་ངེས་རུང་། འདི་ནི་གང་ཞིག་ནས་བསྒྱུར་བཞག་པ་རྐྱང་རྐྱང་ཞིག་མ་ཡིན་པར་ཐོག་མཐའ་བར་གསུམ་དུ་བོད་པའི་འཚོ་བ་དང་ཁ་ཐག་ཆེས་ཉེ་ཉེ་ཡིས་བྲིས་ཡོད་པའི་ཨེ་འགོག་སྐོར་གྱི་དེབ་ཐོག་མ་ཡིན་པས་གྲོགས་པོ་ཚོས་ཟུར་ལྟ་དང་སྐྱོན་བརྗོད་བྱ་བའི་ཞོར་ནས་དེབ་དེ་ཕུན་སུམ་ཇེ་ཚོགས་སུ་གཏོང་བར་སློབ་སྟོན་དང་དགོངས་འཆར་མང་ཙམ་སྤེལ་བར་མཁྱེན་མཁྱེན། 

༡  བྱིས་པ་ཆུང་ཆུང་ཚོར་ཨེ་ཛི་སྔོན་འགོག་གི་ཤེས་བྱ་ཇི་ལྟར་དྲིལ་བསྒྲག་བྱ་དགོས།
༢ འཛམ་བུ་གླིང་དུ་ཨེ་ཛིའི་ནད་དུག་ཅན་དང་ཨེ་ཛིའི་ནད་པ་ག་ཚོད་ཡོད། 
༣ ཨེ་ཛི་དང་རེག་དུག་གཉིས་བར་ལ་ཁྱད་པར་ཅི་ཡོད།
༤ བོད་ཁུལ་ནས་ཨེ་འགོག་བྱེད་སྒོ་སྤེལ་དགོས་ན་ཐབས་ལམ་གང་དག་ཡོད།
༥  བོད་ཁུལ་གྱི་སྨད་འཚོང་མ་དོ་དམ་བྱ་དགོས་ན་ཐབས་ལམ་གང་དག་ཡོད། 
༦ ཅི་འདྲ་ཞིག་ལ་ལས་ཐོག་འཐུས་ཤོར་ཟེར་བ་དེ་（职业暴露）ཟེར། 
༧ ཅི་འདྲ་ཞིག་ལ་ལུས་འབྲེལ་འགོ་མཆེད་（经性传播）ཟེར།
༨ ཅི་འདྲ་ཞིག་ལ་ཁྲག་གཤེར་འགོ་མཆེད་（血液传播）ཟེར། 
༩ ཅི་འདྲ་ཞིག་ལ་མ་ལས་འགོ་མཆེད་（母婴传播）ཟེར།
༡༠ ཅི་འདྲ་ཞིག་ལ་མ་བུ་བདེ་ཕྲལ་གྱི་སྨན་བཅོས་（母婴阻断法）ཟེར། 
༡༡ ཅི་འདྲ་ཞིག་ལ་བདེ་འཇགས་ལུས་འབྲེལ་（安全性行为）ཟེར། 
༡༢ ཨེ་འགོག་རང་འདུན་པ་ཚོས་རང་ཉིད་ཀྱི་བདེ་ཐང་ལ་ཞིབ་
བཤེར་བྱ་དགོས་སམ།
༡༣  ཨེ་ཛིའི་ནད་ལ་ནད་རྟགས་ཅི་འདྲ་ཡོད།
༡༤ ཨེ་ཛི་འགོག་བཅོས་ཀྱི་གསར་འགྱུར་འདི་དག་ལ་ཇི་ལྟར་བལྟ་དགོས། 
༡༥ གནས་ཚུལ་ཅི་འདྲའི་འོག་ཨེ་ཛིའི་ནད་ཡམས་དེ་མི་འགོ
༡༦ ཨེ་ཛི་དང་འབྲེལ་བའི་ཁྲིམས་ལུགས་ཅི་ཞིག་ཡོད།
༡༧ གལ་ཏེ་སྟབས་མ་ལེགས་པར་ཨེ་དུག་འགོས་ན་ཇི་ལྟར་བྱ་དགོས།
༡༨ ཨེ་ཛིའི་ནད་པར་མཐོང་ཆུང་བྱ་མི་རུང་བའི་རྒྱུ་མཚན་ཅི། 
༡༩ བོད་ཀྱི་སེར་མོ་བ་ཚོ་ཨེ་འགོག་བྱེད་སྒོ་རུ་ཞུགས་འོས་སམ། 
༢༠ ཨེ་ཛིའི་ནད་འགོས་ཚེ་རེ་བ་ཅི་ཡང་མེད་སོང་བ་ཡིན་ནམ། 
༢༡ ཆོས་ལུགས་མི་སྣས་ཨེ་འགོག་ཤེས་བྱ་དྲིལ་སྒྲོག་ལ་ནུས་པ་གང་འདྲ་ཐོན་དགོས། 
༢༢ ཁྱོད་ཀྱིས་རྒྱུ་མཚན་ཅིའི་ཕྱིར་ཏུ་ཨེ་འགོག་སྐོར་གྱི་ལས་ཀ་དེ་བསྒྲུབ་པ་རེད།
༢༣ བོད་ཁུལ་ནས་ཨེ་འགོག་གི་ལས་ཀ་སྒྲིག་འཛུགས་དང་འཆར་གཞི་ཡོད་པ་ཞིག་བྱ་ 
དགོས་ན་གྲ་སྒྲིག་གང་དག་བྱ་དགོས། ༼སྟོད་ཆ། ༽ 
༢༤ བོད་ཁུལ་ནས་ཨེ་འགོག་གི་ལས་ཀ་སྒྲིག་འཛུགས་དང་འཆར་གཞི་ཡོད་པ་ཞིག་བྱ་
དགོས་ན་གྲ་སྒྲིག་གང་དག་བྱ་དགོས། ༼བར་ཆ།  ༽ 
༢༥ བོད་ཁུལ་ནས་ཨེ་འགོག་གི་ལས་ཀ་སྒྲིག་འཛུགས་དང་འཆར་གཞི་ཡོད་པ་ཞིག་
བྱ་དགོས་ན་གྲ་སྒྲིག་གང་དག་བྱ་དགོས།  ༼སྨད་ཆ། ༽ 
༢༦ ཨེ་ཛི་རིམས་ནད་དེ་དོན་ངོ་མར་ས་གང་ནས་དུས་ནམ་ཞིག་ལ་བྱུང་བའི་ནད་ཅིག་རེད།  
༢༧ དར་སྐུད་དམར་པོ་ཞེས་པ་དེ་ཅི་ཞིག་རེད། དེས་ཅི་ཞིག་མཚོན་གྱི་ཡོད། 
༢༨ འཛམ་གླིང་ཨེ་ཛིའི་ཉིན་མོ་དེ་དུས་ནམ་རེད། དེ་གཏན་འཁེལ་བྱ་བའི་དམིགས་ཡུལ་ཅི་ཞིག་ཡིན། 
༢༩ དེང་སང་མི་ལ་ལས་སྲུང་ཤུབས་དང་ལེན་མི་བྱེད་པར་འདུག་པས་ང་ཚོས་ཇི་ལྟར་སློབ་གསོ་གཏོང་དགོས།
༣༡ ཅི་ཞིག་ལ་ཨེ་འཇིགས་ཀྱི་ནད་（恐艾症）ཟེར། དེ་ཅི་ཞིག་གིས་བསྐྱེད་པ་རེད།
༣༢ ལྷད་མེད་ཀྱི་བརྩེ་དུང་གིས་ཨེ་ཛི་འགོག་རྒོལ་བྱ་བར་བྱས་རྗེས་ཅི་ཞིག་འཇོག་ཐུབ།
༣༣ རོང་འབྲོག་གཉིས་བསྡུར་ཡོང་ན་འབྲོག་ཕྱོགས་ཀྱི་འཁྲིག་སྤྱོད་འཚོ་བ་དེ་ལྟོས་བཅས་
ཅུང་གུ་ཡངས་ཡིན་པའི་རྒྱུ་མཚན་ཅི། 
༣༤ ཀྲུང་གོ་རྒྱལ་ཁབ་ཀྱི་དབུ་ཁྲིད་ཚོས་ཨེ་ཛིའི་ནད་ཡམས་སྐོར་ལ་གསུངས་བཤད་གང་འདྲ་གནང་ཡོད།
༣༥ སྨད་འཚོང་མ་སྨད་བཙོང་གི་ལམ་དུ་ཞུགས་དགོས་དོན་ཅི། ཁོང་ཚོ་ཨེ་ཛིའི་ནད་ཡམས་ཀྱི་འབྱུང་གནས་རེ་ཡིན་ནམ། 
༣༦ བོད་རིགས་བུད་མེད་ཚོས་ཇི་ལྟར་རང་རྟོགས་སྒོས་ཨེ་ཛིའི་ནད་ཡམས་སྔོན་འགོག་བྱ་དགོས། 
༣༧ སྲུང་ཤུབས་བེད་སྤྱོད་བྱེད་གྲངས་མང་ན་ཞོར་སྐྱོན་དང་དེ་མི་ལུས་ལ་འཕྲོད་མི་འཕྲོད་ཡོད་དམ། 
༣༨ ཨེ་ཛི་འགོས་པ་དེ་ཁྲིམས་འགལ་ཡིན་ནམ། ཨེ་ཛིའི་ནད་པ་ཡིན་ན་ཁོང་ཚོར་
འོས་འགན་དང་འགན་འཁྲི་ཅི་ཞིག་ཡོད།
༣༩ གྲོགས་པོ་ལགས། ཁྱེད་བདེ་མོ་ཡིན་ནམ། ཁྱེད་ལ་ཨེ་ཛི་འགོས་མེད་པར་སྨོན། 
༤༠ བདེ་ཐང་དཔང་ཡིག་(健康证)ལེན་སྐབས་ཨེ་ཛི་ཡོད་མེད་ཀྱི་བརྟག་བཤེར་བྱའམ།
༤༡ མིག་སྔར་བོད་ལ་ཨེ་ཛི་འགོག་བཅོས་ཐུབ་པའི་བོད་སྨན་དང་གཟུངས་སྔགས་ཡོད་དམ།
༤༢  ཨེ་ཛིའི་ནད་སྨན་བཅོས་བྱེད་ཐབས་ཀྱི་ཤེས་བྱ་དེ་གོ་སླ་ཞིང་ཉན་བདེ་བའི་ཚུལ་ཀྱིས་
གསལ་བཤད་བྱ་ཐབས་ཡོད་དམ། 
༤༣ སྲུང་ཤུབས་བེད་སྤྱོད་ཀྱི་སྐབས་ཀྱི་ཞིབ་ཕྲའི་རྒྱུན་ཤེས་འགའ་ངོ་སྤྲོད་བྱ་བར་མཁྱེན། 
༤༤ བོད་རིགས་བུད་མེད་ཚོས་དོ་སྣང་བྱ་དགོས་པའི་འཕྲོད་བསྟེན་སྐོར་གྱི་ཁ་བརྡ་ཞིག་བྱ་རོགས། 
༤༥ ཁྱེད་ལ་ཨེ་འགོག་དང་འབྲེལ་བའི་གཏམ་དཔེ་གསར་བ་ཡོད་ན་མཁོ་སྤྲོད་བྱ་རོགས།
༤༦ ཨེ་ཛིའི་ནད་དུག་དེ་བྱ་རྒོད་སོགས་ལ་འགོའམ། ཨེ་ཛིའི་ནད་པའི་བེམ་པོ་ཇི་ལྟར་བྱས་ན་བཟང་།
༤༧ མཚན་མཐུན་གྱི་འདོད་པར་རོལ་ན་ཉེན་ཁ་ཅི་ཡོད།  
༤༨ ཅི་ཞིག་ལ་ལོག་པར་གཡེམ་པ་མ་ཡིན་པ་ཟེར་གྱི་ཡོད། 
༤༩ ཨེ་ཛི་ནད་པའི་སེམས་ཁམས་དེ་ཅི་འདྲ་ཞིག་ཡིན། 
༥༠  བོད་ཀྱི་བཟོ་རིག་པས་ཨེ་ཛི་འགོག་བཅོས་བྱ་བར་བྱས་རྗེས་ཅི་ཞིག་གཞག་ཐུབ། 
 
 

ཨེ་འགོག་ཉིན་རེའི་ལན་རེ།༼ ༡ ༽
 
 
 
 
བྱིས་པ་ཆུང་ཆུང་ཚོར་ཨེ་ཛི་སྔོན་འགོག་གི་ཤེས་བྱ་ཇི་ལྟར་དྲིལ་བསྒྲག་བྱ་དགོས།
 
 
དྲི་བ།    བྱིས་པ་ཆུང་ཆུང་ཚོར་ཨེ་ཛི་སྔོན་འགོག་གི་ཤེས་བྱ་ཇི་ལྟར་དྲིལ་བསྒྲག་བྱ་དགོས།
 
དྲིས་ལན། 
 
ང་ཚོ་བོད་ཀྱི་ཡུལ་དུ་ཕྲུ་གུར་སློབ་སྔུན་གྱི་སློབ་གསོ་དེ་ཙམ་འཐུས་ཚང་མིན་ལ། ལྷག་པར་ཏུ་འཕྲོད་བསྟེན་སྐོར་གྱི་སློབ་གསོ་དེ་ལས་ཀྱང་ཉུང་ཉུང་ཡིན། འོ་ན། ཕྲུ་གུའི་བདེ་ཐང་གི་ཆེད་དུ་ཨེ་ཛི་དང་འབྲེལ་བའི་སློབ་གསོ་གཏོང་དགོས་ཚེ། ཇི་ལྟར་གཏོང་དགོས་ཞེ་ན། སློབ་གསོའི་ཐབས་ལམ་གསུམ་པོ་སྟེ་ཁྱིམ་ཚང་གི་སློབ་གསོ་དང་སློབ་གྲྭའི་སློབ་གསོ། སྤྱི་ཚོགས་ཀྱི་སློབ་གསོ་བཅས་སོ་སོའི་གོ་རིམ་གང་ནས་ཀྱང་འཐུས་ཤོར་ཏུ་འགྲོ་རུ་འཇུག་མི་རུང་སྟེ། 
 
དང་པོ། ཁྱིམ་ཚང་གི་སློབ་གསོ།
 
༡ མངལ་སློབ། སྤྱིར་བོད་ཀྱི་རིག་གནས་སུ་ཆུ་སོགས་གཤེར་གཟུགས་ལ་གོ་བརྡ་སྤྲོད་ཐུབ་པའི་བཤད་སྲོལ་མང་པོ་ཡོད་ལ། ཕྲུ་གུ་ལུས་སུ་ཆགས་པ་ནས་རྣམ་ཤེས་འཁོར་ཡོད་པས་སྐད་ཆ་ཅི་བཤད་ཀྱང་གོ་བརྡ་སྤྲོད་ནུས་པར་མ་ཟད། ལྷག་པར་ཏུ་མངལ་གནས་ཀྱི་ཕྲུ་གུར་ཟླ་བ་བཞི་པ་ནས་བཟུང་རྣ་བས་ཐོས་པའི་ནུས་པ་ཡོད་པས། བྱིས་པས་ཐོས་ས་ནས་འཁྲིག་ཚིག་སོགས་མི་སྨྲ་པ་གལ་ཆེ་བར་བཤད་ལ། ཕ་མ་གཉིས་པོས་ལུས་འབྲེལ་བྱས་པའང་ཕྲུ་གུས་ཧ་གོ་བར་བཤད་མཁན་ཡོད་པར་མ་ཟད། ཨ་མའི་སེམས་ལ་ཤར་ཚད་ཕྲུ་གུས་རྟོགས་ནུས་པར་བཤད་མཁན་འདུག་རུང་། དེ་བདེན་མིན་མི་ཤེས་ཀྱང་། སྐད་ཆ་བཤད་པ་ནི་ ཐོས་ངེས་པར་ཚན་རིག་གིས་འགྲེལ་བཤད་གནང་འདུག་པས་ཕ་མ་གཉིས་པོར་རང་གི་གཏམ་སྤྱོད་ལ་སེམས་ཆུང་བྱ་བའི་འདུ་ཤེས་ཆགས་པ་གལ་ཆེ་བར་སྙམ། 
༢ ནེའུ་སློབ། ཕྲུ་གུ་ཆུང་ཆུང་མལ་དུ་ཡོད་སྐབས་ནི་རྣ་བས་ཐོས་པ་ཙམ་གྱིས་མ་ཚད་མིག་གིས་ཀྱང་མཐོང་ཐུབ་པའི་ནུས་པ་ལྡན་པས་ཁོང་ཚོས་ཁ་གྲགས་མི་ཤེས་རུང་། ཕ་མ་གཉིས་པོའི་གཏམ་སྤྱོད་ཀྱི་སྟེང་ནས་ཡོད་ཚད་ལད་མོ་ཡིས་སློབ་བཞིན་ཡོད་ཕྱིན། ཕྲུ་གུ་ཆུང་ཆུང་གི་སྔུན་ནས་གཏམ་སྤྱོད་ལ་དོགས་ཟོན་བྱ་དགོས་པར་མ་ཚད། ཕྲུ་གུར་མིག་དཔེ་ལེགས་པོ་སྟོན་པའི་སྤྱོད་པར་ཞུགས་ཅི་ཐུབ་བྱ་དགོས། 
༣ བྱིས་སློབ། ངག་ཐོག་ནས་བྱིས་པའི་ཁམས་དང་མོས་པ་དང་བསྟུན་ཏེ་ཨེ་ཛིའམ་ཨེ་ཛི་དང་འབྲེལ་བའི་ཤེས་བྱ་གླུ་དང་སྒྲུང་། གབ་ཚིག གཏམ་དཔེ་སོགས་བརྒྱུད་དེ་དྲིལ་སྒྲོག་བྱེད་པ་དང་། རྒད་པོ་རྒས་ན་རྒོད་རབས་དང་རྒན་མོ་རྒས་ན་ཡག་རབས་སོགས་བཤད་དུས་སྔར་ཆུང་ངུའི་དུས་ཁོང་ཚོས་ཇི་ལྟར་བྱས་ཏེ་ཨེ་འགོག་ལས་རིགས་ལ་བརྩོན་པ་བྱས་མྱོང་བའི་སྐོར་གྱི་སྐད་ཆ་བཤད་ནས་གཞོན་རབས་པར་བག་ཆགས་ལེགས་པོ་འཇོག་དགོས།   སྤྱོད་པའི་སྟེང་ནས་ཕྲུ་གུའི་སྔུན་ནས་འཛིང་རྩོད་མི་བྱེད་པ་དང་། དུད་ཆང་མི་སྤྱོད་པ། ལུས་འབྲེལ་མི་བྱེད་པ་གལ་ཆེ། གལ་ཏེ་ལུས་འབྲེལ་སོགས་བྱས་པ་ཕྲུ་གུས་མཐོང་ཐོས་བྱུང་བ་ཡིན་ན། ཕྲུ་གུའི་ན་ཚོད་དང་བསྟུན་ཏེ་ཕྲུ་གུར་དེ་ནི་མ་རབས་དང་ཐ་ཤལ་གྱི་སྤྱོད་པ་ཞིག་ཡིན་རབས་སོགས་བཤད་ནས་མགོ་བསྐོར་བ་མ་ཡིན་པ་དང་། དེ་ལེགས་པོ་དང་སློབ་སྦྱོང་བྱ་དགོས་པ་ཞིག་ཡིན་པའི་སྐད་ཆའང་མི་བཤད་པར་སློབ་གསོ་ཚད་ལ་རན་པ་ཞིག་བྱེད་རྒྱུ་གལ་ཆེ། 
གཉིས་པ།  སློབ་གྲྭའི་སློབ་གསོ།  
 
སྐྱེ་ཁམས་སློབ་ཁྲིད་སོགས་ཀྱི་སྐབས་སུ།   དགེ་རྒན་ཚོས་འཛེམ་དོགས་དང་སྦ་གསང་མེད་པར་སློབ་མ་ཚོར་མིའི་ལུས་ཁམས་ཆགས་ཚུལ་དང་ཚུལ་མཐུན་གྱི་ཕོ་མོའི་ལུས་འབྲེལ་བྱེད་ཐབས། མཚན་མའི་གཙང་སྦྲ་བྱེད་ཐབས། ནམ་རྒྱུན་ལུས་ཁམས་དང་སེམས་ཁམས་ལ་བདག་གཅེས་བྱ་ཐབས། བུད་མེད་ཡིན་ན་ཟླ་མཚན་སོགས་ཀྱི་སྐབས་སེམས་ཆུང་དགོས་ཚུལ་སོགས་ཀྱི་སྐོར་སློབ་ཁྲིད་བྱ་རྒྱུ་གལ་ཆེ། གཞན་ཨེ་ཛི་དང་འབྲེལ་བའི་གཏམ་བཤད་འགྲན་བསྡུར་སྤེལ་བ་དང་ཨེ་ཛི་དང་འབྲེལ་བའི་རྩོམ་རིག་འགྲན་བསྡུར་སོགས་སྤེལ་བའང་ཐབས་ལམ་བཟང་པོ་ཞིག་ཡིན་ནོ། ། 
 
གསུམ་པ། སྤྱི་ཚོགས་ཀྱི་སློབ་གསོ།
 
ཨེ་འགོག་ཡིག་ཆ་འགྲེམ་སྤེལ་དང་། གསོ་སྦྱོང་འཛིན་གྲྭ་འཛུགས་པ། ཨེ་ཛི་དང་འབྲེལ་བའི་རིག་རྩལ་དགོང་ཚོགས་སྤེལ་བ། ཆེད་ལས་མི་སྣ་གསོ་སྐྱོང་བཅས་བརྒྱུད་དེ་གཞོན་རབས་པའི་སྙན་ལམ་དུ་ཆུང་དུས་ནས་རང་ལུས་བདག་སྐྱོང་གི་བག་ཆགས་འཇོག་དགོས་ལ། འཕྲོད་བསྟེན་བདེ་ཐང་གི་ཤེས་བྱ་ཁོང་དུ་ཆུད་དུ་འཇུག་དགོས་པར་མ་ཚད། ན་གཞོན་དག་མཉམ་ཞུགས་བྱ་རུ་བཅུག་ནས་ཆུང་དུས་ནས་སྤྱི་ཕན་གྱི་ལས་ལ་ཞུགས་པར་སྐུལ་མ་གཏོང་རྒྱུ་དང་དེའི་གོ་སྐབས་སྤྲོད་པའང་སློབ་གསོའི་ཐབས་ལམ་ཤིན་ཏུ་གལ་ཆེན་ཞིག་ཡིན་ནོ། །

ཨེ་འགོག་ཉིན་རེའི་ལན་རེ།༼ ༢ ༽
 
 
ད་ལྟ་འཛམ་བུ་གླིང་འདིར་ཨེ་ཛིའི་ནད་དུག་ཅན་དང་ཨེ་ཛིའི་ནད་པ་ག་ཚོད་ཡོད།
 
 
དྲི་བ། ད་ལྟ་འཛམ་བུ་གླིང་འདིར་ཨེ་ཛིའི་ནད་དུག་ཅན་དང་ཨེ་ཛིའི་ནད་པ་ག་ཚོད་ཡོད།  
 
དྲིས་ལན།
 
སྤྱིར་འཛམ་གླིང་གི་ཨེ་ཛིའི་ནད་པའི་ཁྱབ་འབྱམས་ཀྱི་རྣམ་པ་ཡིན་ནའང་འདྲ། ཀྲུང་གོའི་ཨེ་ཛིའི་ནད་པའི་ཁྱབ་འབྱམས་ཀྱི་རྣམ་པ་ཡིན་ནའང་འདྲ། ཚང་མར་གཞུང་ཕྱོགས་དང་གཞུང་མིན་ཚོགས་པ།  མི་སྒེར་བཅས་བརྩིས་གྲངས་རྣམ་པ་མང་པོ་ཡོད་ལ། སོ་སོའི་གྲངས་ཀར་ཐོད་མི་ཐུག་པ་མང་པོ་ཡོད་ཅིང་།  སྐབས་རེ་ཧེ་བག་ཀྱང་ཤིན་ཏུ་ཆེན་པོ་ཡོད་པའང་ཡོད།  དེས་མ་ཚད། འཛམ་གླིང་མཉམ་འབྲེལ་རྒྱལ་ཚོགས་ཀྱིས་སྤྱི་བསྒྲགས་བྱས་པའི་རྒྱལ་ཁབ་ག་གེ་མོའི་ཨེ་ཛིའི་ནད་པ་དང་རྒྱལ་ཁབ་དེ་གའི་རིམས་འགོག་ལྟེ་གནས་ཀྱིས་སྤྱི་བསྒྲགས་བྱས་པའི་ཨེ་ཛིའི་ནད་པའི་གྲངས་ཀ་སོགས་ལའང་ཐོད་ཐུག་གི་མེད་པ་ཁ་ཤས་ཡོད། ཡིན་ནའང་། དེ་རིང་ངས་འདིར་དཔྱད་གཞི་བྱས་ཡོད་པ་ནི་སི་ཁྲོན་ཞིང་ཆེན་མི་རིགས་ལས་དོན་ཨུ་ཡོན་ལྷན་ཁང་དང་སི་ཁྲོན་ཞིང་ཆེན་མཚན་ནད་དང་ཨེ་ཛིའི་ནད་ཡམས་འགོག་བཅོས་ཚོགས་པས་མཁོ་འདོན་བྱས་པའི་ཀྲུང་གོ་རྒྱལ་ཁབ་ཀྱི༢༠༡༢ལོའི་འཛམ་གླིང་ཨེ་ཛིའི་ཉིན་མོའི་སྙན་ཞུ་ཞིག་ཡིན་ཏེ།    ༢༠༡༡ལོའི་ལོ་མཇུག་ཏུ་འཛམ་གླིང་ཡོངས་ལ་ད་ལྟ་འཚོ་ཞིང་གནས་པའི་ཨེ་ཛིའི་ནད་དུག་ཅན་དང་ཨེ་ཛིའི་ནད་པ་ཁྲི་༣༤༠༠ཡོད་ཅིང་།  ༢༠༡༡ལོ་རྐྱང་བོར་གསར་རྙེད་ཀྱི་ཨེ་ཛིའི་ནད་དུག་ཅན་དང་ཨེ་ཛིའི་ནད་པ་ཁྲི་༢༥༠ ཡོད་ཅིང་། ལོ་དེར་ཨེ་ཛི་དང་འབྲེལ་བའི་དོན་རྐྱེན་གྱིས་ཚེ་སྲོག་ཤོར་བའི་མི་གྲངས་ཁྲི་༡༧༠ ཡོད་པར་བཤད་ཅིང་།
ཀྲུང་གོ་རྒྱལ་ཁབ་ལ་མཚོན་ན། ༢༠༡༢ལོའི་ཟླ་༡༠པའི་ཟླ་མཇུག་ཕན་བསྡོམས་པའི་ཨེ་ཛིའི་ནད་དུག་ཅན་དང་ཨེ་ཛིའི་ནད་པ་༤༩༢༡༩༡ཡོད་ཅིང་། དེའི་ནང་དུ་གྲངས་ཉུང་མི་རིགས་ཀྱིས་བརྒྱ་ཆ་༣༦བཟུང་ཡོད་པར་བཤད།  ཀྲུང་གོ་རྒྱལ་ཁབ་ཏུ་ད་ལྟ་འཚོ་ཞིང་གནས་པའི་ཨེ་ཛིའི་ནད་དུག་ཅན་དང་ནད་པ་༣༨༣༢༨༥ཡོད། ༢༠༡༢ལོའི་ཟླ་དང་པོ་ནས་ཟླ་བཅུ་པའི་བར་གསར་རྙེད་ཀྱི་ཨེ་ཛིའི་ནད་དུག་ཅན་དང་ཨེ་ཛིའི་ནད་པ་༦༨༨༠༢ཡོད།  གཞན་ཡུན་ནན་ཞིང་ཆེན་ནི་ཀྲུང་གོ་རྒྱལ་ཁབ་ཀྱི་ཨེ་ཛིའི་ནད་དུག་ཅན་དང་ནད་པ་ཆེས་མང་བའི་ཞིང་ཆེན་ཞིག་ཡིན་པས་སྤྱིའི་གྲངས་འབོར་གྱི་བརྒྱ་ཆ་༢༣་༩༦བཟུང་ཡོད་ལ། ཡུན་ནན། ཀྭང་ཞིས། ཤིན་ཅང་། ཀྭང་ཏོང་། སི་ཁྲོན་བཅས་ཞིང་ཆེན་དག་ནི་ཀྲུང་གོ་རྒྱལ་ཁབ་ཀྱི་ཨེ་ཛིའི་ནད་དུག་ཅན་དང་ནད་པ་ཆེས་མང་བའི་ས་ཁུལ་ཡིན་པར་བཤད། ༢༠༡༢ལོར་མཚོན་ན་ཀྲུང་གོའི་ཆ་སྙོམས་ཀྱི་ཉིན་རེའི་ཨེ་ཛིའི་ནད་དུག་ཅན་དང་ནད་པ་གསར་རྙེད་བྱུང་ཚད་མི་ གྲངས༢༢༠ཙམ་ཡིན་ལ། དེ་ནི་ད་ལྟ་རྒྱལ་ཁབ་ཀྱི་དོ་དམ་ལེགས་བཅོས་དང་སྒྲིག་ཆས་གསར་འཛུགས་བྱས་པའི་གྲུབ་འབྲས་ཡིན་ཞིང་། མ་འོངས་པར་གང་མྱུར་གྱིས་ཨེ་ཛིའི་ནད་པ་གར་ཡོད་དང་སུ་ཡིན་གཏན་འཁེལ་བྱུང་ཐུབ་ན་རྒྱལ་ཡོངས་ཀྱི་ཨེ་ཛིའི་ནད་དུག་ཅན་དང་ནད་པར་སྨན་བཅོས་དང་བདག་སྐྱོང་བྱ་བའི་ལས་ཆོད་ཇེ་ཆེར་འགྲོ་ཐུབ་ལ། མ་འོངས་པར་ཨེ་ཛིའི་ནད་ངན་འདི་ཚོད་འཛིན་བྱ་བར་ཡང་ཕན་ཐོགས་ཆེན་པོ་ཡོད་པར་བཤད།
དེ་བཞིན་དུ་བོད་ཡུལ་གྱི་དབུས་གཙང་དང་ཨ་མདོ།   ཁམས་པ།   རྒྱལ་ཕྱིར་ཡོད་པའི་བོད་པ་བཅས་ཚང་མའི་ནང་དུ་ཨེ་ཛིའི་ནད་དུག་ཅན་དང་ཨེ་ཛིའི་ནད་པ་ཡོད་པར་བཤད་ཅིང་།  སྤྱིའི་ཆ་ནས་ད་དུང་བོད་ཁུལ་གྱི་ཨེ་ཛིའི་ནད་དུག་ཅན་དང་ཨེ་ཛིའི་ནད་པའི་གྲངས་འབོར་འདི་དབྱི་རིགས་དང་ཡུ་གུར་རིགས་སོགས་གྲངས་ཉུང་མི་རིགས་དང་བསྡུར་ན་ཤིན་ཏུ་ཉུང་ཉུང་ཡིན་རུང་། ད་ལྟ་ལོ་རེའི་འཕར་ཚད་ཤིན་ཏུ་མགྱོགས་པོ་ཡིན་པས་ངེས་པར་ཏུ་སྔོན་འགོག་ནན་མོ་བྱ་དགོས་ལ། ངེས་པར་ཏུ་རྒྱལ་ཁབ་ཀྱི་ཀྲུའུ་ཞི་ཞི་ཅིན་ཕེན་གྱིས་གསུངས་བ་བཞིན། མི་དམངས་ཡོངས་རྫོགས་མཉམ་ཞུགས་དང་། ནུས་པ་ཡོད་ཚད་རྩལ་སྤྲུགས། ཕྱོགས་ཡོངས་ནས་སྔོན་འགོག་བཅས་བྱ་དགོས་ཞེས་སི་ཁྲོན་ཞིང་ཆེན་མི་རིགས་ལས་དོན་ཨུ་ཡོན་ལྷན་ཁང་གི་དབུ་ཁྲིད་ཅིག་གིས་གསུངས་སོ། །

ཨེ་འགོག་ཉིན་རེའི་ལན་རེ།༼ ༣ ༽
 
 
ཨེ་ཛི་དང་རེག་དུག་གཉིས་བར་ལ་ཁྱད་པར་ཅི་ཞིག་ཡོད།
 
 
དྲི་བ། ཨེ་ཛི་དང་རེག་དུག་གཉིས་བར་ལ་ཁྱད་པར་ཅི་ཞིག་ཡོད།
 
དྲིས་ལན། 
 
བོད་ཁུལ་གྱི་སྨན་པ་ལ་ལས་ཨེ་ཛི་དང་རེག་དུག་བར་གྱི་དབྱེ་བ་མ་ཤེས་པར་དེ་གཉིས་ངོ་བོ་དང་ཁྱད་ཆོས་གཅིག་པར་མཐོང་ནས་ཨེ་ཛི་དེ་གནའ་སྔ་མོ་ནས་བོད་ལ་ཡོད་མྱོང་པ་ཞིག་ཡིན་ལ། ཁོང་ཚོས་སྔོན་བྱོན་གྱི་མཁས་པ་དག་གིས་སྔ་མོ་ནས་བཅོས་ཟིན་པ་རེད་ཅེས་འུད་སྒྲོག་བྱེད་ཀྱི་འདུག དེ་ནི་ཁོང་ཚོས་ནད་དེ་གཉིས་ཀྱི་བྱུང་དུས་དང་ངོ་བོ་སོགས་གསལ་བོར་མ་ཤེས་པ་ཡིན་ལ། རང་གིས་རང་ལ་བསྟོད་པ་བྱ་འདོད་རུང་བསྟོད་མ་ཤེས་པར་བསྟོད་མི་ཤེས་མཁན་ཞིག་གིས་བསྟོད་པ་ལས། སྨད་མི་ཤེས་མཁན་ཞིག་གིས་སྨད་ན་དགའ་ཞེས་པའི་དཔེ་རུ་སོང་བ་རེད།   རྒྱུ་མཚན་ཅི་རེད་ཅེ་ན། རེག་དུག་བྱུང་ནས་ད་བར་དུ་ལོ་༥༠༠ལྷག་གི་ལོ་རྒྱུས་ཡོད་ལ། ཨེ་ཛིའི་ནད་པ་དངོས་སུ་ངོས་ཟིན་ནས་ད་བར་ལོ་༣༠ལྷག་ལས་ཕྱིན་མེད་ཅིང་། འཚོལ་ཞིབ་གྲུབ་འབྲས་ཇི་ལྟར་སྔོན་ལ་བསྣུར་ཀྱང་ལོ་༥༠ལས་ཡར་འདེད་རྒྱུ་ཡོད་པ་མ་རེད། དེས་ན། བོད་ལ་སྔོན་ནས་ནད་དུག་དེ་ཡོད་ཅེས་པ་ནི་རང་གིས་རང་མི་ཁར་འཕང་བ་ལས་ཅི་ཡང་མེད་དོ། །  
རེག་དུག་ལ་སྒྲ་ཡངས་འཇུག་དང་དོག་འཇུག་གཉིས་ཡོད་ལ། ཡངས་འཇུག་ལྟར་ན་གསང་ནད་དམ་མཚན་མའི་ནད་དེ་རྒྱ་སྐད་དུ་ཤིན་པིང་性病ཟེར་བའི་དོན་ཡིན་ཞིང་། དོག་འཇུག་ལྟར་ན་རྒྱ་སྐད་དུ་མའེ་ཏུའུ་梅毒ཟེར་བ་དེ་ཡིན། དེང་སང་སྨན་པ་མང་པོ་ཞིག་གིས་རེག་དུག་ནི་སྒྲ་དོག་འཇུག་གི་རྣམ་པའི་མའེ་ཏུའུ་梅毒ཟེར་བའི་ཆེད་སྤྱོད་ཐ་སྙད་བཀོད་ཀྱིན་ཡོད་པས་ང་ཚོས་ཀྱང་འདི་ལྟར་བྱས་ན་གོ་འཛོལ་མི་འབྱུང་བར་ཕན་པ་ཆེན་པོ་ཡོད། ཡིན་ནའང་། སྒྲ་ཡངས་དོག་གང་གི་ཐད་ནས་བཤད་རུང་། རེག་དུག་དང་ཨེ་ཛི་གཉིས་གཅིག་པ་རྩ་བ་ནས་མིན་ནོ ། ། 
སྤྱིར་རེག་དུག་འགོས་ཡོད་ན་ཨེ་ཛི་འགོ་སླ་པོ་ཡོད་ལ། ཨེ་ཛི་འགོས་ཡོད་ན་རེག་དུག་ཀྱང་འགོ་སླ་པོ་ཡོད་པས། ཨེ་ཛིའི་ནད་རྟགས་མང་པོ་ཞིག་བཤད་སྐབས་རེག་དུག་གི་ནད་རྟགས་མང་པོ་ཞིག་ཀྱང་ཞོར་ལ་བཤད་བཞིན་ཡོད་རུང་། རེག་དུག་གི་ནད་པ་ཞིག་ཇི་ལྟར་ལོ་མང་པོར་འཚོ་རུང་། དེ་ཨེ་ཛིའི་ནད་དུག་དང་མ་འཕྲད་ན་རང་ཤུགས་ཀྱིས་ཨེ་ཛིའི་ནད་དུག་ཅན་དང་ཨེ་ཛིའི་ནད་པར་འགྱུར་བ་ཡོད་མི་སྲིད། རེག་དུག་དང་ཨེ་ཛི་གཉིས་ཀྱི་ནད་རྟགས་དང་དུས་རིམ།  གབ་གནས་སོགས་ལ་འདྲ་ས་མང་པོ་ཞིག་ཡོད་རུང་། ཁྲག་གཤེར་བརྒྱུད་དེ་ཚད་ལྡན་གྱི་སྨན་ཁང་ནས་ནད་ཀྱི་ངོ་བོ་དང་རང་བཞིན་ལ་བརྟག་བཤེར་བྱས་ཚེ་རྩ་བ་ནས་གཅིག་མཚུངས་མིན་པ་ཤེས་ཐུབ་ལ། བཅོས་ཐུབ་མིན་གྱི་སྟེང་ནས་ཀྱང་མངོན་གསལ་དོད་པོས་ལྷང་ལ་འབུད་ཐུབ་ཀྱིན་ཡོད་དོ། ། 
རེག་དུག་ལ་རེག་དུག་གི་དུས་རིམ་གསུམ་དུ་དབྱེ་བ་ཡོད་དེ། རེག་དུག་དུས་རིམ་དང་པོ། གཉིས་པ། གསུམ་པ་བཅས་སོ། རེག་དུག་དུས་རིམ་དང་པོའི་སྐབས་སུ་སངས་བཅོས་ཐུབ་པ་དང་གཉིས་པའི་སྐབས་སུ་ཚེ་གང་ལུས་ལ་ཁྱེར་དགོས་རུང་སྲོག་ཉེན་མེད་པ།  དུས་རིམ་གསུམ་པ་སྟེ་དུས་མཐར་སླེབས་དུས་སྨན་བཅོས་བྱ་དགོས་ཚེ་ཧ་ཅང་ཁག་པོ་ཡོད་པས། རེག་དུག་ཡིན་རུང་དང་པོ་ནས་སྨན་བཅོས་བྱ་རྒྱུ་ནི་ཤིན་ཏུ་གལ་ཆེན་ཡིན། ཡང་ཁ་ཅིག་ལ་རེག་དུག་འགོས་རྗེས་དུས་ཡུན་རིང་པོ་མ་སོང་བར་ནད་རྟགས་མངོན་པ་ཡོད་ཅིང་། དེ་ནས་ནད་རྟགས་དེ་རིམ་བཞིན་ཡལ་ཅིང་མེད་པར་གྱུར་ནས་ཚེ་གཅིག་ལ་ནད་གཤིས་གདགས་གཤིས་སུ་གནས་རུང་ནད་རྟགས་མི་འཕར་བ་ཡོད་ཅིང་། རེག་དུག་གི་ནད་འགོས་ནས་ལོ་བཞི་ཙམ་གྱི་རྗེས་ནས་བུ་ཕྲུག་ལས་གཞན་ལ་འགོ་བཞིན་མེད།  ད་དུང་འདིར་གསལ་བཤད་བྱ་དགོས་པ་ཞིག་ལ། དེང་སང་ནང་ལོག་གི་སྨན་པ་ལ་ལས་རྒྱབ་ཁུག་ཁུར་ཏེ་བོད་ཡུལ་དུ་སོང་ནས་རེག་དུག་གི་སྨན་བཅོས་བྱ་ཐུབ་ཞེས་ཁབ་རེ་བརྒྱབ་ཏེ་སྒོར་མང་པོ་ལེན་བཞིན་འདུག་པས། ཁོང་ཚོའི་སྨན་མང་པོ་ཞིག་རྫུན་མ་ཡིན་ཞིང་། ཁབ་མགོ་དག་ཀྱང་དུག་སེལ་ལེགས་པོ་བྱེད་བཞིན་མེད་པར་བཤད་པས། ངེས་པར་ཏུ་གཟབ་གཟབ་བྱ་དགོས།
མདོར་ན། ཨེ་ཛི་དང་རེག་དུག་གཉིས་གཅིག་མཚུངས་མིན་ལ། དེ་གཉིས་དར་ཁྱབ་ཀྱི་རྣམ་པའང་མི་འདྲ་བས། རེག་དུག་གི་ནད་ཕོགས་ཡོད་མཁན་ཤིན་ཏུ་མང་པོ་ཡོད་ཕྱིན། དེ་གཉིས་གཅིག་མཚུངས་རེད་ཅེས་བཤད་ན་མི་མང་པོ་ཞིག་གི་ལུས་སེམས་ལ་སྡུག་བསྔལ་བསམ་གྱིས་མི་ཁྱབ་པ་མང་པོ་ཞིག་སྟེར་སྲིད་པར་མ་ཟད། སྨན་བཅོས་བྱ་རྒྱུ་མེད་པར་འཁྲུལ་ནས་དུས་ལྟར་ཏུ་སྨན་པར་མི་སྟོན་པར་སྨན་བཅོས་ཀྱི་དུས་སྐབས་བཟང་བོ་འདའ་འགྲོ་བར་ཉེན་ཁ་ཡོད་པས་ངེས་པར་ཏུ་གཟབ་ནན་དང་དབྱེ་བཀར་གྱིས་དྲིལ་སྒྲོག་བྱེད་པ་གལ་ཆེའོ། །  

ཨེ་འགོག་ཉིན་རེའི་ལན་རེ།༼ ༤ ༽
 
 
བོད་ཁུལ་ནས་ཨེ་འགོག་བྱེད་སྒོ་ཅི་ལྟར་སྤེལ་དགོས།
 
དྲི་བ། བོད་ཁུལ་ནས་ཨེ་འགོག་བྱེད་སྒོ་ཅི་ལྟར་སྤེལ་དགོས།
 
དྲིས་ལན། 

ཨེ་འགོག་ཉིན་རེའི་ལན་རེ།༼ ༦ ༽
 
 
ལས་ཐོག་འཐུས་ཤོར་རམ་རྒྱ་སྐད་དུ་职业暴露ཟེར་བ་དེ་ག་འདྲ་ཞིག་ཡིན།
 
 
དྲི་བ། ལས་ཐོག་འཐུས་ཤོར་རམ་རྒྱ་སྐད་དུ་职业暴露ཟེར་བ་དེ་ག་འདྲ་ཞིག་ཡིན།
 
དྲིས་ལན། 
 
 ལས་ཐོག་འཐུས་ཤོར་ཟེར་བའི་ཐ་སྙད་འདི་ཁོ་བོས་གནས་སྐབས་རང་བེད་སྤྱོད་བྱ་བར་ཐད་བསྒྱུར་བྱས་པ་ཙམ་ཡིན་གྱི་ཚིག་མཛོད་སོགས་སུ་ད་དུང་བཀོད་མི་འདུག ནང་དོན་ནི་གཙོ་བོ་ཆེད་ལས་སྨན་པ་དང་ཞིབ་འཇུག་པ་སོགས་ཀྱིས་རང་རང་གི་འབྲེལ་ཡོད་ལས་དོན་བསྒྲུབ་པའི་སྐབས་སུ་སྟབས་མ་ལེགས་པའམ་དོགས་ཟོན་གྱིས་མ་འདང་བར་རང་ལུས་ལ་གཞན་ནས་རིམས་ནད་གཞན་པ་འགོ་བའི་ཉེན་ཁ་བྱུང་བར་གོ་དགོས། དེར་རྒྱ་སྐད་ཀྱིས་职业暴露ཟེར་ལ། 职业ཟེར་བ་དེར་ལས་རིགས་ཞེས་བསྒྱུར་འདུག་རུང་སྐབས་འདིར་ལས་ཀ་བྱེད་བཞིན་པའི་སྐབས་སུ་གོ་དགོས་པས་ལས་ཐོག་ཅེས་བསྒྱུར་བ་ཡིན་ཞིང་།暴露ཟེར་བ་ནི་ཕྱིར་མངོན་ནམ་ལྷང་འབུད། ཡང་ན་རྗེན་པར་བུད་པ་སོགས་ཀྱི་དོན་ཡིན་རུང་། འདིར་དོགས་ཟོན་གྱིས་མ་འདང་བས་དམར་རྗེན་དུ་བུད་པའི་དོན་འདུག་པར་སྙམ་པས་གནས་སྐབས་རང་འཐུས་ཤོར་ཞེས་བཏགས་པ་ཙམ་མོ།  །
    སྤྱིར་རིམས་ནད་རིགས་མང་པོར་ལས་ཐོག་འཐུས་ཤོར་ཟེར་བ་ཡོད་ཀྱང་། སྐབས་འདིར་བཤད་པའི་ལས་ཐོག་འཐུས་ཤོར་ནི་ཨེ་ཛི་འགོག་བཅོས་དང་ཨེ་ནད་ཅན་བདག་སྐྱོང་བྱ་བའི་གོ་རིམ་ཁྲོད་ནས་སྟབས་མ་ལེགས་པར་ཨེ་དུག་ཅན་དང་ཨེ་ནད་ཅན་གྱི་རྨ་ཁའམ་གསང་ལམ་ནས་བྱུང་བའི་ཁྲག་དང་གཤེར་ཁུའི་རིགས་རང་ལུས་ཀྱི་རྨ་ཁ་དང་གས་སྲུབས་སོགས་ཀྱི་ནང་དུ་ཤོར་བར་གོ་དགོས།
འོ་ན། ནད་པ་དང་ཁྲག་གཤེར་གྱི་འབྲེལ་བ་ཡོད་སྐབས་ངེས་པར་ཏུ་འགོ་བ་སྲིད་དམ་ཞེ་ན།  དེ་ནི། ༡ རྨ་ཁ་གཏིང་ཚད། ༢ ཁྲག་གཤེར་གྱི་མང་ཚད། ༣ ནད་དུག་གི་འདུས་ཚད། སོགས་ལ་རག་ལས་པས་ཆ་རྐྱེན་གསུམ་འཛོམས་དགོས། ཆ་རྐྱེན་གསུམ་པོ་འདི་འཛོམས་སོང་ན་ད་གཟོད་འགོ་བ་ལས་ཕྱིའི་སྐྱི་ལྤགས་ལ་ཐུག་ཙམ་གྱིས་འགོས་འགྲོ་བ་ཞིག་མ་ཡིན་པ་ཤེས་དགོས།  
སྤྱིར་ལས་ཐོག་འཐུས་ཤོར་གྱི་འགོས་ཚད་ནི་བརྒྱ་ཆ་༠་༣༣ཙམ་ཡིན་ལ། དེ་སྔོན་ཉེན་ཞུ་ཐོ་འགོད་བྱས་པའི་མི་༢༧༡༢ལས་གཅིག་ལའང་འགོས་མེད་པར་བཤད་རུང་། མི་སུ་ཡིན་རུང་རང་ལུས་སྲུང་སྐྱོབ་ལ་དོགས་ཟོན་ནན་མོ་བྱ་དགོས། ཆེད་ལས་ཀྱི་སྨན་པ་དང་ཞིབ་འཇུག་པ་སོགས་ཡིན་ན་མ་གཏོགས། དེར་ཆེད་དམིགས་ཀྱི་ཉེན་སྐྱོབ་（保险）ཉོ་རྒྱུ་མེད་ལ། རང་བཞིན་གྱི་ཨེ་འགོག་ཤེས་བྱ་དྲིལ་སྒྲོག་པ་ཞིག་ཡིན་ན་ནི་རྒྱལ་ཁབ་ཀྱིས་དེར་འགན་ལེན་དང་ཉེན་སྐྱོབ་སོགས་ཀྱང་བྱ་བཞིན་མེད་ཕྱིན། ངེས་པར་ཏུ་རང་རྟོགས་ཀྱིས་རང་ལུས་གཅེས་སྲུང་བྱ་དགོས།
གལ་ཏེ་སྟབས་མ་ལེགས་པར་ལས་ཐོག་འཐུས་ཤོར་སོང་བ་ཡིན་ན་ཅི་ཞིག་བྱ་དགོས་ཞེ་ན།
༡ རྨ་ཁ་དང་ཐག་ཅུང་རིང་བའི་སར་དལ་མོས་མནན་ཏེ་རིམ་བཞིན་ཁྲག་ཕྱིར་ཐོན་དུ་འཇུག་པ།
༢ སྦུག་ཆུའི་ཁར་དལ་མོར་ཆུས་བཤལ་དུ་འཇུག་པ་དང་། བཟའ་ཚྭའི་ཚྭ་ཁུས་བཤལ་བ།
༣ ཆང་བཅུད་སོགས་ཀྱིས་དུག་སེལ་ལེགས་པོ་བྱེད་པ།
༤ ལས་ཐོག་འཐུས་ཤོར་གྱི་ཚད་མཐོ་དམན་ལ་གཞིག་ནས་ཆུ་ཚོད་༢༤ཡི་ནང་དུ་PEPསྔོན་འགོག་སྨན་བཅོས་བྱ་བ་ཡོད་རུང་། དེ་ནི་ཆེད་ལས་སྨན་པ་དང་ཞིབ་འཇུག་པར་ཁ་ཕྱོགས་པ་ཞིག་ཡིན་ལ། དེའི་གོ་རིམ་ཡང་ཅུང་རྙོག་དྲ་ཅན་ཞིག་ཡིན་པས་དང་པོ་ནས་རང་ཉིད་རང་སྲུང་བྱ་བའི་འདུ་ཤེས་ཡོད་པ་ནི་ཆེས་གལ་ཆེ་བ་ཡིན་པར་སྙམ།

ཨེ་ཛིའི་འགོ་ལམ་གསུམ་ལས་ཕོ་མོའི་ལུས་འབྲེལ་གྱི་འགོ་མཆེད་དེ་ཅི་འདྲ་ཞིག་ཡིན།
 
 
དྲི་བ། ཨེ་ཛིའི་འགོ་ལམ་གསུམ་ལས་ཕོ་མོའི་ལུས་འབྲེལ་གྱི་འགོ་མཆེད་དེ་ཅི་འདྲ་ཞིག་ཡིན།
 
དྲིས་ལན།  
 
       མཚན་མཐུན་དང་མཚན་ལྡོག་ཅི་ཞིག་ཡིན་རུང་། ཕན་ཚུན་འདོད་པ་སློང་བ་དང་། ལུས་འབྲེལ་བྱེད་པ། འདོད་ཁུ་དང་སྲུང་ཤུབས་འདོར་ལེན་བྱེད་པ། གཞན་དེང་སང་མི་ཁ་ཤས་ཀྱིས་སྤྱོད་བཞིན་པའི་རང་གི་འདོད་སྐོང་ཡོ་ཆས་（自慰器）སོགས་ཕན་ཚུན་བརྗེ་རེས་བྱས་པ་གང་ཡིན་རུང་། ཕྱོགས་གཅིག་པོ་ཨེ་ཛིའི་ནད་དུག་ཅན་ཞིག་ཡིན་ཚེ་ལུས་པོའི་གཡོ་འགུལ་དང་གཙུབ་བརྡར་ཁྲོད་ཁམས་དང་གྲང་བ་སོགས་གཤེར་ཁུའི་རིགས་གསང་ལམ་དང་རྨ་ཁ། གས་སྐྱོན། སེན་ཁ་སོགས་བརྒྱུད་ནས་གཅིག་ཤོས་ཀྱི་ལུས་སུ་ཨེ་དུག་འགོ་བཞིན་ཡོད་པ་དེར་ཕོ་མོའི་ལུས་འབྲེལ་འགོ་མཆེད་ཟེར་གྱིན་ཡོད།
    ལུས་འབྲེལ་འགོ་མཆེད་ཀྱི་འགོ་ཚད་ལ་རིགས་ཆེན་པོ་བཞི་ཡོད་པ་ལས། ཉེན་ཁ་ཆེས་ཆེ་བ་ནི་ཨེ་དུག་ཅན་གྱི་སྐྱེས་པས་སྐྱེས་པ་དང་ལུས་འབྲེལ་བྱས་པ་དེ་ཡིན་ལ། དེའི་འཕྲོ་ནས་ཨེ་དུག་ཅན་གྱི་སྐྱེས་པས་བུད་མེད་དང་ལུས་འབྲེལ་བྱས་པ་དང་། དེ་ནས་ཨེ་དུག་ཅན་གྱི་བུད་མེད་ཀྱིས་ཕོ་དང་ལུས་འབྲེལ་བྱས་པ་དེ་ཡིན་ཞིང་། ལྟོས་བཅས་ཀྱིས་ཉེན་ཚབས་ཅུང་ཆུང་བ་ནི་ཨེ་དུག་ཅན་བུད་མེད་ཀྱིས་བུད་མེད་དང་ལུས་འབྲེལ་བྱས་པ་དེ་ཡིན། གཞན་རེག་དུག་དང་པགས་ནད་སོགས་ཡོད་ན་ལྟོས་བཅས་ཀྱིས་ཉེན་ཁ་ཇེ་ཆེར་འགྲོ་བཞིན་ཡོད་ལ། བདེ་འཇགས་ལུས་འབྲེལ་ཏེ། སྲུང་ཤུབས་གྱོན་ཅིང་ལུས་འབྲེལ་བྱས་ན་བརྒྱ་ཆ་བརྒྱ་ཡིས་འགོག་ཐུབ་ཀྱིན་མེད་རུང་གནས་སྐབས་རང་འདི་ནི་ལུས་འབྲེལ་སྐབས་ཀྱི་ཨེ་དུག་སྔོན་འགོག་གི་བྱེད་ཐབས་ཉག་གཅིག་ལྟ་བུ་རུ་གྱུར་ཡོད་པས། ཚང་མས་བདེ་འཇགས་ལུས་འབྲེལ་གྱི་ཤེས་བྱ་ཁྱབ་གདལ་གཏོང་བར་ཞུ་ཞུ། 
འོ་ན། སྲུང་ཤུབས་གྱོན་སྐབས་བརྒྱ་ཆ་བརྒྱ་ཡིས་བདེ་འཇགས་ཡིན་པས་མ་ཁྱབ་ན། ཕོ་མོ་གཉིས་ལས་སུ་ཞིག་ཉེན་ཁ་ཆེ་ཤོས་ཡིན་ཞེ་ན། སྲུང་ཤུབས་གྱོན་པའི་ཆ་རྐྱེན་འོག་ཕོ་མོ་གཉིས་ལས་ཕོ་ལ་ཉེན་ཁ་ཅུང་ཡོད་ཅེས་ཆེད་ལས་མཁས་པས་གསུངས་བཞིན་འདུག་གོ །
གཞན་དེང་སང་ནི་ལྟོས་བཅས་ཀྱིས་བཤད་ན། འགྲིམ་འགྲུལ་སྟབས་བདེ་བས་བོད་ས་གནས་རང་གི་མི་གྲོང་ཁྱེར་ཏུ་འགྲོ་གྲངས་མང་ཞིང་། དབྱར་རྩྭ་དགུན་འབུ་སོགས་ཀྱིས་ཡོང་འབབ་ཅུང་ཡོད་པས་སྨད་འཚོང་མ་གླ་བའི་སྒོར་མོ་ཡོད་པ་དང་།  བོད་ཡུལ་དུ་ཕྱི་ནས་ཡོང་བའི་ཞོར་ལས་པ་དང་ཡུལ་སྐོར་བ་སོགས་མང་བ།   ཡུལ་ལ་ལའི་ཕོ་མོའི་འབྲེལ་བ་ཤིན་ཏུ་རྙོག་འཛིང་ཡིན་པ་སོགས་ཀྱི་དབང་གིས་བོད་ཡུལ་གྱི་ན་གཞོན་ཚོར་མཚོན་ན། ཕོ་མོའི་ལུས་འབྲེལ་འདི་ཨེ་ཛིའི་འགོ་ལམ་གཙོ་བོ་ཞིག་ཏུ་གྱུར་ཡོད། དེ་བས། ང་ཚོས་མང་ཚོགས་ཡོངས་ཀྱི་བདེ་སྲུང་འདུ་ཤེས་མཐོར་འདེགས་གཏོང་བ་ནས་མགོ་རྩོམ་དགོས་ཤིང་།   ཐོག་མར་ལྟོས་བཅས་ཀྱིས་བཤད་ན་བདེ་འཇགས་ཡིན་པའི་ལུས་འབྲེལ་ཏེ་ཚད་ལྡན་བཟོ་གྲྭ་ནས་ཐོན་སྐྱེད་བྱས་པའི་སྲུང་ཤུབས་གྱོན་པ་དང་། ཐོག་མཐའ་བར་གསུམ་དུ་བེད་སྤྱོད་བྱས་པ། ཡང་དག་པའི་སྒོ་ནས་བེད་སྤྱད་བྱ་བའི་བདེ་འཇགས་ལུས་འབྲེལ་གྱི་འདུ་ཤེས་གསོ་སྐྱོང་བྱེད་དགོས་ཤིང་།   མཐར་ཐུག་འཆོལ་ཉོག་མ་ཡིན་པའི་ཕོ་མོའི་ལུས་འབྲེལ་དེ་བོད་མི་རིགས་ཀྱི་ལྟ་སྤྱོད་གལ་ཆེན་ཞིག་གམ། བོད་མི་ཡོངས་ཀྱི་ཡ་རབས་ཀྱི་སྲོལ་རྒྱུན་ཞིག་ཏུ་ཆགས་ཐུབ་པ་བྱུང་ན་ཅི་མ་རུང་ཨང་སྙམ་བཞིན་ཡོད་དོ། །

ཨེ་འགོག་ཉིན་རེའི་ལན་རེ།༼ ༨ ༽
 
 
ཅི་འདྲ་ཞིག་ལ་ཁྲག་གཤེར་འགོ་མཆེད་ཟེར་གྱིན་ཡོད
 
 
དྲི་བ།   ཅི་འདྲ་ཞིག་ལ་ཁྲག་གཤེར་འགོ་མཆེད་ཟེར་གྱིན་ཡོད།
 
དྲིས་ལན། 
 
ཁྲག་གཤེར་འགོ་མཆེད་ཟེར་བ་ལ་རིགས་ཆེན་པོ་ཁ་ཤས་ཡོད་དེ། དང་པོ། ཞིབ་བཤེར་དང་དུག་སེལ་（消毒）ཡང་དག་མ་བྱས་པའི་ཁྲག་རིགས་འཐེན་འཇུག་བྱས་པ་སྟེ། དཔེར་ན་ཟུངས་ཁྲག་མཆོད་འབུལ་དང་། ཟུངས་ཁྲག་ཕྱིར་འཚོང་། ཟུངས་ཁྲག་གསབ་འཇུག་སོགས་ཀྱི་སྐབས་སུ་ཁྲག་ཁུངས་གཙང་མ་ཡིན་མིན་ལ་ཞིབ་བཤེར་ནན་མོ་མ་བྱས་པ་དང་། འབྲེལ་ཡོད་ལག་ཆར་དུག་སེལ་ལེགས་པོ་མ་བྱས་པས་འགོ་མཆེད་བྱས་པ་དང་། གཉིས་པ། དུག་སེལ་ཡང་དག་མ་བྱས་པའི་སྨན་ཆས་བེད་སྤྱོད་པ་སྟེ། དཔེར་ན། གཤག་བཅོས་ཀྱི་གོ་རིམ་ཁྲོད་བེད་སྤྱོད་བྱ་བའི་གྲི་དང་ཁེ་གྲི སྐམ་པ་སོགས་ལ་དུག་སེལ་ཡང་དག་མ་བྱས་པ་དང་། ཁབ་ཆེན་དང་ཁབ་ཆེན་སྔོན་གྱི་ལྤགས་བཤེར་（皮试）། རང་བཞིན་གྱི་སྨན་ཁབ་དང་དངུལ་ཁབ། སོ་གཅོད་པ་དང་སོ་འཛུགས་པ། སོ་ཤུབས་སྐོན་པ། སོ་བརྡར་བ་སོགས་ཀྱི་སྐབས་འབྲེལ་ཡོད་ཡོ་ཆས་དང་ལག་ཆ་དུག་སེལ་ལེགས་པོ་མ་བྱས་པ་སོགས་ཀྱིས་འགོ་མཆེད་བྱས་པ་དང་། གསུམ་པ། ཉལ་དུད་རྩ་འཇུག་བྱས་པ་སྟེ། དུག་སེལ་མ་བྱས་པའི་ཉལ་དུད་ཀྱི་ཁབ་མགོ་གཅིག་རེས་མོས་ཀྱིས་རྩ་ནང་དུ་རྒྱག་པའི་གོ་རིམ་ཁྲོད་ནས་འགོ་མཆེད་བྱས་པ་དང་།  བཞི་པ། རང་བཞིན་གྱི་ཁྲག་འབྲེལ་ཏེ། དཔེར་ན། བཞིན་ལུས་མཛེས་བཅོས་དང་།     རྣ་བ་དང་སྣ་ལ་བུ་ག་འབུག་པ་དང་།   ལུས་བཀྲ་འབྲི་བ་དང་། ལུས་ཁྲུད་ཁང་སོགས་ནས་རྐང་བཅོས་སྤུ་གྲི་དང་། རྣ་བ་འདྲུ་ཆས། སྐྲ་བཞར་གྲི། ཁ་སྤུ་བཞར་གྲི་སོགས་མཉམ་སྤྱོད་བྱས་པ།  འཛིང་རྩོད་དང་མྱུར་སྐྱོབ་སོགས་ཀྱི་སྐབས་སུ་ཁྲག་གཤེར་འདྲིས་སྦྱོར་བྱས་པ་ལས་འགོ་མཆེད་བྱས་པ་སོགས་སོ། ། གཞན་འདིར་གསལ་བཤད་བྱ་འདོད་པ་ཞིག་ལ། སྤྱིའི་ཆ་ནས་ཁྲག་དང་ཆུ་སེར། ཁམས་དཀར་དམར། གྲང་བ། ཟ་ཁུ་སོགས་ལ་འགོ་ཤུགས་ཆེན་པོ་ཡོད་ལ། ཁ་ཆུ་དང་མིག་ཆུ། རྔུལ་ཆུ། གཅིན་སོགས་ལ་ལྟོས་བཅས་ཀྱིས་འགོ་ཤུགས་ཆེན་པོ་མེད་པར་མ་ཟད། ཁ་ཆུ་དང་མིག་ཆུ། རྔུལ་ཆུ། གཅིན་སོགས་ཀྱིས་རྩ་བ་ནས་མི་འགོ་ཟེར་བའི་ཆེད་མཁས་ཀྱང་ཡོད་དོ། ། དེ་ལྟར་ཟེར་དོན་ཡང་མི་གཞན་གྱིས་ཨེ་ནད་ཅན་ལ་མཐོང་ཆུང་དང་རྒྱང་བཀྱེད་མི་བྱ་བའི་ཆེད་དུ་ཡིན་ལ། ཨེ་ཛི་ཟེར་བ་དེ་ལར་ནས་འགོག་ཐབས་མེད་པ་ཞིག་རེད། དེ་བས་སྔོན་ལས་སུ་ཅི་འདྲ་བཀོད་ཡོད་ན་དེ་ལྟར་བྱ་རུ་ཆུག་ཅེས་ལས་དབང་ལ་ཁག་དཀྲི་བྱས་ནས་ཨེ་འགོག་འདུ་ཤེས་བཏང་སྙོམས་སུ་མི་གཏོང་བའི་ཆེད་ཀྱང་ཡིན་ནོ། 

དྲི་བ། ཅི་ཞིག་ལ་མ་ལས་འགོ་མཆེད་ཟེར།
 
དྲིས་ལན།  
 
མ་ལས་འགོ་མཆེད་དམ་རྒྱ་སྐད་དུ母婴传播ཟེར་བ་ནི་ཨ་མ་ལ་ཨེ་ཛིའི་ནད་དུག་འགོས་ཡོད་ན། མ་བུ་བདེ་ཕྲལ་གྱི་སྨན་བཅོས་མ་བྱས་ཚེ། ཨ་མར་མངལ་ཆགས་པ་དང་ཕྲུ་གུ་སྐྱེ་བ།  འོ་མ་སྣུན་པ། ཟ་མ་ཁ་ཡིས་བལྡད་དེ་སྟེར་བ་སོགས་ཀྱི་སྐབས་སུ་ཕྲུ་གུ་ལ་འགོ་མཆེད་བྱེད་བཞིན་ཡོད་པ་དེར་ཟེར། འཛམ་གླིང་འཕྲོད་བསྟེན་ཚོགས་པས་ཞིབ་འཇུག་བྱས་པ་ལྟར་ན། ཨེ་ཛི་བྱུང་ནས་ད་བར་ཏུ་འཛམ་གླིང་གི་བྱིས་པ་ཁྲི༣༠༠ལྷག་ཨེ་དུག་དང་ཨེ་དུག་དང་འབྲེལ་བའི་ནད་ངན་གྱིས་ཤི་ཟིན་ལ། ད་རུང་བྱིས་པ་ཁྲི་༡༠༠ལྷག་ཨེ་དུག་གིས་བཟུང་ཡོད་ཟེར་ལ། ཁོང་ཚོ་ཚང་མ་མ་ལུས་འགོ་མཆེད་ལས་འགོས་པ་རྐྱང་རྐྱང་ཡིན་པར་བཤད། མིག་སྔར་ཞིབ་འཇུག་བྱས་པ་ལྟར་ན་ཀྲུང་གོ་རྒྱལ་ཁབ་ཀྱི་བདེ་ཕྲལ་མ་བྱས་སྔོན་གྱི་འགོ་ཚད༣༣%ཡིན་ལ། ནད་དུག་ཅན་གྱི་བུས་པ༨༠%ནི་ནུ་མ་ནུ་བའི་གོ་རིམ་ཁྲོད་འགོས་པ་རེད་ཟེར། སྤྱིར་མི་སུ་ཞིག་ཡིན་ནའང་ཕྲུ་གུ་སྐྱེ་བའི་དབང་ཆ་ཡོད་རུང་། ཨེ་དུག་ཅན་གྱི་ཨ་མས་ཕྲུ་གུ་མ་སྐྱེས་ན་བཟང་། རྒྱུ་མཚན་ལ་གསུམ་ཡོད་དེ། གཅིག་ན། ཉེས་མེད་ཀྱི་བུ་ཆུང་སྐྱེས་མ་ཐག་ནས་ནད་པ་ཡིན་པའི་ཉེན་ཁ་ཡོད་ལ། དེ་ལྟར་ཡིན་ན་བྱིས་པ་དེས་སྨན་མ་འཐུང་བ་ཡིན་ཚེ། ཚེ་ཚད་ཅི་ལྟར་རིང་རུང་ལོ་དྲུག་ཙམ་ཡིན། དེ་ནས་ཡང་དཀའ་སྡུག་མང་པོ་ཞིག་མྱངས་ཏེ་ཕྱི་མའི་ཡུལ་ལ་འགྲོ་དགོས།  གཉིས་ན། ཕ་མ་དག་མི་རིང་བར་འཇིག་རྟེན་འདིར་བྲལ་སོང་ན། དྭ་ཕྲུག་བདག་མེད་ཅིག་ལ་གཞན་གྱིས་མཐོང་ཆུང་དང་དམའ་འབེབ་བྱེད་ཉེན་ཡོད། གསུམ་ན། བརྒྱ་ལ་ཕྲུ་གུར་ཨེ་དུག་འགོས་མེད་རུང་། ཁོའམ་ཁོ་མོའི་སློབ་སྦྱོང་དང་ལས་ཞུགས། མ་འོངས་པའི་འཚོ་བ་སོགས་གང་ཅིའི་ཐད་ནས་གཞན་པའི་བྱིས་པ་ལས་དཀའ་སྡུག་མང་པོ་ཞིག་མྱོང་དགོས་ཀྱི་ཡོད་པས་ཕྲུ་གུ་དག་ལ་བསམ་བློ་བཏང་ཞིང་རབས་ཡིན་ན་མ་སྐྱེས་ན་དགའ་སྙམ་གྱི་ཡོད། བརྒྱ་ལ་སྐྱེས་དགོས་ཚེ། ངེས་པར་ཏུ་ཚད་ལྡན་གྱི་འབྲེལ་ཡོད་སྨད་ཁང་དུ་ཕྱིན་ཏེ་མ་བུ་བདེ་ཕྲལ་བྱ་རྒྱུ་གལ་ཆེ། 

ཅི་ཞིག་ལ་མ་བུ་བདེ་ཕྲལ་གྱི་སྨན་བཅོས་（母婴阻断法）ཟེར།
 
 
དྲི་བ།  ཅི་ཞིག་ལ་མ་བུ་བདེ་ཕྲལ་གྱི་སྨན་བཅོས་（母婴阻断法）ཟེར།  
 
དྲིས་ལན།
 
ཨེ་ཛིའི་ནད་དུག་ཅན་གྱི་བུད་མེད་ཀྱིས་ཕྲུ་གུ་མ་བཙས་སྔོན་ཚད་ལྡན་གྱི་སྨན་ཁང་དུ་སོང་ནས་སྨན་འཐུང་བ་དང་ཁབ་རྒྱག་པ། གཤག་བཅོས་བྱེད་པ། ནུ་མ་ནུ་རུ་མི་འཇུག་པ།  ཟ་མ་ཁ་ཡིས་བལྡད་དེ་མི་སྟེར་བ་སོགས་རིམ་པ་སོ་སོའི་བདེ་ཕྲལ་གྱི་ལག་ལེན་བྱེད་པར་མ་བུ་བདེ་ཕྲལ་གྱི་སྨན་བཅོས་ཟེར་ཅིང་། མ་བུ་བདེ་ཕྲལ་གྱི་སྨན་བཅོས་མ་བྱས་ན་ཕྲུ་གུ༡༥%ནས༥༠%ལ་ཨེ་ཛིའི་ནད་དུག་འགོ་བཞིན་ཡོད། མིག་སྔར་ཞིབ་འཇུག་བྱས་པ་ལྟར་ན་ཀྲུང་གོ་རྒྱལ་ཁབ་ཀྱི་བདེ་ཕྲལ་མ་བྱས་སྔོན་གྱི་ཆ་སྙོམ་འགོ་ཚད༣༣%ཡིན་རུང་། བདེ་ཕྲལ་བྱས་རྗེས་འགོ་ཚད༡༠%ལས་མེད། གཞན་ཡུན་ནན་ཞིང་ཆེན་གྱི་བདེ་ཕྲལ་ལག་རྩལ་ནི་ཆེས་སྔོན་ཐོན་ཡིན་པས ༡་༣༡%སྟེ་རྒྱལ་སྤྱིའི་སྔོན་ཐོན་ལག་རྩལ་གྱི་ཚད་དུ་སླེབས་ཡོད་དེ། དཔེར་ན། ༢༠༠༥ལོར་ཡུན་ནན་གྱི་རྒྱལ་སྤྱིའི་མཉམ་འབྲེལ་ལས་གཞི་ཞིག་ཏུ་ཨེ་ཛིའི་ནད་དུག་ཅན་གྱི་སྦྲུམ་མ༥༣༡ལ་མ་བུ་བདེ་ཕྲལ་གྱི་སྨན་བཅོས་བྱས་པར། དེ་དག་གིས་བཙས་པའི་ཕྲུ་གུ་ལས༣ལ་ཨེ་ཛིའི་ནད་འགོས་ཡོད་པ་དང་། ༢༨ཤི་བོ་ཡིན་པ་ལས་གཞན་ཕྲུ་གུ༤༨༦བདེ་ཐང་ངང་བཙའ་ཐུབ་པ་བྱུང་བས། ༩༨་༦༩%བདེ་ཕྲལ་ཐུབ་ཡོད་ཅེས་གསར་འགྱུར་དུ་བཀོད་འདུག
བདེ་ཕྲལ་བྱ་འདོད་པའི་བུད་མེད་ལས་དུག་མགོ་གནོན་པའི་སྨན་འཐུང་བཞིན་པའི་བུད་མེད་ཡིན་ན། སྔར་ལྟར་འཐུང་དགོས་རུང་། དེའི་ནང་གི་སྨན་ལ་ལ་ཞིག་གིས་བུ་ཕྲུ་གུ་འཚར་ལོངས་ལ་གནོད་པ་ཡོད་ཅིང་། ཕྲུ་གུ་སྙད་པ་སྐྱེས་བའི་ཉེན་ཁ་ཡོད་པས།  སྨན་དེའི་རིགས་མངལ་ཆགས་པའི་རྗེས་ཀྱི་ཟླ་གསུམ་ནས་གཟོད་བསྟེན་དགོས་པར་བཤད་ཀྱང་། སྨན་གཞན་པ་དག་ནི་ནམ་རྒྱུན་བཞིན་འཆད་མེད་སྣོན་མེད་ཀྱིས་འཐུང་དགོས།
གཞན་མ་བུ་བདེ་ཕྲལ་གྱི་སྨན་བཅོས་དང་ཨེ་དུག་མགོ་གནོན་གྱི་སྨན་བཅོས་སོགས་གང་ཡིན་རུང་། ཚན་ཁག་སྣ་གཅིག་གི་ཆེད་མཁས་ཤིག་གིས་ཁེར་རྐྱང་དུ་འགྲུབ་ཐབས་གཏན་ནས་མེད་པའི་སྨན་བཅོས་ཤིག་ཡིན་པས། ངེས་པར་ཏུ་ཚན་ཁག་སོ་སོའི་ཆེད་ལས་མཁས་པ་དག་གིས་དཔུང་པ་མཉམ་གཤིབ་ཀྱིས་བསྒྲུབ་ན་ད་གཟོད་སྨན་བཅོས་ལེགས་འགྲུབ་འབྱུང་སྲིད་ཅེས་བཤད་པས། ང་ཚོ་བོད་ཀྱི་སྨན་པ་ཚོས་ཀྱང་ཕན་ཚུན་མཐུན་སྒྲིལ་ངང་གཅིག་ལ་གཅིག་ཕན་གྱིས་རོགས་རེས་བྱས་ན་ད་གཟོད་བོད་རང་གི་ཐུན་མོང་མ་ཡིན་པའི་སྨན་རེ་གསར་བཟོ་ཐུབ་པའི་གོ་སྐབས་ཨེ་ཡོད་སྙམ།

ཨེ་འགོག་ཉིན་རེའི་ལན་རེ།༼༡༡༽ 
 
 
ཅི་འདྲ་ཞིག་ལ་བདེ་འཇགས་ལུས་འབྲེལ་ཟེར།
 
 
དྲི་བ། ཅི་འདྲ་ཞིག་ལ་བདེ་འཇགས་ལུས་འབྲེལ་ཟེར།
 
དྲིས་ལན།
 
བདེ་འཇགས་ལུས་འབྲེལ་ཟེར་བ་ནི་ཕོ་མོ་ལུས་འབྲེལ་བྱེད་སྐབས་ཐོག་མཐའ་བར་གསུམ་དུ་ཡང་དག་པའི་སྒོས་ཚད་ལྡན་བཟོ་གྲྭ་ལས་ཐོན་སྐྱེད་བྱས་པའི་སྲུང་ཤུབས་སམ་འགྱིག་སྒྲེའུ་གྱོན་ཞིང་ལུས་འབྲེལ་བྱས་པ་དེར་ཟེར།  སྲུང་ཤུབས་དེ་ཕོ་མཚན་གྱི་སྟེང་དུ་གྱོན་ན་ཁུ་བ་ནང་འཇུག་གི་གོ་སྐབས་འཕྲོག་པས་མངལ་འགོག་གི་ནུས་པ་ལྡན་ཞིང་། མཚན་མ་གཉིས་ཐད་ཀར་རེག་ཐུག་མི་བྱ་བས་རིམས་ནད་ཀྱང་མང་པོ་ཞིག་སྔོན་འགོག་བྱ་ཐུབ། དེར་བརྟེན། རང་ལུས་བདག་གཅེས་བྱེད་པ་དང་། ཁྱིམ་ཚང་དང་རང་གི་དགའ་ཟླའི་བདེ་ཐང་གི་ཆེད་དང་། གྲ་སྒྲིག་མེད་པའི་ཕྲུ་གུ་དང་ཐང་བུ་སོགས་ཆགས་པ་སྔོན་འགོག་བྱ་བའི་ཆེད་དུ་སྲུང་ཤུབས་གྱོན་པའི་གོམས་སྲོལ་ལོབས་སུ་འཇུག་དགོས་ལ། གཞན་ལ་དེའི་སྐོར་གྱི་བག་ཆགས་འཇོག་ཅི་ཐུབ་བྱེད་པ་ནི་ཁྱིམ་ཚང་དང་སྤྱི་ཚོགས་ལ་འགན་འཁྲིའི་བསམ་བློ་ཡོད་མཁན་ཞིག་གི་བླང་བྱ་དང་། ད་ལྟ་བོད་ཁུལ་ནས་ཨེ་ཛིའི་ནད་ངན་སྔོན་འགོག་བྱེད་པར་མ་ཡོད་ཐུ་མེད་ཀྱི་ཐབས་ལམ་ཞིག་ཀྱང་ཡིན་ནོ། །འདི་སྟབས་བདེ་ཞིང་བྱེད་ནུས་མངོན་གསལ་ཅན་གྱི་འཁྲིག་སྤྱོད་ཅ་ལག་གལ་ཆེན་ཞིག་ཡིན་རུང་། དེ་བཀོལ་སྤྱོད་མ་ཤེས་ན་བསམ་ཡུལ་ལས་འདས་པའི་ཆག་སྒོའང་འདྲེན་སྲིད་པས། གཤམ་ནས་དེའི་བཀོལ་སྟངས་སྐོར་ཅུང་ཙམ་བཤད་རྒྱུ་ཡིན་ཏེ།
དང་པོ།   ཐུམ་སྐོགས་ལ་བལྟས་ནས་དུས་ཚོད་ལས་བརྒལ་ཡོད་མེད་ལ་ཞིབ་ཏུ་བརྟག་དགོས་ཤིང་། གཞན་ཡུན་རིང་ལུས་ལ་ཉར་བ་ཡིན་ན་དེའི་རྒྱུ་སྤུས་ཉམས་པ་དང་། སྲུང་ཤུབས་སྟེང་གི་གཤེར་ཁུ་སྐམ་པའི་ཉེན་ཁ་ཡོད།
གཉིས་པ། སྲུང་ཤུབས་ཀྱི་ཆེ་ཆུང་རང་དང་འཚམ་པ་ཞིག་འདེམས་དགོས། རྒྱུ་མཚན་ནི།  གལ་ཏེ་ཆེ་དྲགས་ན་སྲུང་ཤུབས་མོ་མཚན་གྱི་ཕུག་ཏུ་ལྷག་འགྲོ་བའི་ཉེན་ཁ་ཡོད་ལ། ཆུང་དྲགས་ན་ཕོ་ཕྱོགས་ལ་མི་བདེ་བའི་ཚོར་བ་བསྐྱེད་སྲིད་ཅིང་། སྟབས་མ་ལེགས་ན་ཐེད་འགྲོ་བའི་ཉེན་ཁའང་ཡོད།
གསུམ་པ། སྲུང་ཤུབས་གྱོན་སྐབས་དང་པོ་ཁམས་གསོག་ཐུམ་བུའི་མགོ་མཛུབ་མོས་བཙིར་ནས་ནང་གི་མཁའ་དབུགས་ཕྱིར་འཕུད་བྱ་དགོས་ལ། དེ་ནས་ཕོ་མཚན་གྱི་རྩེ་ནས་རིམ་བཞིན་མར་དྲིལ་བཤིག་བྱེད་ཞོར་དང་ཆུ་ལྭ་སྐོན་ཞོར་བྱ་དགོས། སྲུང་ཤུབས་དེ་ཕོ་མཚན་གྱི་རྩ་བར་ཐོན་རག་བར་ཏུ་མ་བསྐོན་ན་སྲུང་ཤུབས་ཀྱི་བརྟན་འཇགས་ལ་གནོད་པ་ཡོད་ཅིང་།  མངལ་འགོག་དང་རིམས་འགོག་གི་ནུས་པ་དང་འཁྲིག་སྤྱོད་ཀྱི་ཚོར་བ་སོགས་ལའང་ཤུགས་རྐྱེན་ཐེབས་སྲིད།
   བཞི་པ། ཁུ་བ་མཆེད་རྗེས་མུ་མཐུད་དུ་འཕུད་འདེད་བྱས་ན་སྲུང་ཤུབས་མོ་མཚན་གྱི་ཕུག་ཏུ་དེད་ནས་ལྷག་འགྲོ་བའི་ཉེན་ཁ་ཡོད་པས། ལག་པས་སྲུང་ཤུབས་ཀྱི་ཁ་སྐོར་ནས་བཟུང་སྟེ་དལ་མོའི་ངང་ཕྱིར་འཕུད་དགོས། དེའི་སྐབས་སུ་གཟབ་གཟབ་མ་བྱས་ན།ཁུ་བ་ཐིགས་པ་ཞིག་ཡིན་རུང་མོ་མཚན་གྱི་ནང་དུ་ལྷུང་སོང་ཚེ། སྐབས་རེ་སྟབས་མ་ལེགས་པར་མངལ་ཆགས་པའམ། ཡང་ན་རིམས་ནད་འགོ་བའི་ཉེན་ཁ་ཡོད།
   ལྔ་པ། འཁྲིག་སྤྱོད་མཇུག་རྫོགས་རྗེས་སྲུང་ཤུབས་ཐེད་ཡོད་མེད་ལ་བལྟ་དགོས།   གལ་ཏེ་སྲུང་ཤུབས་ཐེད་ནས་ནང་གི་ཁུ་བ་ཤོར་ཟིན་ན་ལམ་སང་སྨན་ཁང་དུ་སོང་ནས་མངལ་ཆགས་མིན་དང་རིམས་ནད་འགོས་ཡོད་མེད་ལ་སྨན་དཔྱད་བྱེད་པ་གལ་ཆེ། ཡིན་ནའང་། ཨེ་ཛི་ནི་དུས་ཡུན་ཟླ་བ་གསུམ་ཙམ་མ་སོང་ན་བརྟག་བཤེར་བྱ་མི་ཐུབ།
དྲུག་པ།  སྲུང་ཤུབས་ནི་རུལ་དཀའི་འགྱིག་རིགས་ལས་གྲུབ་པ་ཡིན་ཕྱིན་དེ་གང་བྱུང་དུ་འཕང་ན་ཁོར་ཡུག་ལ་ཤིན་ཏུ་གནོད་པས། བེད་སྤྱོད་བྱས་རྗེས་སྙིགས་ཟོམ་སོགས་ཁོར་ཡུག་ལ་མི་གནོད་ཅིང་མིག་ལ་མི་གཟན་པའི་སར་འཕེན་པའི་གོམས་གཤིས་ལོབས་དགོས།  
བདུན་པ།  ཞིབ་པར་གྲོགས་དམ་པ་སངས་རྒྱས་སྟོབས་ལྡན་ལགས་ཀྱིས་ཨེ་འགོག་གཡང་སྒྲེའུ་ཚོགས་པ་ཟེར་བ་ཞིག་བཙུགས་ཏེ་བོད་ཁུལ་གྱི་ས་ཆ་སོ་སོར་བདེ་འཇགས་ལུས་འབྲེལ་གྱི་ཤེས་བྱ་དྲིལ་སྒྲོག་དང་སྲུང་ཤུབས་འགྲེམ་སྤེལ་སོགས་མཛད་བཞིན་ཡོད་པས་དེ་ནས་གསན་པར་ཞུ།

ཨེ་འགོག་ཉིན་རེའི་ལན་རེ།༼༡༢༽
 
 
ཁྱེད་ཅག་ཨེ་འགོག་རང་འདུན་པ་ཚོས་རང་ཉིད་ཀྱི་བདེ་ཐང་ལ་ཞིབ་བཤེར་བྱ་ཨེ་དགོས།
 

དྲི་བ། ཁྱེད་ཅག་ཨེ་འགོག་རང་འདུན་པ་ཚོས་རང་ཉིད་ཀྱི་བདེ་ཐང་ལ་ཞིབ་བཤེར་བྱ་ཨེ་དགོས།

དྲིས་ལན།
 
༢༠༠༧ ལོར་ཁོ་བོ་ཀྲུང་དབྱང་མི་རིགས་སློབ་ཆེན་གྱི་སློབ་དཔོན་ཆེན་མོ་ཞིག་དང་དཀར་མཛེས་ཁུལ་འཕྲོད་བསྟེན་ཅུས་ཀྱི་འགོ་ཁྲིད་ཅིག དཀར་མཛེས་ཁུལ་རིམས་འགོག་ལྟེ་གནས་ཀྱི་འགོ་ཁྲིད་ཅིག དཀར་མཛེས་ཁུལ་དམངས་སྲིད་ཅུས་ཀྱི་འགོ་ཁྲིད་ཅིག དཀར་མཛེས་ཁུལ་རྒྱང་སྒྲོག་ལས་ཁུངས་ཀྱི་འགོ་ཁྲིད་ཅིག་བཅས་མི་དྲུག་དང་ལྷན་དུ་ཡུན་ནན་ས་ཆར་ཨེ་ཛིའི་སྐོར་ལྟ་སྐོར་དང་སློབ་སྦྱོང་དུ་ཕྱིན་པ་ཡིན་ཞིང་། དེ་ནས་ཕྱིར་ཁྲིང་ཏུའུ་རུ་སླེབས་ཚེ་ཡུན་ནན་ས་ཆའི་ནད་པ་མང་པོ་ཞིག་གིས་བཤད་པའི་ནད་རྟགས་དག་ང་རང་ལའང་ཡོད་པའི་ཚོར་བ་འཇིགས་ཡེར་བ་མང་པོ་བྱུང་ཕྱིན། ལམ་སང་སོང་སྟེ་ཞིབ་བཤེར་བྱས་ཚེ་དེའི་སྐབས་སུ་ནི་བདེ་ཐང་རེད། དེའི་རྗེས་ནས་བརྟག་བཤེར་བྱ་མ་མྱོང་ཞེས་བཤད། སྐད་ཆ་འདི་བཤད་མ་ཐག བསམ་བློ་ཞིག་བཏང་ཚེ། ཨེ་ཛི། ངས་དུས་རྒྱུན་དུ་གཞན་ལ་ནམ་རྒྱུན་བརྟག་བཤེར་བྱ་དགོས་པའི་སྐུལ་མ་གཏོང་གིན་ཡོད་ན། ང་རང་གིས་ཀྱང་མ་བརྟག་ཚེ་གཞན་པ་ཞིག་གིས་དེ་ལས་ཀྱང་ལྟ་ཅི་སྨོས་སྙམ། ཡིན་ནའང་། གྲོགས་པོ་ཚོས་ཤེས་དགོས་པ་ཞིག་ལ་ཨེ་དུག་འགོས་ཡོད་མེད་དང་སྨན་བཅོས་བྱེད་མིན་དེ་རང་མོས་ཁོ་ན་ཡིས་བྱ་དགོས་པ་ཞིག་ཡིན་པ་ལས་ཨེ་འགོག་ལས་ཀ་བ་ཞིག་ཡིན་ན་ངེས་པར་ཏུ་དེ་ལྟར་བྱ་དགོས་པ་མ་རེད། འོན་ཀྱང་། རང་མོས་སྒོས་ཨེ་དུག་འགོས་ཡོད་མེད་ཀྱི་སྐོར་བློ་འདྲི་དང་བརྟག་བཤེར་བྱེད་པ་ནི་ཨེ་ཛི་སྔོན་འགོག་དང་སྨན་བཅོས། སེམས་ཁམས་སྙོམ་སྒྲིག་བཅས་བྱེད་པའི་ཆེས་གཞི་རྩ་ལྟ་བུ་ཡིན་པས། དེ་རིང་ཁོ་བོ་ཁྲིང་ཏུའུ་གྲོང་ཁྱེར་གྱི་རིམས་འགོག་ལྟེ་གནས་སུ་ཕྱིན་ཏེ་ལུས་པོར་བརྟག་བཤེར་ཐེངས་ཤིག་བྱ་རྒྱུ་ཡིན་ཞེས་བློ་ཐག་ཆོད་པོས་ལན་བཏབས་ཡོད་ལ། མཇུག་འབྲས་ཅི་འདྲ་ཡིན་རུང་ཁྱེད་རྣམ་པའི་སྙན་ལམ་དུ་སྦ་གསང་དང་སྒྲོ་སྐུར་མེད་པར་བསྒྲགས་རྒྱུ་ཡིན་པས། བྱ་སྤྱོད་འདིས་བོད་ཁུལ་གྱི་ཨེ་འགོག་ལས་ཀར་ཕན་ཐོགས་ཅུང་ཙམ་རེ་ཡོད་པར་སྨོན། མཇུག་ཏུ་རེ་བ་ཞིག་ཡོད་པ་ནི་གྲོགས་པོ་ཚོས་ང་ལ་བདེ་ཐང་ཡིན་པའི་སྨོན་ལམ་རེ་རྒྱག་རོགས་ཞུ་ཞེས་གྲོགས་ཆོས་དཔལ་བཟང་བོས་གུས་ཕུལ།

ཨེ་འགོག་ཉིན་རེའི་ལན་རེ།༼༡༣༽
 
 
ཨེ་ཛིའི་ནད་ལ་ནད་རྟགས་ཅི་འདྲ་ཡོད།
 
 
དྲི་བ། ཨེ་ཛིའི་ནད་ལ་ནད་རྟགས་ཅི་འདྲ་ཡོད།
 
དྲིས་ལན།  
 
ཨེ་ཛིའི་ནད་ཀྱི་འཕེལ་རིམ་ལ་དུས་རིམ་ཆེན་པོ་བཞི་རུ་དབྱེ་རྒྱུ་ཡོད་དེ། ཨེ་ཛིའི་ནད་དུག་གི་ཐོག་མ་དང་ཐ་མའི་དུས་རིམ་དང་། ཨེ་ཛིའི་ནད་ཀྱི་ཐོག་མ་དང་ཐ་མའི་དུས་རིམ་སྟེ་བཞིའོ། ། ཡིན་ནའང་། ཨེ་ཛིའི་ནད་རྟགས་ལ་དུས་རིམ་གསུམ་དུ་དབྱེ་སྲོལ་ཡོད་དེ། མྱུར་ནད་གནས་སྐབས་དང་གབ་པའི་གནས་སྐབས།  ན་བའི་གནས་སྐབས་བཅས་བཞིའོ། ། དང་པོ་མྱུར་ནད་གནས་སྐབས་ཀྱི་དུས་ཚད་ནི་གཟའ་འཁོར་གཅིག་ནས་གཟའ་འཁོར་གསུམ་བར་ཡིན་ཞིང་། དུས་རྒྱུན་ནད་རྟགས་ལ་ལུས་ཡོངས་མི་བདེ་བའི་ཚོར་བ་སྐྱེས་པ་དང་། ཤ་རྒོད་དང་ཚིགས་མཚམས་མི་བདེ་བ། རྨེད་མདུད་སྐྲེངས་བ། ཕོ་ཁའི་ནད་བྱུང་བ། མཚན་མའི་མགོར་ཆུ་ཐོར་བྱུང་བ། པགས་ནད་བྱུང་བ་སོགས་སོ། ། མྱུར་ནད་གནས་སྐབས་སུ་སྨན་ཁང་ནས་ཁྲག་གཤེར་ལ་བརྟག་བཤེར་བྱས་ཀྱང་ནད་འགོས་ཡོད་མེད་རྟོགས་མི་ཐུབ།  ཡིན་ནའང་། དུས་སྐབས་དེ་འགོ་མཆེད་བྱེད་ཚད་ཆེས་རྒོད་པའི་དུས་སྐབས་ཡིན།   གཉིས་པ་གབ་པའི་གནས་སྐབས་ནི་ཆ་སྙོམས་ལོ་བདུན་ཙམ་གྱི་རིང་ལ་ནད་རྟགས་ཅི་ཡང་མི་མངོན་པར་གབ་པའི་རང་བཞིན་དུ་གནས་སྲིད། དེའི་སྐབས་ཁྲག་གཤེར་བརྟག་བཤེར་ལས་ནད་འགོས་ཡོད་པ་རྟོགས་ཐུབ་ཅིང་། འགོ་མཆེད་ཀྱི་ནུས་པ་མྱུར་ནད་གནས་སྐབས་ལྟར་དྲག་པོ་མེད་རུང་། ད་དུང་འགོ་མཆེད་ནུས་པ་མ་ཡལ་བར་ཡོད་དོ། ། གསུམ་པ། ན་བའི་གནས་སྐབས་སུ་མི་སོ་སོར་ནད་རྟགས་མི་འདྲ་བ་ཡོད་ལ། ས་ཁུལ་དང་མི་རིགས་མི་འདྲ་བར་ས་གནས་རང་བཞིན་གྱི་རྒྱུགས་ཆེས་རིམས་ནད་མི་འདྲ་བ་ཡོད་པ་བཞིན་དུ་འགོས་ནད་དང་ནད་རྟགས་ཀྱང་མིན་འདྲ་བར་ཡོད་ལ། རིམས་འགོག་མ་ལག་ལ་གཏོར་བརླག་ཐེབས་རྐྱེན་རིམས་ནད་འགོག་པའི་བྱེད་ལས་ཉམས་ཏེ།  ནད་སྲིན་སྣ་ཚོགས་ཀྱིས་འཚེ་ཞིང་།  དུས་གཅིག་ཏུ་རིམས་ནད་མང་པོའི་ནད་རྟགས་མངོན་པའང་ཡོད་ཕྱིན། ནད་འདིའོ་ཞེས་ནད་རྟགས་ཁེར་རྐྱང་བ་ཞིག་སྟོན་རྒྱུ་མེད་པའང་ཡོད། སྤྱིར་བཏང་དུ། དུས་ཡུན་རིང་བོར་ཚ་བ་རྒྱས་པ་དང་དུས་ཡུན་ཐུང་ངུའི་ནང་ལུས་པོའི་ལྗིད་ཚད་བཅུ་ཆའི་གཅིག་ལྷག་མར་འཆད་པ། ལུས་པོ་རིད་པ། ལུས་སྟོབས་ཟད་པ། རྔུལ་ཆུ་ཐོན་པ། རྒྱུན་དུ་ཁོག་བཤལ་བ།  གློ་ལུ་བྱེད་པ། ལུས་ཡོངས་ཀྱི་རྨེན་མདུད་སྐྲངས་པ། ལྕེ་དང་མཚན་མ་སོགས་ལ་འབྲུམ་ཐོར་འབུད་པ། མགོ་ཡོམ་འཁོར་བ། ཚ་བ་རྒྱས་པ། མགོ་ན་བ། རྣམ་རིག་དང་མིག་མི་གསལ་བ། རྣམ་འགྱུར་དལ་བ་སོགས་ཀྱི་ནད་རྟགས་མངོན་པ་ཡིན། ཡིན་ནའང་། ངེས་པར་ཏུ་ཤེས་དགོས་པ་ཞིག་ལ། གོང་གི་ནད་རྟགས་དག་ལས་གང་རུང་ཞིག་བྱུང་བ་ཙམ་གྱིས་མི་དེ་ཨེ་ཛིའི་ནད་པ་ཡིན་པས་མ་ཁྱབ་ཕྱིན། གལ་ཏེ་འགོས་མིན་གྱི་དོགས་གཞི་ཡོད་ཚེ་ལམ་སང་སྨན་ཁང་དུ་སོང་སྟེ་འབྲེལ་ཡོད་ཀྱི་བརྟག་བཤེར་བྱ་འོས་ཀྱི། ནམ་ཡང་ཨེ་ཛི་འགོས་ཟིན་པའི་ཞེད་སྣང་གི་ཁོར་ཡུག་ནས་འཚོ་དགོས་ཚེ། ཨེ་ཛི་མ་ཡོད་རུང་། ཨེ་ཛི་འགོས་སོང་བ་ཅི་བཞིན་གྱི་ནད་རྟགས་འབྱུང་བའི་ཉེན་ཁ་ཡོད་ལ། འགོས་སོང་བ་ནང་བཞིན་གྱི་སྡུག་ཡུས་དང་དོགས་འཚེར་གྱི་སྡུག་བསྔལ་ཡོད་པ་ཡིན།

ཨེ་འགོག་ཉིན་རེའི་ལན་རེ།༼༡༥༽
 
 
གནས་ཚུལ་ཅི་འདྲའི་འོག་ཨེ་ཛི་མི་འག
 
 
དྲི་བ། གནས་ཚུལ་ཅི་འདྲའི་འོག་ཨེ་ཛི་མི་འགོ
 
དྲིས་ལན།  
 
དང་པོ། ཉེན་མེད་བྱ་སྤྱོད་ལས་ཟ་མ་མཉམ་ཟ་བྱེད་པ།
 
　ཨེ་ཛིའི་ནད་དུག་ཅན་གྱིས་བཟོས་པའི་ཟ་མ་ཟ་བའམ་ཨེ་ཛིའི་ནད་པ་དང་མཉམ་དུ་ཟ་མ་མཉམ་ཟ་བྱེད་པ། ཡང་ན་ཨེ་ཛིའི་ནད་པར་ཟ་མ་གཡོ་སྐོལ་བྱེད་པའམ། ཨེ་ཛིའི་ནད་པས་སྐྱེལ་འདྲེན་བྱས་པའི་ཟ་མ་སོགས་ཀྱིས་གནོད་སྐྱོན་མེད། ཡིན་ནའང་། ཤ་རློན་པ་དང་གྲང་ཚལ་སོགས་ཀྱི་ནང་ཨེ་ཛིའི་ནད་པའི་ཁྲག་སོང་བ་ཁོག་ཏུ་མིད་སྐབས་སོ་རྕ་དང་མུད་པ་སོགས་ན་སྐྱོན་ཡོད་ན་ནི་འགོ་མི་ཐུབ་ཞེས་ཁག་ཐེག་མེད་ཟེར།
 
གཉིས་པ། ཉེན་མེད་བྱ་སྤྱོད་ལས་ལས་ཀ་མཉམ་ལས་བྱེད་པ།
 
　ཨེ་ཛིའི་ནད་དུག་ཅན་དང་མཉམ་དུ་ཆོས་ཚོགས་སུ་ཞུགས་པ་དང་། ལས་ཀ་སྒྲུབ་པ། སློབ་སྦྱོང་བྱེད་པ། ཚོགས་འདུར་ཞུགས་པ་སོགས་ཀྱིས་ཨེ་ཛི་འགོ་མཆེད་མི་བྱེད། རྒྱུ་མཚན་ཨེ་ཛི་ནི་གློ་གཅོང་དང་ཆམས་པ་སོགས་དང་མི་འདྲ་བར། གང་ཞིག་ན་སུ་ཞིག་གིས་ལུད་པ་འཕངས་ཡོད་པའམ། སུ་ཞིག་གིས་སྦྲིད་པ་ཞིག་བྱས་པ། མི་ཚོགས་མང་ས་ནས་ཁ་རླངས་གཞིབ་པ་ཙམ་གྱིས་འགོ་བཞིན་མེད། དེའང་ཁྲག་གཤེར་གྱི་སྦྱོར་རེས་མེད་པའི་ཆ་རྐྱེན་འོག་བཤད་པ་ཡིན། གལ་ཏེ་གོང་གི་བྱ་འགུལ་ཁྲོད་མི་གཞན་པ་ཞིག་ལ་རྨས་སྐྱོན་ཕོག་པའམ་སྣ་ཁྲག་བྱུང་བའི་ཁྲག་ནད་མེད་པའི་མིའི་རྨ་ཁའི་ནང་སོང་བ་ཡིན་ན་འགོ་སྲིད་པ་ཤེས་དགོས།
 
གསུམ་པ། ཉེན་མེད་བྱ་སྤྱོད་ལས་མཉམ་དུ་རྩེད་མོ་རྩེ་བ།
 
　ཨེ་ཛིའི་ནད་དུག་ཅན་དང་མཉམ་དུ་ལག་འཇུ་དང་འཁྱུད་རེས་བྱེད་པ།  འགྲིག་ཤོ་འཕེན་པ། ཐ་ན་བདེ་སྲུང་འདུ་ཤེས་དང་སྲུང་སྐྱོབ་ལག་ལེན་ལྡན་པའི་སྒོས་ཉལ་པོ་བྱེད་པ་སྟེ་བདེ་འཇགས་ལུས་འབྲེལ་བྱས་པ་སོགས་ཀྱིས་ཀྱང་ཨེ་ཛི་འགོ་མཆེད་མི་བྱེད། ཡིན་ནའང་། བདེ་འཇགས་ལུས་འབྲེལ་（安全性行为）ཟེར་བ་སྟེ། འཁྲིག་སྤྱོད་ཀྱི་ཐོག་མཐའ་བར་གསུམ་དུ་སྲུང་ཤུབས་བེད་སྤྱོད་བྱེད་པ་དང་། རྒྱུ་སྤུས་ཚད་ལྡན་གྱི་སྲུང་ཤུབས་བེད་སྤྱོད་བྱེད་པ། ཚུལ་དང་མཐུན་པའི་སྒོས་བེད་སྤྱོད་བྱས་ན་སྐྱོན་མེད་པས་ཨེ་ཁྱབ་ཟེར་ན། ཁྱབ་ཅེས་བཤད་མི་ཕོད་དེ། དཔེར་ན། གལ་ཏེ་ཨེ་ཛིའི་ནད་པ་དེའི་ལུས་ན་འབྲུམ་ཐོར་གྱིས་ཁྱབ་ཡོད་པའམ། ཨེ་ཛིའི་ནད་པར་འདོད་ཁུ་མང་པོ་བྱུང་བའི་སྐབས་སུ། གཞན་པ་དེར་ཡང་རེག་དུག་དང་པགས་ནད་སོགས་ཡོད་ན་བརྒྱ་ཆ་བརྒྱ་ཡིས་མི་འགོ་ཞེས་སུས་ཀྱང་ཁག་ཐེག་བྱ་ཐུབ་ཀྱིན་མེད། ཡིན་ནའང་། ཕོ་མོའི་ལུས་འབྲེལ་བྱེད་སྐབས་སྲུང་ཤུབས་ནི་ཨེ་ཛི་སྔོན་འགོག་གི་ཡོ་བྱད་ཆེས་གལ་ཆེ་བ་དེ་ཡིན་ལ། ད་བར་ཏུ་ཐབས་ལམ་ཉག་གཅིག་ལྟ་བུའང་ཡིན་ནོ། །
 
བཞི་པ། ཨེ་ཛིའི་ནད་པར་རྨུགས་པའི་ཤིག་དང་དུག་སྦྲང་གིས་རང་ཉིད་ལ་རྨུག་པས་སྐྱོན་མེད་པར་བཤད་རུང་། ཆེད་མཁས་ཤིག་གིས་གསུངས་པ་ལྟར་ན། གལ་ཏེ་མི་ཁ་ཤས་མཉམ་གཅིག་ཏུ་གང་ཞིག་ན་འགྲོ་བཞིན་པའི་སྐབས་ཁྱི་ཞིག་ཤོར་ཏེ་དང་པོ་མི་དེ་དག་ནང་གི་ཨེ་ཛིའི་ནད་པ་དེར་གཅིག་རྨུགས་ཤིང་། དེ་ནས་མུ་མཐུད་དུ་གཞན་པ་དག་ལའང་ཁམ་རེ་ཁམ་རེ་རྨུགས་སོང་བ་ཡིན་ན་ནད་མི་འགོ་ཞེས་ཁག་ཐེག་བྱ་མི་ཕོད་ཅེས་ཟེར།
 
ལྔ་པ། ད་རུང་ཤེས་དགོས་པ་ཞིག་ལ། དུག་སེལ་ཡག་པོ་བྱས་ཡོད་པའི་སྨན་ཆས་དང་། བརྟག་བཤེར་ལེགས་པོ་བྱས་ཡོད་པའི་ཁྲག་རིགས། ཐེངས་གཅིག་ལས་བེད་སྤྱོད་མི་བྱེད་པའི་ཁབ་མགོ་སོགས་ཀྱིས་ཨེ་དུག་བསྒོ་བཞིན་མེད་པ་ཤེས་དགོས་ལ། དེ་བཞིན་བསྒྲགས་ཀྱང་དགོས་ཀྱི། སྤྱི་ཚོགས་ཟིང་ཟིང་དུ་འགྲོ་བའི་ཉེན་ཁ་ཡོད་ལ། ཐ་ན་ཆམས་པ་སོགས་ཀྱིས་ན་ཚེ་སྨན་པར་སྟོན་མི་ཕོད་པའི་གནས་ཚུལ་ཡང་འབྱུང་སྲིད་པ་ཡིན་ནོ། །
ཨེ་འགོག་ཉིན་རེའི་ལན་རེ།༼༡༦༽
 
 
ཨེ་ཛི་དང་འབྲེལ་བའི་ཁྲིམས་ལུགས་ཅི་ཞིག་ཡོད།  
 
 
དྲི་བ།  ཨེ་ཛི་དང་འབྲེལ་བའི་ཁྲིམས་ལུགས་ཅི་ཞིག་ཡོད།  
 
དྲིས་ལན།  
 
　དང་པོ། ཀྲུང་ཧྭ་མི་དམངས་སྤྱི་མཐུན་རྒྱལ་ཁབ་རྒྱལ་སྲིད་སྤྱི་ཁྱབ་ཁང་གིས་༢༠༠༦ལོའི་༡ པོའི་ཚེས་༡༨ཉིན་མིང་རྟགས་བཀོད་པའི་༼ཨེ་ཛི་འགོག་བཅོས་ཁྲིམས་སྲོལ་༽གྱི་དོན་ཚན་གསུམ་པའི་ནང་དུ། ལས་ཁུངས་དང་མི་སྒེར་སུ་ཡིན་རུང་ཨེ་དུག་ཅན་དང་ཨེ་ནད་ཅན། ཨེ་ནད་ཅན་གྱི་ཁྱིམ་མིར་མཐོང་ཆུང་བྱ་མི་ཆོག་པ་དང་། ཨེ་དུག་ཅན་དང་ཨེ་ནད་ཅན། ཨེ་ནད་ཅན་གྱི་ཁྱིམ་མི་སུ་ཡིན་རུང་། ཁོང་ཚོས་གཉེན་བསྒྲིགས་དང་ལས་ཞུགས། སྨན་པར་བསྟེན་པ་དང་སློབ་གྲྭར་འགྲོ་བ་སོགས་ཁྲིམས་མཐུན་གྱི་ཁེ་དབང་ལ་ཁྲིམས་ལུགས་ཀྱིས་རྒྱབ་སྐྱོར་ཐོབ་ཅེས་བསྟན་ཡོད།
《艾滋病防治条例》第三条明确指出: “任何单位和个人不得歧视艾滋病病毒感染者、艾滋病病人及其家属。艾滋病病毒感染者、艾滋病病人及其家属享有的婚姻、就业、就医、入学等合法权益受法律保护”。
 
གཉིས་པ། ༼ ཨེ་ཛི་འགོག་བཅོས་ཁྲིམས་སྲོལ་༽གྱི་དོན་ཚན་བདུན་པའི་ནང་། རིམ་པ་ཁག་གི་ལས་ཁུངས་ཀྱིས་ཚོགས་པ་དང་མི་སྒེར་གྱིས་ཁྲིམས་སྲོལ་འདིའི་ནང་གཏན་འབེབས་བྱས་པའི་ནང་དོན་དང་། རྒྱལ་ཁབ་ཀྱི་ཨེ་ཛི་འགོག་བཅོས་འཆར་འགོད་དང་། རྒྱལ་ཁབ་ཀྱི་ཨེ་ཛི་འགོག་བཅོས་འགུལ་སྐྱོད་འཆར་གཞིའི་དགོངས་དོན་དང་མཐུན་པའི་སྒོས་ཨེ་ཛི་འགོག་བཅོས་ལས་དོན་དུ་ཞུགས་པ་དང་། ཨེ་ཛི་འགོག་བཅོས་ལས་དོན་ལ་ཐེབས་རྩ་འབུལ་བ། ཨེ་ཛི་འགོ་སླའི་ཉེན་ཆེན་མི་སྣའི་སྤྱོད་ལམ་ལ་ཐེ་གཏོགས་བྱེད་པ། ཨེ་དུག་ཅན་དང་ཨེ་ནད་ཅན། ཨེ་ནད་ཅན་གྱི་ཁྱིམ་མི་བཅས་ལ་ཐུགས་ཁུར་དང་རོགས་སྐྱོབ་བྱ་བར་སྐུལ་མ་དང་རྒྱབ་སྐྱོར་ཡོད་ཅེས་བསྟན་ཡོད།
   《艾滋病防治条例》第七条：“各 级人民政府和政府有关部门应当采取措施，鼓励和支持有关组织和个人依照本条例规定以及国家艾滋病防治规划和艾滋病防治行动计划的要求，参与艾滋病防治工 作，对艾滋病防治工作提供捐赠，对有易感染艾滋病病毒危险行为的人群进行行为干预，对艾滋病病毒感染者、艾滋病病人及其家属提供关怀和救助”。
གསུམ་པ། ༼ཨེ་ཛི་འགོག་བཅོས་ཁྲིམས་སྲོལ༽གྱི་དོན་ཚན་སུམ་ཅུ་སོ་དགུ་པའི་ནང་། རིམས་འགོག་ཚོད་འཛིན་ལས་ཁུངས་དང་རྒྱལ་ཕྱི་ནང་འགྲོ་འོང་བརྟག་དཔྱད་ལས་ཁུངས་ཀྱིས་ཨེ་ཛིའི་ཁྱབ་མཆེད་གནས་ཚུལ་རྟོག་ཞིབ་བྱེད་སྐབས། རྟོག་ཞིབ་བྱ་ཡུལ་དུ་གྱུར་བའི་ལས་ཁུངས་དང་མི་སྒེར་གྱིས་འབྲེལ་ཡོད་གནས་ཚུལ་དྲང་བཤད་བྱེད་དགོས། ལས་ཁུངས་དང་མི་སྒེར། ཡང་ན་ནད་པའི་ལྟ་སྐྱོང་མཁན་གྱི་ཆོག་མཆན་མ་ཡོད་ན། ལས་ཁུངས་དང་མི་སྒེར་གང་ཞིག་ཡིན་རུང་ཨེ་དུག་ཅན་དང་ཨེ་ནད་ཅན། ཨེ་ནད་ཅན་གྱི་ཁྱིམ་མི་སོགས་ཀྱི་རུས་མིང་དང་། སྡོད་གནས། ལས་ཁུངས། འདྲ་པར། ནད་ཐོའི་རྒྱུ་ཆ་སོགས་ཕྱིར་བསྒྲགས་བྱ་མི་རུང་བར་མ་ཟད། མི་དེའི་ཐོབ་དབང་མཚོན་ཐུབ་པའི་ཆ་འཕྲིན་གཅིག་ཀྱང་ཕྱིར་བསྒྲགས་བྱ་མི་ཆོག་ཅེས་བསྟན་ཡོད།
第三十九条指出:“疾 病预防控制机构和出入境检验检疫机构进行艾滋病流行病学调查时，被调查单位和个人应当如实提供有关情况。未经本人或者其监护人同意，任何单位或者个人不得 公开艾滋病病毒感染者、艾滋病病人及其家属的姓名、住址、工作单位、肖像、病史资料以及其他可能推断出其具体身份的信息”。
བཞི་པ། རྒྱལ་སྲིད་སྤྱི་ཁྱབ་ཁང་གིས་རིན་མི་ལེན་པ་བཞི་དང་ཐུགས་ཁུར་གཅིག་（四免一关怀）ཅེས་པ་གཏན་འབེབས་བྱས་ཡོད་དེ། དཔེར་ན། མཐའ་ཁུལ་གྱི་གཞི་རིམ་ས་ཁུལ་ནས་རིན་མི་ལེན་པར་ཨེ་ཛིའི་ནད་དུག་གི་མགོ་གནོན་སྨན་རྫས་འགྲེམ་པ་དང་། རྒྱལ་ཡོངས་ནང་ཁུལ་དུ་རིན་མི་ལེན་པར་ཨེ་ཛི་འགོས་ཡོད་མེད་ཀྱི་ཞིབ་བཤེར་བྱེད་པ། རིན་མི་ལེན་པར་ཨེ་ཛིའི་ནད་འགོས་ཡོད་པའི་མི་ལ་མ་བུ་བདེ་ཕྲལ་གྱི་སྨན་བཅོས་བྱེད་པ། རིན་མི་ལེན་པར་ཨེ་ཛིའི་ནད་ཀྱིས་དྭ་ཕྲུག་ཏུ་གྱུར་བའི་བྱིས་པར་སློབ་ཡོན་སྤྲོད་པ་བཅས་ཡིན་ལ། ཐུགས་ཁུར་གཅིག་ནི། འཚོ་བ་ཉམ་ཐག་ཡིན་པའི་ཨེ་ཛིའི་ནད་པ་སྲིད་གཞུང་གི་རོགས་སྐྱོབ་བྱ་ཡུལ་དུ་འཁོད་པ་དང་། རྒྱལ་ཁབ་ཀྱི་འབྲེལ་ཡོད་ཁྲིམས་ལུགས་ལྟར་འཚོ་བའི་དབུལ་སྐྱོབ་བྱེད་པ། ཐོན་སྐྱེད་ནུས་པ་ལྡན་པའི་ཨེ་ཛིའི་ནད་པར་རོགས་འདེགས་སྒོས་ལས་ཞུགས་ཀྱི་གོ་སྐབས་སྤྲོད་པ་དང་། ཨེ་དུག་ཅན་དང་ཨེ་ནད་ཅན་དག་ལ་མི་གཞན་གྱིས་མཐོང་ཆུང་བྱེད་པ་ལས་གཡོལ་རོགས་བྱེད་པ་སོགས་སོ། ། 　
“四免”指的是：
1)      对农村居民和城镇未参加基本医疗保险等保障制度的经济困难人员中的艾滋病病人免费提供抗病毒药物； 2)      在全国范围内为自愿接受艾滋病咨询检测的人员免费提供咨询和初筛检测；
3)     为感染艾滋病病毒的孕妇提供免费母婴阻断药物及婴儿检测试剂；
4)      对艾滋病病人的孤儿免收上学费用。
　“一关怀”指的是：将生活困难的艾滋病病人纳入政府救助范围，按照国家有关规定给予必要的生活救济。积极扶持有生产能力的艾滋病病人。避免对艾滋病感染者和病人的歧视。

ཨེ་འགོག་ཉིན་རེའི་ལན་རེ།༼༡༧༽
 
 
གལ་ཏེ་སྟབས་མ་ལེགས་པར་ཨེ་དུག་འགོས་ན་ཇི་ལྟར་བྱ་དགོས།
 
 
དྲི་བ། གལ་ཏེ་སྟབས་མ་ལེགས་པར་ཨེ་དུག་འགོས་ན་ཇི་ལྟར་བྱ་དགོས།
 
དྲིས་ལན།  
 
༡ སྤོབས་པ་ཆེན་པོས་གནད་དོན་ལ་གདོང་ཕྱོགས་པ་སྟེ། འགྱོད་པ་དང་ལེ་བདའ། འཁང་ར། སྡུག་ཡུས་སོགས་མི་བྱེད་པར། མཐའ་མཇུག་གི་དུས་ཚོད་དེ་རིན་ཐང་དང་དོན་སྙིང་ལྡན་པ་ཞིག་ཏུ་བསྒྱུར་ཐབས་ལ་བརྩོན་དགོས།
 
༢ ནམ་རྒྱུན་སྨན་ཁང་ནས་འགོག་གཟུགས་བརྟག་བཤེར་དང་སྨན་པའི་ངག་བཞིན་ནད་
མགོ་གནོན་སྨན་འཐུང་བ་ལས། རང་འདོད་བཞིན་སྨན་ཐུན་ལ་འགྱུར་བ་གཏོང་བ་སོགས་མི་བྱེད་པ།
 
༣ རིམས་ནད་གཞན་མི་འགོ་བར་དོགས་ཟོན་བྱེད་པ་སྟེ། སྨན་ཁང་དང་མི་ཚོགས་ཆེ་ས། གད་སྙིགས་མང་ས་སོགས་རིམས་ནད་འགོ་ཉེན་ཆེ་ས་རུ་མི་འགྲོ་བར་རང་ལུས་ལ་བདག་གཅེས་ལེགས་པོ་བྱ་བ།  
 
༤ ལུས་འབྲེལ་སོགས་ཀྱི་སྐབས་སུ་རང་གི་ལུས་ཐོག་ཏུ་ནད་དུག་དེ་མི་གཞན་ལ་མི་འགོ་བའི་བདེ་སྲུང་འདུ་ཤེས་དང་ལག་ལེན་ཡོད་པ་སྟེ་སྲུང་ཤུབས་ཡང་དག་པའི་སྒོས་གྱོན་ཏེ་བདེ་འཇགས་ལུས་འབྲེལ་བྱེད་པ།
 
༥ ཁྲིམས་མཐུན་དང་ཆོས་མཐུན་གྱིས་མི་ཚེ་སྐྱེལ་བ་ལས་མི་གཞན་ལ་འཇིགས་སྐུལ་དང་གནོད་འཚེ་མི་གཏོང་བ།
 
༦ སྤྲོ་སྣང་དང་སྙིང་སྟོབས་སྐྱེད་པ་སྟེ། དུས་ཐུང་གི་མི་ཚེ་སྐྱིད་ལ་རོལ་ཐབས་སུ་བསམ་བློ་གཏོང་བ་ལས་ནམ་ཤི་འགྲོ་དང་། ཇི་ལྟར་ཤི་འགྲོ་སོགས་ལ་བསམ་བློ་བཏང་སྟེ་དུས་ཚོད་སྟོང་གཟད་མི་བྱེད་པ།
 
༧ དུས་ལྟར་ཏུ་གཉིད་པ་དང་དུས་ལྟར་ཡར་ལངས་བ། འོས་ཤིང་འཚམས་པའི་རྩལ་སྦྱོང་བྱེད་པ།
 
༨  ཆང་དང་དུ་བ།  དུད་ནག་སོགས་རང་ཉིད་ཀྱི་བདེ་ཐང་དང་བདེ་འཇགས་ལ་གནོད་པའི་བྱ་སྤྱོད་མི་རྩོམ་པ།  
 
༩ ལུས་ཟུངས་གསོ་བའི་ཟས་རིགས་ཟ་བ།  ཤ་མར་སོགས་ཟས་ན་ལུས་ལ་ཕན་རུང་། ཟས་རིགས་སྣ་གཅིག་ཅན་རྐྱང་རྐྱང་ཟོས་ན་ལུས་པོར་བཟང་རྒྱུ་མེད་པས། སྣ་འཛོམས་ཟས་རིགས་ལོངས་སུ་སྤྱོད་པ།
 
༡༠ གཞན་ཕན་དང་དགེ་སེམས་སྐྱེད་པ་སྟེ། རང་ཉིད་སྐྱེས་པ་དེ་གཞན་པ་བདེ་སྐྱིད་འབྱུང་བའི་མཐུན་རྐྱེན་དུ་འགྱུར་མ་ཐུབ་རུང་། གཞན་པའི་བདེ་སྐྱིད་ཀྱི་བཀག་རྡོ་རུ་མི་འགྱུར་བར་བརྩོན་པ།
 
༡༡ སྨན་པའི་ངག་བཀོད་བཞིན་ཕྲུ་གུ་སྐྱེ་ཆོག་མིན་བཀའ་འདྲི་ཞུ་བ་དང་། རང་ཉིད་ལ་ཕྲུ་གུར་འགན་འཁུར་བའི་ནུས་པ་ཡོད་མེད་སོགས་ལ་ཞིབ་པར་བསམ་ནས་ཕྲུ་གུ་སྐྱེ་མིན་བསམ་བློ་གཏོང་བ་དང་། ཕྲུ་གུ་ཡོད་ན་ནུ་མ་མི་སྣུན་པ་སོགས་སོ། །

ཨེ་འགོག་ཉིན་རེའི་ལན་རེ།༼༡༨༽
 
 
ཨེ་ཛིའི་ནད་པར་མཐོང་ཆུང་བྱ་མི་རུང་བའི་རྒྱུ་མཚན་ཅི།
 
 
དྲི་བ། ཨེ་ཛིའི་ནད་པར་མཐོང་ཆུང་བྱ་མི་རུང་བའི་རྒྱུ་མཚན་ཅི།
 
དྲིས་ལན།   
 
མི་སུ་ཞིག་ཡིན་རུང་། བསམ་གཟས་ནས་ཨེ་ཛི་བཙལ་བ་ཞིག་མེད། ཨེ་ཛི་བྱུང་བ་དེ་ཁོའམ་ཁོ་མོ་སུར་མཚོན་ནའང་བསམ་ཡུལ་ལས་འདས་པའི་ཆག་སྒོ་ཞིག་ཡིན། ཨེ་ཛི་བྱུང་བ་དེ་ངེས་པར་ཏུ་ལོག་གཡེམ་བྱས་བཞག་པའམ། ཡང་ན་ཉལ་དུད་ཁྲག་འཇུག་བྱས་བཞག་པའམ། ཡང་ན་མཚན་མཐུན་འཁྲིག་སྤྱོད་རོལ་བཞག་པ་ཞིག་ཡིན་པས་མ་ཁྱབ། ཚན་ལྡན་མིན་པའི་སྨན་ཁང་ནས་དུག་སེལ་མ་བྱས་པའི་ཁབ་མགོ་བེད་སྤྱད་པའམ། དུག་སེལ་མ་བྱས་པའི་སྨན་ཆས་བེད་སྤྱད་པ། ཡང་ན་སྐྲ་དང་ཁ་སྤུ་བཞར་གྲི་སོགས་ཀྱིས་ཀྱང་འགོ་བརྒྱུད་བྱ་སྲིད་པས། ངེས་པར་ཏུ་ཚུལ་མིན་གྱི་སྤྱོད་པ་ཞིག་སྤེལ་བཞག་པས་མ་ཁྱབ། བརྒྱ་ལ་ཁོའམ་ཁོ་མོས་སྔོན་ཆད་མ་རུང་བའི་ལས་ཀ་གང་ཞིག་བསྒྲུབས་ཡོད་དུ་ཆུག་ཀྱང་། གནམ་རྒན་མས་ཁོའམ་ཁོ་མོར་ཨེ་ཛི་ཡིས་ཆད་པ་བཅད་ཚར་བ་རེད། དེ་ལས་ཡན་གྱི་ཆད་པ་ཞིག་གཅོད་ཐབས་རྩ་བ་ནས་ཡོད་པ་མ་རེད། གཞན། དེང་སང་ནང་ལོག་དང་ཕྱི་རྒྱལ་སོགས་ན་ཨེ་ཛིའི་ནད་པར་མཐོང་ཆུང་བྱས་པའི་རྐྱེན་གྱིས། ཨེ་ཛིའི་ནད་པས་སྤྱི་ཚོགས་དང་མི་སྒེར་ལ་འཁོན་ལན་སློག་པ་སོགས་ཁྲིམས་འགལ་དང་སྲོལ་རྒྱུན་གྱི་ཀུན་སྤྱོད་དང་འགལ་བའི་བྱ་ངན་སྤེལ་བཞིན་ཡོད། དེས་ན། གནད་དོན་དེ་དག་ལ་གཡོལ་བའི་ཆེད་ཡིན་རུང་ཨེ་ཛིའི་ནད་པར་མཐོང་ཆུང་བྱ་མི་འོས།  ཡང་གཅིག་བྱས་ན།  ཨེ་ཛིའི་ནད་པ་ནི་རིམས་ནད་ཀྱིས་གདུང་བཞིན་པའི་སྐྱེ་བོ་ཉམ་ཐག་གི་གྲས་ཡིན་པས། དེ་བྱམས་དང་སྙིང་རྗེས་སྐྱོང་ཡུལ་ཞིག་ཡིན་ལ། སྤྱི་ཚོགས་དང་ཁྱིམ་ཚང་གཉིས་པོས་ཨེ་ཛིའི་ནད་པའམ་ཨེ་ཛིའི་ནད་དུག་ཅན་ལ་མཛའ་གཅུགས་དང་བསམ་ཤེས་ངང་བདེ་ཐང་གི་འཚོ་བ་དང་ལས་སྒྲུབ་ཀྱི་ཁོར་ཡུག་ཅིག་བསྐྲུན་ཞིང་། ཁོང་ཚོར་བསམ་པ་ཡར་བསྐྱེད་ཀྱི་འཚོ་བའི་རྣམ་འགྱུར་འཛིན་པ་དང་། གཞན་ལ་འཚེ་བ་མེད་པའི་འདི་ཕྱི་དང་རྒྱུ་འབྲས་ཀྱི་རྣམ་གཞག་ངོ་སྤྲོད་པ། སྨན་པའི་བཀོད་འདོམ་བཞིན་སྨན་བཅོས་བྱེད་པར་སྐུལ་མ་གཏོང་བ་སོགས་བྱས་ན། ཨེ་ཛིའི་ནད་པའི་ཚེ་སྲོག་གི་རིན་ཐང་མཐོར་འདེགས་བྱེད་པ་དང་། ཚེ་ཐག་ཇེ་རིང་དུ་གཏོང་བ། འཚོ་བའི་སྤུས་ཀ་ཇེ་ལེགས་སུ་གཏོང་བ་སོགས་ལ་ཕན་པར་མ་ཟད། བོད་ཁུལ་ནས་ཨེ་ཛིའི་ནད་ངན་སྔོན་འགོག་དང་སྨན་བཅོས།  ཚོད་འཛིན་བཅས་བྱེད་པ་དང་སྤྱི་ཚོགས་བདེ་འཇགས་ཡོང་བ་སོགས་ལའང་ཕན་པ་རྒྱ་ཆེན་པོ་ཡོད།
 
ཨེ་འགོག་ཉིན་རེའི་ལན་རེ། ༼ ༡༩ ༽ 
 
 
བོད་ཀྱི་སེར་མོ་བ་ཚོ་ཨེ་འགོག་བྱེད་སྒོ་རུ་ཞུགས་འོས་སམ།
 
 
དྲི་བ།  བོད་ཀྱི་སེར་མོ་བ་ཚོ་ཨེ་འགོག་བྱེད་སྒོ་རུ་ཞུགས་འོས་སམ།
 
ལན།
 
 བོད་ནི་ཆོས་ལྡན་གྱི་ཡུལ་ཡིན་པས། བོད་གོང་བ་ཅན་དང་ཕྲེང་བ་ཅན་ཞེས་བཤད་ལ། བླ་མས་ཅི་གསུངས་དེ་ཆོས། མཛུབ་བུས་གར་བཙུགས་དེ་ཤར་ཟེར་ནས་བོད་ཀྱི་མི་ཆོས་ལུགས་ལ་དད་པ་ཡོད་ལ། བོད་ཀྱི་མི་ཆོས་པ་ཚོར་ཡིད་ཆེས་ཡོད་ཕྱིན། སེར་མོ་བ་ཚོས་ཨེ་ཛིའི་ཤེས་བྱ་དྲིལ་བསྒྲགས་བྱས་ན། གཅིག་ནས། མང་ཚོགས་ཀྱིས་མཐོང་ཆེན་དང་དང་ལེན་བྱ་བའི་དགེ་མཚན་ཡོད་ལ། 
གཉིས་ནས།  མང་ཚོགས་རྩ་འཛུགས་དང་ཆིག་བསྒྲིལ་བྱ་བ་བཅས་ལ་སྟབས་བདེ་ཡོད་ཅིང་། གསུམ་ནས། འདི་ནི་མང་ཚོགས་ཀྱི་བདེ་ཐང་དང་སྐྱིད་སྡུག་དངོས་དང་འབྲེལ་བའི་བྱ་གཞག་ཅིག་ཡིན་པས། སངས་རྒྱས་ཀྱི་དགོངས་པ་དངོས་སུ་ལག་ལེན་དུ་བསྟར་བའི་གོ་སྐབས་བཟང་པོ་ཞིག་ཡིན་ལ། བཞི་ནས། བོད་ཁུལ་ན་སྲིད་གཞུང་དང་ཁེ་ལས་བ་མ་ཡིན་པའི་སྡེ་ཁག་གསུམ་པ་ཞིག་ལ་དགོན་པ་དག་ལས་དམངས་གཉེར་ཚོགས་པ་ཞེས་པ་ཤིན་ཏུ་དཀོན་པོ་ཡིན་ཕྱིན། ངེས་པར་ཏུ་སེར་མོ་བའི་ནུས་པར་མ་བསྟེན་ན་ཨེ་འགོག་བྱ་འགུལ་དག་ཕུན་སུམ་ཚོགས་པ་ཞིག་འོངས་མི་ཐུབ་པ་ལྟ་བུར་གྱུར་ཡོད་ལ། ལྔ་ནས། འདི་ནི་ཀྲུང་ཧྭ་མི་དམངས་སྤྱི་མཐུན་རྒྱལ་ཁབ་ཀྱི་༼ཨེ་ཛི་འགོག་བཅོས་ཁྲིམས་སྲོལ་༽དང་༼བཅུ་གཉིས་ལྔའི་འགུལ་སྐྱོད་འཆར་གཞི་༽ལག་བསྟར་དང་དོན་འཁྱོལ་ཡོང་བར་ཆོས་ལུགས་མི་སྣའི་དྲིལ་སྒྲོག་ནུས་པ་ཐོན་དགོས་ཞེས་པ་མངོན་འགྱུར་ཡོང་བ་ཞིག་ཀྱང་ཡིན་ཕྱིན། མཁན་ཆེན་ཚུལ་ཁྲིམས་བློ་གྲོས་དང་མཁན་ཆེན་བསོད་ནམས་དར་རྒྱས་སོགས་ཀྱིས་ཐུགས་ཁུར་དང་རྒྱབ་སྐྱོར་བླ་ན་མེད་པ་མཛད་བཞིན་ཡོད་མོད། ད་རུང་། མདོ་དབུས་ཁམས་གསུམ་གྱི་གྲུབ་མཐའ་དང་ཡུལ་གྲུ་རེས་མེད་ཀྱི་སེར་མོ་བ་མང་པོ་ཞིག་གིས་སེམས་ཅན་གྱི་བདེ་སྡུག་ཕྲག་ཏུ་བླངས་ཏེ་མང་ཚོགས་ལ་ཕན་ངེས་ཀྱི་བྱ་གཞག་འདིར་ཞུགས་རོགས་ཞེས་པ་འདི་དེ་རིང་གི་ངའི་འབོད་སྐུལ་ཞིག་ཡིན།
      ཡིན་ནའང་། སྐྱེས་བོ་ལ་ལ་ཤིག་གིས་འདི་ནི་ན་གཞོན་ཕོ་མོ་ཁ་ཤས་ཀྱི་ཚུལ་མིན་གྱི་སྤྱོད་པར་དག་ཐེར་བྱེད་པའི་བྱེད་སྒོ་ཞིག་ཡིན་པས་ཆོས་པ་དག་དེའི་ནང་དུ་ཞུགས་མི་འོས་པར་འདོད་མཁན་ཡོད་ལ། ཆོས་པ་ཞིག་གིས་ཕོ་མོའི་ལུས་འབྲེལ་གྱི་སྐོར་དང་། སྲུང་ཤུབས་བེད་སྤྱོད་ཀྱི་སྐོར་སོགས་དྲིལ་སྒྲོག་བྱ་བཞིན་ཡོད་ན། དེ་ནི་ངོ་ཚ་བ་ཞིག་དང་རྣམ་རྟོག་ལངས་པ་ཞིག་ཡིན་པའི་སྣང་བའང་ཤར་བཞིན་ཡོད། དེ་ནི་ཁོང་ཚོས་ཨེ་ཛིའི་ནད་འདིའི་ཚབས་ཆེན་རང་བཞིན་མ་ཤེས་པ་དང་། འདིའི་གལ་ཆེའི་རང་བཞིན་མ་རྟོགས་པ་ཡིན་ལ། འཇིག་རྟེན་པ་དང་འབྲེལ་བའི་སྐད་ཆ་འདི་དག་བཤད་ན་ཆོས་མ་ཡིན་པར་འདོད་མཁན་ཚོས་ནི་ཆོས་ཡང་དག་ཅིག་ཀྱང་མ་ཤེས་པ་རེད་སྙམ་བཞིན་ཡོད། ད་ཆ་འཛམ་བུ་གླིང་དུ་སྐར་ཆ་བརྒྱད་རེའི་ནང་དུ་ཨེ་ཛིའི་ནད་པ་རེ་རེ་བྱུང་བཞིན་ཡོད་ལ། ཀྲུང་གོ་རྒྱལ་ཁབ་ལ་མཚོན་ན་ཉིན་རེར་ཆ་སྙོམ་གྱིས་ཨེ་ཛིའི་ནད་དུག་ཅན༡༩༢རེ་གསར་ཏུ་འཕེལ་བཞིན་ཡོད་ཅིང་། ང་ཚོ་བོད་ཀྱི་ཡུལ་ལའང་ལོ་རེ་ལས་ལོ་རེར་ཨེ་ཛིའི་ནད་པ་ཇེ་མང་ནས་ཇེ་མང་དུ་འགྱུར་བཞིན་ཡོད་ཅིང་། འདི་ལ་བཅོས་ཐབས་ཤིག་རྩ་བ་ནས་མེད་པར་མ་ཟད། ཧྥེ་གླིང་ས་ཁུལ་གྱི་རྒྱལ་ཁབ་རེའང་ཨེ་ཛི་ཡིས་རྩ་མེད་དུ་འགྲོ་བའི་ཉེན་ཁ་ཡོད་བཞིན་ཡོད་ལ།  ཀྲུང་གོའི་ཅེན་པོ་མི་རིགས་སོགས་མི་རིགས་རེ་ཨེ་ཛིའི་ནད་འདིས་རྩ་མེད་དུ་གཏོང་གྲབ་བྱེད་བཞིན་པའི་སྐབས་སུ། ང་ཚོས་ད་དུང་ངོ་ཚ་དང་རྣམ་རྟོག་ཙམ་ལ་ཁ་གཡར་ཏེ་བསྡད་ན། དེས་ཆོས་མ་དགོས་མི་ལུགས་ཀྱང་ལེགས་པོ་ཞིག་མ་ཤེས་པ་རེད་སྙམ་བཞིན་ཡོད།
ད་དུང་ང་ཚོས་བསམ་བློ་ཞིབ་མོར་བཏང་ན། ཨེ་ཛི་དེ་སེར་མོ་བ་དང་ཡང་ཁ་ཐག་རིང་པོ་མིན། ཅི་རེད་ཅེ་ན།  འཕྲོད་བསྟེན་དང་སྨན་བཅོས་ཀྱི་ཆ་རྐྱེན་ཞན་སའི་བོད་ཡུལ་ནས་དོགས་ཟོན་མ་བྱས་ན་སྨན་པར་བསྟེན་ནའང་ཨེ་ཛི་འགོ་བའི་ཉེན་ཁ་ཡོད་ལ། སྐྲ་དང་ཁ་སྤུ་བཞར་ནའང་ཨེ་ཛི་འགོ་བའི་ཉེན་ཁ་ཡོད་ཅིང་། མི་རོ་དང་རྨས་མའི་ཁྲག་གཤེར་དང་ཕྲད་ནའང་ཨེ་ཛི་འགོ་བའི་ཉེན་ཁ་ཡོད་ཕྱིན། ཨེ་ཛི་དེ་ང་ཚོ་སུ་དང་ཡང་རྒྱང་རིང་མིན། དེས་ན། སེར་མོ་བ་ཚོས་ནན་ཏན་གྱིས་ཨེ་ཛིའི་སྐོར་སློབ་སྦྱོང་བྱ་འོས་ལ། ནན་ཏན་གྱིས་ཨེ་ཛིའི་སྐོར་གྱི་ཤེས་བྱ་དྲིལ་སྒྲོག་བྱ་འོས། དེས་མ་ཚད། བོད་ཀྱི་གྲྭ་བཙུན་རྣམ་པས། ཆོས་ལུགས་ཀྱི་ཁར་གསོ་རིག་དང་སེམས་ཁམས་རིག་པ་སོགས་སྦྱངས་ནས་མ་འོངས་པར་ཨེ་ཛིའི་ནད་པའི་སེམས་ཁམས་སྙོམ་བསྒྲིགས་མཛད་པ་དང་ཁོང་ཚོའི་མི་ཚེའི་རིན་ཐང་མངོན་འགྱུར་བྱེད་པ། ཕྱི་མའི་ལམ་སྟོན་སོགས་མཛད་ན།  དེ་ནི་རང་བཞིན་གྱི་ཆོས་ཙམ་གྱིས་མ་ཚད་པར་རྒྱལ་སྲས་བྱང་ཆུབ་སེམས་དཔའི་སྤྱོད་པ་ཡང་དག་པར་ལག་ཏུ་བླངས་བ་ཞིག་རེད་འདོད་བཞིན་ཡོད་དོ། །

ཨེ་འགོག་ཉིན་རེའི་ལན་རེ།༼༢༠༽
 
 
ཨེ་ཛིའི་ནད་འགོས་ཚེ་རེ་བ་ཅི་ཡང་མེད་སོང་བ་ཡིན་ནམ།
 
 
དྲི་བ།  ཨེ་ཛིའི་ནད་འགོས་ཚེ་རེ་བ་ཅི་ཡང་མེད་སོང་བ་ཡིན་ནམ།
 
དྲིས་ལན། 
 
ཨེ་ཛིའི་ནད་འགོས་ཚེ་རེ་བ་ཅི་ཡང་མེད་སོང་བ་ཡིན་ནམ། དེང་སང་ཁ་པར་གྱི་ལམ་ནས་ཨེ་ཛིའི་ནད་པས་དྲི་བ་འདི་འདྲི་མཁན་འདུག་ལ། ཨེ་ཛིའི་ནད་པ་མ་ཡིན་པའི་མིས་ཀྱང་འདི་ལྟར་འདྲི་མཁན་མང་པོ་འདུག ཡིན་ནའང་། ང་ནི་སྨན་པ་མིན་པས་སྨན་བཅོས་ཅི་དང་གང་བྱས་ན་ཚེ་ཐག་ལོ་ངོ་དེར་བསྲིང་ཐུབ་ཅེས་ཁ་ཚོན་ཆོད་པ་ཞིག་བཤད་རྒྱུ་མེད་རུང་། ངས་ཆེད་ལས་མཁས་པར་བློ་དྲིས་པ་ལྟར་ན།  གལ་ཏེ་སྔ་ཙམ་ནས་སྨན་བཅོས་བྱས་པ་ཡིན་ན། རིམས་འགོག་བྱེད་ལས་ལ་སྲུང་སྐྱོབ་བྱེད་ཅིང་། སྐབས་བསྟུན་གཉན་ཚད་རྒྱས་པའི་རིམས་ནད་གཞན་དག་ཀྱང་སྔོན་འགོག་བྱ་ཐུབ།   སྨན་བཅོས་བྱས་པ་ཅི་ལྟར་འགོར་ན།   རིམས་འགོག་བྱེད་ལས་ལ་དེ་ལྟར་གྱིས་གནོད་ཅིང་དེའི་བྱེད་ལས་སླར་གསོས་རེ་བའང་དེ་ལྟར་གྱིས་ཆུང་དུ་འགྲོ།  གལ་ཏེ་སྨན་པའི་ངག་བཞིན་སྨན་འཐུང་བ་དང་དུས་ལྟར་བརྟག་དཔྱད་བྱེད་པ། དུས་རིམ་བཞིན་ནད་དུག་འགོག་བཅོས་ཀྱི་བྱེད་ཐབས་སྤྱད་ན།  ནད་པའི་ཚེ་ཐག་ཇེ་རིང་དུ་གཏོང་ཐུབ་ལ། ནད་རྟགས་ཀྱང་ཕྱིར་མངོན་ཚད་ཇེ་དལ་དུ་གཏོང་ཐུབ་པས། མ་ཚད་ནད་པའི་འཚོ་བའི་སྤུས་ཀ་ཇེ་བཟང་དུ་སོང་སྟེ། སྔོན་དང་འདྲ་བར་རྒྱུན་ལྡན་གྱི་འཚོ་བ་རོལ་བ་དང་ཆོས་བསྒྲུབས་པ། སྤྱི་ཕན་གྱི་ལས་རིགས་སུ་ཞུགས་པ་སོགས་ཀྱི་གོ་སྐབས་ཡོད་ཅེས་གསུངས། ལྷག་པར་ཏུ་ཨེ་ཛིའི་ཤེས་བྱ་ཁྱབ་སྒྲོག་བྱེད་སྐབས་དང་སྨད་འཚོང་མ་སོགས་ཉེན་ཆེའི་མི་སྣའི་སྤྱོད་ལམ་ལ་མཛུབ་ཁྲིད་དང་ཐེ་གཏོགས་བྱེད་པ་སོགས་ཀྱི་སྐབས་སུ་ཨེ་ཛིའི་ནད་པ་དང་ཨེ་ཛི་འགོ་ཉེན་ཆེ་བའི་མི་སྣས་རང་གི་བདེ་སྡུག་དང་མྱོང་བ་དངོས་བཤད་པ་བརྒྱུད་སློབ་གསོ་བཏང་ན་ཕན་འབྲས་མངོན་གསལ་ཅན་ཐོན་པའི་དཔེ་མང་དུ་བཤད་རྒྱུ་ཡོད་རུང་། དེ་ལྟར་སྤྱི་ཕན་གྱི་ལས་ཀར་ཞུགས་མིན་དེ་མི་སོ་སོའི་འདོད་མོས་བཞིན་ཡིན་དགོས་ལ། སྤྱི་ཚོགས་ཀྱི་གནོན་ཤུགས་མི་སྟེར་བའམ། གནོན་ཤུགས་ལ་མི་སྐྲག་མཁན་ཞིག་ཡིན་དགོས་པས་ང་ཚོས་ཡོད་ཚད་ལ་སྤྱི་ཕན་གྱི་འགན་འཁྲི་བཙན་འགེལ་བྱ་རྒྱུ་མེད། གཞན་སྤྱི་ཕན་གྱི་ལས་ཀར་མ་ཞུགས་རུང་། མར་གྱུར་གྱི་སེམས་ཅན་དང་རང་ཉིད་ཀྱི་ཕྱི་མའི་རྒྱགས་ཕྱེ་འགྲུབ་པའི་ཆོས་བསྒྲུབས་པ་དང་འཚོ་བ་ཕུན་ཚོགས་སུ་བསྒྱུར་ནས་སྡོད་པའི་དཔེ་འང་དྲངས་རྒྱུ་ཡོད་དེ། དཔེར་ན། ཉེ་སྔོན་ངས་གྲོགས་པོ་ཞིག་བརྒྱུད་དེ་རྒྱུས་ལོན་བྱས་པ་ལྟར་ན། བོད་ཡུལ་གྱི་ས་ཆ་ག་གེ་མོ་ཞིག་ན། བོད་ཀྱི་བུད་མེད་ལས་བྱེད་པ་ཞིག་ལ་ཨེ་ཛིའི་ནད་དུག་དེ་འགོས་འདུག ནད་དུག་དེ་འགོས་ཟིན་པ་ཤེས་རྗེས་ལས་ཁུངས་ཀྱིས་ཁོ་མོར་ཟླ་རེ་བཞིན་ཟླ་ཕོགས་རྒྱུན་མ་ཆད་པར་སྟེར་གྱིན་ཡོད་རུང་། ལས་ཀ་ལས་སུ་འགྲོ་མི་དགོས་ཞེས་ནད་དགོངས་བསྩལ་འདུག དེ་ནས་མོས་ས་གནས་དེ་གའི་དགོན་པའི་ཉེ་འདབས་སུ་ཚོང་གཉེར་བ་གཞན་པ་ཞིག་གླས་ཏེ་ཚོང་ཁང་ཆུང་ཆུང་ཞིག་བཙུགས་ཏེ་ཚོང་རྒྱག་བཞིན་འདུག མོས་བཤད་པ་ལྟར་ན། མོ་ལ་མཚོན་ན་ཨེ་ཛི་དེ་དེ་འདྲའི་ཧ་ལས་དགོས་པའི་གནད་དོན་ཆེན་པོ་རང་མ་རེད། སྔོན་ཆད་ལས་ཁུངས་སུ་ཡོད་སྐབས་ཆོས་བསྒྲུབས་པའི་གོ་སྐབས་མེད་རུང་། ད་ལྟ་ཆོས་བསྒྲུབས་པའི་གོ་སྐབས་འདུག་ལ། སྔོན་ཆད་འཚོ་བའི་ཆེད་དུ་ཉིན་རྒྱུག་མཚན་འདུར་མང་པོ་ཞིག་བྱེད་དགོས་རུང་། ད་ཆ་འཚོ་བ་ཡང་ལམ་སང་ཁོད་ཆགས་སེ་འདྲ་པོ་བྱུང་སོང་། ཡིན་ནའང་། ད་ལྟ་དཀའ་ལས་ཉག་གཅིག་ཡོད་པ་ནི་ཨེ་དུག་མགོ་གནོན་གྱི་སྨན་དེ་སྐབས་རེ་ལུས་ལ་མི་འཕྲོད་པའི་གནད་དོན་ཅུང་ཡོད་འདུག་ཕྱིན། མཆིན་པ་ལ་གནད་དོན་བྱུང་གིན་ཡོད་དམ་སྙམ་ནས་སེམས་ཁྲལ་བྱེད་བཞིན་ཡོད། ད་མྱུར་ཏུ་སྨན་ཁང་དུ་སོང་ནས་བརྟག་བཤེར་ཞིབ་ཕྲ་ཞིག་བྱས་ཏེ། ལུས་ལ་འཚམས་ངེས་པའི་སྨན་ཞིག་ལེན་དགོས་འདུག་ཟེར། རེད། གཙོ་བོ་མི་སོ་སོའི་སེམས་ཁམས་འཛིན་སྟངས་དང་ཐད་ཀར་འབྲེལ་བ་ཡོད་པ་ཞིག་རེད། ང་ཚོས་འཚོ་བར་རྣམ་འགྱུར་ཅི་འདྲ་བཟུང་ན། འཚོ་བས་ཀྱང་ང་ཚོར་རྣམ་འགྱུར་དེ་འདྲ་འཛིན་སྲིད། དེས་ན། བསྒྱུར་མི་བཏུབ་པའི་ཐོག་བབས་ལ་སྡུག་ཡུས་དང་ལེ་བདའ་བྱས། རང་གི་ལུས་ཟུངས་གཟད་དེ་མི་ཚེ་སྟོང་གཟད་དང་རྩིས་མེད་མི་བྱེད་པར། དུས་ཚོད་སྐར་ཆ་རེ་ཡིན་རུང་དམ་འཛིན་བྱས་ཤིང་སྤྱི་ཚོགས་ཡོངས་ཕན་གྱི་ལས་ལ་བརྩོན་པ་ནི་ཤིན་ཏུ་གལ་ཆེ་བར་སྣང་ངོ་། །

ཨེ་འགོག་ཉིན་རེའི་ལན་རེ།༼༢༡༽
 
 
ཆོས་ལུགས་མི་སྣས་ཨེ་འགོག་ཤེས་བྱའི་དྲིལ་སྒྲོག་ལ་ནུས་པ་གང་འདྲ་ཐོན་དགོས།
 
 
དྲི་བ། ཆོས་ལུགས་མི་སྣས་ཨེ་འགོག་ཤེས་བྱའི་དྲིལ་སྒྲོག་ལ་ནུས་པ་གང་འདྲ་ཐོན་དགོས།
 
དྲིས་ལན།  
 
དང་པོ། ཆོས་ལུགས་མི་སྣས་ཨེ་འགོག་ཤེས་བྱ་དྲིལ་སྒྲོག་བྱ་བ་དེ་ཁྲིམས་ལུགས་ཀྱིས་རྒྱབ་སྐྱོར་ཐོབ་པ་ཞིག་ཡིན་པས། གཞི་རྒྱ་ཆེན་པོ་དང་རྣམ་པ་སྣ་མང་སྒོས་སྤེལ་ཆོག་པར་འདོད་དེ།   རྒྱལ་སྲིད་སྤྱི་ཁྱབ་ཁང་གིས་༢༠༡༢ལོའི་ཟླ༡པོའི་ཚེས༡༣ཉིན་ཆོག་མཆན་དང་བཀའ་བསྒྲགས་གནང་བའི་༼ཀྲུང་གོའི་བཅུ་གཉིས་ལྔ་ཨེ་ཛི་ནན་བཀག་དང་འགོག་བཅོས་འགུལ་སྐྱོད་འཆར་གཞི་༽ཡི་ནང་དུ། གཞི་རིམ་ས་ཁུལ་གྱི་འབྲེལ་ཡོད་གསོ་སྦྱོང་ནང་དུ་ཨེ་ཛིའི་ཕྱོགས་སྡུད་འགོག་བཅོས་སློབ་གསོའི་ནང་དོན་ཤུགས་སྣོན་བྱ་དགོས། ཨེ་ཛི་དར་ཁྱབ་ཆེ་ཡུལ་དང་རྒྱང་རིང་མཐའ་ཁུལ་དང་དབུལ་ཕོངས་ས་ཁུལ་ནས་འབུར་དུ་ཐོན་པའི་དྲིལ་སྒྲོག་སློབ་གསོར་ཤུགས་སྣོན་བྱ་དགོས། ས་གནས་རང་གི་ཡུལ་སྲོལ་གོམས་གཤིས་དང་དམངས་སྲོལ་ཁྱད་ཆོས་ཟུང་འབྲེལ་གྱིས། རང་འདུན་པ་དག་གིས་འཆར་གཞི་ཡོད་པའི་སྒོས་རྒྱང་རིང་དང་མཐའ་ཁུལ་གྱི་སྡེ་གྲོང་དང་གྲངས་ཉུང་མི་རིགས་ས་ཁུལ་དུ་ཟབ་ཞུགས་བྱས་ཏེ། ཨེ་ཛིའི་ཕྱོགས་སྡུད་འགོག་བཅོས་སློབ་གསོ་དྲིལ་སྒྲོག་བྱ་དགོས། གོ་སླ་ཉན་བདེ་དང་མི་རིགས་སྐད་ཡིག་གི་དྲིལ་སྒྲོག་རྒྱུ་ཆ་གསར་སྤེལ་བྱ་དགོས། ཆོས་ལུགས་མི་སྣ་དང་གྲངས་ཉུང་མི་རིགས་ཁྲོད་མི་སྣ་ཤུགས་རྐྱེན་ཅན་གྱི་ནུས་པ་མངོན་འགྱུར་སྒོས་གྲངས་ཉུང་མི་རིགས་མང་ཚོགས་ལ་དྲིལ་སྒྲོག་སློབ་གསོ་གཏོང་དགོས་ཞེས་བཀོད་ཡོད་པས་ང་ཚོས་ཆོས་ལུགས་མི་སྣས་ཨེ་འགོག་ཤེས་བྱ་དྲིལ་སྒྲོག་བྱས་ན་དེ་ནི་ཏང་དང་རྒྱལ་ཁབ་ཀྱི་སྲིད་ཇུས་བཟང་བོ་ལག་བསྟར་དང་དོན་འཁྱོལ་བྱས་པ་ཞིག་ཀྱང་རེད་འདུག

    གཉིས་པ། ༢༠༠༦ལོ་ནས་ཁོ་བོ་ཝིན་རོག་རྒྱལ་སྤྱིའི་འཕེལ་རྒྱས་ལྟེ་གནས་སུ་ལས་ཞུགས་བྱས་ཤིང་། སྔ་གཞུག་ཏུ་འཕྲོད་བསྟེན་སྐོར་གྱི་ལས་ཀ་མང་པོ་བསྒྲུབས་མྱོང་། ༢༠༠༨ལོའི་ཟླ་དང་པོའི་ནང་། ཁོ་བོ་ཀྲུང་དབྱང་མི་རིགས་སློབ་ཆེན་གྱི་དགེ་རྒན་ཐུབ་བསྟན་ཕུན་ཚོགས་དང་དཀར་མཛེས་ཁུལ་འཕྲོད་བསྟེན་ཅུས་དང་། དཀར་མཛེས་ཁུལ་རིམས་འགོག་ལྟེ་གནས། དཀར་མཛེས་ཁུལ་དམངས་སྲིད་ལས་ཁུངས། དཀར་མཛེས་ཁུལ་རྒྱང་སྒྲོག་ལས་ཁུངས་སོགས་བསྡོམས་པས་ལས་ཁུངས་དྲུག་གི་འཐུས་ཚབ་མི་སྣ་དྲུག་དང་མཉམ་དུ་ཡུན་ནན་ས་ཆར་ཨེ་ཛིའི་སྐོར་གྱི་ལྟ་སྐོར་དང་སློབ་སྦྱོང་བྱ་བར་ཕྱིན་པ་ཡིན། དེའི་སྐབས་སུ་ས་དེའི་ཨེ་ཛིའི་ནད་པ་དག་མཐོང་བ་དང་ཁོང་ཚོའི་ངག་ནས་རིམས་ནད་འགོ་མཆེད་ཀྱི་ལམ་བུ་དག་ཤེས་རྟོགས་བྱུང་སྐབས། ངའི་སེམས་སུ་ང་རང་གི་སྔར་གྱི་ཡང་དག་མ་ཡིན་པའི་ལུས་འབྲེལ་གྱི་སྤྱོད་ལམ་དག་ཤར་བྱུང་ལ། རང་གཞན་གྱི་བདེ་ཐང་ལ་འགན་མ་ཁུར་བར་ཨ་རོགས་མང་པོ་ཞིག་བཙལ་མྱོང་བ་དྲན་སོང་།  དེ་མུར། ཁོང་ཚོར་བྱུང་བའི་ནད་རྟགས་དག་ཀྱང་རེ་རེ་ནས་ང་རང་ལའང་ཡོད་པའི་ཚོར་བ་བྱུང་ལ། ཡུན་ནན་ནས་ཕྱིར་ཁྲིང་ཏུའུ་རུ་སླེབས་དུས་ལམ་སང་ཨེ་ཛི་འགོས་ཡོད་མེད་ཀྱི་ཞིབ་བཤེར་ཐེངས་ཤིག་བྱས་པ་ཡིན་ཞིང་། འགོས་མེད་པ་ཤེས་སྐབས་ང་ལ་འཛམ་བུ་གླིང་གི་རྒྱུ་ནོར་བྱིན་པ་ལས་ཀྱང་དགའ་ཚོར་བྱུང་མྱོང་། དུས་དེ་ནས་བཟུང་ངས་འཆར་གཞི་དང་དམིགས་ཡུལ་ཡོད་པའི་སྒོས་ལས་ཁུངས་ཀྱི་ལས་ཀ་དང་ལས་ཞོར་སོགས་ནས་ཨེ་ཛིའི་ཤེས་བྱ་དྲིལ་སྒྲོག་བྱ་བའི་མགོ་བརྩམས་པ་ཡིན་ལ། དེ་ནི་སྔོན་ཆད་ཀྱི་སྤྱོད་ལམ་མི་ལེགས་པ་དག་ལ་འགྱོད་བཤགས་དང་རང་ཉིད་ཀྱིས་འཕྲོད་བསྟེན་འདུ་ཤེས་གོང་མཐོར་གཏོང་ཆེན་དུའང་ཡིན།
 
གསུམ་པ།  ༢༠༡༢ལོའི་ཟླ་༡༢པའི་ཚེས་༡ནས་བཟུང་མཁན་ཆེན་ཚུལ་ཁྲིམས་བློ་གྲོས་མཆོག་དང་མཁན་ཆེན་བསོད་ནམས་དར་རྒྱས་མཆོག་རྣམ་གཉིས་ཀྱིས་དམངས་སྒོར་ཁྲི་ཚོ་བརྒྱ་ཙམ་བསྡུས་ཏེ་བོད་ཁུལ་ནས་ཨེ་འགོག་ཤེས་བྱ་དྲིལ་སྒྲོག་མཛད་པ་དང་ཨེ་འགོག་ཆེད་ལས་མི་སྣ་གསོ་སྐྱོང་མཛད་པ་སོགས་ཀྱི་ཕྱག་ལས་གནང་བས། ཁོ་བོས་དེར་ཕྱག་རོགས་དང་ཞབས་ཞུ་བསྒྲུབས་པའི་མགོ་བརྩམས་པ་ཡིན་ཞིང་། དེང་སང་ནི་ཨེ་འགོག་གི་ལས་ཀ་འདི་གཅིག་ན་རྒྱལ་ཁབ་ཀྱི་ཁྲིམས་དང་མཐུན་པ་དང་། གཉིས་ན་སངས་རྒྱས་ཀྱི་ཆོས་དང་མཐུན་པ། གསུམ་ན་དམངས་ཚོགས་ཀྱི་རེ་འདུན་དང་མཐུན་པ་ཞིག་ཡིན་པ་ཤེས་ཡོད་ལ། དེ་ལ་རྒྱ་དང་དགེ་བ། རང་གི་ནུས་པ་མཐོར་འདེགས་བཅས་ཀྱི་ཆེད་དུ་ཡིན་པ་ཙམ་གྱིས་མ་ཚད། མ་འོངས་པའི་བྱ་གཞག་གལ་ཆེན་ཞིག་ཡིན་པའི་ངེས་ཤེས་རྙེད་ཡོད་ལ། མི་ཚེའི་རིན་ཐང་མངོན་འགྱུར་བྱེད་པའི་བྱ་གཞག་ཅིག་ཀྱང་ཡིན་པའི་འདུ་ཤེས་བཟུང་ཡོད་པར་མ་ཟད། ལྷག་བསམ་རྣམ་དག་གིས་ཨེ་འགོག་གི་ལས་ཀ་དེ་བསྒྲུབས་པ་ཡིན་ན། ཚེ་ཕྱི་མར་ཡང་ངན་སོང་དུ་ལྷུང་མི་དགོས་པའི་ཡིད་ཆེས་གདེང་ཚོད་དང་བཅས་པའི་སྒོས་ལས་ཀ་དེ་བསྒྲུབས་བཞིན་ཡོད་དོ། །

ཨེ་འགོག་ཉིན་རེའི་ལན་རེ།༼༢༣༽
 
 
བོད་ཁུལ་ནས་ཨེ་འགོག་གི་ལས་ཀ་སྒྲིག་འཛུགས་དང་འཆར་གཞི་ཡོད་པ་ཞིག་བྱ་དགོས་ན་གྲ་སྒྲིག་གང་དག་བྱ་དགོས།
 
 
དྲི་བ། བོད་ཁུལ་ནས་ཨེ་འགོག་གི་ལས་ཀ་སྒྲིག་འཛུགས་དང་འཆར་གཞི་ཡོད་པ་ཞིག་བྱ་དགོས་ན་གྲ་སྒྲིག་གང་དག་བྱ་དགོས། ༼སྟོད་ཆ།༽
 
དྲིས་ལན།  
 
    དེར་གྲ་སྒྲིག་དང་འཆར་གཞི་མང་པོ་ཞིག་ཡོད་དགོས་པས། དེ་རིང་ངས་རྣམ་གྲངས་ཁ་ཤས་ཀྱི་ལན་འདེབས་ལ། སང་ཉིན་ནས་རེ་རེ་བཞིན་མུ་མཐུད་དེ་བཤད་རྒྱུ་བྱ།  
 
དང་པོ།  མདོ་དབུས་ཁམས་གསུམ་གྱི་ཨེ་ཛིའི་ཆེད་མཁས་དང་ཨེ་འགོག་མི་སྣའི་འཐུས་ཚབ་དག་མཉམ་འཛོམས་ཀྱིས་བོད་ཁུལ་ནས་ཚན་རིག་དང་མཐུན་པ་དང་། ཁྲིམས་ལུགས་དང་མཐུན་པ། མི་རིགས་རང་གི་རིག་གནས་དང་མཐུན་པའི་ཨེ་འགོག་ཤེས་བྱ་དྲིལ་སྒྲོག་བྱ་ཐབས་སྐོར་གྱི་བགྲོ་གླེང་བྱ་དགོས། དཔེར་ན། ༢༠༡༢ལོའི་ཟླ༡༢པའི་ཚེས༡ཉིན་མཁན་ཆེན་ཚུལ་ཁྲིམས་བློ་གྲོས་དང་མཁན་ཆེན་བསོད་ནམས་དར་རྒྱས་རྣམ་པ་གཉིས་ཀྱིས་འགྲོ་སོང་བཏང་ནས་འཛམ་གླིང་ཨེ་ཛིའི་ཉིན་མོར་འབྲེལ་ཡོད་ཀྱི་ཚོགས་འདུ་སྐོང་ཚོགས་མཛད་ཡོད་པ་ལྟར་རོ། །
 
གཉིས་པ། མདོ་དབུས་ཀྱི་ཡུལ་ལུང་སོ་སོ་ནས་ཨེ་འགོག་ཆེད་ལས་མི་སྣ་གསོ་སྐྱོང་དང་ཨེ་འགོག་རང་འདུན་པ་གསོ་སྐྱོང་བྱ་བའི་གསོ་སྦྱོང་འཛིན་གྲྭ་འཛུགས་པ་དང་རང་རང་གི་ཕ་ཡུལ་སོགས་ས་ཆ་སོ་སོ་ནས་འབྲེལ་ཡོད་ཀྱི་ཤེས་བྱ་དྲིལ་སྒྲོག་བྱ་དགོས། དཔེར་ན། མཁན་ཆེན་རྣམ་པ་གཉིས་ཀྱིས་སྔ་གཞུག་ཐེངས་གཉིས་ལ་སི་ཁྲོན་ཞིང་ཆེན་འཕྲོད་བསྟེན་ཐིང་གིས་ཆོག་མཆན་ཐོབ་པ་བཞིན་འབྲེལ་ཡོད་ཀྱི་གསོ་སྦྱོང་འཛིན་གྲྭ་བསྡུས་པ་ལྟར་རོ། །
 
གསུམ་པ། ཁུངས་དག་དང་ཚད་ལྡན། ཡོངས་ཁྱབ་སོགས་མ་ཡིན་པའི་ཡིག་ཆ་སྣ་ཚོགས་བརྒྱུད་འགོད་བྱས་ཏེ་ས་གནས་མང་ཚོགས་ཀྱི་མགོ་འཁྲུག་བཞིན་པ་སྔོན་འགོག་བྱ་བའི་ཆེད་དུ། ཚད་ལྡན་དང་ཁུངས་དག་གི་སློབ་དེབ་གཏན་འབེབས་བྱ་བ་དང་གཅིག་གྱུར་གྱི་དྲྭ་ཚིགས་ཆེན་པོ་གཅིག་ཡོད་དགོས། དྲྭ་ཚིགས་དེའི་སྟེང་དུ་ཆེས་ཚད་ལྡན་ཏེ། ཆེས་ཚན་རིག་དང་མཐུན་པ་དང་གསར་བྱུང་སྟེ་ཆེས་གསར་ཏུ་བྱུང་བའི་གནས་ཚུལ་ཡིན་པ། གཅིག་གྱུར་ཏེ་འཛམ་གླིང་སྤྱི་མཐུན་ནམ་ཚན་རིག་པ་མང་ཤོས་ཀྱིས་ཁས་ལེན་པ། ཨེ་ཛིའི་ནད་པ་མང་ཤས་ལ་བྱུང་བའི་ནད་རྟགས་ཡིན་པ།  ཁྲིམས་མཐུན་ཏེ་ཀྲུང་ཧྭ་མི་དམངས་སྤྱི་མཐུན་རྒྱལ་ཁབ་ཀྱི་རྩ་ཁྲིམས་དང་གྲངས་ཉུང་མི་རིགས་ས་ཁུལ་གྱི་བཅའ་ཁྲིམས། ཨེ་ཛི་འགོག་བཅོས་ཁྲིམས་སྲོལ་དང་། རྒྱལ་ཁབ་ཀྱི་བཅུ་གཉིས་ལྔའི་འགུལ་སྐྱོད་འཆར་གཞི་སོགས་དང་མཐུན་པའི་ཨེ་ཛི་དང་འབྲེལ་བའི་གནས་ཚུལ་འགོད་དགོས་ཏེ། དཔེར་ན། ཨེ་ཛིའི་བྱུང་བ་དང་། ཨེ་ཛིའི་གསར་འགྱུར། ཨེ་ཛིའི་རྒྱུན་ཤེས། ཨེ་འགོག་རྒྱུ་ཆ། ཨེ་ཛིའི་འདྲ་བརྙན། ཨེ་ཛིའི་ཐ་སྙད། ཨེ་འགོག་མི་སྣ།  ཨེ་འགོག་སྐུད་འབྲེལ་སོགས་ཡོད་དགོས་པར་འདོད།
 
༡ དེ་ལས་ཨེ་ཛིའི་བྱུང་བ་བརྗོད་པའི་སྐབས་སུ་ཨེ་ཛི་དེ་ཐོག་མར་གང་ནས་ངོས་ཟིན་པ་དང་། དེ་ནས་གང་དག་ཏུ་ནད་དུག་གི་མགོ་ཁུངས་རྙེད་པ། དེ་དང་འབྲེལ་བའི་བཤད་རྒྱུན་ག་ཚོད་ཡོད་པ། མཐའ་གཞུག་ཚན་རིག་པ་དག་དང་འཛམ་གླིང་གཅིག་གྱུར་གྱིས་སྡོམ་ཚིག་ག་འདྲ་བཀོད་ཡོད་པའི་སྐོར་འགོད་ཆོག་ལ། ཀྲུང་གོ་རྒྱལ་ཁབ་ལ་ནམ་ཙམ་ལ་དར་བ་དང་ས་གནས་སོ་སོར་དུས་ག་ཚོད་ནས་ནད་པ་ཐོག་མ་བྱུང་བའི་སྐོར་ཀྱང་འགོད་ཆོག གཞན་ཨེ་ཛིའི་མཚོན་རྟགས་དང་རྟགས་མའི་ངོ་སྤྲོད་སོགས་ཀྱང་འགོད་ཆོག  
 
༢ ཨེ་ཛིའི་གསར་འགྱུར་ལེ་ཚན་དུ་རྒྱལ་ཕྱི་ནང་དང་། བོད་ཡུལ་གྱི་ཨེ་ཛི་འགོག་བཅོས་ཀྱི་ཐབས་ལམ་གསར་པ་དང་། སྲིད་གཞུང་གི་ས་གནས་སོ་སོའི་རིམས་འགོག་ལྟེ་གནས་ཀྱིས་ཕྱིར་བསྒྲགས་བྱས་པའི་ཆེས་གསར་གྱི་ནད་པའི་གྲངས་ཀ་དང་།  དམིགས་བསལ་གྱི་ཨེ་འགོག་ཆེད་ལས་མི་སྣའི་གྲུབ་འབྲས་གསར་པ་ངོ་སྤྲོད་སོགས་བྱ་ཆོག
 
༣ ཨེ་ཛིའི་རྒྱུན་ཤེས་ལེ་ཚན་གྱི་ནང་དུ་མང་པོ་ཞིག་འདུ་ཆོག་ཏེ། ཨེ་ཛིའི་འཕེལ་རིམ་དང་ཨེ་ཛིའི་འགོ་ལམ། ཨེ་ཛིའི་འགོག་བཅོས། ལས་ཐོག་འཐུས་ཤོར། མ་བུ་བདེ་ཕྲལ་དང་ནད་པའི་བདག་སྐྱོང་བྱེད་ཐབས་སོགས་འགོད་ཆོག དེ་དག་ཡིག་རིས་ཟུང་འབྲེལ་དང་ཁ་གསལ་དོན་འདུས་ཀྱིས་འགོད་དགོས།
 
༤ རྒྱུ་ཆ་མཉམ་སྤྱོད་ཀྱི་ནང་དུ་ཨེ་ཛི་འགོག་བཅོས་སྐོར་གྱི་སློབ་ཁྲིད་དང་དྲིལ་སྒྲོག་རྒྱུ་ཆ་མཉམ་སྤྱོད་བྱ་ཆོག་སྟེ། དཔེར་ན། སློབ་ཁྲིད་སྒྲོན་བརྙན་དང་སློབ་ཁྲིད་སྒྲ་བརྙན། སློབ་དེབ་སོགས་མཉམ་སྤྱོད་བྱ་ཆོག་ལ། དྲིལ་སྒྲོག་སྦྱོར་ཤོག་དང་དྲིལ་སྒྲོག་འགྲེམ་ཤོག དྲིལ་སྒྲོག་སྒྲ་བརྙན་སོགས་བཞག་ནས་གཞན་ལ་རིན་མེད་ཕབ་ལེན་བྱེད་དུ་འཇུག་ཆོག
 
༥ ཨེ་ཛིའི་འདྲ་བརྙན་ནང་དུ་མི་སྒེར་རམ་ཚོགས་པའི་ཆོག་མཆན་ཡོད་པའི་སྒོས་ཆེས་ཡོངས་ཁྱབ་རང་བཞིན་གྱི་ཨེ་ཛིའི་ནད་པའི་ནད་རྟགས་ཕྱིར་མངོན་གྱི་འདྲ་པར་དང་བརྙན་རིས་སོགས་བཞག་སྟེ། གཞན་ལ་སློབ་ཁྲིད་ཀྱི་དཔྱད་གཞི་བྱ་བར་མཁོ་འདོན་བྱ་ཆོག
 
༦ ཨེ་ཛིའི་ཐ་སྙད་ནང་དུ་ཨེ་ཛི་དང་འབྲེལ་ཡོད་ཀྱི་ཐ་སྙད་གཅིག་སྡུད་དང་གཅིག་གྱུར་བྱས་ཏེ་མ་འོངས་པར་རྒྱལ་ཕྱི་ནང་གི་བོད་མི་ཡོངས་ཀྱིས་ཐུན་མོང་དུ་སྤྱོད་ཆོག་པའི་ཚད་ལྡན་གྱི་ཐ་སྙད་བང་མཛོད་ཅིག་ཏུ་ཆགས་ཐུབ་པ་བྱ་དགོས།
 
༧ ཨེ་འགོག་མི་སྣའི་ལེ་ཚན་ནང་དུ་ཕྱོགས་སོ་སོར་ཡོད་པའི་ཨེ་འགོག་ཆེད་ལས་མི་སྣའི་ངོ་སྤྲོད་དང་འབྲེལ་གཏུག་ཨང་གྲངས་འགོད་ཆོག་ལ། ཨེ་འགོག་དྲིལ་སྒྲོག་རྒྱུ་ཆ་རིན་མེད་གཟིགས་འབུལ་བྱ་ཡུལ་གྱི་ས་གནས་དང་འབྲེལ་གཏུགས་ཨང་གྲངས་ཀྱང་འགོད་ཆོག
 
༨ ཨེ་འགོག་སྐུད་འབྲེལ་དུ་མདོ་དབུས་གང་རུང་གི་མིས་ཐད་ཀར་འབྲེལ་བ་བྱ་ཆོག་པའི་ཨེ་བཅོས་ཆེད་ལས་སྨན་པ་དང་ཨེ་འགོག་ཆེད་ལས་མི་སྣའི་ཁ་པར་ཨང་གྲངས་ཡོད་ཆོག་ལ། ཀྲུང་གོའི་ས་ཁུལ་སོ་སོའི་རིམས་འགོག་ལྟེ་གནས་ཀྱི་འབྲེལ་ཡོད་ཁ་པར་ཨང་གྲངས་དང་སྡོད་གནས་ཀྱང་ཡོད་ཆོག ད་རུང་ཨེ་ཛི་འགོག་བཅོས་མི་སྣའི་འཕྲིན་ཕྲན་སྤྱི་སྟེགས་དང་ཁྱེའུ་འཕྲིན་ཚོགས་པ། དྲྭ་ཚིགས་གཙོ་གཉེར་བའི་འབྲེལ་གཏུགས་ཨང་གྲངས་སོགས་ཀྱང་ཡོད་ཆོག

ཨེ་འགོག་ཉིན་རེའི་ལན་རེ།༼༢༤༽
 
 
བོད་ཁུལ་ནས་ཨེ་འགོག་གི་ལས་ཀ་སྒྲིག་འཛུགས་དང་འཆར་གཞི་ཡོད་པ་ཞིག་བྱ་དགོས་ན་གྲ་སྒྲིག་གང་དག་བྱ་དགོས། 
 
 
དྲི་བ། བོད་ཁུལ་ནས་ཨེ་འགོག་གི་ལས་ཀ་སྒྲིག་འཛུགས་དང་འཆར་གཞི་ཡོད་པ་ཞིག་བྱ་དགོས་ན་གྲ་སྒྲིག་གང་དག་བྱ་དགོས།༼བར་ཆ།༽
 
དྲིས་ལན།  
 
བཞི་པ། སྤུན་གྲོགས་སློབ་གསོ་བ་（同伴教育员）གསོ་སྐྱོང་བྱ་དགོས། སྤུན་གྲོགས་སློབ་གསོ་ཟེར་བ་དེ་ཆེད་ལས་བརྡ་ཆད་ཅིག་ཡིན་ཏེ། ལོ་ཚོད་གཅིག་པ་དང་། རིག་གནས་ཀྱི་རྒྱབ་ལྗོངས་གཅིག་པ། ལས་རིགས་དང་དགའ་ཕྱོགས་གཅིག་པའི་སྤུན་ཟླའམ་གྲོགས་པོའི་ཁ་ཏ་དང་སློབ་གསོ་ལ་ཟེར་གྱི་ཡོད། ཐབས་ལམ་དེ་ན་གཞོན་ཚོར་སློབ་གསོ་སྤྲོད་ཐབས་ཤིན་ཏུ་བཟང་པོ་ཞིག་ཡིན་ཏེ། དཔེར་ན། དེང་སང་རྩིས་འཕྲུལ་རོལ་རྩེད་ལ་ཆགས་ཞེན་ཆེ་བའི་ན་གཞོན་ཚོར་ཆེད་དུ་སྔོན་ཆད་རྩིས་འཕྲུལ་རོལ་རྩེད་ལ་དགའ་མཁན་དག་གིས་སློབ་གསོ་སྤྲོད་ཀྱིན་ཡོད་ཅིང་། དེ་ལྟར་སློབ་གསོ་སྤྲད་ན་གཞན་ཆེད་མཁས་དང་དགེ་རྒན། ཕ་མ་སོགས་སུ་ལས་ཀྱང་བཟང་བའི་གྲུབ་འབྲས་ཐོན་བཞིན་ཡོད། གཞན། དེང་སང་བརྙན་འཕྲིན་ལེ་ཚན་སོགས་སུ་ཤོ་རྒྱལ་བཞག་སྟེ་ཁྱིམ་གཞི་མེད་པ་བྱེད་མཁན་ཁ་ཤས་ཀྱིས་རང་གི་མྱོང་བ་བརྗོད་ནས་གཞན་ལ་སློབ་གསོ་གཏོང་བའང་སྤུན་གྲོགས་སློབ་གསོ་ཡི་ཁོངས་སུ་འདུ་བ་རེད།  ཨེ་ཛི་དང་འབྲེལ་བའི་སློབ་གསོ་གཏོང་སྐབས་དུས་རྒྱུན་དུ་ཉལ་དུད་འཐེན་མཁན་དང་སྨད་འཚོང་མ། གྲོང་ཁྱེར་ནང་གི་འགྲོ་འོང་མི་སྣ་སོགས་ལ་སྤྱོད་ཤུགས་ཆེན་པོ་ཡོད་རུང་། ང་ཚོ་བོད་ཁུལ་ནས་གྲྭ་པ་ལ་གྲྭ་པ་དང་བཙུན་མ་ལ་བཙུན་མ། མི་སེར་ལ་མི་སེར། བུད་མེད་ལ་བུད་མེད་བཀོད་བསྒྲིགས་བྱས་ཏེ་ཁ་ཏ་དང་སློབ་གསོ་བྱས་པའང་སྤུན་གྲོགས་སློབ་གསོ་རུ་བརྩི་ཆོག་པར་སེམས།  ཉེ་ཆར་ང་ཚོས་བོད་ཁུལ་གྱི་རླངས་འཁོར་གྱི་འཁོར་ཚོགས་ཁོངས་མི་དང་གླུ་གར་སྒྱུ་རྩལ་པ། གྲོང་ཁྱེར་ནང་དུ་ལས་མེད་སྡོམ་འཁྱམ་བྱས་ནས་བསྡད་ཡོད་པའི་མི་སྣ་དག་ནས་ཀྱང་སྤུན་གྲོགས་སློབ་གསོ་བ་འཚོལ་བཞིན་ཡོད།
ལྔ་པ། འཕྲོད་བསྟེན་སྐོར་གྱི་ཞབས་ཞུ་དང་ཚོང་གཉེར་བ་གསོ་སྐྱོང་བྱ་དགོས། དེ་ལྟར་བྱ་བའི་དམིགས་ཡུལ་ནི་དེང་སང་ད་དུང་འབྲོག་ཁུལ་དང་རི་གྲོང་མང་པོ་ན་གཙང་རས་དང་ནུ་ཤུབས། སྲུང་ཤུབས་སོགས་ཚད་ལྡན་བཙོང་རྒྱུ་མི་འདུག་ལ། མང་ཚོགས་མང་པོ་ཞིག་གིས་དེ་བཀོལ་སྤྱོད་བྱེད་ཐབས་ཀྱང་ཡང་དག་པ་ཞིག་ཤེས་བཞིན་མི་འདུག་ལ། དེ་དག་བཀོལ་སྤྱོད་བྱས་པའི་བཟང་ཆ་དང་དེའི་ཞོར་སྐྱོན་སེལ་ཐབས་སོགས་དེ་ལས་ཀྱང་ཤེས་བཞིན་མེད་པར་མ་ཚད། ཆེས་མ་མཐའི་འཕྲོད་བསྟེན་དང་རིམས་འགོག་གི་འདུ་ཤེས་ཀྱང་མེད་མཁན་མང་པོ་ཞིག་འདུག ད་རུང་བོད་རང་གི་ཁེ་ལས་བ་གསོ་སྐྱོང་བྱ་དགོས་པའི་དམིགས་ཡུལ་གཞན་ཞིག་ནི། དེང་སང་བོད་ཁུལ་གྱི་ས་ཆ་ལ་ལ་ཞིག་གི་མི་མང་པོ་ཞིག་རྒྱལ་ཁབ་དང་ཕྱི་རྒྱལ་གྱི་རོགས་སྐྱོར་ཚོགས་པ་སོགས་ལ་ལག་པ་ཟེད་རྒྱུར་ངན་གོམས་སུ་འགྲོ་བཞིན་འདུག འདི་ནི་ནམ་ཡང་གཞན་ལ་མ་བསྟེན་པར་རང་སྟོབས་ལ་བསྟེན་ནས་མང་ཚོགས་ལ་ཞབས་ཞུ་བསྒྲུབས་པའི་བྱ་གཞག་གལ་ཆེན་ཞིག་ཡིན་པར་འདོད། དེས་ན། ང་ཚོས་རིན་མི་ལེན་པར་འཕྲོད་བསྟེན་སློབ་གསོ་སྤྲོད་པའི་ཞོར་ནས་རང་རང་གི་འཚོ་གནས་ཀྱི་ཆེད་དུ་འཕྲོད་བསྟེན་རྒྱུ་ཆ་ཁ་ཤས་ཕྱིར་འཚོང་ཡང་བྱ་ཆོག ད་རུང་ང་ཚོས་བོད་རང་གི་ཁྱད་ཆོས་ཡོད་ཅིང་། བསྐྱར་སྤྱོད་བྱ་རུང་བའི་གཙང་རས་སོགས་ཀྱང་གསར་གཏོད་བྱས་ཏེ་བཙོང་ཆོག་པར་སྙམ། ཡིན་ནའང་། འདི་ནི་སྤྱི་ཚོགས་ཁེ་ལས་ཀྱི་ཁོངས་སུ་འདུ་ལ། ལེགས་འགྲུབ་ཡོང་དགོས་ན་ངེས་པར་ཏུ་རིམ་པ་མང་པོའི་སྦྱོང་བརྡར་མ་བརྒྱུད་ཐབས་མེད་ཡིན། ད་དུང་འདི་ནི་ཐབས་ལམ་གསར་པ་ཞིག་ཡིན་ལ་ན་གཞོན་ཚོར་མཚོན་ན་ལས་ཞུགས་ཀྱི་གོ་སྐབས་ཀྱང་གསར་པ་ཞིག་ཡིན་པས། འབྲེལ་ཡོད་ཀྱི་ལས་ཀ་བསྒྲུབ་འདོད་པ་ཚོས་གྲོགས་སངས་རྒྱས་སྟོབས་ལྡན་ལགས་ཀྱི་གཡང་སྒྲེའུ་ཨེ་འགོག་ཚོགས་པར་འབྲེལ་བ་གནང་རོགས།  ཁོང་ཚོའི་ འཕྲིན་ཕྲན་སྤྱི་སྟེགས་ཀྱི་ཁ་ཡིག་ནི་xtxz20121201ཡིན། 

ཨེ་འགོག་ཉིན་རེའི་ལན་རེ།༼༢༥༽
 
 
བོད་ཁུལ་ནས་ཨེ་འགོག་གི་ལས་ཀ་སྒྲིག་འཛུགས་དང་འཆར་གཞི་ཡོད་པ་ཞིག་བྱ་དགོས་ན་གྲ་སྒྲིག་གང་དག་བྱ་དགོས།
 
 
དྲི་བ། བོད་ཁུལ་ནས་ཨེ་འགོག་གི་ལས་ཀ་སྒྲིག་འཛུགས་དང་འཆར་གཞི་ཡོད་པ་ཞིག་བྱ་དགོས་ན་གྲ་སྒྲིག་གང་དག་བྱ་དགོས།༼སྨད་ཆ།༽
 
དྲིས་ལན།  
 
 དྲུག་པ།   ས་གནས་སོ་སོའི་རིམས་འགོག་ལྟེ་གནས་དང་མཉམ་འབྲེལ་གྱིས་མང་ཚོགས་ཡོངས་ཀྱི་བདེ་ཐང་ལ་ཞིབ་བཤེར་བྱེད་པ། དེ་ལྟར་བྱས་ན་ནད་པ་དོ་དམ་དང་ནད་མེད་སྲུང་སྐྱོབ་བྱ་བར་དགེ་མཚན་མང་པོ་ཡོད་རུང་། ཐབས་ཤེས་དང་གཟབ་ནན་གྱིས་མ་འདང་ན། ལས་ལམ་དུ་མི་འགྲོ་བའི་ཉེན་ཁའང་ཡོད་པར་བཤད་པས། དེར་ལས་ཀའི་ཉམས་མྱོང་ངེས་ཅན་ཞིག་བསགས་དགོས་ཕྱིན། ད་ལྟའི་འོས་འགན་གཙོ་བོ་ནི་མང་ཚོགས་ལ་རིམས་འགོག་གི་བག་ཆགས་འཇོག་པ་ནས་རིམ་བཞིན་རིམས་འགོག་གི་འདུ་ཤེས་ཆགས་ཐུབ་པ་བྱ་རྒྱུའི་ཕྱོགས་སུ་བརྩོན་པ་བྱ་དགོས་སོ། ། 
 
བདུན་པ།    ནད་པའི་རྗེས་འདེད་དང་དེའི་སྤྱོད་ལམ་ལ་ཐེ་གཏོགས་བྱེད་པ་སྟེ། དཔེར་ན། མི་གཞན་ལ་མི་བསྒོ་བའི་སློབ་གསོ་གཏོང་བ་དང་། དུས་ལྟར་བརྟག་བཤེར་དང་སྨན་བཅོས་བྱ་བའི་སློབ་གསོ་གཏོང་བ། དུས་ཐུང་གི་མི་ཚེ་དོན་ཡོད་བྱ་དགོས་པའི་སློབ་གསོ་གཏོང་བ། ཚེ་འདི་ཕྱི་དང་ལས་རྒྱུ་འབྲས་ཀྱི་རྣམ་གཞག་ངོ་སྤྲད་པ། ནད་པ་དག་ལས་སྤུན་གྲོགས་སློབ་གསོ་བ་གསོ་སྐྱོང་དང་རྩ་འཛུགས་བྱེད་པ་སོགས་སོ། ། དེ་ལྟར་བྱེད་པར་ཡང་ཁྲིམས་དང་དམངས་སེམས་གཉིས་དང་མཐུན་པ་དང་། རང་ཉིད་ཀྱི་བདེ་ཐང་དང་བདེ་འཇགས་གཉིས་པོར་བདག་གཅེས་ཤེས་པ། ནད་པའི་སེམས་ཁམས་སྙོམ་སྒྲིག་སོགས་ལ་བྱང་བ་ཡོད་མཁན་ཞིག་ཏུ་འགྱུར་དགོས་ཚེ། མ་མཐའ་ཡང་ལོ་ངོ་འགའ་རེའི་ལས་ཀའི་ཉམས་མྱོང་ཡོད་དགོས་ལ། མང་པོ་ཞིག་ལས་ཀའི་ཉམས་མྱོང་ཁྲོད་རང་ཤུགས་ཀྱིས་འབྱོར་ཡོང་བའི་ནུས་རྩལ་ཞིག་ཡིན་གྱི། ཆེད་མཁས་སུ་ཞིག་གི་གསུངས་ལ་ཉན་པ་ཙམ་གྱིས། ནད་པ་ཡོད་ཚད་བདག་གཉེར་བྱ་ཐུབ་པ་ཞིག་གཏན་ནས་མེད་པར་བཤད་དོ། །  

ཨེ་འགོག་ཉིན་རེའི་ལན་རེ།༼༢༧༽
 
 
དར་སྐུད་དམར་པོ་ཞེས་པ་དེ་ཅི་ཞིག་རེད། དེས་ཅི་ཞིག་མཚོན་གྱི་ཡོད།
 
 
དྲི་བ། དར་སྐུད་དམར་པོ་ཞེས་པ་དེ་ཅི་ཞིག་རེད། དེས་ཅི་ཞིག་མཚོན་གྱི་ཡོད།
 
དྲིས་ལན།  
 
དར་སྐུད་དམར་པོས་ཨེ་ཛིའི་ནད་དུག་ཅན་དང་ཨེ་ཛིའི་ནད་པར་ཐུགས་ཁུར་དང་བསམ་ཤེས་བྱེད་པ་མཚོན་གྱི་ཡོད་ལ། དར་སྐུད་དམར་པོས་ཚེ་སྲོག་ལ་དགའ་ཞེན་བྱེད་པ་དང་འདྲ་མཉམ་ལ་རེ་སྨོན་བྱེད་པ་ཡང་མཚོན་གྱི་ཡོད། ད་དུང་དར་སྐུད་དམར་པོས་ལྷག་བསམ་རྣམ་དག་གིས་ཨེ་ཛི་སྔོན་འགོག་དང་ཚོད་འཛིན་གྱི་ལས་ཀའི་ནང་དུ་ཞུགས་པ་མཚོན་གྱི་ཡོད་ཕྱིན། དེ་ལུས་ལ་བཏགས་ན་མི་དེས་ཨེ་ཛི་འགོག་རྒོལ་གྱི་ཆེད་དུ་གོམ་པ་དང་པོ་སྤོས་སོང་བའང་སྟོན་གྱི་ཡོད་པ་རེད།
     འོ་ན། དར་སྐུད་དམར་པོ་དེ་དུས་ནམ་ཞིག་ལ། མི་སུ་ཞིག་གིས་གསར་གཏོད་བྱས་པ་རེད་ཅེ་ན། དང་ཐོག སྤྱི་ལོ༡༩༩༡ལོར་ཨ་རིའི་ནེའུ་ཡོག་གྲོང་ཁྱེར་ནས་རི་མོ་པ་ཕཱ་ཁྲི་རེ་ཁི་དང་པར་ལེན་པ་ཨེ་རོན་གཉིས་ཀྱི་དབུ་ཁྲིད་འོག་མཐོང་འགྱུར་གྱི་ཨེ་ཛིའི་ནད་ཡམས་ཞེས་པའི་ཚོགས་པ་ཞིག་བཙུགས་ཤིང་། ཚོགས་པ་དེའི་ཚོགས་མི་ཚང་མ་ཨེ་ཛིའི་ནད་དུག་ཅན་ནམ་ཨེ་ཛིའི་ནད་པ། ཡང་ན་མཚན་མཐུན་གྱི་འདོད་པར་རོལ་མཁན་རྐྱང་རྐྱང་ཡིན། ཁོང་ཚོས་ཨེ་ཛི་ཡིས་ཚེ་སྲོག་འཕྲོག་ཟིན་པའི་སྐྱེས་བོ་དག་ལ་མྱ་ངན་བྱེད་པ་དང་། ཨེ་ཛིའི་ནད་པའི་ཁེ་དབང་ལ་དོ་སྣང་བྱེད་པ། ཨེ་འགོག་གི་སྤྱི་ཚོགས་དགེ་ཕན་བྱེད་སྒོ་རྒྱ་ཁྱབ་ཏུ་གཏོང་བ་བཅས་ཀྱི་ཆེད། མཐོང་དུ་ཡོད་པའི་ཨེ་ཛིའི་མཚོན་བྱེད་ཅིག་དགོས་པར་བསྙམས་ཏེ། ལོ་དེའི་ཟློས་གར་འགྲན་བསྡུར་ཆེན་མོའི་དཔྱད་འདེམས་ཀྱི་གོ་སྐབས་བཟང་བོ་དང་བསྟུན་ཏེ།    དར་སྐུད་ཕྲ་མོ་ཉག་མ་༣༠༠༠བཟོས་ཤིང་། བྷི་རོ་ཏི་ཝེ་（Broadway）སྒྱུ་རྩལ་སྲང་ལམ་ནས་སྒྱུ་རྩལ་པ་དག་ལ་ཕུལ་བས་ཐོག་མའི་བག་ཆགས་བཟང་བོ་བཞག་པ་རེད།
     དེ་རྗེས་འཛམ་གླིང་རང་བཞིན་གྱི་ཨེ་ཛིའི་ཚོགས་ཆེན་ཞིག་གི་སྟེང་དུ་ཚོགས་ཞུགས་ཀྱི་ཆེད་ལས་པ་དང་མཁས་ཆེན་རྣམས་ཀྱིས་ཨེ་ཛིའི་ནད་པར་ཐུགས་ཁུར་དང་བསམ་ཤེས་དགོས་པའི་འབོད་སྐུལ་བྱས་ཤིང་། ཚོགས་ཐོག་ནས་དར་སྐུད་དམར་པོ་རིང་པོ་ཞིག་ཚོགས་ཁང་གི་བར་སྣང་དུ་འཕང་ཤིང་། དེ་དུམ་བུ་དུམ་བུར་དྲས་ཏེ་གོས་འཛིན་གྱིས་བྲང་ཁར་བཏགས་པས། དེ་ནས་བཟུང་དར་སྐུད་དམར་པོ་དེ་འཛམ་གླིང་རང་བཞིན་གྱི་མཚོན་རྟགས་གལ་ཆེན་ཞིག་ཏུ་གྱུར་པ་རེད།
      སླད་མར།  སྤུན་ཟླ་ཚོས་ཤེས་དགོས་པ་ཞིག་ལ་དར་སྐུད་དམར་པོའི་རྟགས་མ་དེར་དར་སྐུད་དམར་པོ་བསྣོལ་མ་ཞིག་ལས་གཞན་ཡི་གེ་དང་མཚོན་རྟགས་ཅི་ཡང་མེད། གལ་ཏེ་དར་སྐུད་དམར་བོའི་མཐའ་འཁོར་རམ་ཉེ་འདབས་ན་ཡི་གེ་དང་རྟགས་གཞན་པ་ཡོད་ན་དེ་ནི་ཚོགས་པའམ་རྒྱལ་ཁབ་གཞན་གྱི་མཚོན་བྱེད་ཡིན་པས་ངེས་པར་ཏུ་མགོ་ཁུངས་བཙལ་ཏེ་དེ་བེད་སྤྱོད་ཆོག་མིན་བཀའ་འདྲི་ཞུ་དགོས། གལ་ཏེ་ཞུ་ཐབས་མ་བྱུང་ན་ངེས་པར་ཏུ་ཡིག་འབྲུ་དང་རི་མོ་གཞན་པ་བསུབ་དགོས། རྒྱུ་མཚན་ནི་དེང་སང་རྒྱལ་ཕྱི་སོགས་ན་ཨེ་ཛིའི་ནད་པར་བརྩེ་བ་སྟོན་པར་ཁ་གཡར་ཏེ་ཁྲིམས་འགལ་གྱི་ལས་ཀ་བསྒྲུབ་མཁན་ཡོད་ལ། དར་སྐུད་དམར་པོའི་རྟགས་མ་དང་བསྡུངས་ཏེ་ཆོས་ལུགས་དང་ཚོང་ལས། མི་སྒེར་སོགས་ཁྱབ་སྒྲོག་བྱེད་མཁན་ཡང་ཡོད། ད་དུང་ཉེ་ཆར་བོད་ཁུལ་ན་གྲོགས་པོ་ཞིག་གིས་མཉམ་འབྲེལ་རྒྱལ་ཚོགས་ཀྱི་ཨེ་ཛིའི་བྱེད་སྒོ་སྤེལ་བའི་རྟགས་མ་ཞིག་ཀྱང་ཁྱེར་ཏེ་དྲིལ་སྒྲོག་གཏོང་རྩིས་འདུག དེ་དག་ནི་ངེས་པར་ཏུ་གཟབ་དགོས་པའི་དོན་དག་རེ་ཡིན་པས་ཐུགས་ལ་འཇོག་རོགས།

ཨེ་འགོག་ཉིན་རེའི་ལན་རེ།༼༢༨༽
 
འཛམ་གླིང་ཨེ་ཛིའི་ཉིན་མོ་དེ་དུས་ནམ་རེད། དེ་གཏན་འཁེལ་བྱ་བའི་དམིགས་ཡུལ་ཅི་ཡིན།
 
 
དྲི་བ། འཛམ་གླིང་ཨེ་ཛིའི་ཉིན་མོ་དེ་དུས་ནམ་རེད། དེ་གཏན་འཁེལ་བྱ་བའི་དམིགས་ཡུལ་ཅི་ཡིན།
 
དྲིས་ལན།
 
འཛམ་གླིང་ཨེ་ཛིའི་ཉིན་མོ། སྤྱི་ལོ༡༩༨༨ལོའི་ཟླ་དང་པོར། འཛམ་གླིང་མཉམ་འབྲེལ་རྒྱལ་ཚོགས་ཀྱིས་དབྱིན་ཇིའི་རྒྱལ་ས་ལིན་ཏིན་ནས་རྒྱལ་ཁབ་༡༤༠ཡི་དབུ་ཁྲིད་ཆེ་གྲས་འདུས་པའི་ཚོགས་ཆེན་ཞིག་འཚོགས་ཤིང་། ཚོགས་ཆེན་དེའི་སྟེང་དུ་ལོ་རེའི་ཟླ༡༢པའི་ཚེས༡ཉིན་ནི་འཛམ་གླིང་ཨེ་ཛིའི་ཉིན་མོ་ཡིན་པ་གཏན་འཁེལ་བྱས་པ་རེད།  དེ་ལྟར་གཏན་འཁེལ་བྱ་དགོས་པའི་དམིགས་ཡུལ་ནི། གཅིག ཨེ་ཛིའི་ནད་ཡམས་དེ་ས་སྒང་འདིར་སྔོན་འགོག་དང་ཚོད་འཛིན་བྱ་ཐུབ་པ་ཞིག་ཡིན་པ་ངེས་ཤེས་རྙེད་དུ་འཇུག་པ་དང་། གཉིས། མི་ཚང་མར་ཨེ་ཛི་འགོག་སྲུང་བྱེད་པར་མི་སོ་སོས་རང་ཉིད་ཀྱི་སྤྱོད་ལམ་ལ་འགན་འཁུར་རྒྱུ་དེ་ཆེས་གལ་ཆེ་བའི་དོན་དག་ཅིག་ཡིན་པ་ཤེས་སུ་འཇུག་ཆེད་དང་། གསུམ། ཨེ་ཛི་ཉིན་མོའི་དྲིལ་བསྒྲགས་བརྒྱུད་དེ་མང་ཚོགས་ལ་ཨེ་ཛིའི་ནད་དུག་ཅན་དག་ནི་ནད་གདོན་གྱིས་ཤ་ཚ་དང་སྙིང་རྗེ་མེད་པར་འཚེ་བཞིན་པའི་སྐྱེས་བོ་ཉམ་ཐག་གི་རིགས་ཡིན་ལ། ཨེ་ཛིའི་ནད་པ་ཁ་ཤས་ཤིག་ནི་གཞན་དབང་དང་ཁག་མེད་ངང་འགོས་སོང་བ་ཞིག་ཡིན་པས་ཁོང་ཚོར་སྙིང་རྗེ་དང་བསམ་ཤེས་བྱ་དགོས་པའི་འབོད་སྐུལ་གཏོང་ཆེད་དང་། བཞི། རྣམ་པ་ཚོས་རང་རང་རྒྱལ་ཁབ་ཀྱི་ཨེ་ཛི་འགོག་བཅོས་བསྒྲིགས་བཀོད་ལ་རྒྱབ་སྐྱོར་བྱས་ཤིང་། གོ་ལ་ཧྲིལ་བོའི་མི་དམངས་ཡོད་ཚད་ཀྱིས་མཉམ་གཅིག་ཏུ་བྱ་འགུལ་སྤེལ་ནས་ལས་ཀ་འདིར་རྒྱབ་སྐྱོར་བྱེད་དུ་འཇུག་ཆེད་བཅས་སོ། །    

ཨེ་འགོག་ཉིན་རེའི་ལན་རེ།༼༢༩༽
 
 
དེང་སང་མི་ལ་ལས་སྲུང་ཤུབས་དང་ལེན་མི་བྱེད་པར་འདུག་པས་ང་ཚོས་ཇི་ལྟར་སློབ་གསོ་གཏོང་དགོས།
 
 
དྲི་བ། དེང་སང་མི་ལ་ལས་སྲུང་ཤུབས་དང་ལེན་མི་བྱེད་པར་འདུག་པས་ང་ཚོས་ཇི་ལྟར་སློབ་གསོ་གཏོང་དགོས།
 
དྲིས་ལན།  
 
སྲུང་ཤུབས་དང་ལེན་མི་བྱེད་པ་དེར་རྒྱུ་མཚན་ཁ་ཤས་འདུག ལ་ལ་ཞིག་གིས་འདིས་མི་རིགས་འཕེལ་རྒྱས་ལ་གནོན་པ་བྱེད་ཀྱི་འདུག་ཅེས་དང་ལེན་མི་བྱེད་པ་རེད། དེས་ན། ལས་དབང་དང་སྐྱིད་སྡུག་གཅིག་པའི་བཟའ་ཚེ་གཅིག་གི་ཚེ་རོགས་ཡིན་ན་ནི་འདིས་ང་ལ་ཨེ་ཛི་བསྒོ་ཨེ་འཇོག་སྙམ་པའི་དོགས་པ་མི་དགོས་པ་ཞིག་ཡིན་འོས་ལ། རང་སྟེང་ནས་ཀྱང་བཟའ་རོགས་ལ་སེམས་ཁུར་མེད་པ་ཞིག་བྱེད་རྒྱུ་དེ་ཤིན་ཏུ་གལ་ཆེན་ཡིན། དེ་འདྲ་ཡིན་ན་ངེས་པར་ཏུ་སྲུང་ཤུབས་གོན་དགོས་ཞེས་བཤད་ཀྱིན་མེད། ཡིན་ནའང་། སྲུང་ཤུབས་དེར་མངལ་དང་ཨེ་ཛི་འགོག་པ་ཙམ་གྱིས་མ་ཚད་པར་གསང་ནད་དང་མོ་ནད་ཀྱི་རིགས་མང་པོ་ཞིག་འགོག་པའི་བྱེད་ནུས་ལྡན་པས་དེར་དགེ་མཚན་མང་པོ་ཞིག་ཡོད་པ་ཤེས་དགོས། ལྷག་པར་ཏུ་སྐྱེས་པ་ཚོས་རང་གི་མཚན་མར་གཙང་སྦྲ་མ་བྱས་པར་ཐད་ཀར་བུད་མེད་ཀྱི་མཚན་མའི་ནང་བཅུག་པ་ཡིན་ན། བུད་མེད་ཀྱི་མཚན་མའི་འབྱར་སྐྱི་དང་མངལ་སྐེ། བུ་སྣོད་ཀྱི་ངོས་སོགས་སུ་སྙད་སྐྱོན་ཕོགས་པ་དང་མོ་ནད་རིགས་ཀྱི་ས་བོན་འཇོག་པའི་ཉེན་ཁ་ཡོད་པས། དུས་རྒྱུན་རང་གི་མཚན་མ་ལ་གཙང་སྦྲའམ་བདག་གཅེས་ལེགས་པོ་བྱེད་མ་ཐུབ་ན་ཚད་ལྡན་གྱི་སྲུང་ཤུབས་གྱོན་དེ་ལུས་འབྲེལ་བྱེད་པའི་གོམས་གཤིས་ལེགས་པོ་ཆགས་སུ་འཇུག་དགོས།
གཞན་དེང་སང་མི་ཁ་ཤས་ཀྱིས་བོད་མིའི་གྲངས་ཀའི་འཕར་སྣོན་གྱི་ཐད་ལ་བྱི་ཕྲུག་སྟེ་ནལ་བུ་སྐྱེས་པ་དེས་བྱས་རྗེས་ཆེན་པོ་བཞག་ཡོད་པར་བཤད་ཀྱིན་ཡོད་ཅིང་། སྲུང་ཤུབས་བེད་སྤྱད་བྱས་གྲངས་མང་ན་བྱི་ཕྲུག་མི་སྐྱེ་པར་གནོད་ཅིང་། དེ་ལྟར་ཡིན་ན་མི་རིགས་ཀྱི་གྲངས་ཀ་འཕར་སྣོན་བྱ་བར་གནོད་པར་བཤད་རུང་། བུད་མེད་ཅིག་ལ་བྱི་ཕྲུག་སྐྱེས་རྗེས་མང་པོ་ཞིག་གིས་རྒད་པོ་རྙེད་ཀྱིན་མེད་ལ། རྒད་པོ་མེད་ན་ཁྱིམ་གྱི་ཁུར་བོ་མང་པོ་ཞིག་བུད་མེད་གཅིག་པོའི་ཕྲག་ཏུ་ལྷུང་སྲིད་ལ། རང་ཤུགས་ཀྱིས་དཔལ་འབྱོར་གྱི་ཆུ་ཚད་ལྟོས་བཅས་ཀྱིས་ཞན་པོ་ཡོད་ཅིང་། དཔལ་འབྱོར་གྱི་ཆུ་ཚད་ཞན་པ་དང་སྐྱེས་པ་མེད་པའི་བུད་མེད་མང་པོས་ཕྲུ་གུ་སློབ་གྲྭར་སྐྱེལ་ཐུབ་ཀྱིན་མེད་པར་མ་ཟད། མ་བུ་གཉིས་པོའི་བདེ་ཐང་གི་ཆེད་དུའང་དེ་ཙམ་དོ་སྣང་བྱ་ཐུབ་ཀྱིན་མེད། དེས་ན། ང་ཚོས་མི་རིགས་ཀྱི་འཕེལ་རྒྱས་དེ་བུད་མེད་རྐྱང་བོའི་ཁུར་བོ་ཇེ་ལྗིད་དུ་བཏང་བའི་སྒོས་བྱ་དགོས་ཞེ་ན། དེ་ནི་སྐྱེས་པ་ཚོས་སྤྱི་ཚོགས་ལ་འགན་མ་ཁུར་བ་ཞིག་ཡིན་ལ། བུད་མེད་ཀྱི་སྐྱིད་སྡུག་ལ་འདང་མ་བརྒྱབ་པ་ཞིག་ཀྱང་ཡིན་པས་ང་ཚོའི་ངོ་ཚ་ཞིག་ལས་ཅི་ཡང་མ་རེད་སྙམ་གྱིན་ཡོད།
         གཞན་ལ་ལ་ཞིག་གིས་སྲུང་ཤུབས་མི་གྱོན་ཟེར་བ་ནི་གཙོ་བོ་ཚོར་བ་སྐྱིད་པོ་མི་འདུག སྲུང་ཤུབས་གྱོན་ནས་འཁྲིག་སྤྱོད་བྱས་པ་དེ་ལག་ཤུབས་གྱོན་ཏེ་རྩམ་པ་བརྫུས་ནས་ཟོས་པ་དང་ཁྱད་མི་འདུག་ཟེར་གྱིན་ཡོད་པ་རེད། དེ་ནི་གཙོ་བོ་ཁོང་ཚོར་བདེ་སྲུང་གི་འདུ་ཤེས་དམན་པའི་རྟགས་ཡིན། གལ་ཏེ་བདེ་སྲུང་གི་འདུ་ཤེས་ལྡན་པ་ཞིག་ཡིན་ན་སྲུང་ཤུབས་གྱོན་པའི་དགེ་མཚན་རྟོགས་སྲིད་ལ། དགེ་མཚན་དང་དེའི་གལ་ཆེའི་རང་བཞིན་རྟོགས་ན་རང་ཤུགས་ཀྱིས་དང་ལེན་བྱ་སྲིད། ད་རུང་། འཁྲིག་སྤྱོད་ཀྱི་འདོད་པ་ཚིམས་པ་དེ་སེམས་ཁམས་དང་འབྲེལ་བ་ཡོད་པ་ཞིག་ཡིན་ལ། སྲུང་ཤུབས་གྱོན་ན་མི་སྐྱིད་པར་སེམས་པའང་སེམས་ཁམས་ལ་རག་ལས་པ་ཞིག་ཡིན། གལ་ཏེ་ཕོ་མོ་གཉིས་པོས་སྲུང་ཤུབས་ལ་སེམས་ཀྱིས་དང་ལེན་ཐུབ་པ་དང་གཉིས་པོས་སྲུང་ཤུབས་གྱོན་པ་ནི་འཁྲིག་སྤྱོད་ཀྱི་སྔོན་འགྲོ་གལ་ཆེན་ཞིག་ཏུ་བརྩི་བ་དང་། སྐབས་རེ་བུད་མེད་ཀྱིས་ཚུར་སྐྱེས་པར་སྲུང་ཤུབས་སྐོན་པ་སོགས་ཀྱི་འཁྲིག་སྤྱོད་ཀྱི་ལག་ལེན་ཕུན་སུམ་ཚོགས་པ་ཞིག་ཡོད་ན་སྲུང་ཤུབས་ཀྱིས་ཚོར་བ་མི་འགོག་པར་མ་ཟད། སྐྱེས་པའི་འཁྲིག་སྤྱོད་ཀྱི་དུས་ཡུན་བསྲིང་བར་ཡང་ཕན་པ་ཡོད་ཅིང་། དེ་ལྟར་ཡིན་ན་སྐྱེས་ཕོ་མོ་གཉིས་པོའི་འདོད་པ་དུས་མཉམ་དུ་ཚིམས་པའི་གོ་སྐབས་ཀྱང་ཡོད་པས་བཟང་ཆའང་མང་པོ་ཡོད་པ་ཤེས་དགོས།  

རྒྱང་རིང་དང་། མཐའ་ཁུལ། དབུལ་ཕོངས་ས་ཁུལ་སོགས་ནི་མི་རིགས་དང་རྒྱལ་ཁབ་གང་ཞིག་ཡིན་རུང་། ཨེ་ཛིའི་ནད་ཡམས་ཀྱི་འགོས་ཚད་ཤིན་ཏུ་ཆེན་པོ་ཡིན་ལ།  ས་ཁུལ་དེ་དག་ནས་ཨེ་ཛི་སྔོན་འགོག་བྱ་དགོས་ན་ཡུལ་གཞན་ལས་ལྡབ་འགྱུར་གྱིས་དཀའ་ཁག་ཆེན་པོ་ཡོད་པ་རེད། དེའི་རྐྱེན་གྱིས་ང་ཚོ་བོད་པ་ཚོས་ཀྱང་ད་ནས་ཆུ་མ་འོངས་གོང་ནས་ཆུ་རགས་དང་རླུང་མ་འོངས་གོང་ནས་རླུང་ར་མ་བྱས་ན། ནམ་ཞིག་ཕུལ་དུ་བྱུང་བའི་མི་རིགས་ཀྱི་རིག་གནས་དང་། ཕུན་སུམ་ཚོགས་པའི་མི་རིགས་ཀྱི་སྐྱེ་ཁམས་ཁོར་ཡུག མཆོག་ཏུ་གྱུར་བའི་མི་རིགས་ཀྱི་སྐྱེས་ཆེན་དམ་པ་དག་གིས་མིའི་རིགས་ལ་མཚར་སྡུག་འོད་སྟོང་འབར་བའི་བྱས་རྗེས་འཇོག་པར་བར་ཆད་ཡོད་སྲིད་པས། ང་ཚོས་ངེས་པར་དུ་ད་ནས་བཟུང་སྟེ་རང་ངོ་ཟིན་པ་དང་རང་སྐྱོན་རྟོགས་པ། རང་ཤེས་ཡོད་པ་བཅས་ཀྱི་སྒོས་རང་མི་རིགས་འདི་ཡུན་ནས་ཡུན་དུ་བརྟན་ཅིང་མིའི་རིགས་ཀྱི་ཁྱིམ་གཞི་ཆེན་པོའི་ནང་སྔར་ལས་ལྷག་པའི་དྲོད་ཁོལ་གསར་བ་སྦྱིན་ཐབས་བརྩོན་པ་བྱ་དགོས་པར་སེམས།  དེས་ན། དང་པོ། བོད་ཀྱི་ས་ཆ་འདིའི་སྤྱི་ཚོགས་དང་དཔལ་འབྱོར་འཕེལ་རྒྱས་ཀྱི་དོ་མི་མཉམ་པ་ཤེས་དགོས། ལྷག་པར་ཏུ་དེང་སང་ས་ཁུལ་ལ་ལ་ཞིག་ན་དབྱར་རྩྭ་དགུན་འབུ་སོགས་ཀྱིས་མང་ཚོགས་ཁ་ཤས་ཤིག་ཕྱུག་པོར་གྱུར་ཡོད་ལ། ཕྱུག་པོར་འགྱུར་བ་དེར་ཡང་བརྒྱུད་རིམ་ཅི་ཡང་བརྒྱུད་མ་དགོས་པར་གློ་བུར་ཏུ་ཕྱུག་པོར་གྱུར་བ་ཡིན་ཕྱིན། ཁྱིམ་ཚང་གི་ནོར་གཉེར་ལེགས་པོ་ཤེས་ཀྱི་མེད་པར་མ་ཟད། ཁྱིམ་བདག་གམ་སྐྱེས་པ་ལ་ལ་ཞིག་གིས་རླངས་འཁོར་ཉོས་ཏེ་ཕྱི་ལ་སོང་ནས་སྨད་འཚོང་མ་གླ་བའམ་དགའ་རོགས་མང་པོ་འཚོལ་བ་དང་། སྐྱེས་མ་ལ་ལ་ཞིག་གིས་ཁ་པར་མང་པོ་ཉོས་ཏེ་ལྐོགས་ལྐོགས་སུད་སུད་ཀྱིས་དགའ་རོགས་མང་པོ་འཚོལ་བའི་གོམས་སྲོལ་ཞིག་ལོབས་བཞིན་འདུག་ལ། དེ་ལྟར་བྱེད་མཁན་ཚོ་ཕལ་ཆེ་བར་བདེ་སྲུང་གི་འདུ་ཤེས་ཤིན་ཏུ་ཞན་པས་ཉེན་ཁ་ཆེན་པོ་ཡོད། གཉིས་པ། འགྲིམ་འགྲུལ་དང་ཆ་འཕྲིན་སྟབས་བདེ་མིན་པས། ཨེ་ཛི་སོགས་ནད་ངན་ཡོད་པ་ཤེས་མཁན་ཉུང་ཉུང་ཡིན་ལ། ཤེས་པའི་དབང་དུ་བཏང་རུང་འགྲིམ་འགྲུལ་སྟབས་མི་བདེ་བ་སོགས་ཀྱིས་ལམ་སང་སོང་སྟེ་སྨན་དཔྱད་བྱེད་མཁན་ཤིན་ཏུ་དཀོན་པོ་ཡིན། བརྒྱ་ལ་སྨན་ཁང་དུ་སོང་བའི་དབང་དུ་བཏང་རུང་།  སྨན་ཁང་གི་དཔྱད་བཅོས་སྒྲིག་ཆས་རྗེས་ལུས་ཡིན་པ་དང་སྨན་པའི་སྨན་བཅོས་ཆུ་ཚད་ཞན་པོ་ཡིན་པར་མ་ཟད། ཐ་ན་སྨན་པ་དག་ལའང་སྨན་ཆས་དུག་སེལ་བྱེད་པའི་འདུ་ཤེས་དང་ཆ་རྐྱེན་ཞན་པས། པགས་བཤེར་དང་དངུལ་ཁབ་རྒྱག་དུས་སོགས་ལ་དུག་སེལ་གཏན་ནས་མི་བྱེད་པར་མི་མང་པོར་རེས་མོས་ཀྱིས་རྒྱག་བཞིན་པ་ཤིན་ཏུ་མང་པོ་རེད། གསུམ་པ། བོད་ཡུལ་ན་ཡུལ་སྐད་ཀྱི་རིགས་མང་ཞིང་ཡི་གེ་འབྲི་ཀློག་ཤེས་མཁན་གྱི་གྲངས་ཉུང་བས། དྲིལ་སྒྲོག་རྒྱུ་ཆ་རེ་ཟུང་འགྲེམ་སྤེལ་བྱས་པ་ཙམ་གྱིས་ནུས་པ་ལེགས་པོ་ཞིག་ཐོན་པ་ཤིན་ཏུ་ནས་ཁག་པོ་རེད། བཞི་པ།  བདེ་འཇགས་དང་བདེ་ཐང་ལུས་འབྲེལ་གྱི་འདུ་ཤེས་དམན་པ། སྤྱིར་འདི་གཉིས་ལ་འདྲ་ས་ཡོད་ལ། མི་འདྲ་སའང་ཡོད་དེ། དཔེར་ན། བདེ་འཇགས་ལུས་འབྲེལ་ནི་ཕྲུ་གུ་དང་རིམས་ནད་སོགས་མི་འགོ་བའི་ལུས་འབྲེལ་བྱས་པ་དེ་ལ་ཟེར་ཅིང་། བདེ་ཐང་ལུས་འབྲེལ་ནི་བོད་ལུགས་ལྟར་ན་ལོག་པར་གཡེམ་པ་མ་ཡིན་པ་སོགས་ཀྱི་བླང་བྱ་ལྡན་པའི་ལུས་འབྲེལ་ལ་བྱ་ཆོག་གོ། ། ལྔ་པ། ནད་རིགས་ལ་དོ་སྣང་མི་བྱེད་པ་དང་གསང་ནད་སོགས་སྨན་པར་སྟོན་པར་ངོ་ཚ་བ་སྟེ། སྤྱིར་བོད་ཁུལ་ནས་ནད་རིགས་ཅི་དང་གང་ཞིག་ཡིན་རུང་། དེར་སྣང་ཆུང་སྒོས་ལམ་སང་སྨན་པར་སྟོན་པའི་གོམས་གཤིས་མེད་ཅིང་། སྒོས་མོ་ནད་དང་གསང་ནད་སོགས་ཡིན་ན་ངོ་ཚ་བར་ཁ་གཡར་ཏེ་བཙན་གྱིས་བསྲན་བསྲན་པའི་མཐར། རིམས་ནད་ཀྱི་དུས་མཐར་སླེབས་ཏེ་ཡང་ན་སྨན་ཡོན་ཡ་མཚན་ཆེན་པོ་རེ་སྤྲོད་དགོས་པའམ། ཡང་ན་ངེས་པར་ཏུ་གཤེག་བཅོས་བྱ་དགོས་པ། ཡང་ན་བཅོས་ཐབས་རྩ་བ་ནས་མེད་པའི་ཚད་དུ་སླེབས་ཏེ་མཐར་རང་ཡུལ་དུ་སོང་ནས་དགེ་བསྙེན་གྱི་སྡོམ་པ་འདྲ་རེ་བཞེས་ཏེ་ཤི་སྒུག་བྱས་ཡོད་མཁན་ཤིན་ཏུ་མང་པོ་ཡོད་ལ།  དྲུག་པ། མང་ཚོགས་མང་པོ་ཞིག་གིས་སྲུང་ཤུབས་སྐོར་གྱི་ཤེས་བྱ་བཤད་སྐབས་ངོ་ཚ་བ་དང་། སྲུང་ཤུབས་ཉོ་བ་དང་བེད་སྤྱོད་བྱེད་པ་སོགས་ངོ་ཚ་ཞིག་ཏུ་བརྩི་བཞིན་ཡོད་པས་དེས་ཀྱང་ཨེ་ཛི་སྔོན་འགོག་ལ་འགལ་རྐྱེན་བཟོ་བཞིན་ཡོད་ལ། ད་དུང་མང་ཚོགས་མང་པོ་ཞིག་གིས་མོ་ནད་དང་། རེག་དུག ངན་སྐྲན་སོགས་དང་ཨེ་ཛིའི་བར་གྱི་ཁྱད་པར་ཤེས་ཀྱིན་མེད་ལ། མི་ལ་ལ་ཞིག་གིས་ཨེ་ཛི་ནི་པགས་ནད་རང་ག་བ་ཞིག་ཡིན་པའི་བསམ་ཚུལ་ཡང་བཟུང་ཡོད་མཁན་མང་པོ་ཞིག་འདུག་པས། ང་ཚོ་སྟེ། ལྟོས་བཅས་ཀྱིས་བཤད་ན་ཅུང་སྔོན་ཤེས་སྔོན་རྟོགས་པའི་ཚད་དུ་ཡོད་པ་ཚོས་ངེས་པར་ཏུ་རྗེས་ཤེས་རྗེས་རྟོགས་པའི་མང་ཚོགས་ལ་སློབ་གསོ་སྤྲོད་དགོས་ཀྱི་ཡོད་ལ། རྗེས་ཤེས་རྗེས་རྟོགས་པ་ཚོས་མ་ཤེས་མ་རྟོགས་པར་ཡོད་མཁན་ཚོར་དེ་ལུགས་ཀྱི་ཤེས་བྱ་ཁྱབ་སྒྲོག་བྱ་དགོས་སོ། །

ཨེ་འགོག་ཉིན་རེའི་ལན་རེ།༼༣༢༽
 
 
ལྷད་མེད་ཀྱི་བརྩེ་དུང་གིས་ཨེ་ཛི་འགོག་རྒོལ་བྱ་བར་བྱས་རྗེས་ཅི་དང་གང་ཞིག་འཇོག་ཐུབ།  
 
 
དྲི་བ། ལྷད་མེད་ཀྱི་བརྩེ་དུང་གིས་ཨེ་ཛི་འགོག་རྒོལ་བྱ་བར་བྱས་རྗེས་ཅི་དང་གང་ཞིག་འཇོག་ཐུབ།  
 
དྲིས་ལན།
 
    ཨེ་ཛིའི་འགོ་ལམ་ལ་ཁྲག་གཤེར་འགོ་མཆེད་དང་ལུས་འབྲེལ་འགོ་མཆེད། མ་ལས་འགོ་མཆེད་བཅས་རིགས་ཆེན་པོ་གསུམ་ཡོད། དེ་ལས་ལུས་འབྲེལ་འགོ་མཆེད་དང་མ་ལས་འགོ་མཆེད་གཉིས་པོ་ལྷད་མེད་ཀྱི་བརྩེ་དུང་དང་འབྲེལ་བ་ཡོད་པ་ཞིག་ཡིན་པས། ཨེ་ཛིའི་ནད་ཡམས་སྔོན་འགོག་བྱ་བར་མ་མཐའ་ཡང་བརྒྱ་ཆ་ལྔ་བཅུས་འགོག་རྒོལ་བྱས་ཐུབ་ཡོད་ཅེས་བཤད་ན་ཐལ་ཆེ་བ་ཅི་ཡང་མེད། དེས་ན། ང་ཚོས་བོད་མི་རིགས་ཀྱི་གནའ་བོའི་ལྷད་མེད་ཀྱི་བརྩེ་དུང་དྭངས་མའི་སྲོལ་རྒྱུན་སོར་ཆུད་དང་རྒྱུད་འཛིན། དར་སྤེལ་བཅས་བྱས་ཏེ། མ་འོངས་པར་བོད་མི་རིགས་ཞེས་པ་དེ་ཅི་འདྲ་ཞིག་ཡིན་ཞེ་ན། དེ་ནི་ལྟ་བ་རྟེན་འབྱུང་དང་། སྤྱོད་པ་འཚེ་བ་མེད་པ་ཁས་ལེན་པའི་ཁར། སླད་མེད་ཀྱི་བརྩེ་དུང་ལ་མོས་ཤིང་། བརྩོན་འགྲུས་ཅན་དང་གཞུངས་དྲང་ཞིང་དམ་པའི་ཆོས་ལ་དད་པའི་མི་རིགས་ཤིག་ཡིན་ཞེས་མཚན་ཉིད་འཇོག་ཐུབ་པ་བྱུང་ན།  ང་ཚོས་ཨེ་ཛི་སྔོན་འགོག་བྱ་བར་ཡང་དཀའ་ཁག་དེ་འདྲ་ཡོད་པ་མ་རེད་སྙམ་གྱི་ཡོད།
འོ་ན། ང་ཚོ་བོད་མི་རིགས་ལ་བརྩེ་དུང་དྭངས་མའི་སྲོལ་རྒྱུན་ཅི་ཞིག་རྒྱུད་འཛིན་བྱ་རྒྱུ་ཡོད་ཅེ་ན། དེ་ཏན་ཏན་ཡོད་ངེས་རེད། ང་ཚོས་རང་རང་གི་ས་ཆ་སོ་སོའི་ངག་ཐོག་རིག་གནས་ལ་ཉམས་འཇོག་དང་རྒྱུས་ལོན་གྱིས་དང་ཏན་ཏན་མིག་དཔེར་འོས་པའི་བརྩེ་དུང་གི་གཏམ་རྒྱུད་མང་པོ་ལག་ལ་ཆུད་ཡོང་རྒྱུ་ཡོད།  སྤྱིར་ངའི་བསམ་ཚུལ་ཞིག་ལ། སྲོལ་རྒྱུན་དུ་བོད་ཀྱི་མིས་ལྷད་མེད་བརྩེ་དུང་ལ་ལྷག་པར་ཏུ་གཙིག་འཛིན་བྱ་རུང་། རྗེས་ནས་རྒྱ་གར་ནག་དང་བལ་བོ་སོགས་ཀྱི་ཆགས་སྲེད་རིག་གནས་དང་བུ་ཚ་བཙན་གྱིས་གནས་སྒོར་རྫོངས་བའི་རིག་གནས། བུད་མེད་ལ་བརྩི་མཐོང་མི་བྱེད་པའི་རིག་གནས་སོགས་ཀྱི་སིམ་འཛུལ་འོག་བོད་མིའི་ལྷད་མེད་ཀྱི་བརྩེ་དུང་ལ་གས་སྲུབས་ཤོར་འདུག་སྙམ་གྱི་ཡོད།  ཡིན་ནའང་། དེ་ནི་ང་ཚོས་འཚོལ་ཞིབ་བྱ་དགོས་པའི་དོན་དག་གཞན་ཞིག་རེད། མིག་སྔར་ང་ཚོའི་ཕྲག་ཏུ་བབས་པ་ནི། མང་ཚོགས་ལ་མིག་དཔེར་ལྟ་འོས་པའི་བརྩེ་དུང་གི་ལོ་རྒྱུས་དང་སྒྲུང་གཏམ་མང་པོ་བསྡུ་རུབ་དང་འགྲེམ་སྤེལ་བྱས་ཏེ་བོད་མི་རིགས་ཀྱི་བརྩེ་དུང་ལྟ་བ་འཐུས་སྒོ་ཇེ་ཚང་དང་ཕུན་སུམ་ཇེ་ཚོགས་སུ་གཏོང་རྒྱུ་དེ་རེད། དེ་ཡིན་ན། དེ་རིང་ངས་གྲོས་མགོ་ཞིག་འདོན། ང་ཚོར་ལྷད་མེད་ཀྱི་བརྩེ་དུང་ཅི་དང་གང་ཞིག་ཡོད་ཟེར་ན། དཔེར་ན། ༼དོན་འགྲུབ་རྒྱལ་ལོ་དང་ཡེ་ཤེས་སྒྲོལ་མ། ༽ ༼རྒན་གྱའི་སྐར་མ་དང་སྨན་ཚོང་ཚེ་སྐྱིད། ༽ ༼ཉི་མ་ཚེ་རིང་དང་ཟླ་བཟང་སྒྲོལ་མ། ༽ ༼ཨ་ཅེ་མེས་མེས་མཚོ་དང་རོགས་བུ་ཚ་བུ་རྡིས། ༽ ༼མདོ་ཤིག་གི་སྐྱབས་ལོ། ༽སོགས་གཏམ་རྒྱུད་མང་པོ་བཤད་རྒྱུ་ཡོད་ལ། ༼སྡེ་དགེ་གླུ་རིང་མ་༽དང་༼མགོ་ལོག་རྒན་མོའི་སྡུག་གླུ་༽སོགས་ངག་ལ་གྱེར་བའི་བཤད་པའི་རིགས་ཀྱང་མང་པོ་ཡོད་པ་རེད། གོང་གི་ཁ་ཤས་ཤིག་སྔོན་ཆད་སྒྲ་ཐག་དང་ཡིག་ཐོག་གཉིས་པོའི་སྟེང་དུ་ཡོད་འདུག་པས། དེ་རིང་ངས་དེ་ཙམ་རྒྱུག་མི་ཆེ་བའི་བརྩེ་དུང་གི་གཏམ་རྒྱུད་ཅིག་གི་དུམ་བུ་ཞིག་དཔེ་མཚོན་ཙམ་དུ་ཞུ། དེ་ནི་༼ཨ་ཅེ་མིས་མེས་མཚོ་དང་རོགས་བུ་ཚ་བུ་རྡིས། ༽ཞེས་པའི་ཚན་པ་ཞིག་ཡིན། ཨ་ཅེ་མེས་མེས་མཚོ་དང་རོགས་བུ་ཚ་བུ་རྡིས་གཉིས་འགྲོགས་པའི་གནས་ཚུལ་དག་ཕྱུག་པོ་ཚང་སྟེ་ཨ་ཅེ་མེས་མེས་མཚོའི་ཨ་ཕས་གོ་རྗེས། སྔ་གཞུག་ཏུ་བུ་གསུམ་པོ་མངགས། མཐར་བུ་ཆུང་བས་རོགས་བུ་ཚ་བུ་རྡིས་མདའ་ཡིས་བསད་པ་དང་། དེ་ནས་ཨ་ཅེ་མེས་མེས་མཚོས་རོགས་བུ་ཚ་བུ་རྡིས་ཀྱི་གདུང་བཞུ་བའི་གོ་སྐབས་དང་བསྟུན་ཏེ་གསོན་གསོན་ལ་མེ་ནང་དུ་ལྕེབས་ཏེ་རང་ཤི་བརྒྱབས་པ་དང་། རྗེས་ནས་གདུང་བཞུས་ཤུལ་ནས་ཁོང་གཉིས་པོ་ཤིང་སྡོང་གཉིས་ཀྱི་ཚུལ་གྱིས་སྐྱེས་པའང་ཕྱུག་པོ་ཚང་སོང་སྟེ་བཅད་དེ་མེ་རུ་བསྒྲོན་པ། དེ་རྗེས་བྱེའུ་གཉིས་ཀྱི་སྐྱེ་བ་བླངས་པའང་ཕྱུག་པོ་ཚང་གིས་གོ་ནས་གཅིག་པོ་མཆིག་གི་རྩར་བཏགས་ནས་བཀྲེས་ལྟོགས་ཀྱི་སྡུག་བསྔལ་མྱོང་མི་དགོས་རུང་གྲང་འཁྱགས་ཀྱི་སྡུག་བསྔལ་མྱོང་དགོས་པ་དང་། གཞན་པ་སྒམ་གྱི་ནང་དུ་བཅུག་ནས་གྲང་འཁྱགས་ཀྱི་སྡུག་བསྔལ་མྱོང་མི་དགོས་རུང་། བཀྲེས་ལྟོགས་ཀྱི་སྡུག་བསྔལ་མྱོང་དུ་བཅུག་པ་རེད། ཡིན་ནའང་། གཉིས་པོས་ཉིན་རྟག་པར་བྱེའུ་སྐད་ཀྱི་ལམ་ནས་ཕན་ཚུན་སེམས་གསོ་དང་བརྩེ་བ་བརྗོད་པས། མཐར་གཅིག་པོ་བསད་དེ་རྒྱ་གར་ཏུ་འཕངས་པ་ཚྭ་རུ་གྱུར་ཅིང་། གཞན་པ་བསད་དེ་རྒྱ་ནག་ཏུ་འཕངས་བ་ཇ་རུ་གྱུར་བས། དེང་སང་བོད་པ་ཚོས་ཇ་ནང་དུ་ཚྭ་འདེབས་པའི་སྲོལ་རྒྱུན་དེ་བྱུང་ཞིང་། ཇ་ནང་དུ་ཚྭ་བཏབས་ཏེ་འཐུང་བ་ནི་ཁོང་གཉིས་ངོ་འཕྲད་པའི་གོ་སྐབས་བྱིན་པ་ཡིན་པས། དགེ་བ་ཡོད་ཚུལ་བཤད་པ་འདིས་ཀྱང་བོད་ཀྱིས་སྲོལ་རྒྱུན་དུ་ལྷད་མེད་ཀྱི་བརྩེ་དུང་ལ་བརྩི་མཐོང་བྱེད་པ་མཚོན་གྱི་ཡོད་པ་རེད།  འདི་དང་འདི་ལྟ་བུའི་སྒྲུང་དང་ལོ་རྒྱུས་བརྒྱུད་དེ་ང་ཚོས་ད་ནས་བཟུང་སྟེ་རང་གི་བུ་ཕྲུག་ལ་སློབ་གསོ་ལེགས་པོ་སྤྲད་ན། བོད་མིའི་རིག་གནས་ཁ་ཇེ་ཚང་དུ་གཏོང་བར་ཞབས་འདེགས་ཞུས་པས་མ་ཚད་རང་གི་བུ་རབས་ཚ་རྒྱུད་ལ་ཨེ་ཛི་སོགས་རིམས་ནད་མི་འགོ་བར་ཡང་བྱས་རྗེས་བཞག་ཡོད་པ་རེད་སྙམ་མོ། །

དྲི་བ། རོང་འབྲོག་གཉིས་བསྡུར་ཡོང་ན་འབྲོག་ཕྱོགས་ཀྱི་འཁྲིག་སྤྱོད་འཚོ་བ་དེ་ལྟོས་བཅས་ཅུང་གུ་ཡངས་ཡིན་པའི་རྒྱུ་མཚན་ཅི།
 
དྲིས་ལན། 
 
རེད། རོང་འབྲོག་གཉིས་བསྡུར་ཡོང་ན་འབྲོག་ཕྱོགས་ཀྱི་འཁྲིག་སྤྱོད་འཚོ་བ་དེ་ལྟོས་བཅས་ཅུང་གུ་ཡངས་ཡིན། ཡིན་ནའང་། དེ་མི་བཟང་ངན་དང་གློ་ཡོད་མེད་ལ་འབྲེལ་བ་མེད། དེ་ལ་རྒྱུས་ལོན་བྱ་དགོས་ན་རྒྱུ་རྐྱེན་མང་པོ་ཞིག་ལ་བསམ་བློ་གཏོང་དགོས་ཏེ། དང་པོ།  འབྲོག་པ་ཕལ་ཆེར་ནི་སྔོན་གྱི་དམག་དཔུང་གི་རུ་ཤོག་ཡིན་པས། དེང་སང་ད་རུང་འབྲོག་པའི་རུ་ཟེར་བ་ལས་འབྲོག་པའི་གྲོང་ཞེས་མི་འབོད་པས་མཚོན། དམག་དཔུང་གི་དམག་མི་སོ་སོས་ཕན་ཚུན་བར་རྩེད་མོ་ཡི་ཚུལ་གྱིས་ཆགས་སྲེད་ཀྱི་དགོད་གཏམ་བཤད་རེས་དང་། དགའ་རོགས་ཀྱི་གྲངས་རྩིས་རྒྱག་རེས་བྱེད་རྒྱུ་སོགས་ནི་ཆེས་རྒྱུན་ལྡན་ཞིག་ཡིན། དེ་རྒྱལ་ཁབ་དང་མི་རིགས་སུ་ཡིན་རུང་གཅིག་མཚུངས་ཡིན། ཡིན་ནའང་། བོད་ཀྱི་དམག་ཐབས་ཤིག་ཏུ་དམག་གང་དུ་བརྒྱབ་ན། དམག་མིའི་ཁྱིམ་མི་དག་ཀྱང་གཞུག་ཏུ་ཁྲིད་པའི་གོམས་སྲོལ་ཡོད་པས། ཁོང་ཚོས་དམག་སྒར་གྱི་ཁ་མཚར་རྩེད་མོ་དག་དུས་རྒྱུན་གྱི་འཚོ་བའི་ཁ་མཚར་རྩེད་མོ་རུ་གྱུར་ཅིང་། ཕྲུ་གུ་ཚོ་ཆུང་དུས་ནས་དེ་འདྲའི་རིག་གནས་ཀྱི་ཁོར་ཡུག་ནས་ནར་སོན་པ་ཡིན་ན། ལྟོས་བཅས་ཀྱིས་དེའི་སྐོར་གྱི་ཁོག་རྒྱའང་ཡངས་པོ་ཡིན་པ་བཤད་མ་དགོས་པ་ཞིག་རེད། གཉིས་པ། འབྲོག་པའི་འཚོ་བ་རོལ་ཡུལ་ནི་སྦྲ་ནག་ཡིན་ལ། སྦྲ་ནག་གི་སྒོ་ཕུགས་དང་སྦྲ་མཐའ་སོགས་གང་ནས་འཛུལ་ཀྱང་སྟབས་བདེ་བོ་ཡོད་པས། འབྲོག་པར་མཚན་འཁྱར་ཟེར་བའི་རིག་གནས་གཞན་ཞིག་ཡོད་ཅིང་། འབྲོག་པ་ཚོས་དགོང་མོ་ཟླ་འོད་ཀྱི་འོག་ཡིན་ན་འདྲ། སྨག་ནག་དུས་ལྷིང་འཇགས་ཀྱི་ཁྱིམ་ཡིན་ནའང་འདྲ། རང་གི་ཁྱིམ་མི་དང་ཕྱི་ཡི་མཚན་འཁྱར་བ་སུ་ཡིན་རུང་། རབ་རིབ་ཀྱི་འགུལ་སྐྱོད་མིག་གིས་མཐོང་རྒྱུ་དང་ཆབ་ཆོབ་ཀྱི་འཕུད་འདེད་རྣ་ཡིས་ཚོར་རྒྱུ་དེ་ཆེས་རྒྱུན་ལྡན་ལྟ་བུ་ཡིན།  ད་དུང་བྱིས་པ་ཚོ་ཆུང་དུས་ནས་མཚན་འཁྱར་ལ་འགྲོ་རྒྱུ་དེ་དགའ་རོགས་འཚོལ་བ་དང་། ངག་རྩལ་སྦྱོང་བ་ཙམ་གྱིས་མི་ཚད། སྤོབས་པ་སྦྱོང་བརྡར་གྱི་བྱེད་སྒོའང་གལ་ཆེན་ཞིག་ཡིན་པས། ཕལ་ཆེར་སྐྱེས་པ་ཕོ་རུ་འགྱུར་བའི་སྔོན་འགྲོའི་ཆ་རྐྱེན་ནམ་མཚོན་རྟགས་གལ་ཆེན་ཞིག་ཏུ་གྱུར་ཡོད། གསུམ་པ།  བོད་ཀྱི་སྨན་གཞུང་དག་ཏུ་བཤད་པ་ལྟར་ན། ནས་དང་གྲོ།  ཤ མར་གསར་བ། འབྲས་སོགས་ལ་རོ་ཙ་གསོ་བའི་ནུས་པ་ཡོད་པར་བཤད་ལ། འབྲོག་ཕྱོགས་ནས་འདི་དག་ནི་གཙོ་ཟས་ཡིན་ལ། ལོ་མང་པོའི་རིང་ཟས་རིགས་འདི་ཙམ་ལས་སྔོ་ཚལ་སོགས་རྩ་བ་ནས་ཟ་བའི་གོ་སྐབས་བྱུང་མེད་པས། འབྲོག་པ་རྒད་པོ་ཚོར་དྲུག་ཅུའི་ཕོ་འཁྲེབ་གདོང་ནག བཅོ་ལྔའི་བུ་མོའི་ཉལ་རོགས་ཟེར་བ་དང་། བརྒྱད་ཅུའི་ལྕགས་སྡོང་ངར་མ། དགུ་བཅུའི་ཁྲོ་ཆུ་ཁོལ་མ་སོགས་རང་གི་ཕོ་ནུས་འུད་ཀྱིས་བསྒྲགས་པའི་གོམས་སྲོལ་ཡོད་ལ། ཏན་ཏན་ནམ་ཡང་ཟས་རིགས་འདི་དག་སྤྱོད་རྐྱང་བྱས་ན། ནུས་པ་མི་བཟང་དོན་ཡང་ག་ལ་ཡོད་དེ་མེད་པ་འདྲ། བཞི་པ། འབྲོག་པའི་ན་གཞོན་ཚོ་ཕྱུགས་རྫིར་འགྲོ་དགོས་ཤིང་། ཕྱུགས་འཚོ་ཡུལ་ཕལ་ཆེར་ནི་རི་མཐོ་ས་དང་ལུང་དོགས་ས། ནགས་ཚལ་མོད་ས། ཡང་ན་ཐང་ཡངས་ས་སོགས་ཡིན་པས། ན་གཞོན་ཚོས་རི་མགོ་ན་ཅི་ཞིག་བྱེད་བཞིན་པ་ཁྱིམ་བདག་སུ་ཞིག་གིས་ཀྱང་མི་ཤེས་ལ། ཤེས་ཀྱང་བློ་ཐབས་མེད་པར་ལྷག་ཡོད། དེ་ལྟར་ཡིན་པས་འབྲོག་ཕྱོགས་ཀྱི་བུད་མེད་མང་པོ་ཞིག་གི་མེ་ཏོག་རི་ཁ་ན་འཐོར་གྱིན་ཡོད་ལ། མེ་ཏོག་འཐོར་བའི་གོ་རིམ་ཀྱང་མང་པོ་ཞིག་གྲོས་བསྡུར་མེད་པ་འདྲ་པོ་ཡིན་པས། མོ་ནད་ཀྱང་མང་པོ་ཞིག་གི་རྨང་གཞི་རི་མགོ་ན་འཇོག་གིན་ཡོད་ཟེར་ནའང་མི་ཆོག་རྒྱུ་མེད། ལྔ་པ།  འབྲོག་པའི་ས་ཆ་ན་དགོང་མོ་ན་གཞོན་ཚོ་མཉམ་དུ་འཛོམས་ཏེ་གླུ་ཤགས་འགྱེད་རེས་དང་། སྒྲུང་གཏམ་བཤད་རེས། ཁ་མཚར་རྩེད་རེས། ལ་གཞས་འཐེན་རེས། འགུགས་མོ་འདེབས་རེས། ཁེད་འཇོག་རེས་བྱེད་པ་སོགས་དགོང་མོའི་བྱེད་སྒོའང་ཕུན་སུམ་ཚོགས་པ་ཡོད་ཅིང་། གླུ། ཁེད། གཏམ་དཔེ། སྒྲུང་གཏམ་སོགས་སུ་བརྩེ་ཚིག་གི་སྐོར་ཤིན་ཏུ་འཐུས་ཚང་ཡིན་ལ། ཨ་ཁུ་སྟོན་པ་རྐྱང་རྐྱང་གི་ཆགས་སྤྱོད་དགོད་གཏམ་ལའང་བཅུ་ཕྲག་མང་པོ་ཡོད་པས། དེ་འདྲའི་ཁོར་ཡུག་ནས་ནར་སོན་པའི་ན་གཞོན་ཞིག་ཡིན་ན་འཁྲིག་སྤྱོད་ཀྱི་འཚོ་བ་ཅུང་གུ་ཡངས་ཡིན་པ་དེ། ང་ཚོས་བསམ་ཤེས་བྱ་མི་ཐུབ་པ་ཅི་ཡང་མེད་རུང་།  སྔོན་ཆད་ནི་ང་ཚོ་བོད་ཡུལ་ན་རིམས་ནད་མང་པོ་མེད་ཅིང་། བྱུང་མྱོང་བའི་རྒྱ་ནད་སོགས་ཀྱང་རྗེས་ནས་བཅོས་ཐུབ་པ་འདྲ་པོ་བྱུང་ཡོད་པས་སྐྱོན་ཆེན་པོ་ཞིག་མ་བྱུང་རུང་། དེང་སང་ནི་ཨེ་ཛི་ལ་སོགས་པའི་རིམས་ནད་མང་པོ་ཞིག་ཡོད་ལ། ལ་ལ་ཞིག་རྩ་བ་ནས་བཅོས་ཐབས་མེད་པར་ལྷག་ཡོད་པས་ངེས་པར་དུ་རང་གཞན་གྱི་སྤྱོད་ལམ་ལ་དག་ཐེར་དང་བཅོས་བསྒྱུར་བྱ་དགོས། 
དགའ་འོས་པ་ཞིག་ལ། འབྲོག་ཕྱོགས་ན་ཁྱིམ་མི་དང་ཉེ་འབྲེལ་བར་ཕན་ཚུན་ངོ་བསྲུང་བའི་གོམས་སྲོལ་ཡོད་ཅིང་། གོམས་སྲོལ་དེ་ཐབས་བརྒྱ་ཇུས་སྟོང་གིས་སྔར་ལས་ཀྱང་གཟབ་ནན་ཏུ་བསྒྱུར་ཐུབ་ན། མི་རིགས་ཀྱི་སྲོལ་རྒྱུན་བཟང་བོ་རྒྱུན་འཁྱོངས་དང་མི་རིགས་ཀྱི་བུ་རབས་ཚ་རྒྱུད་གཙང་མ་སྤེལ་བ། རང་གཞན་གྱི་ལུས་པོ་བདེ་ཐང་ཡོང་བ་སོགས་ཀུན་པོའི་ཐད་ལ་བྱས་རྗེས་ཆེན་པོ་ཡོད་པར་སྙམ་པས་བློ་འཐད་ཡོད་པའི་གྲོགས་པོ་ཚོས་དེའི་སྐོར་ཐུགས་འདང་རེ་རྒྱག་རོགས་ཞུ།

ཨེ་འགོག་ཉིན་རེའི་ལན་རེ།༼༣༤༽
 
 
ཀྲུང་གོ་རྒྱལ་ཁབ་ཀྱི་དབུ་ཁྲིད་ཚོས་ཨེ་ཛིའི་ནད་ཡམས་སྐོར་ལ་གསུངས་བཤད་གང་འདྲ་གནང་ཡོད།
 
 
དྲི་བ། ཀྲུང་གོ་རྒྱལ་ཁབ་ཀྱི་དབུ་ཁྲིད་ཚོས་ཨེ་ཛིའི་ནད་ཡམས་སྐོར་ལ་གསུངས་བཤད་གང་འདྲ་གནང་ཡོད།
 
ལན།
 
ཞི་ཅིན་ཕེན་༼ རྒྱལ་ཁབ་ཀྱི་ཀྲུའུ་ཞི་༽གྱིས། ཨེ་ཛིའི་ནད་ཡམས་ཁོ་རང་ནི་དེ་འདྲའི་འཇིགས་ཡེར་བ་ཞིག་མིན།  འཇིགས་ཡེར་བ་ནི་ཨེ་ཛིའི་ནད་ཡམས་ལ་མ་རྟོགས་ལོག་རྟོགས་བྱས་པ་དང་། ཨེ་ཛིའི་ནད་པར་མཐོང་ཆུང་བྱས་པ་དེ་རེད། ཨེ་ཛིའི་ནད་དུག་ཅན་དང་ཨེ་ཛིའི་ནད་པ་སུ་ཡིན་རུང་ཚང་མ་ང་ཚོའི་ཕུ་ནུ་དང་མིང་སྲིང་ཡིན་པས། སྤྱི་ཚོགས་ཧྲིལ་བོས་བརྩེ་སེམས་ཀྱི་གཟི་འོད་ཀྱིས་ཁོང་ཚོའི་འཚོ་བ་གསལ་དུ་འཇུག་དགོས་ཞེས་གསུངས་ཡོད།
习近平（主席）： 艾滋病本身并不可怕，可怕的是对艾滋病的无知和偏见，以及对艾滋病患者的歧视。艾滋病感染者和病人都是我们的兄弟姐妹，全社会都要用爱心照亮他们的生活。
ཞི་ཅིན་ཕེན་གྱིས། ཉེན་ཆེའི་མི་ཚོགས་༼ཨེ་ཛིའི་ནད་དུག་ཅན་དང་ཨེ་ཛིའི་ནད་པ། ཉལ་དུད་རྩ་འཇུག་བྱེད་མཁན་བཅས༽ལ་སྨན་རྫས་འགྲེམ་པ་ནི་ཨེ་ཛི་སྔོན་འགོག་བྱེད་པའི་ཆེས་གལ་ཆེའི་ཐབས་ལམ་ཞིག་ཡིན་པས། ཁོང་ཚོས་སེམས་ཁམས་ལ་བསམ་ཤེས་བྱ་དགོས་ཤིང་། ཐབས་ལམ་བཟང་པོ་འཚོལ་དགོས། དེའི་ཞོར་ནས་མི་སྒེར་གྱི་གསང་བ་སྲུང་འཛིན་ལ་དོ་སྣང་བྱས་ཏེ། ཁོང་ཚོར་དོགས་པ་མི་ཟ་བ་དང་། དགའ་མགུའི་ངང་སྨན་བསྟེན་པ་དང་དེ་རྒྱུན་འཁྱོངས་བྱེད་དུ་འཇུག་དགོས།
习近平： 对高危人群开展药物维持治疗，是遏制艾滋病传播的有效途径，要注意体谅他们的心理，讲究方式方法，保护个人隐私，让他们打消顾虑，积极配合和坚持治疗。  
ཞི་ཅིན་ཕེན་གྱིས། ཀྲུང་གོའི་ལས་དོན་འགྲུབ་དགོས་ན། ཏང་དང་རྒྱལ་ཁབ་ལ་བརྟེན་དགོས་ལ། དུང་ཕྱིར་༡༣གྱི་མི་དམངས་ལའང་མ་བརྟེན་ཐབས་མེད་ཡིན། ཨེ་ཛིའི་ནད་ཡམས་དེ་རྙོག་འཛིངས་ཆེ་བའི་གསོ་རིག་གི་གནད་དོན་ཞིག་ཡིན་པས་མ་ཚད། དེ་ནི་ཉེན་ཚབས་ཆེ་བའི་དམངས་འཚོའི་གནད་དོན་དང་སྤྱི་ཚོགས་ཀྱི་གནད་དོན་ཞིག་ཀྱང་ཡིན་པས། ངེས་པར་ཏུ་མི་དམངས་ཡོངས་རྫོགས་མཉམ་ཞུགས་དང་། ནུས་པ་ཡོད་ཚད་རྩལ་སྤྲུགས། ཕྱོགས་ཡོངས་ནས་སྔོན་འགོག་བཅས་བྱ་དགོས་ཞེས་གསུངས།
习近平： 办好中国的事情，既要靠党和政府，也要靠１３亿人民。防治艾滋病是一个复杂的医学问题，也是一个紧迫的民生问题、社会问题，需要全民参与、全力投入、全面预防。
ལིས་ཁི་ཆང་༼རྒྱལ་སྲིད་སྤྱི་ཁྱབ་ཁང་གི་སྲིད་བློན་༽གིས། ཨེ་ཛིའི་ནད་ཡམས་ནི་རྒྱལ་ཁབ་ཀྱི་དབྱེ་བ་མེད་པའི་རྒྱལ་སྤྱིའི་ཐུན་མོང་གི་དགྲ་བོ་ཞིག་རེད། ལོ་རྒྱུས་ཐོག འབྲུམ་ནག་ལ་སོགས་པའི་རིམས་ནད་མང་པོ་ཞིག་ལ་མིའི་རིགས་ཐུན་མོང་གིས་ཧུར་བརྩོན་སྒོས་འཐབ་རྩོད་བྱས་པས་མཐར་སྨན་བཅོས་བྱ་ཐུབ་ཡོད་ཕྱིན། ནམ་ཞིག་ཨེ་ཛིའི་ནད་ཡམས་ལས་ཀྱང་རྒྱལ་ཁ་ལོན་པའི་ཤེས་རབ་ཞིག་ཡོད་ངེས་ཅན་ཡིན་ཞེས་ཨེ་ཛིའི་ནད་པ་དག་ལ་སེམས་གསོ་མཛད་ཡོད།  
李克强： 艾滋病无国界，是国际社会共同的敌人。历史上，许多重大传染病如天花等，都靠人类共同努力攻克，人类也一定有智慧有力量战胜艾滋病。
ལིས་ཁི་ཆང་གིས། ཨེ་ཛི་འགོག་བཅོས་བྱེད་པར་ངེས་པར་ཏུ་སྤྱི་ཚོགས་རྩ་འཛུགས་ཀྱི་ནུས་པ་མངོན་དུ་འགྱུར་དགོས། སྤྱི་ཚོགས་ཀྱི་ནུས་པར་བརྟེན་ནས་སྤྱི་ཚོགས་ལ་དོན་བཟང་བསྒྲུབ་པ་ནི་སྤྱི་ཚོགས་ཀྱི་སྒྲིག་གཞི་ལེགས་བཅོས་དང་སྤྱི་ཚོགས་འཛུགས་སྐྲུན་ལ་ངེས་མཁོའི་ཆ་རྐྱེན་ཡིན། ལྷག་པར་ཏུ་ཨེ་ཛིའི་འགོ་ལམ་མངོན་གསལ་མིན་པ་དང་གསང་བ་ཡིན་པ་སོགས་གནས་ཚུལ་དང་གནད་དོན་གསར་བའི་འོག སྤྱི་ཚོགས་ཚོགས་པ་མཉམ་ཞུགས་བྱེད་པར་དམིགས་བསལ་གྱི་དོན་སྙིང་ལྡན། སྒྲིག་གཞི་གསར་འཛུགས་དང་འཐུས་ཚང་ཡོང་བའི་ཆེད་དུ་ཞིབ་འཇུག་བྱས་ཏེ། མ་དངུལ་དང་ལག་རྩལ་སོགས་ཀྱི་ཐད་སྤྱི་ཚོགས་རྩ་འཛུགས་ལ་རོགས་སྐྱོར་བྱས་ཤིང་། ཨེ་འགོག་ཐེབས་རྩ་ཚོགས་པ་འཛུགས་རྒྱུ་དང་། ཕྱོགས་མང་པོ་ནས་རོགས་དངུལ་འདོན་ཐབས་ལ་ཞིབ་འཇུག་བྱ་དགོས། གཞན་ནོར་སྲིད་གཏོང་ཕྱོགས་ཀྱི་ཐད་ལ་གསར་གཏོད་ཡོད་དགོས། ཅི་ནུས་ཀྱིས་སྤྱི་ཚོགས་ནས་ཞབས་ཞུ་ཉོ་སྒྲུབ་བྱེད་པ་དང་། དགེ་ཕན་ཚོགས་པའི་ཁྲལ་བསྡུ་འཕྲུ་སྙུང་བྱེད་པའི་སྲིད་ཇུས་འཐུས་ཚང་དུ་གཏོང་བ། སྤྱི་ཕན་བྱེད་སྒོར་ཞུགས་མྱོང་བའི་སློབ་ཆེན་སློབ་མ་ལ་ལས་ཞུགས་བྱེད་པའི་ཐད་རོགས་སྐྱོར་བྱ་རྒྱུ་བཅས་བྱེད་དགོས། དེ་ལྟར་བྱས་ན། ཨེ་འགོག་ནུས་པར་ཤུགས་སྣོན་བྱེད་པར་ཕན་པས་མ་ཚད། སྤྱི་ཚོགས་ཧྲིལ་བོའི་བཅོས་བསྒྱུར་ལ་ཉམས་མྱོང་བསྡུ་ལེན་བྱ་ཐུབ་ཅེས་གསུངས།
李 克强： 防治艾滋病必须发挥社会组织的作用。用社会的力量办好社会的事情，是推动社会体制改革、加强社会建设的必然要求。尤其是在艾滋病传播途径更隐蔽、更私密等 新的情况下，社会组织参与艾滋病防治更具有独特作用。要探索完善有效机制，在资金、技术等方面给社会组织以扶持，研究建立防艾基金，多元出资给予支持。要 创新财政投入方式，更多地向社会购买服务，完善对公益性组织的税收减免政策，对参与公益活动多的大学生，在就业方面也要予以支持，这不仅有利于增强防艾力 量，也可为整个社会领域的改革积累经验。
ཁྲིན་ཀྲུའུ་༼རྒྱལ་ཁབ་འཕྲོད་བསྟེན་པུའུ་པུའུ་ཀྲང་༽ཡིས། ཨེ་ཛིའི་ནད་ཡམས་ཀྱི་འགོག་བཅོས་ནི་སྤྱི་ཚོགས་ཀྱི་ཕྱོགས་མང་པོ་ཞིག་དང་འབྲེལ་ནས་ཡོད་པས། དེ་ནི་རྙོག་འཛིངས་ཆེ་བའི་སྤྱི་ཚོགས་ཀྱི་མ་ལག་ལས་གཞི་ཞིག་ཡིན་པས། རྒྱ་ཆེ་བའི་འཕྲོད་བསྟེན་ལས་སྒྲུབ་མི་སྣས་གོམ་གང་མདུན་སྤོས་ཀྱིས་ལས་དོན་དང་འགན་འཁྲིའི་བསམ་བློར་ཤུགས་སྣོན་བྱས་ཤིང་། སྣེ་ཁྲིད་ཀྱི་བྱེད་སྒོ་སྤེལ་དགོས། རང་ཉིད་ནས་མགོ་བརྩམས་ཏེ་སྤྱི་ཚོགས་དགེ་ཕན་གྱི་ལས་ཀ་བསྒྲུབ་པ། སྨན་བཅོས་དང་འཕྲོད་བསྟེན་ཞབས་ཞུའི་ཁྲོད། ཨེ་ཛིའི་ནད་དུག་ཅན་དང་ཨེ་ཛིའི་ནད་པར་མཐོང་ཆུང་དང་ལོག་རྟོགས་བྱས་པ་སེལ་ཐབས་དང་། ཨེ་ཛིའི་ནད་དུག་ཅན་དང་ཨེ་ཛིའི་ནད་པར་སྔ་ཙམ་ནས་ནད་ངོས་ཟིན་པ་དང་། སྔ་ཙམ་ནས་སྨན་བཅོས་བྱེད་པར་ཆ་རྐྱེན་བཟང་བོ་བསྐྲུན་པ། ཁོང་ཚོས་བརྟག་བཅོས་བྱ་བའི་ཁེ་དབང་ལ་སྔར་ལས་བཟང་བའི་ཁག་ཐག་ཐུབ་པ་བྱ་དགོས་ཞེས་གསུངས་ཡོད་པ་རེད།
陈 竺（卫生部部长）：艾滋病防治工作涉及社会多方面，是一项复杂的社会系统工程。希望广大卫生工作者进一步增强职业使命感和责任感，率先行动，从自身做起， 奉献出自己的爱心，在医疗卫生服务中，消除对艾滋病病毒感染者和病人的歧视和偏见，为艾滋病病毒感染者和病人的早发现、早治疗创造更好的条件，更好地保障 他们的诊疗权益。

ཨེ་འགོག་ཉིན་རེའི་ལན་རེ།༼༣༥༽
 
 
སྨད་འཚོང་མ་སྨད་བཙོང་གི་ལམ་དུ་ཞུགས་དགོས་དོན་ཅི། ཁོང་ཚོ་ཨེ་ཛི་ནམ་ཡམས་ཀྱི་འབྱུང་ཁུངས་ཡིན་ནམ་མིན།
 
 
དྲི་བ། སྨད་འཚོང་མ་སྨད་བཙོང་གི་ལམ་དུ་ཞུགས་དགོས་དོན་ཅི། ཁོང་ཚོ་ཨེ་ཛི་ནམ་ཡམས་ཀྱི་འབྱུང་ཁུངས་ཡིན་ནམ་མིན།
 
ལན།
 
སྤྱིར་སྤྱི་ཕན་གྱི་ལས་ཀ་སྒྲུབ་མཁན་ཞིག་ཡིན་ནས་བཟུང་། ཡོད་ཚད་ལ་སྤྱི་ཚོགས་རིག་པའི་རིག་ལམ་གྱིས་དབྱེ་ཞིབ་བྱ་དགོས་ཤིང་། དེ་ལྟར་བྱས་ན་ལས་རིགས་ཐམས་ཅད་ལ་རང་རང་གི་ཐད་དུ་དར་འཕེལ་གྱི་གནས་ལུགས་རེ་ཡོད་ཅིང་སོ་སོར་གུ་ཡངས་ཐོབ་མི་ཐུབ་པ་ཅི་ཡང་མེད་པ་ལྟ་བུ་ཡིན་པས། སྨད་འཚོང་མ་དར་བར་ཡང་དེ་མཚུངས་ཀྱིས་རྒྱུ་རྐྱེན་དང་རྟེན་འབྲེལ་མང་པོ་ཞིག་འཛོམས་འདུག་པའི་སྣང་བ་འཆར་སྲིད་རུང་། བོད་ཡུལ་ནས་སྨད་འཚོང་མ་ནི་ཨེ་ཛིའི་ནད་ཡམས་ཀྱི་བརྒྱུད་ལམ་གཙོ་བོ་ཞིག་ཏུ་གྱུར་ཡོད་པས། ང་ཚོས་ངེས་པར་ཏུ་ཐབས་བརྒྱ་ཇུས་སྟོང་གིས་ཁོང་ཚོའི་འཚོ་སྡོད་ལ་དབྱེ་ཞིབ་དང་རྒྱུས་ལོན་བྱས་ཏེ། མི་ཆོས་རང་ལུགས་ཀྱི་བྱམས་སྐྱོང་དང་ཐེ་གཏོགས་བྱ་དགོས།

འོ་ན། དེང་སང་དོན་དངོས་ཐོག་ཨེ་ཛིའི་ནད་པ་ཁ་ཤས་བཙོན་ཁང་དུ་བཅུག་པའམ་བཀག་སྐྱིལ་བྱས་ཡོད་པའི་གནས་ཚུལ་འདུག དེ་རྒྱུ་མཚན་ཅིའི་ཕྱིར་ཡིན་ནམ་ཞེ་ན། དེ་ནི་ཨེ་ཛིའི་ནད་པ་ཡིན་ནའང་འདྲ། རང་བཞིན་གྱི་མི་ཡིན་ནའང་འདྲ། རྩ་ཁྲིམས་ཀྱི་མདུན་དུ་ཚང་མ་འདྲ་མཉམ་ཡིན་པ་རེད། ཨེ་ཛིའི་ནད་པ་ཡིན་རུང་། ཁྲིམས་འགལ་སྤྱོད་ངན་སྤེལ་ན་བཙོན་འཇུག་བཀག་སྐྱིལ་སོགས་ཁྲིམས་ཆད་མྱོང་དགོས་ཤིང་། ཀྲུང་ཧྭ་མི་དམངས་སྤྱི་མཐུན་རྒྱལ་ཁབ་ཀྱི་ཨེ་ཛི་འགོག་བཅོས་ཁྲིམས་སྲོལ་གྱི་དོན་ཚན༦༢པའི་ནང་གཏན་འཁེལ་བྱས་པ་ལྟར་ན། ཨེ་ཛིའི་ནད་དུག་ཅན་དང་ཨེ་ཛིའི་ནད་པས་བསམ་གཟས་ནས་ལུས་ཐོག་གི་ཨེ་ཛིའི་ནད་དུག་གཞན་ལ་བསྒོས་པ་ཡིན་ཚེ། ཁྲིམས་ལྟར་དམངས་གྱོད་ཉེས་བསགས་ཀྱི་འཇལ་བཤགས་བྱེད་པའམ། ཁྲིམས་འགལ་དུ་གྱུར་ཡོད་ན་ཉེས་དོན་འགན་འཁྲི་རྩད་གཅོད་བྱ་དགོས་ཞེས་བསྟན་ཡོད་པ་སོགས་ཀྱིས་རེད།  གསལ་བོར་བཤད་ན། དེང་སང་བཙོན་ཁང་དུ་ལྷུང་ཡོད་པ་ནི་ཁོང་ཚོས་ཉལ་དུད་ཀྱི་ཉོ་འཚོང་བྱས་པའམ། སྨད་བཙོང་བྱས་པའམ། བསམ་གཟས་ནས་གཞན་ལ་ཨེ་ཛི་བསྒོས་པའམ། ཡང་ན་རྐུ་བྱས་པ་སོགས་ཁྲིམས་འགལ་གྱི་བྱ་བ་བྱས་པས་བཙོན་དུ་ལྷུང་བ་ཡིན་གྱི། ཨེ་ཛིའི་ནད་དུག་འགོས་པས་བཀག་སྐྱིལ་དང་བཙོན་འཇུག་བྱས་པ་མ་རེད། ཡིན་ནའང་། མི་ལ་ལས་རང་ཉིད་ཀྱིས་ཁྲིམས་འགལ་བྱས་པའི་གནས་ཚུལ་འགེབ་གསང་བྱ་བའི་ཆེད་དུ། ཁོའམ་ཁོ་མོ་བཙོན་འཇུག་བྱས་པའི་རྒྱུ་མཚན་ནི་ཨེ་ཛི་འགོས་སོང་བས་རེད་ཅེས་འུད་སྒྲོག་བྱ་བཞིན་ཡོད་པས། ང་ཚོས་དེ་དག་ལ་ཡིད་ཆེས་བྱ་མི་རུང་ཞིང་། ཨེ་འགོག་ཤེས་བྱ་ངོ་སྤྲོད་བྱ་བའི་གོ་རིམ་ཁྲོད་ནས་ནི་འདི་འདྲའི་འཆལ་གཏམ་གཏན་ནས་སྤེལ་མི་རུང་། གཞན། གལ་ཏེ་གཞི་རིམ་ས་ཁུལ་གྱི་མངགས་གཏོང་ཁང་དང་སྨན་ཁང་སོགས་ཀྱིས་ཨེ་ཛི་དང་འབྲེལ་བའི་ཁྲིམས་ལུགས་གསལ་བོར་མ་ཤེས་པར་ཨེ་ཛིའི་ནད་པའི་ཁེ་དབང་ལ་རྡོག་བརྫིས་བཏང་བ་ཡིན་ན། ང་ཚོས་ངེས་པར་ཏུ་ཁྲིམས་ལུགས་ཀྱི་གོ་ཁྲབ་བགོས་ཏེ་རང་གི་ཁེ་དབང་ལ་སྲུང་སྐྱོབ་བྱ་དགོས་པའང་བརྗེད་མི་རུང་།
     འོ་ན། ཨེ་ཛིའི་ནད་པ་ཡིན་ན་ཁོང་ཚོར་ཁེ་དབང་དང་འོས་འགན་ཅི་ཞིག་ཡོད་ཅེ་ན། རྒྱལ་ཁབ་ཀྱི་ཁྲིམས་ལུགས་ནང་དུ་ཨེ་ཛིའི་ནད་དུག་ཅན་དང་ཨེ་ཛིའི་ནད་པར་རང་མོས་སྒོས་ཨེ་ཛིའི་སྐོར་གྱི་བློ་འདྲི་དང་རིན་མེད་བརྟག་ཞིབ་བྱ་བའི་དབང་ཆ་ཡོད་ཅིང་། གནས་ཚུལ་ཤེས་རྟོགས་ཀྱི་དབང་ཆ་དང་། གསང་བ་སྲུང་འཛིན་གྱི་དབང་ཆ། ལག་རྩལ་སློབ་སྟོན་གྱི་དབང་ཆ། སྨན་དཔྱད་སྨན་བཅོས་ཀྱི་དབང་ཆ། སྤྱི་ཚོགས་རོགས་སྐྱོབ་ཀྱི་དབང་ཆ་བཅས་ཡོད་པར་བཤད་ཡོད་ཅིང་། ཨེ་ཛིའི་ནད་པའི་འོས་འགན་གྱི་ཐད་ལ། ༡ རིམས་ནད་སྔོན་འགོག་ཚོད་འཛིན་ལྟེ་གནས་དང་རྒྱལ་ཁབ་འགྲོ་འོང་རིམས་བརྟག་ལས་ཁུངས་ཀྱིས་འགོས་ཁྱབ་ནད་རིག་གིས་བརྟག་ཞིབ་དང་སློབ་སྟོན་བྱས་པ་དང་ལེན་བྱ་དགོས། ༢ ནད་དུག་འགོས་ཡོད་པ་དང་ན་བཞིན་པའི་གནས་ཚུལ་སྦ་གསང་མེད་པར་རང་དང་འཁྲིག་སྤྱོད་ཀྱི་འབྲེལ་བ་ཡོད་པའི་མི་ལ་བཤད་དགོས། ༣ སྨན་པར་སྟོན་དུས་ནད་དུག་འགོས་པའམ་ན་བཞིན་ཡོད་པའི་གནས་ཚུལ་སྦ་གསང་མེད་པར་སྨན་པར་བཤད་དགོས། ༤ མི་གཞན་ལ་མི་བསྒོ་བའི་ཆེད་དུ་ངེས་པར་མཁོ་བའི་འགོག་སྲུང་གི་ལག་ལེན་སྤྱོད་དགོས། ༥ རྣམ་པ་གང་གིས་ཀྱང་གཞན་ལ་བསམ་གཟས་ནས་བསྒོ་བའི་ལས་ཀ་སྤེལ་མི་ཆོག ༦ གསར་ཏུ་གཉེན་བསྒྲིགས་བྱ་འདོད་པའི་ཨེ་ཛིའི་ནད་པ་ཡིན་ན་གནས་སྐབས་ཕྱིར་འགྱིང་བྱ་འོས། གལ་ཏེ་ཨེ་ཛིའི་ནད་དུག་ཅན་དང་ཨེ་ཛིའི་ནད་པ་གཉིས་ཀྱིས་གཉེན་སྒྲིག་བྱ་བའི་རེ་འདུན་བཏོན་ན། ཁོང་གཉིས་ཀྱིས་གསོ་རིག་གི་བློ་འདོན་དང་ལེན་བྱ་འོས། ༧ ཁྲག་དང་ལུས་ཀྱི་དབང་བོ་གཞན་ལ་མི་སྟེར་བ་བཅས་སོ། །

    ཁ་སང་གྲོགས་པོ་ཞིག་གིས་ཁོའི་གྲོགས་པོ་གཞན་ཞིག་གིས་བདེ་ཐང་དཔང་ཡིག་ལེན་སྐབས་ས་གནས་འཕྲོད་བསྟེན་ལས་ཁུངས་སམ་རིམས་འགོག་ལྟེ་གནས་སུ་ཕྱིན་ཏེ་ལུས་པོར་བརྟག་བཤེར་བྱ་སྐབས། བརྟག་བཤེར་རྣམ་གྲངས་ཀྱི་རེའུ་མིག་ནང་དུའང་ཨེ་ཛིའི་ནད་དུག་གི་བརྟག་བཤེར་（HIV检测）ཞེས་པའི་རྣམ་གྲངས་བྲིས་ཡོད་པ་མཐོང་འདུག་པས།  བདེ་ཐང་དཔང་ཡིག་ལེན་སྐབས་ཨེ་ཛིའི་ནད་ཡོད་མེད་ཀྱི་ཐད་བརྟག་བཤེར་བྱ་དགོས་སམ་ཞེས་དྲིས་བྱུང་། ཡིན་ནའང་། ཁོ་བོས་ནི་ཉེ་ཆར་བོད་ཁུལ་གྱི་རྫོང་ཁག་ཅིག་གིས་སློབ་གྲྭའི་མ་ཆེན་ནམ་ཇ་མ་བསྡུ་བའི་ཁྲིམས་ཡིག་ནང་དུ་སྔོན་ཆད་གློ་གཅོང་དང་མཆིན་ཚད་སོགས་རིམས་ནད་ཡོད་ན་བསྡུ་མི་ཆོག་པའི་ཁྲིམས་ཡིག་ལས་ཨེ་ཛི་ཡོད་མེད་ལ་བརྟག་དགོས་པའི་ཁྲིམས་ཡིག་བཀོད་མེད་ཀྱང་། ད་ནི་སློབ་མ་ཚོའི་བདེ་ཐང་གི་ཆེད་དུ་ཨེ་ཛི་ཡོད་མེད་ཀྱང་བརྟག་བཤེར་བྱ་བའི་རྣམ་གྲངས་ཁ་སྣོན་བྱས་ཡོད་ཅེས་བཤད་པའི་སྐོར་ཐོས་པ་ཙམ་ལས། འདིའི་ཕྱོགས་ལ་ཞིབ་ཚགས་ཀྱིས་བསམ་བློ་གཏོང་མ་མྱོང་བས་ལན་ཡག་པོ་ཞིག་མ་ཕོགས་པས། ལམ་སང་འཕྲོད་བསྟེན་སྐོར་གྱི་བློ་འདོན་དགེ་རྒན་ཞིག་ལ་བློ་དྲིས་པ་ལས་ཤེས་གསལ་ལྟར་ན། བདེ་ཐང་དཔང་ཡིག་ནི་དུས་ཡུན་ལོ་གཅིག་གི་རིང་ལ། ཆེད་དམིགས་ཀྱི་ལས་རིགས་མི་འདྲ་བར་བརྟག་ཕྱོགས་མི་འདྲ་བའི་སྒོ་ནས་འབྲེལ་ཡོད་ཀྱི་ལས་ཀ་སྤེལ་ཆོག་མིན་གྱི་བདེ་ཐང་བརྟག་བཤེར་བྱས་རྗེས་སྟེར་བའི་དཔང་ཡིག་ཅིག་ཡིན་འདུག་ཅིང་།  སྤྱིའི་ཆ་ནས་ཁྰ་ར་ཨོ་ཁེ་གླུ་གར་ཁང་གི་སྣེ་ལེན་པ་དང་། སྐུ་མཉེད་དང་ལུས་འཁྲུད། རྐང་འཁྲུད་ལག་རྩལ་བ་སོགས་དམིགས་བསལ་གྱི་ལས་རིགས་ཁ་ཤས་རེ་ཡིན་ན་མ་གཏོགས། རང་བཞིན་གྱི་བདེ་ཐང་དཔང་ཡིག་ཅིག་ལ་ཨེ་ཛི་ཡོད་མེད་ཀྱི་བརྟག་བཤེར་བྱ་བའི་རྣམ་གྲངས་དེ་བེད་སྤྱོད་བྱ་མི་དགོས་ཟེར། བེད་སྤྱོད་བྱ་མི་དགོས་པའི་རྒྱུ་མཚན་ནི་ཨེ་ཛིའི་ནད་པས་གཞན་ལ་ཟ་མ་གཡོ་སྐོལ་བྱས་ན་ཉེན་ཁ་ཆེན་པོ་མེད་པས་ཡིན་ལ། ཨེ་ཛིའི་ནད་པའི་ཐོབ་ཐང་དང་ཁེ་དབང་ལ་སྲུང་སྐྱོབ་བྱ་བའི་ཆེད་དུའང་ཡིན་པར་བཤད། མོས་ད་དུང་མུ་མཐུད་དུ་བཤད་དོན།  སྔོན་ཆད་ཇ་མའི་བདེ་ཐང་དཔང་ཡིག་ལེན་སྐབས་འཁྲུ་ནད་དང་། རྒྱུ་ཚད། གློ་གཅོང་། རིམས་ནད་རང་བཞིན་གྱི་པགས་ནད། རིམས་ནད་གཞན་དག་སྟེ་དཔེར་ན།  མཆིན་ཚད་ཁ་པ་སོགས་ཡོད་མིན་བརྟག་བཤེར་བྱ་དགོས་ཀྱི་ཡོད་རུང་།  ༢༠༠༩ལོ་ནས་བཟུང་། ༼བཟའ་མའི་བདེ་ཐང་ཁྲིམས་ཡིག་༽གི་ནང་དུ་མཆིན་ཚད་ཁ་པ་ཡོད་མིན་བརྟག་བཤེར་བྱ་མི་དགོས་པའི་ཁྲིམས་ཡིག་སྤེལ་ཡོད།  ཡིན་ནའང་། དེང་སང་ད་དུང་ས་ཁུལ་ཁ་ཤས་ན་རྣམ་གྲངས་དེ་སྔོན་ཆད་བཞིན་བརྟག་བཤེར་བྱེད་པའི་སྣང་ཚུལ་འདུག་པས་གཙོ་བོ་ས་གནས་དེ་གའི་ཁྱད་ཆོས་ལ་གཞིགས་ནས་ཐག་བཅད་ན་དགའ་ཟེར། དེའི་རྐྱེན་གྱིས། ཁོ་བོས་ཁྲིང་ཏུའུ་གྲོང་ཁྱེར་གྱི་བོད་ཟས་ཁང་ཆེ་ཤོས་གཉིས་དང་། དཀར་མཛེས་ཁུལ་དར་མདོ་རྫོང་གི་བོད་ཟས་ཁང་ཆེ་ཤོས་གཅིག་བཅས་ཀྱི་ཚོང་དཔོན་ལ་ཁ་པར་བརྒྱབས་ཏེ་དྲིས་སྐབས། ཚང་མས་མ་ཆེན་ཏེ་ཇ་མ་དག་ལ་བདེ་ཐང་དཔང་ཡིག་བླངས་འདུག་ཅིང་། དེ་ལེན་པའང་ཤིན་ཏུ་སྟབས་བདེ་ཡིན་པར་བཤད། སྐབས་རེ་བཟོ་ཚོང་ལས་ཁུངས་ཀྱི་ལས་ཀ་བས་ཚུར་བཙལ་ཏེ་བདེ་ཐང་དཔང་ཡིག་ལེན་དགོས་པའི་སྐོར་བཤད་སྲིད་ལ། དེའི་སྐབས་སུ་ཁོང་ཚོ་དང་མཉམ་དུ་སོང་སྟེ་རིམས་འགོག་ལྟེ་གནས་ནས་བླངས་ན་གླ་རིན་ཡང་ཤིན་ཏུ་ཆུང་ཆུང་ཡིན་འདུག་ལ། སྐབས་རེ་ཕར་རིམས་འགོག་ལྟེ་གནས་སུ་ཕྱིན་ཏེ་བླངས་འདུག་ཅིང་། དེ་ལྟར་ཡིན་རུང་། གླ་རིན་ཆེས་ཆེ་ན་སྒོར་གཉིས་བརྒྱ་ཡན་དགོས་ཀྱི་མི་འདུག གོ་རིམ་ཡང་ཤིན་ཏུ་སྟབས་བདེ་ཡིན་འདུག གོང་དུ་དགེ་རྒན་གྱིས་གསུངས་བ་བཞིན་འཁྲུ་ནད་དང་། རྒྱུ་ཚད། གློ་གཅོང་། རིམས་ནད་རང་བཞིན་གྱི་པགས་ནད་སོགས་ཡོད་མིན་ལྟ་བ་ཙམ་ལས་ཨེ་ཛི་ཡོད་མེད་ཀྱི་བརྟག་བཤེར་བྱ་དགོས་པའི་རེ་བ་བཏོན་མི་འདུག བརྟག་བཤེར་གྱི་མཇུག་འབྲས་ནང་དུའང་འབྲེལ་ཡོད་ཀྱི་བརྟག་འབྲས་ཅི་ཡང་མི་འདུག་ཟེར། དེ་འདྲ་ཡིན་པའི་རྒྱུ་མཚན་གྱིས་མི་ཞིག་ལ་ཞབས་ཞུའི་ལས་སྒྲུབ་ཀྱི་བདེ་ཐང་དཔང་ཡིག་ཡོད་པ་ཙམ་གྱིས་ཁོའམ་ཁོ་མོ་བདེ་ཐང་ཡིན་པ་དང་། ལྷག་པར་ཏུ་ཨེ་ཛི་མེད་པ་ར་སྤྲོད་བྱ་མི་ཐུབ་པ་ཤེས་དགོས་སོ། ། 

ཨེ་འགོག་ཉིན་རེའི་ལན་རེ།༼༤༡༽
 
 
མིག་སྔར་བོད་ལ་ཨེ་ཛི་འགོག་བཅོས་ཐུབ་པའི་བོད་སྨན་དང་གཟུངས་སྔགས་ཡོད་དམ། ཨེ་འགོག་རང་འདུན་པ་ཞིག་ཡིན་ན་མང་ཚོགས་ལ་འདིའི་སྐོར་བག་ཆགས་ཅི་ལྟ་བུ་ཞིག་འཇོག་དགོས།
 
 
དྲི་བ། མིག་སྔར་བོད་ལ་ཨེ་ཛི་འགོག་བཅོས་ཐུབ་པའི་བོད་སྨན་དང་གཟུངས་སྔགས་ཡོད་དམ། ཨེ་འགོག་རང་འདུན་པ་ཞིག་ཡིན་ན་མང་ཚོགས་ལ་འདིའི་སྐོར་བག་ཆགས་ཅི་ལྟ་བུ་ཞིག་འཇོག་དགོས། 
 
དྲི་ལན།  
 
   དེའི་རྐྱེན་གྱིས་ཁོ་བོ་ཨེ་ཛིའི་སྐོར་གྱི་ཆེད་མཁས་དང་། བོད་རིག་པའི་ཆེད་མཁས།  བོད་ཀྱི་སྨན་པ། ཨེ་ཛིའི་ནད་པ་སོགས་མི་སྣ་མང་པོ་ཞིག་ལ་ཆེད་དུ་ངོ་ཐུག་ཅིང་། མིག་སྔར་བོད་ལ་ཨེ་ཛི་བཅོས་ཐུབ་པའི་སྨན་དང་སྔགས་ཡོད་མིན་དང་། ཨེ་འགོག་རང་འདུན་པ་ཞིག་ཡིན་ན་འདིའི་སྐོར་གྱི་ཤེས་བྱ་བརྒྱུད་སྒྲོག་བྱ་སྐབས་མང་ཚོགས་ལ་བག་ཆགས་ཅི་ལྟ་བུ་ཞིག་འཇོག་དགོས་པའི་སྐོར་བཀའ་འདྲི་ཞུས་པ་དང་། ཁོ་བོའི་ཨེ་འགོག་ཉིན་རེའི་ལན་རེ་བསྒྲགས་གཏོང་གི་གོ་རིམ་ཁྲོད་ས་ཕྱོགས་སོ་སོ་ནས་སྤུན་ཟླ་མང་པོས་ལྷག་བསམ་རྣམ་དག་གིས་འཕྲིན་ཕྲན་བརྒྱུད་དེ་ཕྲན་ལ་སློབ་གསོ་རིན་ཐང་བྲལ་བ་མང་པོ་གནང་བ་ལྟར་ན། སྤྱིར་བོད་ཀྱི་སྨན་གྱི་ནུས་པ་བསམ་གྱིས་མི་ཁྱབ་ཅིང་། དེས་ལུས་ངག་ཡིད་གསུམ་པོ་མི་ན་བར་གནས་པར་བྱེད་པ་དང་ན་བ་གསོ་བར་བྱེད་པའི་ཐད་ལ་མཛད་རྗེས་བླ་ན་མེད་པ་བཞག་ཡོད་ལ། བོད་ཀྱི་སྨན་པ་ཁ་ཤས་ཀྱིས་ནུབ་སྨན་དང་རྒྱ་སྨན་གྱིས་མི་སོས་པར་ཁོ་ཐག་བཅད་པའི་ངན་སྐྲན་གྱི་ནད་པ་སོགས་མང་པོ་ཞིག་སངས་བཅོས་ཐུབ་པའི་ལོ་རྒྱུས་མིག་མཐོང་ལག་ཟིན་དུ་གྱུར་ཡོད་པ་འདི་ཁས་ལེན་དགོས་ཤིང་། མང་ཚོགས་ལའང་དེ་ལུགས་ཀྱི་རྒྱུ་མཚན་རྣམས་སྒྲོ་འདོགས་དང་སྐུར་འདེབས་མེད་པར་བཤད་དགོས། ཡིན་ནའང་། མིག་སྔར་ཨེ་ཛིའི་ཐད་ལ་ནུས་ཐོན་གྱི་བོད་སྨན་ཞིག་སུས་ཀྱང་བཟོ་ཐུབ་མེད་པའང་ཁས་ལེན་དགོས་ལ། ཨེ་ཛི་འགོག་བཅོས་ཐུབ་པའི་བོད་སྨན་མ་ཡོད་ཀྱང་ཡོད་ཁུལ་བྱས་པ་ཡིན་ན་མང་ཚོགས་ཀྱིས་ཨེ་ཛི་སྔོན་འགོག་ལ་དོ་སྣང་མི་བྱེད་པའི་ཉེན་ཁ་ཡོད་པས་ཤིན་ཏུ་ནས་གཟབ་ནན་སྒོས་དྲིལ་སྒྲོག་བྱ་དགོས། ཡིན་ནའང་། ད་ལྟ་མེད་པ་ཙམ་གྱིས་མ་འོངས་པར་བོད་སྨན་གྱིས་ཨེ་ཛི་འགོག་བཅོས་ཐུབ་པའི་སྨན་ཞིག་བཟོ་མི་ཐུབ་པའི་ངེས་པ་མེད་ཅིང་། ལྷག་པར་ཏུ་བོད་སྨན་གྱིས་དང་པོ་གསོ་བ་སེམས་ནས་གསོ་ཞེས་ཟེར་བས་ནད་པའི་སེམས་ཡོངས་སུ་མི་གསོད་པའང་སྨན་ཐབས་གལ་ཆེན་ཞིག་ཡིན་པར་བཤད། 
    གཞན་སྔགས་ཀྱི་ཐད་ལའང་སྤྱིར་སྔགས་རྒོད་རྡོ་རྗེ་གོ་ཁྲབ་དང་། རྡོ་རྗེ་མེ་འབར། ཁྱུང་ནག་བསྒྲུབས་ཐབས། རྣམ་འཇོམས་ཀྱི་སྔགས་སོགས་ཀྱི་མཐུ་ནུས་དེ་བླ་ན་མེད་པ་ཞིག་ཡིན་ཞིང་། དད་པ་དང་ཡིད་ཆེས་ཀྱི་ནུས་པའང་བསམ་གྱིས་མི་ཁྱབ་པ་ཞིག་ཡིན་པས་གནའ་དེང་གཉིས་པོར་སྔགས་ཀྱི་ནུས་པར་བསྟེན་ནས་མང་ཚོགས་མང་པོ་ཞིག་གི་ལུས་ངག་ཡིད་གསུམ་གྱི་སྡུག་བསྔལ་སེལ་བ་བརྗོད་ཀྱིས་མི་ལངས་རུང་། ད་བར་ཏུ་ནི་སྔགས་ཀྱིས་ཨེ་ཛི་བཅོས་ཐུབ་པའི་ལོ་རྒྱུས་གཅིག་ཀྱང་ཐོས་རྒྱུ་མ་བྱུང་བའི་སྐོར་ཡང་དག་པར་བཤད་དགོས་རུང་། ད་བར་ཏུ་མ་ཐོས་ན་མ་འོངས་པར་ཡང་མི་ཐོས་པས་མ་ཁྱབ་པས། དད་ལྡན་མང་ཚོགས་ཀྱི་དག་སྣང་ལ་གཡོ་འགུལ་གཏོང་མིན་དེ་ཨེ་ཛིའི་ནད་པ་ཞིག་ལ་མཚོན་ན་ཆེས་མཐའ་མཇུག་གི་རེ་ཐག་གཅོད་མིན་དང་ཐུག་ཡོད་པས་ངེས་པར་ཏུ་གཟབ་ནན་གྱི་སྒོ་ནས་དྲིལ་སྒྲོག་བྱ་དགོས་ཞེས་ཟེར།   གནས་ཚུལ་དེ་དག་ཨེ་འགོག་ཆེད་མཁས་ཞིག་གིས་ཀྱང་དེ་ལྟར་གསུངས་བར་མ་ཟད། ཨེ་ཛིའི་ཤེས་བྱ་དྲིལ་སྒྲོག་བྱེད་པ་དང་ཨེ་ཛིའི་ནད་པར་སེམས་གསོ་བྱེད་པ་གཉིས་ནི་མ་གཞི་ནས་གཅིག་མཚུངས་ཡིན་དགོས་པའི་ངེས་པ་མེད་ཅེས་གསུངས་ཕྱིན། གྲོགས་པོ་རྣམ་པར་འདིར་བརྒྱུད་སྒྲོག་བྱས་པ་ཡིན་པས་མང་ཚོགས་རྣམས་ལ་ཕན་ཅི་ཐོགས་ཀྱིས་འདིའི་སྐོར་གྱི་ཤེས་བྱ་དག་གང་ལ་གང་བསྟུན་གྱིས་བརྒྱུད་སྒྲོག་གནང་བར་འཚལ། ཐུགས་རྗེ་ཆེ། 

ཨེ་འགོག་ཉིན་རེའི་ལན་རེ།༼༤༢༽
 
 
ཨེ་ཛིའི་ནད་སྨན་བཅོས་བྱེད་ཐབས་ཀྱི་ཤེས་བྱ་དེ་གོ་སླ་ཞིང་ཉན་བདེ་བའི་ཚུལ་ཀྱིས་གསལ་བཤད་བྱ་ཐབས་ཡོད་དམ།
 
 
དྲི་བ། ཨེ་ཛིའི་ནད་སྨན་བཅོས་བྱེད་ཐབས་ཀྱི་ཤེས་བྱ་དེ་གོ་སླ་ཞིང་ཉན་བདེ་བའི་ཚུལ་ཀྱིས་གསལ་བཤད་བྱ་ཐབས་ཡོད་དམ། 
 
དྲིས་ལན། 
 
དེས་ན་ངས་ང་རང་འབྲོག་པ་ཞིག་ཡིན་པའི་ཆ་ནས་འབྲོག་ཕྱོགས་ཀྱི་ཁོར་ཡུག་གིས་དཔེ་བཞག་ནས་གཅིག་བཤད། དཔེར་ན། མི་ལུས་འདི་ས་གཞི་ལྟ་བུ་རེད། ཨེ་ཛིའི་ནད་དུག་འདི་ཨ་བྲ་ལྟ་བུ་རེད། ཨ་བྲས་ས་ཤུན་སློག་ནས་རྩྭ་དང་མེ་ཏོག་གི་རྩྭ་བ་འཇོམས་འགྲོ་བ་ཅི་བཞིན་དུ། ཨེ་ཛིའི་ནད་དུག་གིས་མིའི་ལུས་སྟེང་གི་རིམས་འགོག་མ་ལག་གི་ཁ་གཏོར་ནས་ལུས་ཟུངས་ཡོད་ཚད་ཉམ་པར་བྱ་བཞིན་ཡོད།  རྩྭ་ཐང་དུ་ཨ་བྲ་ཐོན་ནས་ས་ཤུན་ལ་གནོད་སྐྱོན་བཟོས་པ་ཡིན་ན། གནོད་སྐྱོན་བཟོས་ཤུལ་དུ་ཕྱི་ཡི་གད་སྙིགས་ལྷུང་ནས་འབག་བསླད་བྱ་བའི་ཉེན་ཁ་ཡོད་ལ། ཆར་རླུང་ཐོན་ཏེ་གད་པ་གདོད་པའི་ཉེན་ཁའང་ཡོད་ཅིང་། སད་དང་སྐམ་ཐན་བྱུང་བ་ཙམ་གྱིས་ཁ་འཐོར་ཁོག་འཐོར་ཏུ་སོང་ཡོད་པའི་ས་ཤུན་གྱིས་བརྟན་མི་ཚུགས་པར་རྩི་ཤིང་དང་མེ་ཏོག་གི་རྩ་བ་སྐམ་པར་འགྱུར་བ་དང་། ནང་གི་ས་རྡོ་དང་བྱེ་མ་ལྷིང་ལ་བུད་དེ་རྩྭ་ཐང་བྱེ་ཐང་དུ་འགྱུར་བ་དང་རྩྭ་ཐང་ས་ནག་ཏུ་གྱུར་ནས་རིམ་བཞིན་སྤང་ཐང་སྔོ་ལྡེམ་མེ་བ་དེ་བྱེ་རི་སྐྱ་ཟིང་ངེ་བ་ཞིག་ཏུ་འགྱུར་འགྲོ་བ་ཅི་བཞིན་དུ། མི་ལུས་སུ་ཨེ་ཛིའི་ནད་དུག་ཕོགས་སོང་ན་ལུས་ཀྱི་རིམས་འགོག་མ་ལག་གི་ཁ་གཏོར་ནས་ཕྱི་ཡི་གློ་གཅོང་དང་མཆིན་ཚད། ཆམས་རིམས་སོགས་ཕོགས་སྲིད་ཅིང་། ནང་གི་ལུས་ཟུངས་ཟད་དེ་འཚོ་བཅུད་བསྡུ་ལེན་དང་ཟས་དུག་སྙིགས་དོར། དུག་སྲིན་འགོག་རྒོལ་གྱི་ནུས་པ་མེད་པར་གྱུར་ཅིང་། རིམ་བཞིན་ཚ་བ་རྒྱས་པ་དང་། ཁོག་བཤལ་བ་དང་། ཤ་སྐམ་པར་གྱུར་བ་སོགས་ཨེ་ཛིའི་ནད་རྟགས་གཙོ་བོ་དག་འབྱུང་སྲིད་ལ། མི་སོ་སོའི་ལུས་ཁམས་མི་འདྲ་བར་གཞིགས་ནས་ཕལ་བའི་ནད་རྟགས་ཀྱང་མང་པོ་ཞིག་རིམ་གྱིས་ཐོན་ཡོང་བ་རེད། 
         དེའི་རྐྱེན་གྱིས་མིའི་རིགས་ཀྱིས་རྩྭ་ས་སྲུང་སྐྱོབ་ཀྱི་ཆེད་དུ་ཨ་བྲ་གསོད་པའི་བྱ་འགུལ་མང་པོ་ཞིག་སྤེལ་ཡོད་པ་ཅི་བཞིན། ཨེ་ཛིའི་ནད་དུག་གསོད་པའི་ཚོད་ལྟའང་ཤིན་ཏུ་མང་པོ་ཞིག་སྤེལ་མྱོང་ཡོད་དེ། དཔེར་ན། དུག་བཏབ་ཏེ་ཨ་བྲ་གསོད་པའི་བྱ་འགུལ་སྤེལ་ཡོད་པ་རེད། ཡིན་ནའང་། ཨ་བྲའི་གྲངས་ཀ་མང་བས་ཡོད་ཚད་གསོད་ཐུབ་མེད་པར་མ་ཟད། ནམ་རྒྱུན་ཨ་བྲ་གསོད་འགོག་བྱ་བའི་ཨ་བྲའི་གཤེད་མ་སྟེ་ཝ་དང་སྦྲེ། སྲེ་མོང་། ཁྲ་སོགས་ཀྱི་ཚེ་སྲོག་ཀྱང་འཕྲོག་སོང་བས་ཨ་བྲ་ལྡབ་འགྱུར་གྱིས་ཇེ་མང་དུ་གྱུར་སོང་བ་རེད། དཔེ་དེ་བཞིན་དུ་མིའི་རིགས་ཀྱིས་ཀྱང་ཨེ་ཛིའི་ནད་དུག་ལ་འགོག་རྒོལ་གི་ཆེད་དུ་ནད་དུག་གསོད་བྱེད་ཀྱི་སྨན་མང་པོ་འཐུང་དུ་བཅུག་སྐབས་ཨེ་ཛིའི་ནད་དུག་གི་གྲངས་མང་ལ་འཕེལ་སླ་བས་རྩ་མེད་དུ་འགྲོ་མ་ཐུབ་པར་མ་ཟད། མི་ལུས་འཁོར་སྐྱོད་ལ་མེད་ཐབས་མེད་པའི་མཆིན་པ་དང་མཁལ་མ། གློ་བ་སོགས་ཀྱི་ནུས་པ་ཉམས་ཤིང་། ཨེ་ཛིའི་ནད་དུག་དང་ཆམས་པ་སོགས་ནད་དུག་གཞན་པར་འགོག་རྒོལ་བྱེད་པའི་ཕྲ་ཕུང་དག་ཀྱང་གསད་འགྲོ་བའི་རྣམ་པ་བྱུང་བ་རེད། མཐར་ཞིབ་འཇུག་པ་དག་གིས་ཡུན་རིང་ལ་བསམ་བློ་བཏང་མཐར་ཨ་བྲ་འགོག་དགོས་ན་ཐད་ཀར་བསད་དེ་མཇུག་རྫོགས་རྒྱུ་མེད་པ་རྟོགས་འཕྲལ། དང་པོ། ཨ་བྲ་གསོད་པའི་སྤྱང་ཀི་དང་ཝ། སྦྲེ། སྲེ་མོང་སོགས་ལ་སྲུང་སྐྱོབ་བྱེད་པ་དང་། ས་ཆ་སོ་སོར་ཁྲ་དང་གླག འོལ་བ་སོགས་འབབ་སའི་ཀ་བ་འཛུགས་པ་དང་གནས་སའི་ཚང་བཅའ་བ།  གཉིས་པ། སྔོན་ཆད་གཏོར་བརླགས་བྱས་པའི་ན་ས་དང་རྩྭ་ཐང་སོགས་སོར་ཆུད་བྱེད་པ་དང་ཆུ་དྲངས་བ་དང་། ཕྱུགས་ཟོག་གི་གྲངས་ཀར་ཚོད་འཛིན་བྱེད་པ། གསུམ་པ། བྱེ་མ་དང་ས་ནག་ལ་འགྱུར་བཞིན་པའི་རྩྭ་ཐང་དུ་རྩྭ་རྨོ་བ་དང་ཤིང་འཛུགས་པ། ནོར་གྱི་ལྕི་བ་སོགས་ཀྱིས་ལུད་རྫས་བྱེད་པ་སོགས་ས་གནས་ཀྱི་རིག་གནས་འཚོ་བ་དང་རྒྱལ་སྤྱིའི་ཁོར་སྲུང་རིག་གནས་གཉིས་ཟུང་འབྲེལ་གྱིས་རྩྭ་ས་སོར་ཆུད་ཀྱི་བྱེད་སྒོ་སྤེལ་བ། བཞི་པ། གད་སྙིགས་བསྡུ་རུབ་དང་། རིགས་དབྱེ། འདོར་ལེན་བྱེད་ཐབས་སོགས་སློབ་པའི་ཆེད་དམིགས་ཀྱིས་ཁོར་སྲུང་ལས་གཞི་བསྒྲུབ་པ་སོགས་བྱ་དགོས་པའི་བསམ་འཆར་བཏོན་པ་ཅི་བཞིན་དུ། ཨེ་ཛིའི་ནད་ཀྱི་སྨན་བཅོས་ཀྱང་རྣམ་པ་བཞི་རུ་བགོས་ཏེ། དང་པོ། ཨེ་ཛིའི་ནད་དུག་ལ་འགོག་རྒོལ་བྱེད་པ་དང་། གཉིས་པ། ལུས་ཟུངས་གསོ་བ། གསུམ་པ། འཐོར་ཞིག་ཏུ་སོང་ཡོད་པའི་རིམས་འགོག་མ་ལག་སོར་ཆུད་བྱེད་པ། བཞི་པ། རིམས་འགོག་ནུས་པ་ཉམས་ཞན་དུ་སོང་བས་བསྐྱེད་པའི་རིམས་ནད་གཞན་དག་ལ་གསོ་བཅོས་སོགས་བྱ་དགོས་པའི་བསམ་འཆར་འདོན་བཞིན་ཡོད་པ་རེད་དོ། ། 

ཨེ་འགོག་ཉིན་རེའི་ལན་རེ།༼༤༣༽
 
 
སྲུང་ཤུབས་བེད་སྤྱོད་སྐབས་ཀྱི་རྒྱུན་ཤེས་འགའ་ངོ་སྤྲོད་བྱ་བར་མཁྱེན།
 
 
དྲི་བ། སྲུང་ཤུབས་བེད་སྤྱོད་སྐབས་ཀྱི་རྒྱུན་ཤེས་འགའ་ངོ་སྤྲོད་བྱ་བར་མཁྱེན།  
 
དྲིས་ལན། 
 
སྤྱིར་འདིའི་སྐོར་ཁོ་བོས་གོང་དུ་མང་ཙམ་ཞུས་ཡོད་ཀྱང་། དེ་རིང་ཡང་བསྐྱར་འདིར་བཀོད་པ་ནི་ཤང་ཀང་ནུས་བཅོས་ཐབས་རྩལ་ཚོགས་པས་སྤེལ་བའི་སྲུང་ཤུབས་ཀྱི་སྐོར་ཡིན་པས། སྔོན་ཆད་ཁོ་བོས་བྲིས་པ་དག་ལས་ཁ་གསལ་ཞིང་གོ་བདེ་བའི་ཁྱད་ཆོས་ཡོད་པར་སྣང་། 
 
ཚན་པ་དང་པོ།
 
སྲུང་ཤུབས་བེད་སྤྱོད་བྱ་སྐབས་བརྗེད་སྲིད་པའི་ཕྲ་རིམ་དགུ། 
用安全套被忽视的九个细节
　　ད་ལྟ་སྦྲུམ་འགོག་ཐབས་ལམ་འདྲ་མིན་སྣ་ཚོགས་ཤིག་ཡོད་ཀྱང་། ཆེས་རྒྱུན་སྤྱོད་དུ་གྱུར་ཡོད་པ་ནི་སྲུང་ཤུབས་རེད།  དེའི་རྐྱེན་གྱིས་སྲུང་ཤུབས་ཟེར་བ་ནི་ཁྱོ་ཤུག་མང་པོ་ཞིག་ལ་མཚོན་ན་ཆ་རྒྱུས་མེད་པ་ཞིག་མིན། ཡིན་ནའང་། ཁྱེད་ཀྱིས་ཡང་དག་པའི་སྒོ་ནས་སྲུང་ཤུབས་བེད་སྤྱད་ཨེ་ཡོད། གཤིབ་བསྡུར་ཅིག་མཛོད་དང་། གལ་ཏེ་ནོར་འཁྲུལ་གྱི་ཆ་ཡོད་ན་མྱུར་ཏུ་དག་བཅོས་བྱོས། 
　　现在的避孕方式多种多样千奇百怪，但是最为普遍是还是使用避孕套。相信很多夫妻已经不陌生了吧！但是你会正确的使用避孕套吗？对照一下，看看你在使用上是否存在误区，如果有，赶快改正吧！
དང་པོ། བེད་སྤྱོད་མ་བྱས་སྔོན་ཐོན་སྐྱེད་ཟླ་ཚེས་དང་ནུས་ཐོན་དུས་ཚད་ལ་བལྟ་དགོས། དུས་ཚད་བརྒལ་ཟིན་པའི་སྲུང་ཤུབས་ཀྱི་རྒྱུ་སྤུས་ཉམས་ཟིན་པས་ཐེད་འགྲོ་བའི་ཉེན་ཁ་ཡོད་ཕྱིན་སྤྱོད་མི་འོས། 
使用前应查看生产日期和有效期，过期的避孕套已经变质，容易破裂，不宜使用。
གཉིས་པ། སྲུང་ཤུབས་ངེས་པར་ཏུ་གྲིབ་འོག་དང་སྐམ་གནས་སུ་འཇོག་དགོས་ལ། སྐྱུར་དང་བུལ་ཏོག སྣུམ་སོགས་དང་རེག་ཐུག་བྱ་བའི་ཁོར་ཡུག་ནས་འཇོག་མི་རུང་། གལ་ཏེ་གོང་གི་སྐྱུར་སོགས་ལ་འཕྲད་པ་ཡིན་ན་སྲུང་ཤུབས་འབྱར་འབྱར་ཏུ་འགྱུར་འགྲོ་ཞིང་། ཆགས་གྲུམ་འགྲོ་སླ་བས་དུས་ཚད་ལས་བརྒལ་མེད་རུང་བེད་སྤྱོད་བྱ་མི་རུང་། 
避孕套必须保存在阴凉、干燥和不接触酸、碱、油的环境中。如接触上述条件后变得发粘、发脆，即使在保质期内也不应再使用。
གསུམ་པ། སྲུང་ཤུབས་ཆེ་ཆུང་མི་འདྲ་བས། ངེས་པར་ཏུ་སྲུང་ཤུབས་ཚད་དུ་རན་པ་ཞིག་འདེམས་རྒྱུ་གལ་ཆེ། གལ་ཏེ་ཆུང་དྲགས་ན་ཐེད་འགྲོ་བའི་ཉེན་ཁ་ཡོད་ལ། ཆེ་དྲགས་ན་ལྷུང་འགྲོ་བའི་ཉེན་ཁའང་ཡོད་པས། བེད་སྤྱོད་ཀྱི་ཕན་འབྲས་ལ་ཤུགས་རྐྱེན་ཐེབས་སྲིད། 
避孕套有不同的规格，应根据阴茎勃起时的大小选择适当型号，否则过紧易破裂，过松易滑脱，都会影响使用效果。
བཞི་པ། སྲུང་ཤུབས་བེད་སྤྱོད་མ་བྱས་སྔོན་དྲིལ་བཤིགས་བྱ་མི་རུང་། ངར་ལངས་ནས་ཡོད་པའི་ཕོ་མཚན་གྱི་མགོ་ནས་རིམ་བཞིན་དྲིལ་བཤིགས་ཏེ་མཚན་མའི་སྐེ་རྩར་གཏུག་དགོས། 
避孕套不宜事先展开，而应在勃起的阴茎头上自龟头部分顺势向下展开。
ལྔ་པ། མ་གྱོན་སྔོན་སྲུང་ཤུབས་ཀྱི་མགོའི་ཁམས་སྣོད་མཛུབ་མོས་བཙིར་ཅིང་གྱོན་དགོས། དེ་ལྟར་མ་བྱས་ན་འཕུད་འདེད་ཀྱི་གོ་རིམ་ཁྲོད་ཁམས་སྣོད་ནང་གི་མཁའ་དབུགས་དྲོད་ཀྱིས་བསྐྱེད་དེ་དབུགས་རྒྱས་པར་འགྱུར་ཞིང་། དེ་ལྟར་གྱུར་ན་ཁམས་དཀར་ཕོ་མཚན་གྱི་རྐེད་པ་བརྒྱུད་དེ་ཕྱིར་བཞུར་ཡོང་བའི་ཉེན་ཁ་ཡོད། 
套上龟头前应捏瘪避孕套顶端供贮存精液用的小气囊，以防止气囊中的空气遇热膨胀，促使射精时精液向阴茎根部溢出。
དྲུག་པ། སྲུང་ཤུབས་སྟེང་དུ་ཆུ་གཞིའི་འདྲེད་སྣུམ་བྱུག་པ་ལས་ཧྥན་ཧྲི་ལེན་དང་གཤེར་གཟུགས་རྡོ་ཚིལ། 　ངོ་སྣུམ། ཟས་སྣུམ་སོགས་བྱུགས་ན་སྲུང་ཤུབས་ཀྱི་ཚེ་ཚད་ལ་གནོད་པས་སྤྱོད་མི་འོས། 　
避孕套只能使用水基润滑剂。凡士林、液体石蜡、搽脸油、食油等均可在短时间内增加避孕套的脆性，加速其破裂。
བདུན་པ། བེད་སྤྱོད་བྱ་བཞིན་པའི་སྐབས་སུ་སྲུང་ཤུབས་ལ་བུ་ག་བྱུང་བའམ་ལྷུང་བ་སོགས་ཀྱི་སྐབས་སུ། སྲུང་ཤུབས་གསར་བ་ཞིག་གིས་བརྗེ་བ་ཙམ་གྱིས་བདེ་འཇགས་ཡིན་པའི་ངེས་པ་མེད་པས།   དུག་སེལ་རྫས་ཀྱིས་མཚན་མ་དུག་སེལ་ལེགས་པོ་བྱ་དགོས། 
避孕套如在使用中发现裂孔或滑脱，只更换避孕套仍是不安全的，应该立刻停止性交，使用消毒剂清洗生殖器。
བརྒྱད་པ།  ཁམས་དཀར་ཐོན་མ་ཐག་མཚན་མ་སྙི་མོར་མ་གྱུར་སྔོན་ནས་ལག་པ་ཡིས་སྲུང་ཤུབས་ཀྱི་ཁ་སྐོར་ནས་བཟུང་སྟེ་ཕོ་མཚན་དང་མཉམ་པོར་ཕྱིར་འཕུད་དགོས། 
射精后应在阴茎疲软前以手指按住避孕套底部连同阴茎一起抽出。
དགུ་པ།  སྲུང་ཤུབས་ཕྱིར་བཏོན་རྗེས་གཤེར་ཁུ་ཕྱིར་བཞུར་ཏུ་མི་འཇུག སྲུང་ཤུབས་སྟེང་གི་བུད་མེད་ཀྱི་གཤེར་ཁུ་ལའང་རེག་ཐུག་མི་བྱ། སྲུང་ཤུབས་ནི་ཐེངས་གཅིག་ལས་སྤྱོད་མི་རུང་བས། བེད་སྤྱོད་བྱས་ཟིན་པའི་སྲུང་ཤུབས་འགྱིག་ཁུག་ནང་དུ་བཅུག་རྗེས་སྙིགས་ཟོམ་དུ་དོར་དགོས། 
取下避孕套时不可让精液流出，也不要让避孕套外面的阴道分泌物接触身体。每个避孕套只能使用一次，用过的避孕套应装入塑料袋扔进垃圾筒。
 
ཚན་པ་གཉིས་པ།
 
ཁྱོད་ཀྱིས་ཡང་དག་པའི་སྒོས་སྲུང་ཤུབས་བེད་སྤྱོད་བྱས་འདུག་གམ། 
你用对安全套了吗？
 
དྲི་བ། སྲུང་ཤུབས་བེད་སྤྱོད་བྱ་སྐབས་གཟབ་དགོས་ཡུལ་ཅི་ཞིག་ཡོད། 
Q：安全套的使用有什么需要特别注意的地方吗？
ཞིབ་འཇུག་བྱས་པ་ལྟར་ན། གཤམ་དུ་བཀོད་པ་དག་ནི་མི་མང་པོ་ཞིག་གིས་ནམ་རྒྱུན་ནོར་འཆུགས་འབྱུང་སླ་བའི་སྐོར་ཡིན་པས། རྩོམ་སྒྲིག་པས་འདིར་བཀོད་པར་དཔེ་བལྟས་ནས་མ་འོངས་པར་ནོར་འཆུགས་འདི་འདྲ་མི་བཟོ་བར་སྨོན།  
据调查，大家都容易犯以下的一些错误哦，小编给大家罗列以下，希望各位引以为戒：
  དང་པོ། སྲུང་ཤུབས་གྱོན་འཕྱི་དྲགས་པ། མི་17.1%ནས་51.1%བར་གྱིས་ནོར་འཆུགས་འདི་བཟོ་བཞིན་འདུག དོན་ངོ་མར། འཁྲིག་སྤྱོད་ཀྱི་སྔོན་འགྲོའི་སྐབས་ནས་སྲུང་ཤུབས་གྱོན་དགོས། དེ་ལྟར་བྱས་ན་ཕན་ཚུན་བརྩེ་མཉེད་སོགས་ཀྱི་སྐབས་སུ་ལུས་འཕྲད་བྱུང་བ་སྔོན་འགོག་བྱ་ཐུབ། 
戴套太晚：犯这项错误的人占17.1%—51.1%。事实上，在前戏时就应该将安全套戴好，防止亲热时性器官有密切接触。
གཉིས་པ། སྲུང་ཤུབས་ཕུད་སྔ་དྲགས་པ། མི་13.6%ནས་44.7%བར་གྱིས། ཁུ་བ་ཐོན་ཙམ་གྱིས་ལུས་འབྲེལ་མཇུག་མ་རྫོགས་སྔོན་ནས་སྲུང་ཤུབས་ཕུད་ཀྱིན་འདུག སྤྱིར་ཁམས་དཀར་མཆེད་ཟིན་རུང་།  སྲུང་ཤུབས་ཕུད་རྗེས་ཡང་བསྐྱར་ལུས་འབྲེལ་བྱས་ན་ད་རུང་རིམས་ནད་འགོ་བ་དང་བསྒོ་བའི་ཉེན་ཁ་ཡོད།
摘套过早：13.6%—44.7%的使用者在性交完全结束前就急匆匆把安全套摘掉了，虽然射精完毕，但摘掉安全套后依然可能引起受孕或传播疾病。
གསུམ་པ། མ་གྱོན་སྔོན་སྲུང་ཤུབས་ཀྱི་དྲིལ་ཡོངས་སུ་བཤིགས་པ། མི་2.1%ནས་25.3%བར་གྱིས་ནོར་འཁྲུལ་དེ་བཟོ་བཞིན་འདུག དེ་ལྟར་བྱས་ན་སྲུང་ཤུབས་ལ་གནོད་པའི་ཉེན་ཁ་ཡོད་ལ། སྲུང་ཤུབས་ཡང་དག་པར་གྱོན་པར་ཡང་གནོད་པ་ཡོད། 
戴套前把卷起来的安全套完全展开：有2.1%—25.3%的人会这么做。这可能损坏安全套，还可能影响正确佩戴。
བཞི་པ།  སྲུང་ཤུབས་ཀྱི་མགོའི་ཁམས་སྣོད་ནང་གི་མཁའ་དབུགས་ཕྱིར་བཙིར་མེད་པ། ཕར་ཆེར་བུད་མེད་50%དང་སྐྱེས་པ་41.6%གིས་ལུས་འབྲེལ་བྱས་སྐབས་སྲུང་ཤུབས་ཀྱི་མགོའི་མཁའ་དབུགས་ཕྱིར་མ་བཙིར་བས།  ལུས་འབྲེལ་བྱེད་སྐབས་སྲུང་ཤུབས་ལ་ཐེད་སྐྱོན་བྱུང་འདུག 
没有把安全套前端的空气排空：几乎一半的女性和41.6%的男性在使用时没有排掉尖端空气的习惯，最终导致安全套破裂。
ལྔ་པ། སྲུང་ཤུབས་ཀྱི་ཕྱི་ནང་ནོར་བ། མི་4%ནས་30.4%བར་གྱིས་སྲུང་ཤུབས་བེད་སྤྱོད་བྱེད་སྐབས་ཕྱི་ནང་ནོར་གྱི་འདུག དེ་ལྟར་བྱས་ན་གྱོན་མི་བདེ་ལ། ཚོར་བ་མི་སྐྱིད་པར་མ་ཟད། འཁྲིག་སྤྱོད་སྐབས་སྲུང་ཤུབས་ལྷུང་འགྲོ་བའི་ཉེན་ཁའང་ཡོད། 
搞错了正反面：4%—30.4%的人会把安全套正反面搞错，结果是佩戴者不舒服，性爱时容易滑落。

ཨེ་འགོག་ཉིན་རེའི་ལན་རེ།༼༤༤༽
 
 
བོད་རིགས་བུད་མེད་ཚོས་དོ་སྣང་བྱ་དགོས་པའི་འཕྲོད་བསྟེན་སྐོར་གྱི་ཁ་བརྡ་ཞིག་བྱ་རོགས།
 
 
དྲི་བ། བོད་རིགས་བུད་མེད་ཚོས་དོ་སྣང་བྱ་དགོས་པའི་འཕྲོད་བསྟེན་སྐོར་གྱི་ཁ་བརྡ་ཞིག་བྱ་རོགས། 
 
དྲིས་ལན། 
 
གྲོགས་པོ་རེའི་དྲི་བ་བཏོན་པ་ལྟར་གཤམ་དུ་ཁོ་བོས་ཨ་མའི་བདེ་ཐང་ནི་མིའི་རིགས་ཀྱི་མ་འོངས་བའི་བདེ་ཐང་ཡིན་ཞེས་པའི་རྩོམ་ཡིག་ཅིག་སྤེལ་ཡོད་པས་རྣམ་པ་ཚོས་གཟིགས་རོགས་ཞུ། 
    ཨ་མའི་བདེ་ཐང་ནི་བུ་ཕྲུག་གི་བདེ་ཐང་ཡིན་ལ། བུ་ཕྲུག་གི་བདེ་ཐང་ནི་མིའི་རིགས་ཀྱི་མ་འོངས་པའི་བདེ་ཐང་དང་ཐད་ཀར་འབྲེལ་ནས་ཡོད་པ་ཞིག་ཡིན་པས། མོ་ནད་ལ་དོ་སྣང་བྱེད་པ་འདི་བུད་མེད་རྐྱང་བོའི་དོན་དག་ཅིག་ཡིན་མི་འོས་པར་མ་ཟད། བུད་མེད་བདེ་ཐང་ཡོང་མིན་དེ་སྐྱེས་པ་ཚོའི་འཕྲོད་བསྟེན་དང་བསམ་བློའི་གོ་རྟོགས། རིམས་འགོག་འདུ་ཤེས་སོགས་ལ་དངོས་ཤུགས་བརྒྱུད་གསུམ་ནས་འབྲེལ་ཅིང་ཡོད། དེས་ན། ཉེ་ཆར་ཚོགས་འདུ་ཁ་ཤས་ཀྱི་སྟེང་ང་ཚོས་བོད་ཁུལ་བུད་མེད་ཀྱི་འཕྲོད་བསྟེན་སྐོར་གླེང་མོལ་བྱས་ལ། གླེང་མོལ་དེ་དག་བརྒྱུད་ནས་མོ་ནད་ལ་རིགས་ག་ཚོད་ཡོད་པ་དང་། རིགས་རེ་རེ་བཞིན་སེལ་ཐབས་ཅི་འདྲ་ཡོད་པའི་སྐོར་བགྲོ་གླེང་མི་ཉུང་བ་ཞིག་བྱས་ཡོད་ལ། དྲྭ་རྒྱ་དང་ཞིབ་དཔྱོད་འདྲི་བྱང་སོགས་བརྒྱུད་ནས་འབྲེལ་ཡོད་ཀྱི་རྒྱུས་ལོན་ཀྱང་འོས་འཚམས་རེ་བྱས་རྗེས། སྨན་པ་དང་མི་ཆེན་འགར་བློ་དྲིས་པ་དང་། འབྲེལ་ཡོད་ཀྱི་ཡིག་ཆ་འགར་སློབ་སྦྱོང་བྱས་རྗེས་རྩོམ་ཡིག་འདི་མང་ཚོགས་ཀྱིས་གོ་སླ་ཉན་བདེ་བའི་ཚིག་གིས་ཡིག་ཐོག་ལ་བཀོད་པ་ཡིན། 
སྤྱིར་བོད་ཀྱི་གསོ་རིག་གི་ཡིག་ཆ་དག་ཏུ་བཤད་པའི་རྒྱུན་མཐོང་གི་མོ་ནད་ལ་རིགས་མང་པོ་ཡོད་དེ། དཔེར་ན། མོ་ནད་གཙོ་བོ་སུམ་བཅུ་རྩ་གཉིས་དང་། ། ཕལ་བའི་ནད་བརྒྱད་བཞི་བཅུ་ཐམ་པར་འགྱུར། །དེ་དག་བསྡུ་ན་ཁྲག་ཚབས་རླུང་ཚབས་གཉིས། །ཞེས་གཙོ་བོ་བསྡུ་ན་ཁྲག་ཚབས་དང་རླུང་ཚབས་གཉིས་སུ་འདུ་བར་བཤད་ལ། དེ་དག་གི་ནད་རྟགས་ལའང་། དཔེར་ན། རྟགས་ནི་ཁྲག་ཚབས་སྐེད་སོ་མན་ཆད་ཀྱི། །རུས་པ་འཁོལ་ན་རྒྱུ་ཞབས་ཚ་འབྲབ་ཞིང་། །རོ་རྒྱབ་མཆིན་དྲི་གཟེར་ལ་རྩ་རྣམས་ཚ། །འཁྱུགས་ཤིང་མངལ་ཁྲག་འཛག་གམ་འཁྱིལ་རྣག་འབྱུང་། །རླུང་ཚབས་རྟགས་ནི་རུས་འཁོལ་སྙིང་མི་བདེ། །མགོ་འཁོར་མགོ་ཡི་རུས་པ་གྲང་བསིལ་བྱེད། །ལུས་ཀུན་སྐྲང་ཞིང་ཤ་མདངས་བར་དུ་ན། །ཤ་རྣམས་གཡོ་ཞིང་སྦོ་ལ་སྦྲིད་པ་དང་། །མིག་འགྲིབ་སྨྱོའམ་འབོག་གམ་བརྗེད་པ་དང་། ཆུ་སོ་རྒྱུ་ཞབས་ན་ཞིང་ཟ་ཁུར་འབབས། །ཟླ་མཚན་མི་ཆོད་རྒྱུན་དུ་འབྱང་བར་བྱེད། ། ཅིས་བྲིས་འདུག་ཀྱང་། འདིར་སྤྱི་ཁོག་ཙམ་རིགས་བཀར་ནས་བཤད་ན་དྲུག་ཙམ་ཡོད་དེ།  ཟླ་མཚན་དང་འབྲེལ་བའི་ནད་དང་། མཚན་མ་དང་འབྲེལ་བའི་ནད་དང་། ནུ་མ་དང་འབྲེལ་བའི་ནད་དང་། བུ་སྣོད་དང་འབྲེལ་བའི་ནད་དང་།  ལུས་འབྲེལ་ནུས་པ་དང་འབྲེལ་བའི་ནད་དང་། བསམ་སེའུ་དང་འབྲེལ་བའི་ནད་སོགས་ཡོད་པར་བཤད་ལ། ནད་གཞི་དེ་དག་ཕལ་ཆེར་མདོར་བསྡུ་ན་གཤམ་དུ་བཀོད་པའི་བསྐྱེད་བྱེད་ཀྱི་གནད་དོན་དག་དང་དངོས་ཤུགས་བརྒྱུད་གསུམ་གྱིས་འབྲེལ་བ་ཡོད་པ་རྐྱང་རྐྱང་དུ་འདུག་པས། ང་ཚོས་ནད་གཞི་བསྐྱེད་བྱེད་ཀྱི་རྒྱུ་ལ་དབྱེ་ཞིབ་བྱས་པ་བརྒྱུད་བསྐྱེད་བྱའི་ནད་གཞི་སེལ་ཐབས་ཀྱི་སྐོར་ལ་ཁ་བརྡ་ཉུང་ཙམ་བྱའོ། ། 
 
དང་པོ། འཁྲིག་སྤྱོད་བྱེད་སྐབས་ཀྱི་གནད་དོན་སྐོར།
 
      དང་པོ།  བོད་ཀྱི་སྐྱེས་པ་མང་པོ་ཞིག་གིས་འདོད་པ་སྤྱོད་བྱེད་སྐབས་འཁྲིག་སྤྱོད་སྔོན་འགྲོ་མེད་པ་སྟེ། གཏམ་སྙན་དང་ཆགས་གཏམ་ཀྱིས་བུད་མེད་ཀྱི་སེམས་པ་མི་འབྲིད་པ་དང་།   སོར་མོས་འདུ་འགོད་ཀྱིས་བུད་མེད་ཀྱི་ལུས་ཀྱི་ཟ་ཡུལ་ལ་སྐུལ་སློང་མི་བྱེད་པ། ཕ་མ་དང་བུ་ཕྲུག་སོགས་མེད་པའི་ལྷིང་འཇགས་ཀྱི་གནས་མི་འདེམས་པ། སྒྲ་སྙན་མོ་དང་དྲི་ཞིམ་པོ་བྲོ་བའི་ཁོར་ཡུལ་བསྐྲུན་ཐབས་མི་བྱེད་པ་སོགས་ཀྱིས། བུད་མེད་ལ་འདོད་ཆུ་འབབ་པ་དང་། དབུགས་རྒྱུ་མྱུར་བ། རྩ་གནད་རྒྱས་པ་སོགས་ལུས་ཁམས་ཀྱིས་གྲ་སྒྲིག་འདང་བའི་རྟགས་མཚན་མ་བྱུང་སྔོན་ནས་རྟབ་རྟབ་པོར་ལས་ལ་ཞུགས་པ་ནི་བུད་མེད་ཀྱི་ལུས་སེམས་ལ་རྨ་ཁ་བཟོ་བའི་གནད་དོན་ཆེན་པོ་གཅིག་ཡིན་ཞིང་། ལྷག་པར་ཏུ་དང་པོའི་མེ་ཏོག་ལེན་དུས་ཀྱི་ན་ཆུང་ཞིག་ལ་མཚོན་ན་སྔོན་འགྲོའི་རོལ་རྩེད་ནི་ཅི་ནས་ཀྱང་སྣང་ཆུང་དུ་གཏོང་མི་རུང་བ་ཞིག་ཡིན་རུང་། བོད་ཁུལ་གྱི་ས་ཆ་མང་པོ་ཞིག་ན་ཕལ་ཆེར་བཙན་ཐབས་ལྟ་བུས་ན་ཆུང་གི་མེ་ཏོག་འཕྲོག་བཞིན་ཡོད། ན་ཆུང་དག་ལོ་ན་ཆུང་དྲགས་པའམ། སྐྲག་པའམ་སྤོ་ལངས་བ། ཡང་ན་གྲ་སྒྲིག་འདང་ངེས་ཞིག་མེད་པའི་ཆ་རྐྱེན་འོག་མེ་ཏོག་བླངས་བ་ཡིན་ན། མ་འོངས་པར་འདོད་སྦྱོར་ཞེས་པ་དེ་བརྩེ་དུང་གི་སྦྱོར་བ་རྩོམ་པའི་ལག་ལེན་ཞིག་ཏུ་མི་སེམས་པར། ནམ་ཡང་འཇིགས་སྐྲག་དང་འཁོན་སེམས་ངང་བྱ་བ་གང་གི་མགོ་མཇུག་རྫོགས་སུ་འཇུག་སྲིད་པས། བུད་མེད་མང་པོ་ཞིག་ལ་མེ་ཏོག་ལེན་དུས་ནས་མོ་ནད་ཀྱི་རྨ་ཁ་བཞག་ཡོད་པ་རེད། 
གཉིས་པ། སྐྱེས་པ་དང་བུད་མེད་སུ་ཡིན་རུང་གང་བྱུང་དུ་ཨ་རོགས་མང་པོ་འཚོལ་བ་དང་། ནུབ་མ་རེར་ལུས་འབྲེལ་ཐེངས་མང་པོ་བྱེད་པ་དང་། ལྷག་པར་ཏུ་རྒྱ་གྲོང་སོགས་ནས་སྨད་འཚོང་མ་བསྟེན་པ་དང་། སྨད་འཚོང་མ་བསྟེན་སྐབས་ཀྱང་སྒོར་མོ་ལྷག་མ་བྱིན་ཏེ་སྲུང་ཤུབས་གྱོན་མི་དགོས་པའི་ཐབས་བྱེད་པ་དང་། གནས་མ་ཡིན་པ་དང་དུས་མ་ཡིན་པའི་འཁྲིག་སྤྱོད་ལ་རོལ་བ་སྟེ། གནས་མ་ཡིན་པ་ཞེས་པ་ནི་ལྷ་རྟེན་དང་དགོན་པ་སོགས་ཀྱི་ནང་སྟེ་བུད་མེད་ཀྱི་སེམས་ལ་དེ་ལྟར་རུང་ངམ་སྙམ་པའི་དངངས་སྐྲག་ཡོད་པའི་གནས་དང་། ཕ་མ་དང་བུ་ཕྲུག་སོགས་ཀྱིས་ཐོས་ཨེ་འགྲོ་སྙམ་པའི་སེམས་ཁུར་དགོས་པའི་གནས་དང་། རླན་གཤེར་དང་ཁུག་འབུར་སོགས་ཟུག་གཟེར་དང་མི་བདེ་བའི་ཚོར་བ་བསྐྱེད་པའི་གནས་དང་།  འཛེར་སྒྲ་དང་དྲི་ངན་བྲོ་བའི་གནས་སོགས་རིག་པ་ཕྱོགས་གཅིག་ཏུ་བསྒྲིམས་ཐབས་མེད་པའི་ཡུལ་སོགས་ནས་ལུས་འབྲེལ་བྱེད་པ་དེ་ཡིན་ཞིང་། དུས་མ་ཡིན་པ་ཞེས་པ་ནི་གོང་དུ་བརྗོད་ཟིན་པ་ལྟར་བུད་མེད་ཀྱིས་གྲ་སྒྲིག་གིས་འདང་མེད་པའི་དུས་དང་། བུད་མེད་ཀྱི་སེམས་ཁམས་དང་ལུས་ཁམས་བདེ་བོ་མེད་པའི་དུས་དང་། བུད་མེད་ཀྱི་ཟླ་མཚན་དང་ནད་གཞི་སོགས་སངས་དྲག་བྱས་མ་ཚར་བའི་དུས་དང་། བུད་མེད་ཀྱི་ཁོག་ཏུ་ཕྲུ་གུ་ཡོད་པའམ་ཕྲུ་གུ་སྐྱེས་ནས་ཡིན་རིང་པོ་མ་སོང་བའི་དུས་སོགས་ལ་འདོད་སྦྱོར་ལ་རོལ་བས་བསྐྱེད་པ་ཡིན། གསུམ་པ། བོད་ཀྱི་སྐྱེས་པ་དང་བུད་མེད་སུ་ཞིག་ཡིན་རུང་ནམ་རྒྱུན་གྱི་གཙང་སྦྲ་འཕྲོད་བསྟེན་ལ་དོ་སྣང་བྱེད་ཀྱིན་མེད། སྔོན་ཆད་ཀྱི་བོད་མི་ཚོས་རྡོ་ར་དང་ནགས་གསེབ་སོགས་ནས་མཚན་མ་ཉི་མར་ལྡེ་བའི་གོམས་སྲོལ་ཡོད་པར་བཤད་ལ། དེ་ལྟར་བྱས་ན་ལུས་པོ་བཀྲུ་བའི་གོ་སྐབས་མ་ཡོད་རུང་། མཚན་མའི་སྟེང་གི་དུག་སྲིན་མང་པོ་ཞིག་ཉི་འོད་དང་མཁའ་དབུགས་ཁྲོད་ཤི་འགྲོ་བས་ཕན་པ་ཆེན་པོ་ཡོད་པར་བཤད་མོད།  དེང་སང་ནི་མི་ཚོགས་ཇེ་མང་དུ་སོང་ཡོད་པས་ཉི་མར་ལྡེ་བའི་གོ་སྐབས་མེད་ལ། མང་པོ་ཞིག་གིས་མཚན་མར་གཙང་སྦྲ་གཏན་ནས་མེད་པར་རྩྭ་རྡུལ་སྤུ་ཉག་དང་བཅས་པ་བུད་མེད་ཀྱི་ཁོག་ཏུ་འཇུག་བཞིན་ཡོད་ཕྱིན།  བུད་མེད་མང་པོའི་མངལ་ལམ་དང་མངལ་སྐེ། བུ་སྣོད་སོགས་ཀྱི་ནད་མང་པོ་ཞིག་ནི་བུད་མེད་ཀྱིས་རང་ཉིད་ཀྱི་རང་ལུས་བདག་སྲུང་བྱ་མ་ཤེས་པར་ཐད་ཀར་འབྲེལ་བ་ཡོད་ཀྱང་།  སྐྱེས་པས་རང་ལུས་བདག་གཅེས་མ་བྱས་པ་དང་ཡང་འབྲེལ་བ་དམ་པོ་ཡོད་པ་ཞིག་ཡིན་པས། མོ་ནད་ལ་ལ་ཞིག་སྐྱེས་པ་ཚོས་བསམ་ཤེས་དང་སེམས་ཁུར་བྱ་ཐུབ་ལ་གཡོལ་ཐབས་ཡོད་པ་མང་པོ་འདུག་གོ ། ཡིན་ནའང་། བོད་ཡུལ་ནས་ནམ་རྒྱུན་ལུས་པོ་བཀྲུ་བ་དེ་སྟབས་བདེ་མིན་ལ། ལུས་པོ་མ་བཀྲུས་པར་ཐད་ཀར་མཚན་མར་བདག་སྲུང་བྱ་ཟེར་ན་འཕྲོད་བསྟེན་མིན་པའི་ལག་པ་སོགས་ཀྱིས་མཚན་མའི་སྐེར་གཙང་སྦྲ་བྱེད་སྐབས་ནད་ངན་གཞན་བསྐྱེད་པའི་ཉེན་ཁའང་ཡོད་པས། དེ་བས་ནམ་རྒྱུན་འཁྲིག་སྤྱོད་སྤེལ་སྐབས་སྒྲེའུ་འམ་སྲུང་ཤུབས་སྤྱོད་པ་དེ་ཤིན་ཏུ་གལ་ཆེན་ཡིན་ཏེ། དེ་ཕོ་མཚན་གྱི་སྟེང་དུ་གྱོན་ན་ཁུ་བ་ནང་འཇུག་གི་གོ་སྐབས་འཕྲོག་པས་མངལ་འགོག་གི་ནུས་པ་ལྡན་ཞིང་། མོ་མཚན་ལ་ཐད་ཀར་རེག་ཐུག་མི་བྱ་བས་རིམས་ནད་ཀྱང་མང་པོ་ཞིག་སྔོན་འགོག་བྱ་ཐུབ། དེར་བརྟེན། རང་ལུས་བདག་གཅེས་བྱེད་པ་དང་། ཁྱིམ་ཚང་དང་རང་གི་བཟའ་ཟླའི་བདེ་ཐང་གི་ཆེད་དང་། གྲ་སྒྲིག་མེད་པའི་ཕྲུ་གུ་དང་ཐང་བུ་སོགས་ཆགས་པ་སྔོན་འགོག་བྱ་བའི་ཆེད་དུ་སྲུང་ཤུབས་གྱོན་པའི་གོམས་སྲོལ་ལོབས་སུ་འཇུག་དགོས་ལ། གཞན་ལ་དེའི་སྐོར་གྱི་བག་ཆགས་འཇོག་ཅི་ཐུབ་བྱེད་པ་ནི་ཁྱིམ་ཚང་དང་སྤྱི་ཚོགས་ལ་འགན་འཁྲིའི་བསམ་བློ་ཡོད་མཁན་ཞིག་གི་བླང་བྱ་དང་། ད་ལྟ་བོད་ཁུལ་ནས་ཨ་ཛིའི་ནད་ངན་སྔོན་འགོག་བྱེད་པར་མ་ཡོད་ཐུ་མེད་ཀྱི་ཐབས་ལམ་ཞིག་ཀྱང་ཡིན་ནོ། ། 

 སྔོན་ཆད་ཡིན་ན་ལུག་བལ་མཆིང་ཐོ་དང་ཕྱིང་བ་ཆུང་ཆུང་སོགས་ཀྱིས་གཙང་རས་ཀྱི་ཚབ་བྱས་ཡོད་ལ། དེ་དག་གཙང་སྦྲ་ལེགས་པོ་བྱ་བ་སྟེ། ནམ་རྒྱུན་བརྗེ་བྱེད་གསུམ་བཞི་རེ་གྲ་སྒྲིག་ཡོད་པ་དང་། བེད་སྤྱད་བྱས་ཟིན་པའི་གཙང་རས་དག་ཡག་པོར་བཀྲུས་ནས་ཉི་མ་དང་རླུང་ཁར་ལེགས་པོར་སྐེམ་པ་སོགས་བྱས་ན་ལྟོས་བཅས་ཀྱིས་བུད་མེད་ཀྱི་བདེ་ཐང་ལ་བཟང་བར་བཤད་རུང་། ད་ལྟ་ནི་དེའི་སྲོལ་རྒྱུན་དོར་ནས་རས་འཇོག་པ་སོགས་བྱེད་བཞིན་འདུག རས་ཟེར་བ་དེ་ཕལ་ཆེར་གཞན་གྱིས་མི་གོ་བའི་ཆེད་དུ་སྤྱི་མིང་ཙམ་བཏགས་པ་འདྲ། ཡིན་ནའང་བཟའ་ཚང་བར་གོ་བརྡ་ལེགས་པོ་འཕྲོད་ཀྱིན་ཡོད་ལ། རས་དེ་གཙང་བཀྲུ་བྱས་རྗེས་ཉི་མར་བསྐམས་ནས་རྗེས་སུ་ཡང་བསྐྱར་བེད་སྤྱོད་བྱ་བའི་གོམས་གཤིས་ཡོད་མོད། ཁྱིམ་དུ་འགྲུལ་བ་ཇེ་མང་དང་ཤར་ནུབ་གང་ནས་འབུད་པ་མི་ཤེས་པའི་ལམ་འགྲོ་བ་མང་པོའང་ཡོད་པས། བུད་མེད་མང་པོ་ཞིག་གིས་ཕ་མ་དང་མིང་པོ། ཁྱིམ་མཚེས་དང་མགྲོན་པོ་སོགས་ཀྱིས་མཐོང་དོགས་ནས་གསང་རས་སྦྲ་མཐའི་ཁ་འོག་ཏུ་བསིལ་སྐེམ་བྱ་བཞིན་འདུག དེས་དུག་སེལ་བྱ་ཐབས་མེད་ལ། ལྷག་པར་ཏུ་དབྱར་ཁ་སོགས་ཡིན་ན་དུག་སྲིན་དེ་ལས་མང་བ་ཞིག་གསང་རས་ཀྱི་ངོས་སུ་འབྱར་འགྲོ་བའི་ཉེན་ཁ་ཡོད་པས་ཅིས་ཀྱང་དོགས་ཟོན་བྱ་དགོས། གཞན་ཀན་ལྷོའི་ས་ཆ་ཁ་ཤས་ན་ད་དུང་ང་ཚོས་ཁ་ལག་ཕྱི་བྱེད་དུ་བེད་སྤྱོད་པའི་གཙང་ཤོག་བེད་སྤྱོད་གཏོང་བཞིན་ཡོད་པར་བཤད། གཙང་ཤོག་ལ་རིགས་མང་པོ་ཡོད་པས་ངེས་པར་ཏུ་དབྱེ་བ་འབྱེད་ཤེས་དགོས། བོད་ཁུལ་དུ་བཙོང་བཞིན་པའི་གཙང་ཤོག་མང་པོ་ཞིག་ནི་འཕྲོད་བསྟེན་ཚད་ཐིག་ཏུ་སླེབས་མེད་པ་ཤ་སྟག་ཏུ་འདུག་པས་ཅིས་ཀྱང་རྒྱུ་སྤུས་དང་དུས་ཚོད། མིང་རྟགས་སོགས་ལ་དོ་སྣང་བྱ་དགོས་ཤིང་། གཙང་ཤོག་ལ་ལ་ཞིག་གི་ནང་དུ་འོད་འགྱེད་རྫས་དང་ཁུ་དཀར་བྱེ་མ་སོགས་བསྲེས་ནས་དཀར་བསྒྱུར་བྱས་ཡོད་པས་དེས་འབྲས་སྐྲན་བསྐྱེད་ལ། རྨ་ཁ་དང་ཁྲག་གཤེར་འབྱིན་པའི་མཚན་མའི་ཁ་སོགས་གཙང་སྦྲ་བྱས་ན་ཕན་པ་ལས་གནོད་པ་ཡོད་སྲིད་ཅེས་དང་། འཕྲོད་བསྟེན་ཚད་ཐིག་ཏུ་སླེབས་མེད་པའི་གཙང་རས་དང་གཙང་ཤོག་སོགས་བེད་སྤྱད་པ་ལས་ལྡབ་འགྱུར་གྱིས་གཙང་བཀྲུ་བྱས་ཡོད་པའི་རང་བཞིན་གྱི་རས་ལེབ་ཅིག་བེད་སྤྱད་པ་དགའ་ཞེས་ཆེད་ལས་སྨན་པས་གསུངས།  ཡུན་ནན་བདེ་ཆེན་ནས་ཡིན་པའི་གྲོགས་པོ་ཞིག་གིས་སྔོན་ཆད་ཁོང་ཚོའི་ཕ་ཡུལ་ནས་སྡོང་བལ་བེད་སྤྱོད་བྱ་བའི་གོམས་སྲོལ་ཡོད་པ་དང་། སྡོང་བལ་གྱི་ནང་ནད་དུག་འགོག་པའི་རྫས་ཀྱང་ཡོད་པས་དེ་ལུས་པོར་བཟང་པོ་ཡོད་པར་བཤད་རུང་། དེང་སང་ནི་དེ་དག་བེད་སྤྱོད་བྱ་བཞིན་མེད་པ་འདྲ་ལ། ས་ཆ་ལ་ལར་རས་ཁུག་ཅིག་གི་ནང་དུ་ཨོང་བ་སྐམ་པོ་ཞིབ་ཞིབ་བྱས་ནས་བླུགས་ཤིང་དེ་འོག་ཏུ་འདོགས་སྲོལ་ཡོད་པར་བཤད་ལ། ཚོད་དཔག་བྱས་ན་ཟླ་མཚན་གྱིས་རློན་པ་བྱས་པའི་ཨོང་བ་ལས་ནད་དུག་གཞན་དྲངས་ཡོང་ངམ་སྙམ་པའི་དོགས་པ་ཟ་ཡུལ་ཞིག་ཏུ་འདུག་རུང་། དེང་སང་དེ་དག་བེད་སྤྱོད་མཁན་ཡང་མེད་པར་བཤད་པས་དེའི་སྐོར་གྱི་ཞོར་སྐྱོན་སོགས་ལ་རྒྱུས་ལོན་མ་བྱས། སྤྱིའི་ཆ་ནས་དེང་སང་གཙང་རས་སོགས་ཀྱིས་སྔོན་གྱི་ཁྲག་གཅོད་ཀྱི་བྱེད་ཐབས་མང་པོ་ཞིག་གི་ཚབ་བྱས་ཡོད་རུང་། བོད་འབྲོག་ཁུལ་གྱི་བུད་མེད་མང་པོ་ཞིག་གིས་གཙང་རས་སྤྱོད་པ་དེའང་སྟབས་བདེ་བོ་མ་རེད་ཅེས་གསུངས་ཀྱིན་འདུག རྒྱུ་མཚན་ནི་གཙང་རས་སྤྱད་རྗེས་གཙང་བཀྲུ་བྱ་རྒྱུ་མིན་པར། ཐད་ཀར་གད་སྙིགས་སུ་འཕེན་པས། འབྲོག་ཕྱོགས་ཀྱི་གང་བྱུང་དུ་གློད་ཡོད་པའི་ལ་ཁྱི་དང་ཧ་པ་སོགས་ཀྱིས་ཁྲག་དྲི་བྲོ་བའི་གཙང་རས་གད་སྙིགས་ནས་སློག་ཏེ་ཁྱིམ་མིའི་ཟ་མ་ཟ་བའི་གོ་ཁར་ཁྱེར་ནས་ཁ་སྐྱེངས་བར་བྱེད་ཀྱིན་འདུག་ཅེས་དོགས་མི་བདེ་བའི་གནས་ཚུལ་མང་པོ་བཤད་རྒྱུ་འདུག དེ་ནི་སྐྱེས་པ་ཚོས་བསམ་བློ་གཏོང་དགོས་པ་ཞིག་ཏུ་འདུག་ལ། ཁོང་ཚོས་དོང་རྐོ་བའམ། ཡང་ན། ཆེད་དམིགས་ཀྱི་སྙིགས་སྒམ་སོགས་བཟོས་ནས་དེའི་ཁ་གང་རྗེས་རྫོང་རིམ་པའི་གད་སྙིགས་འདོར་ལེན་ས་ཚིགས་སུ་འཕེན་པ་ལས། གང་བྱུང་དུ་འཕང་ན་ཁྲག་དང་བསྡོངས་པའི་གཙང་རས་དེ་ཁྱིས་ཟས་ན་ཁོག་པའི་ནང་ཞི་མ་ཐུབ་པར་འཆི་བཞིན་འདུག་ལ། རྩྭ་ཐང་ནས་ལོ་མང་པོའི་རིང་ཞིག་རལ་བྱ་མི་ཐུབ་པར་རྩྭ་སར་གནོད་པ་ཆེན་པོ་ཡོད་ཅིང་། ཡུལ་སྐོར་མཛེས་ལྗོངས་ཀྱི་བཀོད་པར་ཡང་ལྷག་ཏུ་མི་སྡུག་པ་ཞིག་ཏུ་འདུག་གོ །  
 
གསུམ་པ། འཚོ་བའི་གོམས་གཤིས་ཀྱི་གནད་དོན་སྐོར། 

ལྔ་པ།  དུག་སེལ་སྨན་བཅོས་ཀྱི་གནད་དོན་སྐོར། 
 
ནད་ཅི་དང་གང་ཞིག་ཡིན་རུང་། བོད་ཀྱི་གསོ་བ་རིག་པའི་ལུགས་ལྟར་ན་ཟས་སྤྱོད་སྨན་དཔྱད་སྔགས་བཅས་ལྔ་ཡིས་བཅོས་ཐབས་རྒྱས་བསྡུས་མང་པོ་གསུངས་རྒྱུ་ཡོད་རུང་། འདིར་ནི་གཙོ་བོ་འབྲེལ་ཡོད་ཀྱི་ཤེས་བྱ་ངོ་སྤྲོད་དང་སྔོན་འགོག་འདུ་ཤེས་མཐོར་འདེགས་ཙམ་གྱི་ཆེད་ཡིན་པ་ལས། སྨན་བཅོས་བྱ་བའི་ཆེད་མ་ཡིན་པས་ཕྱོགས་ཙམ་ལས་ཞིབ་པར་མི་སྨྲའོ། ། དེས་ན། སྨན་པ་ལ་ལས་གསུངས་བ་ལྟར་ན་སོས་དུས་དང་དབྱར་སྟོན་སོགས་ལ་རྩྭ་ཐང་ནས་གྱོན་པའི་ཁ་སྦུབ་ཅིང་གཅིན་པ་གཏོང་བ་དེ་མོ་ནད་ལ་ཕན་ཐོགས་ཆེན་པོ་ཡོད་པ་ཞིག་ཡིན་པར་བཤད་ལ། དེ་ལྟར་ཡིན་ན་འབྲོག་ཕྱོགས་ཀྱི་བུད་མེད་མང་པོ་ཞིག་ལ་གོ་སྐབས་ལེགས་པོ་ཡོད་རུང་། དོན་ངོ་མར་ཕན་ཐོགས་ཅི་འདྲ་ཞིག་ཡོད་པ་དང་། ནད་གང་ཞིག་སེལ་ཐུབ་པ་དང་། ནད་གང་ཞིག་སེལ་མི་ཐུབ་པ་དང་། ནད་གང་ཞིག་ལ་ངེས་པར་ཏུ་རྩྭ་རླངས་དགོས་པ་དང་། ནད་གང་ཞིག་ལ་རྩྭ་རླངས་འདི་ཡོད་མི་ཉན་པའི་སྐོར་དྲིས་ཚེ་ཞིབ་མོ་ཞིག་གསུངས་རྒྱུ་མི་འདུག་མོད།  དེ་ལས་སྔོན་ཆད་བོད་ཀྱི་བུད་མེད་ཚོས་ལུག་གི་མཆན་ཁུང་གི་བལ་མར་ཁུའི་ནང་བཙོས་ཏེ་མཚན་མའི་ཁར་འཇོག་པའམ་ནང་དུ་རྫོངས་བའི་བྱེད་སྲོལ་ཞིག་ཡོད་པར་གསུངས་ལ། བྱེད་སྲོལ་དེར་ཕན་པ་མངོན་གསལ་ཅན་ཡོད་པར་གསུངས་རུང་། སྤུ་ཉག་གསང་ལམ་དུ་མི་ཤོར་བར་དོགས་ཟོན་ནན་མོ་དགོས་ཞེས་གསུངས་གྱིན་འདུག 
དེང་སང་དབྱར་རྩྭ་རྐོ་སྐབས་བོད་མི་ཚོར་སྒོར་མོ་ཅུང་ཙམ་ཡོད་པའི་གནས་ཚུལ་ཐོས་མ་ཐག་རྒྱ་ཡུལ་ནས་སྨན་བྱེད་ཆོག་པའི་ཡི་གེ་མེད་པའི་རྐང་རྗེན་སྨན་པ་མང་པོ་བོད་ཡུལ་ན་འཚང་ཁ་ཤིག་ཤིག་བྱ་བཞིན་ཡོད་ལ། ལྷག་པར་ཏུ་མོ་ནད་དང་མཚན་མའི་ནད་སོགས་སྨན་བཅོས་བྱ་བར་རིན་གོང་ཤིན་ཏུ་མཐོན་པོ་དགོས་པ་སྟེ། ཁབ་ཐེངས་གཅིག་རེར་སྒོར་མོ་༨༠༠རེ་དགོས་པར་བཤད་ལ། ཁོང་ཚོས་ཁབ་རེ་བརྒྱབས་ནས་གནས་རེ་སྤོ་བཞིན་ཡོད་པས། ཁྱོད་ཀྱིས་སྨན་གྱི་ཞོར་སྐྱོན་བྱུང་ཚེ་འཚོལ་ས་མི་རྙེད་པའི་གནས་ཚུལ་མང་པོ་བྱུང་བཞིན་འདུག་ལ། སྨན་པ་དེ་དག་གི་ལག་ནས་བུད་པའི་སྨན་ནི་ཕལ་ཆེར་རྫུན་མའམ་དུས་བརྒལ་ཡིན་ཞིང་། ལ་ལར་སྨན་སྣའང་མང་པོ་ཞིག་ཅི་ཡང་མེད། ཕལ་ཆེར་གྱིས་མགོ་ན་ཚེ་ཟུག་འཇོམས（去痛片）སྟེར་ལ། རྐང་པ་ན་ཚེ་ཡང་ཆིས་ཐོང་ཕན་སྟེར་ཅིང་། ཁོག་པ་དང་རོ་སྟོད་སོགས་ན་ཚེ་ཡང་ཆིས་ཐོང་ཕན་སྟེར་བཞིན་ཡོད་པས། ཆིས་ཐོང་ཕན་དེར་ཞོར་སྐྱོན་ཆེན་པོ་ཡོད་ཅིང་། ཉལ་དུད་ཀྱི་རྫས་ཀྱང་ནང་དུ་འདུས་པས་དེང་སང་མི་ལ་ལར་དེའི་དབྱང་ཞུགས་ནས་ད་མ་འཐུང་ན་མི་བདེ་བའི་གནས་ཚུལ་བྱུང་ཡོད་ལ། སྨན་གཞན་པ་བསྟེན་ན་ནུས་པ་མི་ཐོན་པའི་གནས་ཚུལ་ཡང་མང་པོ་ཡོད། སྨན་པ་དེ་ཚོས་བོད་ཀྱི་མི་སེར་ཚོས་རྒྱ་ཡིག་མི་ཤེས་པའི་གོ་སྐབས་བརྒྱུད་ནས་མང་ཚོགས་ལ་མགོ་སྐོར་གཏོང་བཞིན་པའི་གནས་ཚུལ་འདུག་ཅེས་བོད་ཀྱི་བསམ་ཤེས་མང་པོས་གསུངས་ཀྱིན་འདུག  ད་དུང་དབྱར་རྩྭ་རྐོ་སྐབས་མི་སེར་ཚོས་ལག་ཏུ་སྒོར་མོ་ཅུང་ཙམ་ཡོད་པས། ནད་མེད་རུང་ལུས་པོ་མི་འཁྱག་བྱེད་དམ་ནད་ངན་སྔོན་འགོག་བྱ་བར་ཕན་པར་བཤད་པའི་ཁབ་ཆེན་ཞིག་རྒྱག་བཞིན་འདུག་ཅེས་ཐོས་ལ། འདི་དག་ནི་ཤིན་ཏུ་ནས་གཟབ་དགོས་པ་ཤ་སྟག་ཡིན་པས་བོད་ཀྱི་རིག་གནས་པ་ཚོས་འགན་ཁུར་ཏེ་གནས་ཚུལ་དེ་དག་ལ་རྩད་གཅོད་ལེགས་པོ་བྱས་རྗེས་མི་ངན་དེ་དག་ཁྲིམས་ལ་སྦྱོར་དགོས་པར་བསམ་གྱིན་ཡོད། 
དེང་སང་སྨན་ཁང་དུ་མོ་ནད་བྱུང་སྐབས་ལུས་སྨད་བཀྲུ་བྱེད་ཀྱི་སྨན་ཁུ་བཙོང་རྒྱུ་ཡོད་ཅིང་། དེ་ཆུ་འཇམ་ནང་སྦྱངས་རྗེས་ན་སར་བྱུགས་པའམ་སྦྱངས་ཆུའི་ནང་ཉལ་ན་ཕན་པར་བཤད་རུང་། སྨན་པས་ནན་བཤད་བྱས་པ་ལྟར་ན། ཉིན་གཅིག་ལ་ཐེངས་གཅིག་ནས་གསུམ་ལས་ཡན་བཀྲུ་མི་ཆོག་ལ། སྨན་ཐུན་གཅིག་ལ་གཟའ་འཁོར་གཅིག་ལས་རིང་དགོས་ཚེ་སྨན་པར་བཀའ་འདྲི་ཞུ་དགོས། ཡུན་རིང་དྲགས་ན་མི་བཟང་ལ། ཐེངས་མང་དྲགས་ནའང་མི་བཟང་། ད་དུང་ཐེངས་རེའི་སྨན་ཁུ་ལྡུག་ཚད་སྨན་པའི་བཀའ་བཀོད་བཞིན་ལྡུག་དགོས་པ་ལས་རང་འདོད་ཀྱིས་སྨན་ཁུ་ཉུང་དྲགས་ན་སྨན་ནུས་མི་ཐོན་ལ། མང་དྲགས་ན་ལུས་ཀྱི་དགོས་ངེས་ཀྱི་ཕྲ་ཕུང་དག་ཀྱང་གསོད་འགྲོ་བས་ངེས་པར་ཏུ་སྨན་པའི་ངག་བཞིན་ཉན་རྒྱུ་དེ་གལ་ཆེ། གལ་ཏེ་བཀྲུ་བྱེད་ཀྱི་ཆ་རྐྱེན་མེད་པའམ་རི་གྲོང་གི་སྨན་རིགས་དག་མ་ཡིན་མིན་གྱི་བརྡར་ཤ་མ་ཆོད་ན་ཆུ་འཇམ་ནང་ཚྭ་ཉུང་ཙམ་བཏབ་ཏེ་བཀྲུས་ནའང་ཆོག་པར་བཤད།   
ནམ་རྒྱུན་མགོ་ཆུ་ཁོག་ལ་བརྡོལ་བ་སྟེ། གྱོན་པའི་ཕྱི་ནང་ཚང་མར་ཆུ་རྡོལ་ནས་གཙང་མར་བཀྲུས་མེད་པའི་སྐྲ་ཆུ་སོགས་བུད་མེད་ཀྱི་མཚན་མའི་ནང་ཕྱིན་པ་ཡིན་ན་མོ་ནད་རིགས་མང་པོ་ཞིག་བསྐྱེད་སྲིད་པར་བཤད་དེ། རྒྱུ་མཚན་ནི། སྐྲ་དེ་ལུས་ཕྱིར་ཡོད་པའི་དུག་འདོན་མ་ལག་ཅིག་ཡིན་ལ། དུག་འདོན་མ་ལག་དེས་དུག་འདོན་དང་དུག་སེལ་བྱ་བའི་གོ་རིམ་ནི་ལུས་ནང་གི་དུག་དག་ཟུངས་བཅུད་ཀྱི་ནུས་པར་བརྟེན་ནས་སྐྲ་ཁོག་བརྒྱུད་ཅིང་སྐྲ་རྩེ་ནས་ཐོན་པ་ཞིག་ཡིན་ལ། སྐྲ་རྩེ་གཙང་མ་མིན་ཞེས་ཟེར་བའང་དེ་ཡིས་ཡིན་ལ། སྐྲ་ཆུ་དུག་ཏུ་སྤྱོད་པ་དང་དམོད་མོའི་ལག་ཆར་སྤྱོད་པའང་དེ་དག་གིས་ཡིན་སྲིད་ཅེས་གསུངས།  དེས་ན། ནམ་རྒྱུན་བུད་མེད་ཚོས་རང་ཉིད་ཀྱི་ལུས་པོར་བདག་གཅེས་ལེགས་པོ་བྱ་དགོས་ལ། བུད་མེད་ལ་མགོ་ཆུ་རྡོལ་དུ་འཇུག་མི་ཉན་པའི་འདུ་ཤེས་ཆགས་ཐབས་ལ་བརྩོན་པ་བྱེད་པར་སྐྱེས་ཕོ་མོ་གཉིས་པོས་དོ་སྣང་བྱ་དགོས་པ་ཞིག་ཡིན་ལ། བུ་ཕྲུག་ཚོར་ཆུང་དུས་ནས་འབྲེལ་ཡོད་ཀྱི་སློབ་གསོ་མ་སྤྲད་ན། བོད་ཡུལ་གྱི་མོ་ནད་ལ་ལ་ཞིག་ནི་བྱིས་པའི་དུས་ནས་བཏབ་པའི་ས་བོན་ཡིན་ཞེས་བཤད་ནའང་ཐལ་ཆེ་བ་ཅི་ཡང་མི་འདུག  དུས་རྒྱུན་གདོང་དྲེག་དང་སྲེ་ཐིག་ལེན་བྱེད་དང་ཁ་ལག་གཙང་མ་འདག་བྱེད་ཀྱི་རྫས་འགྱུར་སྨན་ནུས་ཤིན་ཏུ་དྲག་པོ་ཅན་གྱི་དཀར་མཛེས་ཐོན་རྫས་བེད་སྤྱོད་བྱེད་བཞིན་པ་དེས་ཞོར་སྐྱོན་དྲགས་པོ་ཡིན་པར་བཤད་ལ། བུད་མེད་མང་པོ་ཞིག་གིས་པགས་ནད་གསོ་བའི་རྒྱལ་པོ་ཞེས་འབོད་པའི་རྒྱ་སྐད་ལ་皮康王（ཕིས་ཁང་ཝང་） སོགས་བེད་སྤྱད་ནས་ངོ་གདོང་ལ་གནོད་སྐྱོན་བསུབ་ཐབས་མེད་པ་མང་པོ་འདྲེན་བཞིན་ཡོད་པར་བཤད་ལ། ཆེད་ལས་སྨན་པས་གསུངས་བ་ལྟར་ན། སྨན་དེའི་རིགས་རྒྱུན་རིང་ལ་སྤྱད་ན་པགས་གསེང་ནས་དུག་རོ་འདུག་པས་སྲེ་ཐིག་འབྱུང་སྲིད་ཅིང་། ནམ་རྒྱུན་སྨན་ཅི་ཞིག་ཡིན་རུང་སྨན་པའི་བཀའ་བཀོད་བཞིན་བསྟེན་པ་ལས་གང་བྱུང་དུ་གྲོང་སྲང་ནས་སྨན་ཉོས་རང་མོས་སྒོས་བཀོལ་མི་རུང་ཞེས་ནན་གྱི་གསུངས་བྱུང་བས་རྣམ་པ་ཚོས་ཐུགས་ལ་འཇགས་པར་འཚལ། 

ཁྱེད་ལ་ཨེ་འགོག་དང་འབྲེལ་བའི་གཏམ་དཔེ་གསར་བ་ཡོད་ན་མཁོ་སྤྲོད་བྱ་རོགས།
 
 
དྲི་བ། ཁྱེད་ལ་ཨེ་འགོག་དང་འབྲེལ་བའི་གཏམ་དཔེ་གསར་བ་ཡོད་ན་མཁོ་སྤྲོད་བྱ་རོགས། 
 
དྲིས་ལན། 
 
  གཤམ་གྱི་གཏམ་དཔེ་མང་པོ་ཞིག་གི་ཕྱེད་ཀ་ནི་སྲོལ་རྒྱུན་གྱི་གཏམ་དཔེ་ཡིན་ལ། ཕྱེད་ཀ་ཞིག་ང་རང་གིས་གསར་ཏུ་བསྒྲིགས་ཁུལ་བྱས་པ་ཡིན། ཡིན་ནའང་། འདིར་གསར་བཤད་བྱ་དགོས་པ་ཞིག་ལ། ཁོ་བོས་འདི་ལྟར་བྱེད་པ་ནི་མི་མང་པོ་ཞིག་གི་སེམས་ནང་ལ་ཨེ་ཛིའི་ནད་ཡམས་སྔོན་འགོག་གི་འདུ་ཤེས་ཆགས་པར་ཨེ་ཕན་དུ་རེ་བ་ལས། སྲོལ་རྒྱུན་རིག་གནས་ལ་རྡོག་བརྫིས་བྱ་བའི་ཀུན་སློང་ནི་རྩ་བ་ནས་མེད་དོ། ། 
༡ དོམ་བུ་ལོན་མེད་ན་ཕྱུག་པོ་ཡིན། །ནད་ཨེ་ཛི་མེད་ན་སྐྱིད་པོ་ཡིན། ། 
༢ མཚན་གློག་དམར་བུ་མོ་གདོང་མཚར་མ། །ལུས་ཕྱེད་ཀ་ཡག་རུང་ཕྱེད་ཀ་བཙོག ། 
༣ ལུས་བདག་གཅེས་ཤེས་ན་མཛེས་མ་ཡིན། །སེམས་བདག་གཅེས་ཤེས་ན་མཁས་པ་ཡིན། ། 
༤ རྒྱ་གྲོང་འགྲིམ་ན་ནད་ལ་གཟབ་དགོས། །འབྲོག་རུ་བརྒྱུད་ན་ཁྱི་ལ་གཟབ་དགོས། ། 
༥ དགྲར་རྒྱག་ན་སྙིང་དགོས། །རྒྱོ་རྒྱག་ན་ཤུབས་དགོས། ། 
༦ གྲོགས་འདང་བརྩེ་ཅན་པོར་སྙིང་གིས་གཅེས་དགོས་རུང་། །ནད་འགོས་ནད་ཅན་པོར་ལུས་ཀྱིས་བཀྱེད་དགོས། །
༧གདོང་སྐྱི་པགས་གཙང་ན་གཙང་མ་མིན། །ལུས་རིམས་ནད་མེད་ན་གཙང་མ་ཡིན། ། 
༨ རི་གཟར་རྦབ་རྒོད་བྱུང་ན་གཟུར་ས་ཡོད་རུང་། །ཨེ་ཛིའི་ནད་ངན་འགོས་ན་གཟུར་ས་མེད། ། སྐབས་འདིར་ཨེ་ཛི་འགོས་སོང་ན་སྲོག་ཉེན་ཆེ་བའི་སྐོར་བཤད་པ་ཡིན་གྱི། ཨེ་ཛིའི་ནད་ངན་ལ་སྔོན་འགོག་བྱ་ཐབས་མེད་ཅེས་བཤད་མེད་ལ། གལ་ཏེ་འགོས་སོང་རུང་། སྨན་པའི་ངག་བཞིན་ཏུ་སྨན་འཐུང་བ་ཡིན་ན། ཚེ་ཐག་ཇེ་རིང་དུ་གཏོང་བ་དང་། ནད་རྟགས་ཕྱིར་འགྱིང་བྱེད་པ། ཟུག་གཟེར་ཇེ་ཆུང་དུ་གཏོང་བ། འཚོ་བའི་སྤུས་ཀ་ཇེ་བཟང་དུ་གཏོང་བ། ནད་དུག་དེ་གཞན་ལ་མི་བསྒོ་བ་སོགས་ཐབས་ལམ་མང་པོ་ཞིག་ཡོད་ལ། བླ་མའི་ངག་བཞིན་དུ་ཚེ་འདི་ཕྱི་དང་ལས་རྒྱུ་འབྲས་ཀྱི་རྣམ་གཞག་འཚོས་ཤིང་གཞན་ལ་ཕན་མ་ཐོགས་རུང་གནོད་མི་སྐྱེལ་བའི་བྱ་བར་ཞུགས་ཅི་ཐུབ་བྱས་ན་ཚེ་འདི་ཕྱི་གཉིས་ཀྱི་དོན་དག་འགྲུབ་པའི་གོ་སྐབས་སོགས་ཀྱང་ཡོད་པས། བརྒྱ་ཆ་བརྒྱ་ཡིས་རེ་བ་ཡོངས་རྫོགས་ཟད་སོང་བ་རེད་ཟེར་བའི་དོན་མིན་ནོ། །

དྲི་བ། ཨེ་ཛིའི་ནད་དུག་དེ་བྱ་རྒོད་སོགས་ལ་འགོའམ། 
 
        དེ་རིང་གི་དྲི་བ་ནི། གལ་ཏེ་ཨེ་ཛིའི་ནད་དུག་ཅན་གྱི་མི་ཞིག་ཚེ་ལས་འདས་རྗེས་དེའི་བེམ་པོ་དེ་བྱ་རྒོད་སོགས་ཀྱིས་ཟོས་ན་ཨེ་ཛིའི་ནད་དུག་དེ་བྱ་ལ་འགོའམ་ཞེས་དྲིས་སོང་། དེའི་སྐོར་གྱི་དྲི་བ་ནི་སྔོན་ཆད་ཆེད་མཁས་རེར་འདྲི་མྱོང་ཞིང་ཁོང་ཚོས་གསུངས་པ་ལྟར་ན་ཨེ་ཛིའི་ནད་དུག་དེ་བྱ་དང་ཉ་དང་ཁྱི། ཟོག་དང་ལུག་དང་རྟ་སོགས་ལ་ནི་འགོ་བཞིན་མེད་ལ། གལ་ཏེ་བྱ་དང་ཉ་སོགས་ཀྱིས་ཨེ་ཛིའི་ནད་དུག་ཅན་གྱི་བེམ་པོ་ཟོས་པ་ཡིན་ན། དེ་ནས་མིའི་རིགས་ཀྱིས་བྱ་དང་ཉ་དེ་དག་གི་ཤ་ཟོས་རུང་སྐྱོན་ཡོད་པ་མ་རེད་ཟེར། དེ་ནི་བྱ་དང་ཉ་དག་ལ་ཨེ་ཛིའི་ནད་དུག་འགོ་བཞིན་མེད་པས་དེའི་ཁོག་པའི་ནང་ནས་ཨེ་ཛིའི་ནད་དུག་གི་འདྲ་བཟོ་དང་འཕེལ་འགྱུར་བྱ་མི་སྲིད་པས་སོ་ཞེས་གསུངས་སོང་། ཡིན་ནའང་། བྱ་དང་ཉ་སོགས་སྲོག་ཆགས་དེ་དག་ལ་མི་འགོ་རུང་། སྤུར་ཆས་སོགས་བྱ་སྐབས་རོགས་བྱེད་མཁན་གྱི་བླ་གྲྭ་དག་གིས་ངེས་པར་ཏུ་རང་ཉིད་ཀྱི་ལུས་པོར་སྲུང་སྐྱོབ་ལེགས་པོ་བྱ་དགོས། དུར་ཁྲོད་སོགས་སུ་བྱ་སྦྱིན་གྱི་ཕྱག་ལས་གནང་བའི་མིས་ནི་དེ་ལས་ཀྱང་དོགས་ཟོན་ནན་མོ་བྱ་དགོས།  རྒྱུ་མཚན་ནི་ང་ཚོའི་ཤ་མིག་གིས་ཕར་བལྟས་ན་བེམ་པོ་གང་ཞིག་ཏུ་ཨེ་ཛིའི་ནད་དུག་ཡོད་པ་དང་གང་ཞིག་ཏུ་མེད་པ་རྩ་བ་ནས་ཤེས་ཐབས་མེད་པས་སོ། ། འོ་ན་དོགས་ཟོན་ཇི་ལྟར་བྱ་དགོས་ཞེ་ན། བེམ་པོ་རླངས་འཁོར་དང་འཕྲུལ་རྟ་སོགས་ཀྱི་སྟེང་དུ་ཡར་འཇོག་མར་ལེན་གྱི་གོ་རིམ་ཁྲོད་བེམ་པོའི་རྨ་ཁ་དང་ཁྲག་གཤེར་ལ་མི་ཐུག་པ་གལ་ཆེ་ལ། གལ་ཏེ་ངེས་པར་ཏུ་མ་ཐུག་ཐབས་མེད་ཡིན་ན། འགྱིག་གི་ལག་ཤུབས་ཏེ་སྨན་ཁང་ནས་བཤའ་བཅོས་སུ་སྤྱོད་པའི་ལག་ཤུབས་གྱོན་པ། བརྒྱ་ལ་ལག་ཤུབས་དེ་རིགས་མ་ཡོད་རུང་། གོས་བཀྲུ་སྐབས་དང་ཅ་ནེ་བཀྲུ་སྐབས་གྱོན་པའི་འགྱིག་གི་ལག་ཤུབས་གྱོན་པ་སོགས་ཀྱི་འདུ་ཤེས་ཆགས་དགོས་པ་ངེས་པར་ཏུ་བརྗེད་མི་རུང་། དེ་ནི་གཙོ་བོ་ཚེ་འདས་ཀྱི་བདག་པོ་ཚང་གིས་ཀྱང་གཞན་ལ་གནོད་མི་བྱ་བའི་ཆེད་དུ་བེམ་པོ་དེའི་ནང་དུ་ཨེ་ཛི་ཡོད་མེད་ཅི་འདྲ་ཡིན་རུང་། གཞན་ལ་སྲུང་སྐྱོབ་ཀྱི་ལག་ཤུབས་དེ་རིགས་མཁོ་འདོན་བྱེད་པ་དང་། ལག་ཤུབས་གྱོན་པར་སྐུལ་མ་གཏོང་དགོས། དེ་ནི་མ་འོངས་པར་གོམས་སྲོལ་ཞིག་ཏུ་འགྱུར་ཐུབ་ན་བཟང་། རྒྱུ་མཚན་ནི་དེ་དག་གིས་ཨེ་ཛི་མ་ཡིན་པའི་རིམས་ནད་ཀྱང་མང་པོ་ཞིག་འགོག་ཐུབ་ཀྱིན་ཡོད་ལ། བོད་ཀྱི་སྲོལ་རྒྱུན་དུའང་རོ་དང་ཐད་ཀར་རེག་ཐུག་བྱས་ན་རོ་གྲུབ་ཅེས་པ་ཞིག་ཀྱང་ཡོད་པའི་བཤད་སྲོལ་ཡོད་པ་བཞིན། ཐད་ཀར་རེག་ཐུག་མི་བྱ་བའི་སྲོལ་རྒྱུན་རྒྱུད་འཛིན་ལེགས་པོ་བྱ་དགོས། གལ་ཏེ་ཨེ་ཛི་ཡོད་པ་ཁག་ཐེག་ཡིན་ན། བེམ་པོ་དེ་སྒར་དང་དགོན་པ་སོགས་ཀྱི་ནང་དང་དུར་ཁྲོད་སོགས་སུ་མི་ཁྱེར་བར་རང་སར་སྦྱིན་བསྲེག་བྱས་ན་བཟང་བར་སེམས། རྒྱུ་མཚན་ནི་དེ་དག་ཏུ་ཁྱེར་ན་མི་མང་པོ་ཞིག་གིས་རུས་ཆོག་སོགས་ཆོས་འདོན་པའི་སྐབས་དང་ཡར་སྐྱེད་མར་འདྲེན་གྱི་གོ་རིམ་ཁྲོད་མི་རེ་ཟུང་ལ་འཕྲོད་བསྟེན་གྱི་འདུ་ཤེས་ཡོད་པར་སྲིད་ཀྱང་། མི་མང་དྲགས་ན་ཚང་མར་འཕྲོད་བསྟེན་གྱི་འདུ་ཤེས་ཡོད་པ་ཤིན་ཏུ་དཀོན་པས་ཚེ་འདས་ལ་མཚོན་ནའང་། ཁོའམ་ཁོ་མོའི་བེམ་པོས་གཞན་ལ་གནོད་མི་སྐྱེལ་བའི་རེ་བ་ཡོད་ངེས་ཅན་ཡིན་ནོ། །  ཡིན་ནའང་། ཚེ་འདས་སུ་ཞིག་ཡིན་རུང་། ཆོས་ཀྱི་ར་མདའ་རུ་མི་སྒུག་མཁན་གཅིག་ཀྱང་མེད་པས་གལ་ཏེ་ཨེ་ཛིའི་ནད་དུག་ཅན་ཞིག་གིས་གཞན་ལ་གནོད་མི་སྐྱེལ་བའི་ཆེད་དུ་སྒར་དང་དགོན་པ་གང་རུང་དུ་སྐྱེལ་མ་ཐུབ་པ་ཡིན་ན། དགོན་པ་དེས་དམིགས་བསལ་གྱིས་ཁོའམ་ཁོ་མོར་ཆོས་སྐལ་རེ་གསུངས་བའི་སྲོལ་བཏོན་ན་བཟང་བར་སེམས་སོ། ། 

དྲི་བ། མཚན་མཐུན་གྱི་འདོད་པར་རོལ་ན་ཉེན་ཁ་ཅི་ཡོད།

སྤྱིར་དེང་སང་མཚན་མཐུན་ཞིབ་འཇུག་འགའ་རེས་བཤད་ན། མཚན་མཐུན་གྱི་འདོད་པར་རོལ་བ་དེ་མི་ཞིག་གིས་རང་ཉིད་ཀྱི་གཉུག་མར་གནས་པའི་སེམས་ཀྱི་ངོ་བོར་འཚོལ་ཞིབ་བྱས་བའི་སྐབས་སུ་ད་གཟོད་རང་ཉིད་ནི་རང་དང་མཚན་རྟགས་མཐུན་པ་སྟེ། ཕོ་ཡིན་ན་ཕོ་དང་མོ་ཡིན་ན་མོའི་བར་འདོད་པ་རོལ་མཁན་ཞིག་ཡིན་པ་རྟོགས་སད་བྱུང་བ་ལས་དར་བ་ཞིག་ཡིན་པར་བཤད་ལ། དེར་འགོག་རྒོལ་དང་ཟུར་ཟ་བྱེད་པ་དེ་འགྲོ་བ་མིའི་ཐོབ་ཐང་དང་རྒྱབ་ཏུ་འགལ་བའི་བྱ་སྤྱོད་ཅིག་ཏུ་བརྩི་བཞིན་ཡོད་པར་མ་ཟད། ༡༩༩༠ལོའི་ཟླ་༥པའི་ཚེས་༡༧ཉིན་འཛམ་གླིང་མཉམ་འབྲེལ་རྒྱལ་ཚོགས་ཀྱིས་མཚན་མཐུན་གྱི་འདོད་པར་རོལ་མཁན་དེ་སྨྱོ་ནད་ཅན་གྱི་མིང་ཐོ་ནག་པོ་ལས་བཤུས་པ་ནས་བཟུང་།འཛམ་གླིང་གི་ཡུལ་གྲུ་སོ་སོར་ཆུ་འབྱམས་བཞིན་ཁྱབ་བཞིན་ཡོད་ལ། རྒྱལ་ཁབ་མང་པོ་ཞིག་གིས་མཚན་མཐུན་པའམ་མཚན་མཐུན་མ་གཉེན་བསྒྲིག་བྱ་བའང་ཁྲིམས་མཐུན་དུ་བརྩིས་ཡོད་པ་རེད།
     ཀྲུང་གོ་རྒྱལ་ཁབ་ལ་མཚོན་ན་ཁྲིན་ཏུའུ་གྲོང་ཁྱེར་ནི་མཚན་མཐུན་མི་སྣའི་བསྟི་གནས་ལྟ་བུར་གྱུར་ཡོད་ཅིང་། ཁྲིང་ཏུའུ་གྲོང་ཁྱེར་ནི་ཀྲུང་གོའི་ནུབ་རྒྱུད་གྲོང་ཁྱེར་ལས་མཚན་མཐུན་མི་སྣ་ཆེས་མང་བའི་ས་ཁུལ་ཡིན་ཞིང་། ད་ཡོད་མཚན་མཐུན་མི་སྣ་འབུམ་གཉིས་ལ་སླེབས་ཡོད་ཅེས་བཤད། དེ་བཞིན་དུ་མཚན་མཐུན་མི་སྣའི་གྲས་སུ་ཨེ་ཛི་སྔོན་འགོག་བྱེད་པ་སོགས་དང་འབྲེལ་བའི་ཚོགས་པའང་མང་པོ་བཙུགས་ཡོད་ལ། ཚོགས་པ་རེ་ཟུང་གི་ནུས་པ་ཤིན་ཏུ་ཆེ་བས་སྐབས་རེ་མཉམ་འབྲེལ་རྒྱལ་ཚོགས་ཀྱི་ཆེད་མཁས་སོགས་ཀྱང་གདན་འདྲེན་བྱ་ནུས་པའི་གལ་ཆེའི་ཚོགས་འདུ་དང་ཨེ་འགོག་བྱེད་སྒོའང་མང་པོ་སྤེལ་བཞིན་ཡོད་པ་རེད།
     ཡིན་ནའང་། སྤྱི་ལོ་༡༩༨༡ལོར་འཛམ་གླིང་གི་ཨེ་ཛིའི་ནད་པ་ཐོག་མ་སྟེ། ཨ་རི་རྒྱལ་ཁབ་ནས་གསར་རྙེད་བྱུང་བའི་ཨེ་ཛིའི་ནད་དུག་ཅན་ལྔ་བོ་ཚང་མ་མཚན་མཐུན་གྱི་འདོད་པ་སྤྱོད་མཁན་རྐྱང་རྐྱང་ཡིན་པ་གསར་འགྱུར་བསྒྲགས་པ་ནས་༡༩༩༡ལོར་ཇོན་མིག་འཕྲུལ་བའམ་ཨུར་བེན་ཇོན་སེན་ཟེར་བར་ཨེ་ཛི་འགོས་པ་ཁྱབ་བསྒྲགས་མ་བྱས་པའི་བར་ཏུ། ཨ་རིའི་མི་སེར་མང་པོ་ཞིག་གིས་ཨེ་ཛི་ནི་མཚན་མཐུན་པ་རྐྱང་རྐྱང་ལ་འགོ་བའི་ནད་དུག་ཅིག་ཡིན་པར་སྙམ་མྱོང་བ་ནང་ལྟར། མཚན་མཐུན་གྱི་འདོད་པར་རོལ་མཁན་ལ་ནི་ཨེ་ཛིའི་ནད་དུག་འགོ་ཉེན་ཤིན་ཏུ་ཆེ་བའི་ཁྱུ་ཚོགས་ཤིག་ཡིན། རྒྱུ་མཚན་ནི་ཁོང་ཚོས་ལོག་པར་གཡེམ་པ་ལས་ཡན་ལག་མིན་པ་སྟེ། ཁ་ནང་དང་བཤང་སྒོ་སོགས་སུ་ལུས་འབྲེལ་བྱེད་པ་དང་། འགྱིག་ལས་བཟོས་པའི་འདོད་ཆས་སོགས་མཉམ་སྤྱོད་བྱེད་བཞིན་ཡོད་པས་ཨེ་ཛི་འགོ་ཉེན་ཤིན་ཏུ་ཆེན་པོ་ཡོད་པར་བཤད། ལྷག་པར་དུ་ཕོ་དང་ཕོས་བར་ཕན་ཚུན་བཤང་སྒོ་སོགས་སུ་འདོད་པ་སྤྱད་པ་ཡིན་ན། ཨེ་ཛི་ནད་དུག་ཅན་གྱི་ལུས་ཐོག་ནས་གཞན་ལ་ཨེ་ཛིའི་ནད་དུག་བསྒོ་ཉེན་ཤིན་ཏུ་ཆེ་བ་ཡིན་པས། གལ་ཏེ་འཕྲོད་བསྟེན་གྱི་འདུ་ཤེས་དམའ་ཞིང་། འཕྲོད་བསྟེན་གྱི་སྒྲིག་ཆས་དང་སྨན་ཆས་སོགས་ཀྱིས་དབུལ་བའི་བོད་ཡུལ་ལ་མཚན་མཐུན་གྱི་འདོད་པ་སྤྱོད་མཁན་དང་མཚན་མཐུན་བར་ཕན་ཚུན་བརྩེ་བ་མེད་རུང་འདོད་པ་སྐོང་རོགས་བྱ་མཁན་ཡོད་ན་ནི་ངེས་པར་ཏུ་དོགས་ཟོན་དང་ཨེ་འགོག་གི་འདུ་ཤེས་བསྐྱེད་བསྲིང་ལེགས་པོ་བྱ་དགོས་སྙམ་གྱི་ཡོད། རྒྱུ་མཚན་ནི། དེ་ནི་ཕྱི་ཕྱོགས་ཀྱི་རིག་གནས་ཤིག་ཡིན་པ་ལས་བོད་རང་གི་རིག་གནས་མ་ཡིན་ལ། ཕྱི་ཕྱོགས་ཀྱི་རིག་གནས་ལ་མཁོ་བ་དང་མི་མཁོ་བ་ཀུན་ཏུ་ཡོད་པས། མི་རིགས་ཀྱི་འཕེལ་རྒྱས་དང་། རང་གཞན་གྱི་བདེ་ཐང་ལ་གནོད་པའི་རིག་གནས་དེ་དག་ནང་འདྲེན་དགོས་དོན་ཅི་ཡང་མེད། ད་དུང་ཆོས་ཕྱོགས་ནས་བཤད་ན་མཚན་མཐུན་གྱི་འདོད་པར་རོལ་བ་ནི་ལོག་པར་གཡེམ་པའང་ཡིན་པས། རང་གཞན་གྱི་ཚེ་ཕྱི་མར་བསམ་བློ་བཏང་ནའང་སྤེལ་མི་རུང་བའི་རིག་གནས་ཤིག་ཡིན་པར་བསམ་ཡོད། 

ཨེ་འགོག་ཉིན་རེའི་ལན་རེ།༼༤༨༽

དྲི་བ།   ཅི་ཞིག་ལ་ལོག་པར་གཡེམ་པ་མ་ཡིན་པ་ཟེར་གྱི་ཡོད།
 
དྲིས་ལན། 
 
དྲིས་ལན་འདི་མ་བརྒྱབ་པའི་སྔོན་ལ་ཁོ་བོས་ལོ་འདི་གའི་རང་ལ་ཨེ་ཛིའི་ནད་ཡམས་སྔོན་འགོག་བྱ་བའི་མཐར་ཐུག་གི་དམིགས་འབེན་འགའ་ཞུ་བར་འདོད་དེ། དང་པོ། བོད་གངས་ཅན་ལྗོངས་སུ་ཨེ་ཛིའི་ནད་པ་ཞེས་པའི་མིང་ཡང་མི་གྲགས་བཙལ་ཀྱང་མི་རྙེད་པ་ཞིག་ཏུ་འགྱུར་ཐུབ་པ་དང་། གཉིས་པ། རྒྱ་གར་ནག་སེར་གསུམ་གྱིས་ཤུགས་རྐྱེན་མ་ཐེབས་པའི་བོད་ཀྱི་གནའ་བོའི་སླད་མེད་བརྩེ་དུང་གི་རིག་གནས་སོར་ཆུད་བྱ་ཐུབ་པ་དང་། གསུམ་པ། འདོད་པས་ལོག་པར་གཡེམ་པ་སོགས་མ་ཡིན་པའི་བདེ་ཐང་དང་བདེ་སྐྱིད་དང་ལྡན་པའི་འཁྲིག་སྤྱོད་རིག་གནས་ཀྱི་ཁོར་ཡུག་ཅིག་ཆགས་པ་བཅས་སོ། ། 
དེས་ན་དེ་རིང་གི་དྲི་བ་དེ་ངའི་ཨེ་འགོག་དང་སྲུང་ཤུབས་ཁྱབ་བརྡལ་གྱི་མཐར་ཐུག་གི་དམིགས་འབེན་དང་མ་གྲོས་རང་མཐུན་གྱིས་ཐོད་ཐུག་འདུག་ཅིང་། བོད་མི་རིགས་ལ་སྔར་ནས་ཡོད་པའི་ལྷ་ཆོས་དགེ་བ་བཅུ་ཡི་ནང་གསེས་སུའང་ཚུད་འདུག་པས། གཤམ་དུ་ཅུང་ཞིབ་པར་གླེང་བར་བྱ་སྟེ། 
ལོག་པར་མི་གཡེམ་པ་ཞེས་པ་ནི། དང་པོ་བསྒྲོད་བྱ་མིན་པར་མི་བསྒྲོད་པ་སྟེ། དཔེར་ན། མི་མ་ཡིན་པ་སྟེ་སྒོ་ཕྱུགས་དང་ཁྱི་སོགས་ལ་ལུས་འབྲེལ་མི་བྱེད་པ་དང་། སྲོག་ཆགས་མ་ཡིན་པ་སྟེ་འདོད་སྐོང་ཡོ་ཆས་སོགས་ལ་བསྟེན་ནས་འདོད་པ་མི་སྐོང་བ་དང་། གཞན་མ་ཡིན་པ་སྟེ་རང་ཉིད་ཀྱིས་རང་ཉིད་ཀྱི་འདོད་པ་སྐོང་བ་སོགས་མ་ཡིན་པ་དང་། བརྩེ་བས་མ་ཡིན་པ་སྟེ་སྨད་འཚོང་མའམ་ལུས་འཚོང་གི་ལས་ཀར་ཞུགས་ཡོད་པའི་སྐྱེས་པ་དང་ལུས་འབྲེལ་མི་བྱེད་པ་དང་། རང་ལ་མི་དབང་བ་སྟེ་གཞན་གྱི་ཆུང་མ་དང་སྐྱེས་པ་དང་ལུས་འབྲེལ་མི་བྱེད་པ་དང་། མོས་པས་མ་ཡིན་པ་སྟེ་བུད་མེད་གཞན་ལ་བཙན་གཡེམ་བྱས་པ་མ་ཡིན་པ་དང་། སྣ་གཅིག་མ་ཡིན་པ་སྟེ་དགའ་རོགས་མང་པོ་འཚོལ་བའི་མི་དང་ལུས་འབྲེལ་མི་བྱེད་པ་བཅས་མ་ཡིན་པ་བདུན་དང་།  གཉིས་པ།  ཡན་ལག་མིན་པ་སྟེ་ལུས་འབྲེལ་བྱ་ཡུལ་དངོས་ཏེ་ཕོ་མོའི་མཚན་མ་གཉིས་ཀྱི་སྦྱོར་བ་ཉག་གཅིག་ལས། ཁ་ནང་དུ་འདོད་པ་སྤྱད་པ་མ་ཡིན་པ་དང་། ལག་པའི་ནང་དུ་འདོད་པ་སྤྱོད་པ་མ་ཡིན་པ་དང་། བཤང་ལམ་དུ་འདོད་པ་སྤྱད་པ་མ་ཡིན་པ་དང་། གཞན་ནུ་མ་སོགས་ཤ་བར་གང་རུང་དུ་གཙིར་བའི་སྒོས་འདོད་པ་སྤྱད་པ་མ་ཡིན་པ། གསུམ་པ། དུས་མ་ཡིན་པ་སྟེ་བསྙེན་གནས་དང་དུས་ཆེན་སོགས་ཀྱི་སྐབས་དང་། ཉིན་མོའི་དུས་སྐབས་དང་།  ཕོ་མོ་སུ་ཡིན་རུང་ལོ་ཚོད་མ་རན་པ་དང་། སྦྲུམ་མའི་དུས་སྐབས་དང་ཟླ་མཚན་འབབ་པའི་དུས་སྐབས། ལུས་ན་ཟུག་གིས་གདུང་སྐབས། སེམས་སྡུག་ཡུས་ཀྱིས་གཟུར་སྐབས། བརྩེ་བས་ཡོངས་སུ་དང་ལེན་བྱས་མེད་པའི་དུས་སོགས་མིན་པ། གནས་མ་ཡིན་པ་སྟེ་གནས་རི་དང་གཞི་བདག་གི་ཉེ་འདབས་དང་། དགོན་པ་དང་ལྷ་ཁང་གི་ནང་། བླ་སྤྲུལ་དང་ཇོ་མོའི་འདུ་གནས། ཕ་མ་དང་རྒན་བྱིས་སོགས་ཀྱི་དྲུང་སོགས་ནས་ལུས་འབྲེལ་བྱ་མི་རུང་བའི་སྐོར་ཡིད་ལ་དམ་པོར་བཅིངས་བ་ཡིན་ན། གཅིག་ནས་བོད་མིའི་བདེ་ཐང་དང་བདེ་སྐྱིད་ལྡན་པའི་འདོད་པ་རོལ་བར་རིག་གནས་ཀྱི་ཁོར་ཡུག་བཟང་པོ་ཞིག་ཆགས་ཐུབ་ཀྱི་ཡོད་ལ། གཉིས་ནས་བོད་མིའི་སླད་མེད་ཀྱི་བརྩེ་དུང་དྭངས་མའི་རིག་གནས་སོར་ཆུད་བྱེད་པར་ཡང་ཕན་ཐོགས་ཆེན་པོ་ཡོད་ཅིང་། གསུམ་ནས་རང་ཤུགས་ཀྱིས་བོད་ཡུལ་ནས་ཨེ་ཛིའི་ནད་ཡམས་སྔོན་འགོག་བྱེད་པར་ཡང་མཐུན་རྐྱེན་བཟང་བོ་ཞིག་བསྐྲུན་ཐུབ་སོང་བ་ཡིན་པས་ཅེས་ཀྱང་ཚང་མས་རྒྱབ་སྐྱོར་དང་དྲིལ་སྒྲོག་བྱ་དགོས་པ་ཞིག་ཡིན་པར་སྙམ་མོ། ། 

ཨེ་འགོག་ཉིན་རེའི་ལན་རེ།༼༤༩༽
 
 
ཨེ་ཛི་ནད་པའི་སེམས་ཁམས་དེ་ཅི་འདྲ་ཞིག་ཡིན།
 
 
དྲི་བ། ཨེ་ཛི་ནད་པའི་སེམས་ཁམས་དེ་ཅི་འདྲ་ཞིག་ཡིན། 
 
དྲིས་ལན། 
 
དྲིས་ལན་དེ་རྒྱག་པར་ཁོ་བོས་སྔོན་ཆད་སྤེལ་མྱོང་བའི་བུད་མེད་ནད་པ་ཞིག་གི་མཐའ་མཇུག་གི་སྙིང་གཏམ་ཞེས་པའི་བཅར་འདྲིའི་ཁ་བརྡ་ཞིག་ཡོད་པ་དེ་སྤྱོད་པར་འདོད་དེ། བཅར་འདྲི་དེ་ནི་སྤྱི་ལོ་༢༠༠༩ལོར་བཅར་འདྲི་བྱས་པ་ཞིག་ཡིན་པས། དེའི་སྐབས་སུ་ཁོ་བོས་ཨེ་ཛི་ལ་ཨ་ཙི་ཞེས་འབྲི་བཞིན་ཡོད་པ་སོགས་ཡིག་སྐྱོན་འགའ་དག་བཅོས་བྱས་པ་ལས་ནང་དོན་གྱི་ཆ་ལ་འགྱུར་བ་ཅི་ཡང་མ་བཏང་བར་འདིར་སྤེལ་ཡོད། སྤྱིར་དེང་སང་གི་བཤད་བཤད་ཀྱིས་འདིར་བྲིས་པ་ལས་ལྡབ་འགྱུར་གྱིས་སྙན་པ་ཞིག་ཏུ་འདུག་རུང་། བཤད་བཤད་ཀྱི་གོ་རིམ་ཁྲོད་ཅུང་འགྱུར་བ་ཤོར་སོང་ཨེ་ཡོད་སྙམ་ཏེ་འདིར་སྔར་རྩོམ་སོར་བཞག་བྱས་ཡོད།  གཞན་འདིར་གསལ་བཤད་བྱ་དགོས་པ་ཞིག་ལ། ༢༠༠༩ལོར་ཨ་རི་རྒྱལ་ཁབ་ཏུ་སྨན་ཞིག་བཟོ་བཞིན་ཡོད་ཅེས་པའི་གསར་འགྱུར་ཞིག་བསྒྲགས་མྱོང་རུང་། དེང་སང་བལྟས་ན་གནས་ཚུལ་རྫུན་མ་ཡིན་འདུག་རུང་། སྐབས་དེའི་ཁ་བརྡ་དངོས་ཡིན་པས་བཟོ་བཅོས་ཅི་ཡང་བརྒྱབས་མེད། 
   བུད་མེད་དེས་བདག་ལ་བསྐུར་བའི་སྔོན་ཆད་ཀྱི་པར་རིས་ལྟར་ན་མོ་རང་མཛེས་སྡུག་ལྡན་ཞིང་། གདོང་ན་བྱམས་སེམས་ཀྱི་བྱིན་ཆགས་པ། བལྟས་པ་ཙམ་གྱིས་སྐྱེས་ཕོ་བརྒྱའི་མིག་དབང་འཕྲོག་པ་དང་། སྨན་མོ་བརྒྱས་ཡིད་སྨོན་འཆོར་བ་ཞིག་ཡིན་པ་ལྷང་རེད། ཡིན་ནའང་། ད་ལྟ་ནི་ཨེ་ཛི་ནད་ངན་གྱིས་ཡོངས་སུ་འཇོམས་ཤིང་གཞོམ་བཞིན་པའི་ནད་པ་ལས་ངན་ཞིག་ཡིན་པས་སྔར་གྱི་མཛེས་སྡུག་གི་ཤུལ་ཙམ་ཡང་ལྷག་མེད་ཅེས་ཡང་དང་བསྐྱར་ཏུ་གླེང་བྱུང་ལ། འུ་གཉིས་ཀྱིས་གནམ་འཕྲིན་གླེང་མོལ་ལས་ཁ་བརྡ་བྱེད་སྐབས་མོས་བཞིན་རས་སྟོན་ཙམ་ཡང་བྱེད་པའི་སྤོབས་པ་མི་འདུག་ཅེས་བཤད་པས། ངས་ཀྱང་ཨུ་ཚུགས་མ་བྱས། གང་ལྟར་གྲོགས་པོ་ཞིག་བརྒྱུད་དེ་མོ་དང་གླེང་མོལ་ཅུང་ཙམ་བྱེད་པའི་གོ་སྐབས་བྱུང་ལ།  གོ་སྐབས་འདི་བརྒྱུད་དེ་ངས་ཡང་བསྐྱར་ཨེ་ཛིའི་ནད་པའི་སྡུག་བསྔལ་ལ་རྒྱུས་ལོན་ཙམ་བྱུང་སོང་བས་འདིར་གྲོགས་པོ་ཚོའི་སྤྱན་ལམ་དུ་ཕུལ་བ་ཡིན། སླད་མར་འདིར་གསལ་བཤད་བྱེད་དགོས་པ་ཞིག་ལ། ཡིག་བསྒྱུར་གྱི་སྐབས་སུ་ཚིག་གི་བྲོ་བ་ཅུང་འགྱུར་འདུག་རུང་། དོན་གྱི་སྙིང་བོ་ལ་འགྱུར་བ་སོང་མེད་པ་མནའ་ཡིས་དཔང་པོ་བྱ་ཆོག
 
བཅར་འདྲི་བ།  ཆོས་དཔལ་བཟང་བོ།  ༼གཤམ་ནས་ཀ་པ་ཡིས་མཚོན།༽ 
བཅར་འདྲི་དང་ལེན་པ།  ཞའོ་མའེ།༼བྱིས་དུས་ཀྱི་མིང་། གཤམ་ནས་ཁ་པ་ཡིས་མཚོན།༽
བཅར་འདྲི་ཞུ་ཐབས། གནམ་འཕྲིན་གླེང་མོལ། 
བཅར་འདྲིའི་སྐད་ཡིག  རྒྱའི་སྐད་ཡིག་གི་ལམ་ནས་གླེང་མོལ་བྱས། 
བཅར་འདྲིའི་དུས་ཚོད། སྤྱི་ལོ་༢༠༠༩ལོའི་ཟླ་༡༢པའི་ཚེས་༡ཉིན། 
 
ཀ་པ།  ང་ནི་ཁྱེད་ཀྱི་གྲོགས་པོས་ངོ་སྤྲོད་བྱས་པའི་བོད་རིགས་གྲོགས་པོ་ཆོས་དཔལ་བཟང་བོ་ཡིན། དེ་རིང་འདི་ནས་ཁྱེད་དང་གླེང་མོལ་བྱ་བའི་གོ་སྐབས་གནང་བར་སྙིང་ཐག་པ་ནས་ཐུགས་རྗེ་ཆེ་ཞུ།  
ཁ་པ། ཐུགས་རྗེ་ཞུ་ག་ལ་དགོས། ངས་ཀྱང་ཆེས་མཐའ་མཇུག་གི་ལོ་ཟླ་འདི་ཚོར་བོད་རིགས་གྲོགས་པོ་ཞིག་དང་གླེང་མོལ་བྱ་ཐུབ་པ་ནི་རང་གི་གཟི་བརྗིད་དུ་བརྩིས་ཡོད་ལ། ལྷག་པར་ཏུ་ཁྱེད་ནི་མི་སེར་དཀྱུས་མ་ཚོའི་བདེ་སྡུག་ལ་སེམས་ཁུར་བྱེད་བཞིན་པའི་མི་སེར་དཀྱུས་མ་ཞིག་ཡིན་ཚུལ་ཐོས་པས་དེ་ལས་ཀྱང་དགའ་པོ་བྱུང་ཡོད། སྤྱིར་དེང་སང་ང་དང་གླེང་མོལ་བྱ་འདོད་པའི་མི་མང་པོ་འདུག་ལ། རོགས་སྐྱོར་བྱ་འདོད་པའི་མི་ཡང་མང་པོ་ཞིག་ཡོད་རུང་། མཐའ་མཇུག་གི་ལོ་ཟླ་འདི་ཚོར་ངས་ང་ལ་རོགས་སྐྱོར་ཞིག་བྱ་འདོད་ན་ལྷིང་འཇགས་ངང་འཆི་རུ་ཆུག་དང་། དེ་ནི་ཆེས་བཟང་བའི་རོགས་སྐྱོར་ཡིན་ཞེས་བཤད་པ་ལས་མི་མང་པོ་ཞིག་ལ་ཁ་ཡ་མ་བྱས། དྲང་མོར་བཤད་ན། ད་ལྟ་ངའི་ལྕེ་རྩ་རྣག་གིས་ཟོས་ཟིན་པས་སྐད་ཆ་མང་པོ་ཞིག་བཤད་མི་ཐུབ་ལ། རྐུབ་འཕོངས་ཀྱང་རྨ་ཡིས་ཟོས་ཡོད་པས་དུས་ཡིན་རིང་པོ་ཞིག་ལ་གནས་གཅིག་ཏུ་འདུག་མི་ནུས་པས། ངས་རང་གི་གནས་ཚུལ་རྣམས་ཅི་ནུས་གང་ནུས་ཀྱིས་དབུགས་ཐེངས་གཅིག་གིས་བཤད་ཨེ་ཐུབ་བལྟས་ན་ཆོག་པར་རེ་བ་ཡོད། 
ཀ་པ།  ལོས་ཆོག  ངས་ཀྱང་གང་ནས་མགོ་རྩོམ་དགོས་པ་དང་ཅི་ལྟར་མགོ་རྩོམ་དགོས་པ་སོགས་གསལ་པོ་ཞིག་མི་ཤེས་པས། གལ་ཏེ་དམིགས་བསལ་གྱི་དྲི་བ་རེ་མེད་ན་ངས་ཅི་ཡང་འདྲི་རྒྱུ་མིན་པས་ཉིད་ཀྱིས་ཅི་བདེར་གསུངས་རོགས་ཞུ། 
ཁ་པ། ཡ། ཡ། དེ་འདྲ་ཡིན་ན་ང་ལའང་སྟབས་བདེ་ས་མང་པོ་ཞིག་འདུག་པས་ཁྱེད་ཀྱིས་བསམ་ཤེས་གནང་བར་ཐུགས་རྗེ་ཆེ་ཞུ། སྤྱིར་ང་རང་ལ་ནད་ངན་དེ་ཅི་ལྟར་འགོས་པའི་སྐོར་ཁྱེད་ཀྱིས་ངའི་གྲོགས་པོའི་དྲུང་ནས་ཤེས་ཡོད་ཚོད་འདུག་རུང་།  ཡང་བསྐྱར་མདོར་བསྡུས་ཙམ་བཤད་ན། ང་ནི་ཡུལ་སྐོར་སྣེ་ཤན་པ་ཞིག་ཡིན་པས། ནམ་ཡང་མི་འདྲ་མིན་སྣ་ཚོགས་དང་འབྲེལ་འདྲིས་ཡོད་གཤིས། རྒྱུ་འབྲས་དང་ལྡན་པའི་སྐད་ཆ་ཞིག་བཤད་ན་ངས་རང་གི་ནད་ངན་དེ་དེང་སང་མི་ཁ་ཤས་ཀྱིས་དྲྭ་ངོས་སོགས་སུ་ཤོད་ཀྱིན་པའི་ཕྱི་རྒྱལ་གྱི་མི་ཚོའི་ལུས་འབྲེལ་བརྒྱུད་དེ་ལོན་ཚུལ་ལ་སོམ་ཉི་བཟུང་ཡོད། རྒྱུ་མཚན་ནི་ང་དང་ལུས་འབྲེལ་བྱུང་བའི་ཕྱི་རྒྱལ་གྱི་མི་མང་པོ་མེད་ལ། ཡོད་པ་རེ་ཟུང་བོར་ཡང་རང་ལུས་བདག་སྲུང་གི་འདུ་ཤེས་ཤིན་ཏུ་ཟབ་ལ། བདེ་སྲུང་གི་ཆ་ལག་ཀྱང་བེད་སྤྱད་མ་བྱས་དུས་གཅིག་ཀྱང་མེད། དེ་ལས་ལྡོག་སྟེ། རྒྱལ་ནང་གི་སྔར་གྱི་ཆུང་འདྲིས་ཤིག་ཡོད་པ་དེས་ངའི་མི་ཚེ་བརླགས་སོང་བསམ་པའི་ཀུན་སློང་ཞིག་ནམ་ཡང་ཡོད་རུང་། རང་ལའང་རྒྱུ་མཚན་དང་གནས་ལུགས་མང་པོ་ཞིག་ཤོད་རྒྱུ་མེད་ལ།  མང་པོ་ཞིག་ལ་དེའི་སྐོར་ཤོད་འདོད་ཀྱང་མི་འདུག 
ཀ་པ། ཡ ཡ། ཁྱེད་ཀྱིས་ཁ་ཁོག་མེད་པའི་སྐད་ཆ་འདི་དག་བཤད་པར་ཐུགས་རྗེ་ཆེ། དེ་ན། ང་ལ་མཚོན་ན་ཆེས་ཤེས་པར་འདོད་པ་ནི་ཁྱེད་ལ་ནད་ངན་དེ་འགོས་རྗེས་ཀྱི་སེམས་ཁམས་ཅི་འདྲ་ཡིན་པ་དང་། ད་ལྟའི་གནས་བབས་དང་། མ་འོངས་བའི་འཆར་གཞི་སོགས་ཅི་ལྟར་ཡིན་པ་དག་ཡིན་པས་སྟབས་མི་བདེ་བ་མེད་ན་ཅུང་ཙམ་གསུངས་བར་ཞུ། 
ཁ་པ། ཆོག་གི  སྔོན་ཆད་ཀྱི་ང་རང་ནི་སྣང་བ་ཨ་སྔོན་དགོང་ལས་མཐོ་བའི་བུད་མེད་ཅིག་ཡིན་ལ། རང་གི་ཁ་ལྕེ་དང་སྐྱེས་གཟུགས་ལའང་གདེང་ཚོད་མི་དམན་པ་ཞིག་ཡོད་པས། མི་མང་པོ་ཞིག་གི་མིག་ནང་ན་བུད་མེད་སྣང་མཐོ་མ་ངོ་མ་ཞིག་ཡིན། ཡིན་ནའང་། ནད་ངན་དེ་འགོས་རྗེས། ངས་གློ་བུར་ཏུ་འཇིག་རྟེན་འདིའི་མི་ཡོད་ཚད་ང་ལས་བཟང་བ་དང་ལེགས་པར་མཐོང་ལ།  སྔོན་ཆད་ཚ་གདུག་གིས་བཞིན་རས་ནག་པོར་འགྱུར་དོགས་ཀྱིས་གཡོལ་གཡོལ་བྱས་པའི་ཉི་འོད་ལ་འཁྲེང་སེམས་ཤོར། འཇིག་རྟེན་འདིར་འདི་འདྲའི་རིན་མི་དགོས་པའི་ནོར་བུ་རྩ་ཆེན་ཞིག་ཡོད་ཨང་བསྙམས་ཤིང་དེར་བསྲོ་འདོད་ཡོད་པ་ཙམ་གྱིས་མི་ཚད། ངོ་དང་ལག་པ་སོགས་ཆེད་དུ་ཉི་མར་ཕྱོགས་ཏེ་ཡུད་ཙམ་རེར་འདུག་རྒྱུ་བྱུང་ན་དེའང་བདེ་སྐྱིད་ཅིག་ཡིན་པ་གཞི་ནས་ཚོར། སྔོན་ཆད་ཙག་བསེར་གྱིས་བཞིན་རས་ལ་སེལ་ཁ་འགས་བར་དོགས་ནས་ནམ་ཡང་མིག་ཤེལ་ཆེན་པོ་དང་ཁ་རས་མཐུག་པོ་སོགས་ཀྱིས་གཡོག་གཡོག་བྱས་པའི་ཙག་རླུང་ལ་ད་ལྟ་ཞེན་པ་སྐྱེས། འདིར་འདི་འདྲའི་རིན་མི་དགོས་པའི་ཐོན་ཁུངས་རྩ་ཆེན་ཞིག་ཡོད་ཨང་བསྙམས་ཤིང་དེར་མྱོངས་འདོད་ཡོད་པ་ཙམ་གྱིས་མ་ཚད། ཁ་གདང་སྟེ་མཁའ་དབུགས་གསར་བ་འབྱིན་རྔུབ་བྱ་རྒྱུ་བྱུང་ན་དེ་ནི་ངོམས་མེད་ཀྱི་བདུད་རྩི་ཞིག་ཡིན་པའི་སྣང་བ་བཅོས་མེད་དུ་སྐྱེས་བཞིན་ཡོད།  སྔོན་ཆད་ལུས་ན་རྔུལ་ཆུ་དང་ཚི་དྲེག་གི་དྲི་མ་འཐུལ་བའི་ཞིང་པ་ཞོར་ལས་པ་ཚོ་དང་མཉམ་དུ་མེ་འཁོར་དང་རླངས་འཁོར་ས་ཚིགས་ནས་འགྲེང་སྒུག་གིས་འཁོར་འཛིན་ཉོ་དགོས་ན་སུན་སྣང་ཆེ་རུང་། དེང་སང་ནི་ཁོང་ཚོ་སུ་ཡིན་རུང་ང་ལས་གཙང་མ་དང་ཡག་པོ་ཤ་སྟག་ཡིན་སྣང་འཆར་ལ། ཁོང་ཚོ་དང་མཉམ་དུ་ལངས་ཐུབ་པ་ནི་ང་རང་ད་རུང་ལོག་མེད་པ་དང་། གོག་ནས་འགྲོ་མི་དགོས་པ། ཉལ་ས་རུ་ལུས་ཕུང་རྨ་ཡིས་ཁྱབ་ནས་ཉལ་མེད་པའི་རྟགས་མཚན་སོགས་ཡིན་པས། ཁོང་ཚོ་དང་མཉམ་དུ་འགྲེང་སྒུག་བྱེད་པ་དེ་གཟི་བརྗིད་ཅིག་དང་དགའ་བ་ཅིག་ཏུ་བརྩིས་ཡོད། (སྐད་ཆ་འདི་དག་བཤད་རྗེས་སྐར་མ་གཉིས་ཙམ་ལ་གྲགས་འགུལ་ཅི་ཡང་མེད་པར་གྱུར་སོང་། སྐར་མ་གཉིས་ཙམ་གྱི་རྗེས་ནས་ཡང་མུ་མཐུད་དུ་བཤད་རྒྱུར) 
   དགོངས་དག ང་རང་ངུ་སྔངས་བྱས་ན་ཁོག་པའི་ནང་གཟེར་བརྒྱུགས་ཏེ་བཟོད་ཐབས་དཀའ་ལ། ནམ་རྒྱུན་ཁོག་པ་བཤལ་ནས་སྤྱོད་ཁང་དུ་འགྲོ་དགོས་པས་ད་མང་པོ་ཞིག་བཤད་ཀྱང་མི་ཐུབ་ལ། མང་པོ་ཞིག་བཤད་རྒྱུ་ཡང་མི་འདུག གཙོ་བོ་ངས་དེ་རིང་ཁྱེད་ལ་བཤད་འདོད་པ་ནི་ཁྱེད་ཚོ་སྟེ་ནད་མེད་བདེ་ཐང་དུ་ཡོད་པ་ཚོས་འཛམ་གླིང་འདི་བདེ་སྐྱིད་ཀྱི་ཞིང་ཁམས་ཤིག་ཡིན་པ་མ་བརྗེད། ཞིང་ཁམས་འདི་ནས་རང་བདེ་བའི་ཆེད་དུ་གཞན་ལ་གནོད་པ་མ་སྐྱེལ་དང་། ནམ་ཞིག་ཤི་དགོས་རུང་འགྱོད་པ་དང་འཁྲེང་སེམས་ཡོད་དགོས་དོན་མི་འདུག་སྙམ། བདེ་ཐང་ཡིན་དུས་ནས་རང་ལུས་ལ་བདག་གཅེས་མཛོད་མ་གཏོགས། ནད་ངན་ཕོགས་ཚར་དུས་ཐ་ན་རང་སྲོག་གཅོད་འདོད་རུང་ནུས་པ་དང་སྤོབས་པ་མི་འདུག ཡ ད་བདེ་མོ་གྱིས། ༼མོས་མོ་རང་གི་མ་འོངས་པའི་འཆར་གཞི་སོགས་བཤད་མ་ཁོམ་པར་གློ་བུར་ཏུ་ཕྱིན་སོང་། ཕྱིན་སོང་བ་དེ་ང་ལ་མཚོན་ན་གྱོང་གུན་ཞིག་ཏུ་འདུག་རུང་། ཞིབ་མོར་འདང་བརྒྱབ་ན། ད་ནི་ཤི་སྒུག་བྱ་རྒྱུ་ལས་ཅི་ཡང་མེད་པ་ཡིན་ནམ་སྙམ་ནས་ཁ་ཞེ་གཉིས་མེད་ཀྱིས་ཤ་ཚ་དང་སྙིང་རྗེ་ཞིག་སྐྱེས་པ་བརྒྱུད་གཤམ་གྱི་སྐད་ཆ་འདི་རང་དབང་མེད་པར་ཤོར་སོང་།༽
ཀ་པ།  ༼མ་གཞི་ངས་སྐད་ཆ་འདི་སྤེལ་སྐབས། མོ་རང་གི་གནམ་འཕྲིན་གླེང་མོལ་གྱི་མདོག་སྐྱ་བོར་གྱུར་འདུག་པས། ངས་མོ་རང་སྐུད་ལམ་དུ་མེད་པ་ཤེས་རུང་། རྗེས་ཕྱོགས་ཨེ་མཐོང་དུ་རེ་ནས༽  ཡ གྲོགས་མོ་བཟང་པོ། ཁྱེད་ཀྱིས་ན་ཟུག་དང་དུས་ཚོད་སོགས་ལ་མ་འཛེམ་པར་ངའི་དྲི་བ་དག་ལ་ལན་བཏབ་པར་ཐུགས་རྗེ་ཆེ། ཁྱེད་ཀྱིས་ཉི་མ་དང་མཁའ་དབུགས། འཚོ་བ་སོགས་ལ་བཟུང་བའི་ལྟ་བ་ནི་ངོ་མ་ང་དང་ང་ལྟ་བུ་ཚོས་བསླབ་བྱ་ཉིད་དུ་འདུག་ལ།   ངས་ཁྱེད་ཀྱིས་འཁོར་བ་བདེ་སྐྱིད་དུ་ཤེས་པར་དགའ་བ་བཅངས་ཡོད་ལ། བདེ་སྐྱིད་གཅེས་འཛིན་ཐུབ་པར་སྨོན་ལམ་ཡང་བཏབས་ཡོད། ངས་གོ་ཐོས་ཡིན་ན་ཨ་རི་རྒྱལ་ཁབ་ཀྱིས་ཉེ་ཆར་སྨན་རིགས་ཤིག་གསར་གཏོད་བྱ་བཞིན་ཡོད་ལ། མ་འོངས་བའི་ལོ་ངོ་ལྔ་ཙམ་གྱི་ནང་དུ་ཨ་རི་རྒྱལ་ཁབ་ནས་འགྲེམ་སྤེལ་ཐུབ་པའི་གསར་འགྱུར་ཞིག་འདུག དེས་ན་ཁྱེད་ཀྱིས་ཅིས་ཀྱང་རེ་བས་སྒུག་རོགས་དང་། ང་ཚོ་ནམ་ཡང་ཁྱེད་ཀྱི་སེམས་རྟེན་ཡིན། 

ཨེ་འགོག་ཉིན་རེའི་ལན་རེ།༼༥༠༽
 
 
བོད་ཀྱི་བཟོ་རིག་པས་ཨེ་ཛི་འགོག་བཅོས་བྱ་བར་བྱས་རྗེས་ཅི་ཞིག་གཞག་ཐུབ།
 
 
དྲི་བ། བོད་ཀྱི་བཟོ་རིག་པས་ཨེ་ཛི་འགོག་བཅོས་བྱ་བར་བྱས་རྗེས་ཅི་ཞིག་གཞག་ཐུབ།
 
ལན།
 
     ཐོག་མར། འདིར་གསལ་བཤད་བྱ་དགོས་པ་ཞིག་ལ།  ཐེངས་འདིར་གླེང་བའི་བཟོ་རིག་པ་ཞེས་པ་དེ་སྔོན་བྱོན་གྱི་མཁས་པ་གོང་མ་ཁ་ཤས་ཀྱིས་གསུངས་བའི་ཆོས་ཞེས་པ་དང་ཅུང་འདྲ་ལ། མི་འདྲ་ས་གལ་ཆེན་ནི་འདིའི་ནང་དུ་ཆོས་ལུགས་རྐྱང་རྐྱང་གིས་མི་ཚད་པར་འཇིག་རྟེན་པའི་འགྲོ་འདུག་སྤྱོད་གསུམ་གྱི་ལག་ལེན་ཡང་མང་པོ་ཞིག་འདུས་ཡོད་པར་སྙམ་བཞིན་ཡོད།  གཙོ་བོ་གང་ཞིག་འཐུས་ཤོར་དང་ཁ་མ་ཚང་བ་དེ་གསོ་བ་དང་བཅའ་བའམ་བཟོ་བ་སྟེ། ཕུན་སུམ་ཇེ་ཚོགས་སུ་གཏོང་བར་བྱེད་པའི་རིག་པ་ཞིག་ལ་ངོས་འཛིན་བྱས་ཡོད་པས། དག་མིན་གཟུར་གནས་མཁས་དབང་རྣམ་པས་དཔྱད་བསྡུར་གནང་རོགས།

